
ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐹᑎ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

(ᑐᓄᓂᖅ)  

ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

(ᕿᑭᖅᑖᓘᑉ ᓂᒋᐊ) 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᒃ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑖᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐃᒥᓕᐊᓄ ᕿᓐᖑᖅ 

(ᓇᑦᑎᓕᒃ) 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ 

 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 

 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᒫᑦᓯ 8, 2017 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐹᑎ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ-ᑲᓇᔪᖅ, ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 

ᑕᐃᕕᑦ ᔪᐊᓇᓯ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 

ᔪᐊᔾ ᖁᒃᓱᒃ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᔮᓂ ᒪᐃᒃ, 

ᓯᒥᐅᓂ ᒥᑭᓐᖑᐊᖅ, ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐃᒥᓕᐊᓄ ᕿᓐᖑᖅ, ᐊᖓᔪᖅᑳᖅ ᐹᓪ 

ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, 

ᐋᓕᒃᓵᓐᑐ ᓴᒻᒧᖅᑐᖅ, ᑖᒻ ᓴᒻᒧᖅᑐᖅ, ᐊᖓᔪᖅᑳᖅ ᔫ 

ᓴᕕᑲᑖᖅ, ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ. 

 

>>ᑲᑎᒪᓯᒋᐊᖅᑐᑦ 13:29-ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): 

ᑐᒃᓯᐊᕐᓂᒃᑯᑦ ᐅᒃᑯᐃᕐᕈᓐᓇᖅᐱᐅᒃ, ᒥᔅᑐ ᓲᔪᖅ. 

 

>>ᑐᒃᓯᐊᖅᑐᖅ 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐅᖃᖅᑎ: ᐅᓐᓄᒃᓴᒃᑯᑦ ᓄᓇᕘᒥᐅᑕᐅᖃᑎᒃᑲ, 

ᒪᓕᒐᓕᐅᖅᑏᑦ, ᒥᓂᔅᑕᐃᑦ, ᓯᕗᓕᖅᑎ, ᐊᒻᒪᓗ 

ᐳᓛᖅᓯᒪᔪᑦ, ᑐᓐᖓᓱᑦᑎᐊᕆᑦᑎ.  

 

ᑲᑎᒪᔾᔪᑎᒃᓴᑦᑎᓐᓄᑦ. 2. ᒥᓂᔅᑕᐃᑦ ᐅᖃᐅᓯᖏᑦ. 

ᑮᓇᐅᔭᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ ᑮᑦ ᐲᑐᓴᓐ. 

 

ᐊᖓᔪᖅᑳᑉ ᐅᖃᐅᓯᖓ 271 - 4(3): ᐊᐅᔭᒃᑯᑦ 

ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐃᑲᔫᑎᒃ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᓇᓗᓇᐃᖅᓯᔪᒪᓪᓗᖓ ᓄᓇᕗᑦ ᒐᕙᒪᒃᑯᑦ ᒫᓐᓇ  

ᓄᓇᕗᒻᒥᐅᑕᓂᒃ ᐃᓕᓴᖅᑎᓂᒃ ᐊᐅᔭᒃᑯᑦ 

ᐃᖅᑲᓇᐃᔭᕈᒪᔪᓂ ᑐᓐᖓᓱᒃᑎᑦᑎᔪᒪᓪᓗᑎᒃ. 

 

ᑖᒃᑯᐊ ᐃᓕᓴᖅᑐᓄᑦ ᐊᐅᔭᒃᑯᑦ 

ᐃᖅᑲᓇᐃᔭᖅᑎᑦᑎᖃᑦᑕᖅᐳᒍ 

ᐱᓕᒻᒪᒃᓴᖅᑕᐅᔪᓐᓇᕐᓂᐊᕐᒪᑕ ᐊᒻᒪᓗ 

ᐃᖅᑲᓇᐃᔮᖅᑖᑦᑎᐊᕈᓐᓇᕐᓂᐊᕐᒪᑕ ᒐᕙᒪᒃᑯᑦ 

ᐃᓗᐊᓂ.  

 

ᐅᖃᖅᑏ, ᑕᒪᓐᓇ ᐊᖅᑯᑎᒋᓪᓗᑎᒃᑯᑦ ᒪᒃᑯᒃᑐᑦ 

ᐱᕚᓪᓕᐅᑎᒋᖃᑦᑕᖅᐸᖏᑦ ᐊᒻᒪᓗ 

ᐃᓕᑉᐹᓪᓕᐅᑎᒋᖃᑦᑕᖅᖢᓂᒋᑦ 

ᐃᖅᑲᓇᐃᔭᖅᑎᓪᓚᑦᑖᓐᖑᕈᓐᓇᖅᓯᓪᓗᑎᒡᓗ 

ᒐᕙᒪᒃᑯᓐᓂ.  

 

ᐊᑐᕈᒫᕐᓂᐊᖅᑐᒥᒃ ᐊᕐᕌᓂᐅᓚᐅᖅᑐᖅ 249-ᓂᒃ 

ᐃᓕᓴᖅᑎᓂᒃ ᐃᖅᑲᓇᐃᔭᖅᑎᑦᑎᓚᐅᖅᑐᒍᑦ. 202 

ᐃᓅᓪᓗᑎᒃ ᐊᒻᒪᓗ 24-ᓂᒃ ᓄᓇᓕᖕᓂ 

ᓄᓇᕘᓕᒫᒥᑦ ᐃᖅᑲᓇᐃᔭᓚᐅᖅᖢᑎᒃ. ᑕᒪᑐᒪᓂ 

ᐊᕐᕌᒍᒥ ᐅᓄᒃᑲᓐᓂᖅᑐᓂᒃ ᑕᑯᔪᒪᔪᒍᑦ. 

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᐃᓘᓐᓇᖏᑦ 

ᑕᒪᑐᒥᖓ ᑐᓴᒐᒃᓴᒥᒃ ᑕᖅᑲᐅᓐᖓᐃᖁᔨᔪᖓ. 

ᓄᓇᒥᖕᓂᒃ 2017 ᑕᒪᓐᓇ ᐱᐅᓂᖅᓴᐅᓂᐊᕐᒪᑦ 

ᐊᕐᕌᓂᓂ.  

 

ᐅᖃᖅᑏ, ᑐᑭᓯᒃᑲᓐᓂᕈᒪᒍᑎᒃ ᐃᓕᓴᖅᑐᐃᑦ ᖃᓄᖅ 

ᐃᖅᑲᓇᐃᔭᕈᓐᓇᕐᒪᖔᑦ ᖃᕆᓴᐅᔭᒃᑯᑦ 

ᐃᑭᐊᖅᑭᕕᖓᓂ ᑮᓇᐅᔭᓕᕆᔨᒃᑯᑦ 

ᑕᑯᒋᐊᕈᓐᓇᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑰᓕᖅᑐᖅ) ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕᕆᔭᐅᔪᖅ ᐊᕐᓇᐃᑦ 

ᑲᑎᒪᔨᖏᓐᓄᑦ, ᒥᔅ ᒫᓂᑲ ᐃᐊᓪ-ᑲᓇᔪᖅ. 

ᐊᖓᔪᖅᑳᑉ ᐅᖃᐅᓯᖓ 272 - 4(3): ᖁᓪᓕᒃᑯᑦ 

ᐊᓐᓇᐃᑦ ᓄᓇᕗᒻᒥ ᑲᑎᒪᔨᖏᑦ (ᐃᐊᓪ-

ᑲᓇᑕᔪᖅ) 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᒫᑦᓯ 8, ᐃᓕᑕᕆᔭᐅᓂᐊᒻᒪᑦ 

ᓯᓚᕐᔪᐊᓕᒫᒥ ᐊᕐᓇᐃᑦ ᐅᓪᓗᖓᓄᑦ. ᒥᓂᔅᑑᓪᓗᖓ 

ᑖᒃᑯᓂᖓ ᐱᓕᕆᐊᖃᖅᓱᖓ ᐊᕐᓇᓄᑦ 

ᐅᐱᒍᓱᑉᐳᖓ ᐅᓪᓗᒥ ᓂᑯᕕᒍᓐᓇᕐᓂᓐᓂᑦ 

ᓇᓗᓇᐃᔭᐃᓗᖓ ᖁᓪᓕᒃᑯᑦ ᓄᓇᕗᒻᒥ ᐊᕐᓇᐃᑦ 

ᑲᑎᒪᔨᖏᑦ ᖃᓄᐃᓕᐅᖅᓯᒪᓕᒻᒪᖓᑕ. 

 

ᑕᑯᓚᐅᖅᑐᓯ ᐃᑉᐸᑦᓴᖅ 2015-16 ᐊᕐᕌᒍᑕᒪᖅᓯᐅᑦ 

ᓴᖅᑭᓚᐅᖅᑕᕋ ᑕᕝᕙᓂ ᓵᑦᓯᓐᓂ. 2015-16 

ᖁᓪᓕᒃᑯᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ ᐊᒥᓱᓂᒃ 

ᐱᕙᓪᓕᐊᑎᓂᒃ ᓴᖅᑮᓚᐅᖅᑐᐃᓐ ᖃᕆᑕᐅᔭᑎᒍᓪᓗ, 

ᐊᒻᒪᓗ ᐱᖓᓱᓂᒃ ᓄᑖᓂᒃ 

ᑲᑎᒪᔨᓐᖑᖅᑐᖃᓚᐅᖅᓱᓂ. ᐃᓕᓴᐱ ᓯᐅᑦᑎᐊᐱᒃ 

ᐊᖓᔪᖅᑳᕆᔭᐅᓕᖅᑐᖅ, ᕘᓇ ᓱᑐᕆᒃᓚᓐᑦ 

ᑐᖏᓕᕆᔭᐅᓪᓗᓂ ᐊᒻᒪᓗ ᐃᓕᓴᐱ ᓚᐃᔪᓪ 

ᑲᑎᒪᔨᐅᓪᓗᓂ.  

 

(ᑐᓵᔨᒃᑰᓕᖅᑐᖅ) ᐅᖃᖅᑏ, ᑖᒃᑯᐊ ᑲᑎᒪᔩᑦ 

ᐅᑯᓂᖓ ᐊᕐᕌᒍᑕᒫᖅ ᐱᓕᕆᐊᖃᐃᓐᓇᐅᔭᖅᑐᑦ, 

ᓯᓚᑐᔪᑦ ᐊᕐᓇᐃᑦ ᐃᓕᓴᕆᔾᔪᑎᖏᑦ ᓄᓇᕐᔪᐊᕐᒥ 

ᐊᕐᓇᐃᑦ ᐅᓪᓗᖓᑦ ᑎᓯᐱᕆ 6, ᑲᓇᑕᒥ 

ᐃᖅᑲᐅᒪᓇᐅᑉ ᐊᒻᒪᓗ ᖁᓪᓖᑦ ᓯᕗᒃᑲᖅᑕᖅᑏᑦ 

ᑮᓇᐅᔭᖁᑎᖏᑦ. ᑖᒃᑯᐊ ᑲᑎᒪᔩᑦ 

ᐃᖅᑲᓇᐃᔭᖃᑎᖃᖃᑦᑕᖅᓯᒪᔪᑦ ᓯᐱᓰᒃᑯᓐᓂ, 

ᓄᑖᓂᒃ ᓂᐱᕗᑦ ᑐᓴᖅᑕᐅᓂᐊᕐᒪᑕ ᑖᒃᑯᑎᒎᓇᕐᓗ 

ᓴᖅᑭᔮᖅᑎᑦᑎᓗᑎᒃ ᑎᑎᕋᖅᓯᒪᔪᓂᒃ ᐃᓐᖏᐅᑎᓂᒃ, 

ᐅᓂᒃᑳᖅᑐᐊᓂᒃ ᐊᒻᒪᓗ ᓄᓇᕗᒻᒥᐅᑦ 

ᐊᑐᖅᑲᑦᑕᖅᓯᒪᔭᖏᑦ ᐅᔾᔨᖅᓲᑎᒃᑯᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᑖᒃᑯᐊᓗ 

ᐃᓄᓕᕆᔨᒃᑯᑦ ᑮᓇᐅᔭᓂᑦ $250,000-ᓂᑦ 

ᐊᕐᕌᒍᑕᒫᖅᓯᐅᑎᖏᓐᓂᒃ ᑐᓂᓯᕙᑦᑐᑦ ᑲᑎᒪᔨᓄᑦ 

ᐊᖏᖃᑎᒌᓐᓂᒃᑯᑦ.  

ᓯᕗᓪᓕᖅᐹᕆᒋᐊᓕᖏᓐᓂᑦ 2016-17 ᐅᑯᐊᖑᕗᑦ:  

 

 ᓂᖓᖅᑕᐃᓕᒪᑎᑦᑎᓂᖅ ᐊᕐᓇᓂᒃ, 

ᓂᕕᐊᖅᓯᐊᓂᓪᓗ,  

ᐊᒻᒪᓗᑦᑕᐅᖅ ᑖᒃᑯᓂᖓ ᑭᓱ 

ᐋᓐᓂᖅᓱᖅᑕᐃᓕᒍᑎᐅᒍᓐᓇᖅᑐᓂᒃ, 

ᐊᒻᒪᓗᑦᑕᐅᖅ; 

 ᐊᖏᕐᕋᒥ ᐋᓐᓂᖅᓯᖅᑕᐃᓕᒪᓂᕐᒥᒃ 

ᖃᑕᓐᖑᑎᒌᓐᓂᓪᓗ, ᓄᓇᓕᖕᓂᓗ 

ᐃᑲᔪᕈᑎᐅᒐᔭᖅᑐᓂᑦ; 

 ᓴᖅᑭᑎᑦᑎᑲᓐᓂᕋᓱᐊᖅᑐᑎᓪᓗ ᑕᖅᑲᑯᓄᖓ 

ᖃᓄᖅ ᐋᓐᓂᖅᑎᕆᓂᐅᔪᖅ 

ᐱᐅᓐᖏᑎᒋᒻᒪᖔᖅ ᐊᒻᒪᓗᑦᑕᐅᖅ; 

 ᐃᒡᓗᒃᓴᓂᑦ ᐊᕐᓇᓄᑦ ᑐᕌᖅᑐᓂᒃ, ᑕᒪᒃᑯᓄᖓᓗ 

ᕿᒫᔪᓄᑦ ᖃᓄᖅᑑᕈᑎᖃᖅᓱᑎᒃ.  

 ᑖᒃᑯᐊᓗᑦᑕᐅᖅ ᓯᕗᓕᖅᑎᐅᓂᕐᒧᑦ 

ᑲᔪᓯᑦᑎᐊᖁᔨᖃᑦᑕᖅᓱᑎᒃ 

ᐃᓚᐅᑦᑎᐊᖁᔨᓪᓗᑎᓪᓗ ᓄᓇᓕᖏᓐᓂ 

ᓯᕗᓕᖅᑎᕆᓂᕐᒧᓪᓗ.  

 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᓄᓇᓕᖕᓂ ᐊᒻᒪ ᒐᕙᒪᒃᑯᓐᓂᑦ ᐱᔨᑦᑎᖅᑎᒃᑯᑦ 

ᒥᓂᔅᑕᐅᔪᖅ, ᒥᔅᑐ ᔫ ᓴᕕᑲᑖᖅ.  

ᖁᔭᓕᔭᐅᓂᖏᑦ ᐊᑭᓕᖅᑐᖅᑕᐅᖏᑦᑐᑦ 

ᖃᑦᑎᕆᔩᑦ (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᖁᔭᓐᓇᒦᕈᒪᓪᓗᒋᑦ ᑕᐃᒃᑯᐊ ᐊᑭᓕᖅᓱᖅᑕᐅᓐᖏᑦᑐᑦ 

ᖃᑦᑎᕆᔨᐅᓚᐅᖅᑐᑦ ᑰᒑᕐᔪᖕᒥ. ᑕᐃᒃᑯᐊ 

ᖃᑦᑎᕆᓚᐅᖅᓯᒪᖕᒪᑕ ᐃᓕᓐᓂᐊᕐᕕᒃ ᐃᑭᑦᑐᐊᓘᖕᒪᑦ 

ᐱᓇᓱᐊᕈᓯᐅᓚᐅᖅᑐᒥ. ᑖᒃᑯᐊ 

ᐅᓗᕆᐊᓇᖅᑐᖅᓯᐅᓚᐅᖅᑐᑦ 

ᐊᒃᓱᕈᖅᑎᑕᐅᓚᐅᖅᖢᑎᒡᓗ 

ᓂᒡᓚᓱᒃᑐᕐᔪᐊᒻᒪᕆᐅᓚᐅᖅᓯᒪᖕᒪᑦ ᑕᐃᔅᓱᒪᓂ.  

 

ᑕᐃᓐᓇ ᐃᓕᓐᓂᐊᕐᕕᒃ ᐃᑲᔪᖅᑕᐅᖏᒃᑯᑎᒃ ᑖᒃᑯᐊ 

ᖃᑦᑎᕆᔩᑦ ᕼᐋᒻᓚᒃᑯᓐᓄᑦ ᐃᖅᑲᓇᐃᔭᖅᑏᑦ 

ᐱᐅᓐᖏᓐᓂᖅᓴᓪᓚᕆᐅᓕᕋᔭᖅᑐᖅ 

ᐊᒃᑐᖅᑕᐅᓇᔭᖅᖢᓂᓗ ᕼᐋᒻᓚᒃᑯᑦ ᑎᑎᕋᕐᕕᖓ 

ᐊᒻᒪᓗ ᑕᐃᓐᓇ ᖃᐅᒻᒪᖅᑯᑎᖃᕐᕕᒃ. ᑖᒃᑯᐊ 

ᐊᑭᓕᖅᓱᖅᑕᐅᓐᖏᖦᖢᑎᒃ ᖃᑦᑎᕆᔨᐅᖃᑦᑕᖅᑐᑦ 

ᐃᒻᒥᓂᒃ ᐃᓱᒪᓐᖏᖦᖢᑎᒃ 

ᐊᑦᑕᕐᓇᕐᔭᐃᖅᓯᓯᒪᓇᓱᒃᐸᒃᐳᑦ ᓄᓇᖅᑲᑎᒥᓂᒃ  

ᐊᒻᒪᓗ ᐃᓚᒋᔭᐅᓪᓚᕆᒃᖢᑎᒃ ᓄᓇᑦᑎᓐᓂ.  

 

ᑰᒑᕐᔪᖕᒥ ᖃᑦᑎᕆᔩᑦ ᑕᐃᓗᒋᑦ ᐃᓕᓴᕆᔪᒪᔭᒃᑲ:  

 

ᐊᖓᔪᖅᑳᖓ ᕕᓐᓴᓐ ᓂᓐᖓᖅ;  

ᒐᐃᑕᓐ ᐊᑉᓴᖅᑕᐅᖅ;  

ᐃᑎᐊᓐ ᑲᑭᐊᕐᓇᐅᑦ; 

ᕕᓕᑉ ᐊᓚᒃᑲᓐᓄᐊᖅ; 

ᐋᑕᒻ ᕿᔪᓐᓈᖅ; 

ᕗᕌᓐᑭ ᐃᒥᓐᖓᖅ ᐊᖏᔪᑦᑎᖅ; 

ᑲᐃᐅᓪ ᐊᒪᐅᑎᓐᓄᐊᖅ; 

ᔮᓇᑕᓐ ᓂᓐᖓᖅ; 

ᐊᐃᑐᕆᐊᓐ ᖃᐅᔾᔪᐊᖅ; 

ᓄᐊᕐᒪᓐ ᖃᕕᒃ; 

ᑳᓚᓐ ᕿᔪᓐᓈᖅ; 

ᐸᐅᓗᓯ ᓄᓐᖓᖅ; 

ᕙᐃᕕᐊᓐ ᐲᑐᓘ;  

ᕗᕌᓐᑭ ᐃᒥᓐᖓᖅ ᓄᑲᖅᑎ. 

 

ᐅᖃᖅᑏ, ᐊᒻᒪᓗ ᐃᓕᓴᕆᔪᒪᔭᒃᑲ ᑕᐃᒃᑯᐊ 

ᐊᒃᓱᕈᓪᓚᕆᓚᐅᖅᑐᑦ ᑰᒑᕐᔪᖕᒥᐅᑦ ᑕᐃᑯᖓ 

ᐅᐸᓗᑲᐅᑎᒋᓚᐅᖅᓯᒪᒻᒪᑕ ᐃᑭᑦᑐᐊᓘᓕᕐᒪᑦ, ᐊᒻᒪᓗ 

ᑕᐃᒃᑯᐊ ᐃᒥᖅᑕᖅᑏᑦ, ᐊᒻᒪᓗ ᐅᖁᒪᐃᑦᑐᓂᑦ 

ᐊᖁᑏᑦ. ᑖᒃᑯᐊ ᐊᑕᖏᐊᓗᒃᖢᑎᒃ 

ᐃᓚᒋᔭᐅᓪᓚᕆᓚᐅᖅᑐᑦ ᐃᒻᒥᓂᒃ ᐃᓱᒪᒋᓐᖏᖦᖢᑎᒃ.  

 

ᐊᒻᒪᓗ, ᐅᖃᖅᑏ, ᒫᓐᓇ ᑖᓐᓇ ᑰᒑᕐᔪᒃ ᐃᑲᔪᕈᒪᔭᕗᑦ 

ᓯᕗᒧᐊᒃᐸᓪᓕᐊᔪᓐᓇᕐᓂᐊᕐᒪᑕ. ᓄᓇᓕᖕᓂ ᐊᒻᒪ 

ᒐᕙᒪᒃᑯᓐᓂᑦ ᐱᔨᑦᑎᖅᑏᑦ 

ᐃᑲᔪᖅᓱᐃᖏᓐᓇᕐᓂᐊᖅᑐᑦ ᑰᒑᕐᔪᖕᒥᐅᓂᑦ ᑕᒪᓐᓇ 

ᖃᓄᖅᑑᕈᑎᒋᔭᐅᑲᐅᑎᒋᓂᐊᕐᒪᑦ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ ᒥᓂᔅᑕᐅᔪᖅ, ᒥᔅᑐ ᐹᓪ 

ᖁᐊᓴ.  

ᐊᒥᓕᕆᓂᕐᒧᑦ ᐱᓕᕆᔾᔪᑎᒃ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔪᖓᐃᓛᒃ ᑖᒃᑯᐊ 

ᐱᒃᑯᒋᔪᒪᓪᓗᒋᑦ ᐱᐊᓂᒃᓯᓵᓚᐅᕐᒥᔪᐃᑦ 

ᐊᒥᓕᕆᓂᕐᒥᑦ ᑕᐃᑲᓂ ᑰᒑᕐᔪᖕᒥ ᐊᒻᒪ ᑕᒪᓐᓇ 

ᐱᒃᑯᒋᔭᐅᑦᑎᐊᖅᖢᓂᓗ ᐊᒻᒪᓗ 

ᐱᐊᓂᒍᓐᓇᖅᓯᓚᐅᕐᒪᑕ ᐱᐊᓂᒃᖢᑎᒡᓗ ᐱᐅᔫᑎᓂᒃ 

ᓴᓇᔭᒥᓂᒃ.  

 

ᐅᖃᖅᑎᑦᑎᔩ, ᑖᒃᑯᐊ ᐱᓇᓱᐊᕈᓯᕐᓂ 12-ᓂᑦ 

ᐃᓕᓐᓂᐊᓚᐅᖅᑐᑦ ᑖᒃᑯᐊ ᑕᓪᓕᒪᐅᔪᑦ ᑕᐃᑲᓂ 

ᑰᒑᕐᔪᖕᒥ, ᐆᒃᑑᑎᓕᐅᕐᓂᕐᒥᑦ ᐊᔾᔨᒌᓐᖏᑦᑐᓂᒃ 

ᐊᓐᓄᕌᒃᓴᓂᒃ, ᐃᓕᓐᓂᐊᖅᑎᑕᐅᓪᓗᑎᒡᓗ ᓲᕐᓗ 

ᐊᔾᔨᒌᓐᖏᑦᑐᓂᑦ ᐊᒥᕐᓂᒃ, ᕿᓯᖕᓂᒡᓗ, ᓇᑦᑎᐅᑉ 

ᕿᓯᐊᓂ, ᑐᒃᑑᑉ ᐊᒥᐊᓂᒃ, ᓇᓅᓪᓗ, 

ᑎᕆᒐᓂᐊᕐᒥᓪᓗ ᐊᒻᒪᓗ ᐊᒪᕈᕐᓂᒃ.  

 

ᑕᐃᒪ ᑖᓐᓇ ᐃᓕᓴᐃᔨᐅᓚᐅᖅᑐᖅ ᐃᓐᓇᕐᓂᑦ 

ᑕᐃᑯᖓ ᐃᓕᓐᓂᐊᖅᑐᓄᑦ 

ᑕᐃᑯᓐᖓᖅᑎᑦᑎᔪᓐᓇᓚᐅᕐᒪᑦ 

ᐃᓕᓐᓂᐊᑎᑦᑎᑲᓐᓂᕆᐊᖅᑐᒃᖢᓂ ᖃᓄᖅ ᑕᒪᒃᑯᐊ 

ᓴᓇᔭᐅᕙᒻᒪᖔᑕ ᐊᒻᒪᓗ ᖃᓄᖅ ᐃᓄᑦᑎᑐᑦ 

ᑕᒪᒃᑯᐊ ᒥᖅᓱᖅᑕᐅᕙᒻᒪᖔᑕ ᑲᒥᓕᐅᕐᓂᕐᒧᓪᓗ 

ᖃᓄᑐᐃᓐᓇᖅ.  

 

ᐅᖃᖅᑎᑦᑎᔩ, ᑕᒪᓐᓇ ᐊᒥᓕᕆᓂᖅ ᓲᖃᐃᒻᒪ 

ᑕᒪᓐᓇ ᐃᓄᓐᓂᒃ ᐊᑐᖅᑕᐅᖃᑦᑕᐃᓐᓇᓚᐅᕐᒪᑦ 

ᐃᓄᔅᓯᐅᑎᓪᓚᕆᐅᓪᓗᓂᓗ. ᑕᒪᓐᓇ ᑕᕝᕙ 

ᖁᕕᐊᓱᓪᓚᕆᓚᐅᖅᑐᓂᓛᒃ ᑖᒃᑯᐊ ᐃᓐᓇᐃᑦ 

ᑕᒪᒃᑯᓂᖓ ᐃᓕᓐᓂᐊᖅᑎᑕᐅᔪᓐᓇᓚᐅᕐᒪᑕ ᑕᐃᑲᓂ 

ᓯᓚᑦᑐᓴᕐᕕᑦᑎᓐᓂ.  

 

ᐅᖃᖅᑎᑦᑎᔩ, ᓂᕆᐅᑦᑎᐊᕐᒥᔪᖓ ᑕᒪᓐᓇ 

ᐊᒥᓕᕆᓂᖅ ᐃᓕᓐᓂᐊᖅᑕᐅᑲᓐᓂᖅᓵᓕᓂᐊᕐᓂᖓᓂ 

ᐅᑭᐊᔅᓵᖑᓛᖅᑐᒥ 2017-ᖑᓕᖅᐸᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐊᕙᑎᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ ᔫ ᓴᕕᑲᑖᖅ.  

ᐊᖓᔪᖅᑳᑉ ᐅᖃᐅᓯᖓ 275 - 4(3): 

ᑕᓯᐅᔭᕐᔪᐊᑉ ᐱᓇᓐᓇᖓᓂ ᓇᓄᕆᔭᐅᔪᓂᒃ 

ᓈᓴᐃᓂᖅ (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ 

ᐅᖃᐅᑎᔪᒪᔭᒃᑲ ᑲᑐᔾᔨᖃᑎᒌᖕᓂᖅ 

ᐃᑲᔪᖅᓱᖅᑕᐅᓂᖅ ᑲᓇᑕᒥ ᒥᕐᖑᖅᓯᕕᓕᕆᔨᒃᑯᓐᓄᑦ 

ᒫᓂᑑᐸᒥ ᓄᓇᒥᐅᑕᓕᕆᔨᒃᑯᑦ ᓄᓇᕗᑦ 

ᑐᓐᖓᕕᒃᑯᓪᓗ ᑎᒥᖓᑦ ᐊᒻᒪᓗ ᐊᖑᓇᓱᒃᑏᑦ 

ᓇᐅᑦᑎᓱᖅᑎᒋᔭᐅᓚᐅᕐᒪᑕ ᐊᒻᒪᓗ ᓇᓄᕐᓂᑦ 

ᑕᓯᐅᔭᕐᔪᐊᑉ ᐅᐊᓕᓂᖓᓂ ᓈᓴᐃᓚᐅᖅᖢᑎᒃ.  

 

ᖃᐅᔨᒪᔪᔅᓴᐅᕗᓯ ᐱᓕᕆᕝᕕᕗᑦ 

ᐃᓱᒫᓘᑎᒋᔭᐅᖃᑦᑕᖅᑐᓂᒃ ᓄᓇᕗᒻᒥ 

ᑐᓵᑦᑎᐊᖃᑦᑕᖅᑐᖅ ᐱᔾᔪᑎᒋᓪᓗᒋᑦ ᑕᒪᒃᑯ ᐆᒪᔪᑦ 

ᑲᒪᒋᔭᐅᖃᑦᑕᕐᓂᖏᑦ ᖃᐅᔨᓴᖅᑕᐅᑎᓪᓗᒋᑦ 

ᓇᐅᑦᑎᖅᓲᑎᓪᓗ ᑕᒪᒃᑯᐊ ᐸᕝᕕᓴᓐᖏᓐᓂᖅᓴᐅᔪᓂᒃ 

ᐊᑐᖃᑦᑕᖁᔨᓪᓗᑎᑦ. ᖃᖓᑕᓲᒃᑯᑦ 

ᓈᓴᐃᖃᑦᑕᖅᑐᒍᑦ ᓇᓐᓄᓂᒃ ᐊᒻᒪᓗ ᐅᓄᕐᓂᖏᓐᓂᒃ 

ᓇᓕᖅᑯᑕᐃᔪᓐᓇᖅᓯᓲᖑᓪᓗᑕ ᑖᒃᑯᐊ ᓂᕐᔪᑏᑦ 

ᐊᒃᑐᓐᖏᑎᐊᖅᖢᒋᑦ ᐊᒻᒪ ᖃᐅᔨᓇᓱᒃᓗᑕ 

ᐅᓄᖅᓯᕙᓪᓕᐊᒻᒪᖔᖅ ᖃᓄᐃᑉᐸᓪᓕᐊᒻᒪᖔᖏᓪᓗ.  

 

ᐅᖃᖅᑏ, ᑕᒪᒃᑯᐊ ᑲᑎᖅᓱᖅᑕᕗᑦ 

ᓈᓴᐃᔾᔪᑎᕕᓂᖅᐳᑦ ᖃᐅᔨᓴᖅᑕᐅᖃᑦᑕᖅᑐᑦ ᐊᒻᒪᓗ 

ᑭᖑᓪᓕᖅᐹᖅᓯᐅᑦ ᐅᓂᒃᑳᑦ ᐱᒋᐊᕐᓕᓂᖓᓂ 2017-

ᒥ ᐱᔭᕇᕐᓂᐊᖅᑐᑦ. ᐱᓕᕆᕝᕕᕗᑦ ᐃᓄᓐᓂᑦ 

ᑐᑭᓯᓇᓱᓐᓂᖃᕐᓂᐊᖅᑐᑦ ᐊᒻᒪᓗ ᐱᖃᑎᒋᓗᑎᒃᑯᑦ 

ᐊᑐᓕᖁᔭᓕᐅᕐᓂᐊᖅᑐᒍᑦ ᖃᓄᖅ ᑕᒪᒃᑯᐊ ᓇᓄᐃᑦ 

ᑲᒪᒋᔭᐅᑦᑎᐊᑲᓐᓂᕈᓐᓇᕐᒪᖔᑕ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. 6. ᐅᖃᐅᓯᒃᑯᑦ  

ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᓯᓈ, ᒥᔅᑐ 

ᐹᓪ ᐅᑲᓕᖅ.  

 

ᒪᒥᐊᓇᖅ. 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅᑐ ᐹᓪ ᐅᑲᓕᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 508 - 4(3): 

ᖁᕕᐊᓲᑎᖃᕐᓂᖅ ᓯᓚᕐᔪᐊᕐᒥ ᐊᕐᓇᐃᑦ 

ᐅᓪᓗᖓᓂ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐅᓪᓗᒦᓛᒃ ᐃᓕᓴᖅᓯᓇᕐᖓᑦ ᑕᒪᒃᑯᓂᖓ ᐊᕐᓇᓂ 

ᓯᓚᕐᔪᐊᓕᒫᒥ.  

 

ᑕᐃᒪ ᐅᐱᒍᓱᕕᔾᔪᐊᖅᑐᖓ ᓇᖏᖅᓯᔪᓐᓇᕐᒥᒐᒪ 

ᖁᕕᐊᓱᑉᐳᖓ ᑖᓐᓇ ᐅᐊᔅᓯᑯᐊᑯᓗᒃ 

ᐊᑐᕆᐅᑦᑎᐊᖅᑐᒍ, ᓇᔭᑯᓗᒋᓚᐅᖅᓯᒪᔭᕐᒪ 

ᓴᓇᒐᓱᓚᐅᖅᓯᒪᔭᖓ ᐃᓅᒍᓐᓃᕐᓂᐊᓕᖅᑐᓂ 

ᐊᐃᑉᐹᓂ ᐊᐃᒡᒐ. ᑖᓐᓇ ᓴᓇᒐᓱᑦᑕᒥᓂᖓ ᐅᕙᓐᓄᑦ 

ᖃᐅᔨᓚᐅᕐᓇᖓ ᐱᔭᕇᓐᖏᓱᖓᖅᑐᓂᐅᒃ 

ᑲᔪᓯᔪᑯᓘᓐᓂᔪᒻᒪᑦ. ᐃᓇᓕᓚᐅᖅᓯᒪᒐᒃᑯ ᐅᔪᕈᑯᓗᒐ 

ᒥᖅᓱᒃᑳᓗᒃ ᒪᐃᓇ ᐋᑲᕙᒃ ᑖᓐᓇ ᐱᔭᕇᖅᑐᓂᒋᑦ. 

ᑕᐃᒃᑯᐊ ᐃᓕᓴᕆᕕᔾᔪᐊᑕᒃᑲ ᐅᓪᓗᒥ ᑖᔅᓱᒥᖓ 

ᐊᑐᖅᑕᕐᓂ ᐃᓱᒪᓐᖑᐊᑕᖅᓯᓇᖅᓯᒪᒻᒪᑎᒃ 

ᖁᔭᒋᕕᔾᔪᐊᑕᒃᑲ.  

 

ᐊᕐᓇᐃᓂᓛᒃ ᐊᔪᓐᖏᑎᐊᕐᖓᑕ ᖃᓄᓕᒫᖅ 

ᓇᒥᓕᒫᖅ ᑕᒪᒃᑯᐊ ᐃᓅᓯᑦᑎᓐᓄᑦ ᐊᑕᓪᓚᕆᑦᑐᑎᑦ. 

ᐊᓐᖑᑎᒡᒐᐃᓐᓇᓚᐅᖅᓯᒪᒐᒪ ᐊᕐᓇᕐᒥᒃ ᐊᒪᐅᓐᓂᒃ 

ᐋᓯᕙᒻᒥ ᐊᑎᖃᓚᐅᖅᓯᒪᔪᖅ. 

ᖁᕕᐊᓱᕕᔾᔪᐊᖃᑦᑕᓚᐅᖅᑐᖓ ᐅᓂᒃᑳᕆᔭᓂᒃ 

ᐃᒫᒎᖅ ᐊᒃᓱᕈᕐᓇᖅᑐᖃᑲᐃᓐᓴᕐᖓᑦ ᓄᓇᓕᖓᓂ.  

 

ᑖᓐᓇᒎᖅ ᐃᓄᒃ ᐊᑕᐅᓯᖅ ᐱᓗᐊᕆᔭᐅᓪᓗᓂ, 

ᐊᓪᓚᑦᑎᒎᖅ ᑕᐃᓐᓇ ᒐᕙᒪᑐᖃᒃᑯᓐᓂ 

ᐊᐅᓚᑦᑎᔪᒪᓕᖅᑐᓂ ᑲᒪᒋᐊᖅᑐᕋᓱᑦᑐᒥᓂᖅ,  

ᐊᒪᐅᕐᒪᒎᖅ ᐅᖃᐅᑎᑐᐃᓐᓇᖅᑐᓂᐅᒃ, 

ᑲᒪᒋᓂᐊᖅᑕᕈᓗᒃᑲ ᐃᓱᒫᓗᓇᓐᖏᑦᑐᖅ. 

ᑕᐃᒪᐃᓕᓚᐅᖅᑐᓂᐅᒡᒎᖅ ᑲᒪᒋᔭᔅᓴᕆᓐᓂᕐᖓᒍ 

ᑕᐃᓐᓇᒎᖅ ᐊᒃᓱᕈᖅᑎᑦᑎᔪᒥᓂᖅ, 

ᐃᓱᒫᓗᓐᓇᕈᓐᓃᑦᑎᐊᖅᑐᒥᓂᖅ. ᑕᐃᒫᒃ 

ᐊᔪᓐᖏᑎᐊᖅᐸᓚᐅᖅᑐᑦ, ᐊᕐᓇᐅᒐᓗᐊᕈᑎ, 

ᐊᖑᑎᐅᒐᓗᐊᕈᑎᒃ.  

 

ᑭᖑᓂᖓᒍᑦ ᐊᓂᑯᓗᐊ ᓂᖏᐅᕋ, ᖃᑦᑑᖅ ᐅᕙᓐᓂᑦ 

ᐅᖃᐅᔾᔪᐃᑦᑎᐊᖏᓐᓇᓚᐅᖅᑯᖅ, ᐊᒻᒪᓗ ᖃᓄᖅ 

ᐱᓇᓱᒃᑕᓐᓂᒃ ᖃᐅᔨᒃᑲᕋᐃᒐᒃᑯ, 

ᐅᐱᒍᓱᑉᐸᓚᐅᖅᑐᓂ. ᓴᓐᖏᔪᑎᒋᕙᓚᐅᖅᑲᕋ.  

 

ᐸᓂᖓ ᐊᓂ ᐅᑲᓕᖅ ᐊᓈᓇᒋᓚᐅᖅᑕᕋ, 

ᓴᓐᖏᓂᖅᐹᓪᓚᕆᐅᓚᐅᖅᑐᖅ ᑕᐃᔅᓱᒪ 

ᐱᕈᐃᔨᐊᕆᓚᐅᕐᒪᖓ ᓴᓐᖏᓂᒃᑯᑦ 

ᐃᑲᔪᖅᓯᒪᕕᔾᔪᐊᖅᑳᖓ. ᐃᓕᔪᑎᒋᑦᑎᐊᓚᐅᖅᑕᕋ 

ᐊᒃᓱᕈᕐᓇᖅᑐᒃᑰᓕᕋᐃᒻᒪᑦ ᓴᓐᖏᔪᑎᒋᕙᓚᐅᕋᑦᑎᒍ.  

 

ᐅᖃᖅᑎᑦᑎᔩ, ᐅᐃᒍᑲᐃᓐᓇᕈᒪᒐᒃᑯ, 

ᐊᖏᖅᑕᐅᔪᓐᓇᕈᒪ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᒪᓕᒐᓕᐅᖅᑎ ᐃᖃᓗᐃᑦ-ᓯᓈᓄᑦ 

ᐅᓂᒃᑳᖅᑕᓂ ᐱᐊᓂᖏᓐᓇᒥᐅᒃ 

ᐱᕕᖃᖅᑎᑕᐅᒃᑲᓐᓂᕈᒪᒻᒪ, ᐋᒑᖅᑕᐅᕙ? ᐋᒡᒑᖅᑐᒥᑦ 

ᑐᓴᓐᖏᓐᓇᒪ, ᒥᔅᑐ ᐅᑲᓕᖅ, ᑲᔪᓯᒋᑦ.  

 

ᐅᑲᓕᖅ: ᖁᔭᓐᓇᒦᒃ, ᓂᕈᐊᖅᑕᐅᖃᑎᒋᓯᒪᔭᒃᑲ.  

 

ᑖᒃᑯᐊᓗ ᐊᔭᓕᒫᑦᑎᐊᒃᑲ ᐅᕙᓐᓂᑦ 

ᐃᑲᔪᐃᓐᓇᖅᑐᑎᒃ, ᐊᔭᓕᒫᑦᑎᐊᑯᓗᒋᓚᐅᖅᑕᒃᑲ,  

ᐊᑦᑕᒃᑲᓗ ᖁᔭᒋᕕᔾᔪᐊᖏᓐᓇᑕᒃᑲ.  

 

ᓇᔭᒃᑲᓗ, ᐊᐃᑕ ᐊᖏᔪᑦᑎᖅᐹᕆᓚᐅᖅᑕᕗᑦ 

ᐊᓈᓇᒋᔮᖏᓐᓇᓚᐅᖅᑕᕋ, ᑲᔪᓯᔪᑯᓘᒻᒪᓪᓗ 

ᐊᖏᔪᕈᓘ ᐅᖃᐅᑎᓚᐅᖅᓯᒪᒑᖓ, 

ᐊᐃᖏᓕᑯᓗᑉᐳᓪᓕ ᑕᐃᒪ ᐊᖏᕐᕋᖅᑯᖅ.  

 

ᓄᑲᕆᓚᐅᖅᑕᖓᓗ ᐃᓕᓴᐱ ᓇᓪᓕᓂᕐᒥᑦ, 

ᐃᓱᒪᒋᔪᓐᓃᓂᕐᒥᑦ ᑎᒍᒥᐊᖏᓐᓇᓚᐅᕐᖓᑦ, ᑕᐃᒫᒃ 

ᐃᓕᓐᓂᐊᕈᑎᑦᑎᐊᕙᓪᓚᕆᐅᓚᐅᖅᑐᖅ.  

 

ᓇᔭᑯᓗᒋᔮᒃᑲᓗ ᑕᐃᒃᑯᐊ, ᔩᓂ ᐊᒻᒪᓗ ᓇᔮᕐᔪᒐ 

ᓗᐃ ᐅᕙᓐᓂᒃ ᒥᐊᓂᖅᓰᓇᖅᑐᒃ, ᐊᒻᒪᓗ 

ᐊᑲᖅᓯᑐᐃᓐᓇᐸᑦᑐᓂ ᓇᔮᕐᔪᒐ ᓗᐃ ᑲᑕᖓᓕᕋᐃᒐᒪ 

ᖃᖓᓕᒫᖅ, ᖃᐅᑕᒫᑦ ᖁᔭᒋᕕᔾᔪᐊᖏᓐᓇᑕᒃᑲ.  

 

ᑖᒃᑯᐊ ᓇᔭᑯᓗᒃᑲ ᖁᔭᓐᓇᒦᕕᔾᔪᐊᖃᒃᑲ 

ᒫᓃᓐᖑᐊᑕᖅᓯᓇᖅᑐᑦ ᓱᓕ. ᐅᔪᕈᓕᒫᑦᑎᐊᒃᑲ 

ᓇᓪᓕᒋᕕᔾᔪᐊᖃᒃᑲ, ᓯᕐᓂᕇᓐᓇᓂᐊᖅᑐᒋᓪᓗ. 

ᕿᑐᕐᖓᓛᑯᓘᒃᑲ ᐸᓂᑯᓘᒃᑲ ᐃᕐᖑᑕᕐᔪᐊᕋᓗ, 

ᖁᔭᓐᓇᒦᕕᔾᔪᐊᕌᓗᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᐋᓚᓐ ᕋᒻᐴᑦ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 509 - 4(3): 

ᐃᓕᓴᖅᓯᓂᖅ ᐊᑭᓕᖅᓱᖅᑕᐅᖏᑦᑐᓂᒃ ᐊᒻᒪ 

ᐱᓐᖑᐊᖅᑐᓕᕆᔾᔪᑎᓂᒃ ᓴᓂᑭᓗᐊᕐᒥ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐅᓪᓗᒥ ᓇᖏᖅᓯᔪᑎᖃᖅᑐᖓ ᐃᓕᓴᖅᓯᔪᒪᓪᓗᖓ 

ᑲᑎᖅᓱᖅᑕᐅᔪᑦ ᑕᐃᒃᑯᐊ ᐱᓕᕆᓯᒪᔪᓄᑦ 

ᓴᓂᑭᓗᐊᕐᒥ ᐱᓐᖑᐊᖅᑐᓕᕆᓂᕐᒧᑦ.  

 

ᐅᖃᖅᑏ, ᔩᓂ ᐹᑦᓴᐅᑉ ᑲᓇᑕᒥ ᐊᕿᔨᔅᓴᓂᑦ ᓵᕐᓂ 

ᐋᓐᑎᐅᕆᔫᒦᓐᖔᖅᑐᓂ ᓴᓂᑭᓗᐊᕐᒧᑦ  



ᐱᖓᑦᓯᖅ, ᒫᑦᓯ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓐᖓᓱᒃᑎᑕᐅᓚᐅᖅᑯᖅ 

ᐃᓕᓐᓂᐊᖅᑎᑦᑎᔭᖅᑐᖅᑐᓂ ᐊᕿᔨᓂᑦ 

ᑕᖅᑭᐅᓚᐅᖅᑐᒥ.  

 

ᐹᑦᓯᐅᓪ ᑕᖅᑭᐅᓚᐅᖅᑐᒥ ᐅᓪᓗᓂ ᐱᖓᓱᓂᑦ 

ᓄᓇᓕᑦᑎᓐᓃᓛᒃ, ᖁᕕᐊᒋᔭᐅᒻᒪᕆᑦᑐᓂ ᒪᒃᑯᒃᑐᓄᑦ 

ᓴᓂᑭᓗᐊᕐᒥ. 

 

ᑭᖑᓂᑦᑎᐊᖓᒍᑦ ᔭᓯᑲ ᐅᐋᖕ, ᑖᓐᓇ ᑲᓇᑕᒥ 

ᕼᐋᑭᖅᑎᓂᑦ ᓯᑦᓂ ᓅᕕᔅ ᓯᑰᓴᒥᒃ 

ᐃᓕᓐᓂᐊᖅᑎᑦᑎᔨᖓᓗ ᒫᓐᑎ ᑐᓵᓪᒧ ᐅᓪᓗᓂᑦ 

ᐱᖓᓱᓂᑦ ᓄᓇᓕᓐᓃᓚᐅᕐᒪᑕ 

ᕼᐋᑭᓕᒻᒪᒃᓴᑎᑦᑎᓪᓗᑎᒃ. 

 

ᐅᖃᖅᑏ, ᖁᔭᓐᓇᒦᕈᒪᕙᒃᑲ ᑖᒃᑯᐊ ᐊᑭᑦᑐᕋᐅᑎᔪᑦ 

ᖁᕕᐊᓱᓐᓂᕐᒧᑦ ᓴᓂᑭᓗᐊᕐᒥᐅᑦ ᐱᓐᖑᐊᕈᒻᒪᐅᔪᐃᑦ 

ᖁᕕᐊᓱᒃᑎᑦᑎᓚᐅᕐᒪᑕ ᐃᓕᓐᓂᐊᖅᐸᓪᓕᐊᓚᐅᕐᒪᑕ 

ᐱᓕᒻᒪᒃᓯᒪᔪᓂᑦ. 

 

ᑭᓯᐊᓂ ᑖᒃᑯᐊ ᐋᖅᑭᔅᓱᐃᓚᐅᖅᑐᑦ ᑯᕆᔅ ᑭᔪᓱᒃ, 

ᐊᒻᒪᓗ ᒪᐃᑯᓪ ᓯᒫᓪ. ᑯᕆᔅ ᑭᔪᓱᒃ 

ᐱᓐᖑᐊᖅᑐᓕᕆᔨᐅᔪᖅ ᓴᓂᑭᓗᐊᕐᒥ, ᑖᓐᓇᓗ 

ᐋᖅᑭᒃᓱᐃᓚᐅᖅᑐᓂ ᒥᔅᑕ ᓯᒫᓪ ᐃᓕᓴᐃᔨᐅᓪᓗᓂ, 

ᑕᐃᓐᓇ ᐊᑭᓕᖅᓱᖅᑕᐅᓇᓂ ᐊᖅᑭᒃᓱᐃᓚᐅᖅᑐᖅ 

ᕼᐋᑭᕐᓂᕐᒥᑦ.  

 

ᐅᖃᖅᑏ, ᑕᐃᒪ ᐅᖃᕈᒪᕗᖓ ᑖᒃᑯᐊ 

ᖁᔭᒋᔪᒪᓪᓗᒋᑦ ᐊᒃᓱᕈᕐᓂᕆᓚᐅᖅᑕᖏᑦ ᑕᒪᒃᑯᐊ 

ᐱᓐᖑᐊᕐᓂᐅᔪᓂᒃ, ᐱᐅᓂᖅᓴᒥᒃ 

ᐃᓅᓯᖃᕈᑕᐅᖃᑦᑕᕐᒪᑦ, ᐱᕈᖅᓴᓪᓗᑎᓪᓗ.  

 

ᐅᖃᖅᑏ, ᑕᐃᒪᓕ ᒪᓕᒐᓕᐅᖅᑎᐅᖃᑎᒃᑲ 

ᖁᔭᓕᖃᑎᒋᔪᒪᕙᒃᑲ ᑖᒃᑯᓂᖓ 

ᐋᖅᑭᔅᓱᐃᓚᐅᖅᑐᓂᒃ, ᑮᓇᐅᔭᓕᐅᕋᑎᓪᓗ 

ᐱᓕᕆᖃᑦᑕᖅᑐᓄᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒡᒍᒧ, ᒥᔅᑐ ᐹᓪ ᖁᐊᓴ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 510 - 4(3): 

ᖁᔭᓕᓂᖅ ᓯᓚᕐᔪᐊᕐᒥ ᐊᕐᓇᐃᑦ ᐅᓪᓗᖓᓂᒃ 

(ᖁᐊᓴ) 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓗᒥᑦᑕᐅᕐᖏᓚᒃ ᓇᖏᖅᓯᖕᒥᔪᖓ ᑕᒪᒃᑯᐊ 

ᐱᒃᑯᒋᔭᐅᕐᔪᐋᓕᖅᑎᓪᓗᒋᓂᓛᒃ ᐊᒻᒪᓗ 

ᐱᒃᑯᒋᑎᓪᓗᑎᒍᑦ ᑕᒪᒃᑯᐊ ᐃᓅᖃᑎᕗᑦ ᑕᒫᓂ 

ᓄᓇᑦᑎᓐᓂ. 

 

ᐅᓪᓗᒦᓚᒃ ᑕᐃᒪ ᐅᖃᐅᓯᐅᓯᒪᖕᒪᑦ ᓄᓇᔾᔪᐊᓕᒫᒥᑦ 

ᐊᕐᓇᓄᑦ ᐅᓪᓗᕆᔭᐅᖕᒪᑦ ᐊᒻᒪᓗ ᓇᓗᓇᓐᖏᓚᖅ 

ᐅᕙᒍᑦ ᑕᒪᑦᑕ ᓄᖅᑲᕐᔫᒥᓚᐅᕐᓗᑕ ᐃᓱᒪᓗᑕᓗ 

ᖁᔭᓕᓂᕐᒥᒃ ᑕᒪᒃᑯᐊ ᐊᕐᓇᐃᑦ ᓄᓇᑦᑎᓐᓂ 

ᐃᓅᓯᑦᑎᓐᓄᓪᓗ ᓄᓇᑦᑎᓐᓄᓪᓗ 

ᐃᑲᔪᖃᑦᑕᓐᓂᖏᓐᓂᒃ. 

 

ᑕᐃᒪᓗ ᓲᖃᐃᒻᒪ ᑖᒃᑯᐊ ᐅᐱᒋᑦᑎᐊᒻᒥᔭᒃᑲ ᓄᓕᐊᕋ 

ᐃᓕᓴᐱ, ᕿᑐᓐᖓᒃᑲᓗ ᐸᓂᒃᑲᐃᓛᒃ ᑖᒃᑯᐊ 

ᐱᓗᐊᖅᖢᒋᑦ ᐊᒻᒪᓗ ᐃᓐᖑᑕᒃᑲ ᐊᕐᓇᑯᓗᐃᑦ 

ᑕᒪᒃᑯᐊ. ᑖᒃᑯᐊ ᓲᖃᐃᒻᒪ ᐃᓅᓯᓐᓄᑦᑕᐅᖅ 

ᐃᑲᔪᕐᔪᐊᖅᓯᒪᖕᒪᑕ.  

 

ᐊᒻᒪ ᐆᒥᖓ ᐅᖃᕈᒪᖕᒥᔪᖓ ᑕᒡᕙᓂ 

ᐃᓕᓐᓂᐊᖅᑐᓕᕆᔨᒃᑯᓐᓂᓂᓛᒃ ᑕᑯᑐᐃᓐᓇᕈᒪ, 

ᑖᑯᒃᐊ 898-ᖑᖕᒪᑕ ᐊᕐᓇᐃᑦ, 

ᐊᒥᓲᓂᖅᓴᕐᔪᐊᖑᓪᓗᑎᒃ ᑕᕝᕙᓂ 

ᐃᓕᓐᓂᐊᖅᑐᓕᕆᔨᒃᑯᓐᓂ ᓴᓇᔪᓂ. ᑖᒃᑯᐊ 

ᑕᒪᕐᒥᓕᒫᖅ ᐃᓕᓐᓂᐊᖅᑐᓕᕆᔨᒃᑯᓐᓂ ᓴᓇᔪᐃᑦ 

ᑲᑎᒃᑯᒃᑭᑦ, 1,249-ᖑᒻᒪᑕ, 898-ᖑᓪᓗᑎᒃ ᐊᕐᓇᐃᑦ.  

 

ᑕᒪᓐᓇ ᑕᒡᕙ ᐱᔾᔪᑎᒋᓪᓗᒍᐃᓛᒃ ᑖᒃᑯᐊ 

ᐅᐱᒋᑦᑎᐊᖅᑕᒃᑲ ᐅᓪᓗᒥ ᐃᓕᑕᕆᔭᐅᓯᒪᑎᓪᓗᒋᑦ  



ᐱᖓᑦᓯᖅ, ᒫᑦᓯ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᓇᐃᑦ ᐃᓅᒐᓗᐊᖅᐸᑕ ᑕᒫᓂ ᓄᓇᕗᑦᑎᓐᓂ 

ᐊᒻᒪᓗ ᓇᓂᓕᒫᖅ ᑕᒫᓂ ᓄᓇᕐᔪᐊᕐᒥ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᓱᖅᑑᒧ, ᒥᔅᑐ ᑑᓂ ᐋᖁᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 511 - 4(3): 

ᖁᔭᓕᓂᖓ ᐊᕐᓇᓂᒃ ᓄᓇᕗᒻᒥ (ᐋᖁᐊᖅ) 

 

ᐋᖁᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 

ᐃᓕᓴᖅᓯᔪᒪᒻᒥᒐᒪᑦᑕᐅᖅ ᓄᓇᕗᒻᒥ ᐊᕐᓇᓂᒃ, 

ᒥᖅᓱᖅᑎᖃᕋᔭᓐᖏᑦᑐᒍᑦ ᕿᑐᓐᖓᕗᓪᓗ 

ᐸᖅᑭᔨᖃᕋᔭᖏᑦᑐᑦ ᑖᒃᑯᐊᖑᖏᑉᐸᑕ.  

 

ᐅᖅᓱᖅᑑᒥ ᐃᓕᓴᕆᔪᒪᕙᒃᑲ ᐊᒻᒪᓗ ᓄᓕᐊᕋ 

ᐃᓕᓴᕆᓂᖅᓴᕆᔪᒪᓪᓗᒍ, ᑐᑭᓕᐊᖅᑎᖃᑦᑕᕐᒪᖓ 

ᖃᓄᐃᓕᐅᖅᑎᑦᑕᐃᓕᒪᖃᑦᑕᒻᒪᖓᓗ ᐸᓂᒐ, 

ᒪᕐᕉᓐᓂᒃ ᐃᕐᖑᑕᖅᑖᖅᑎᑦᑎᐊᕙᓪᓛᓗᒃᓯᒪᒻᒪᖓ, 

ᐊᐃᑉᐸᖓ ᑎᓴᒪᓂᒃ ᐅᑭᐅᖃᖅᖢᓂ, ᐊᐃᑉᐸᖓ 

ᑕᖅᑭᖃᖅᖢᓂ 8-ᓂᒃ.  

 

ᑕᐃᒃᑯᐊ ᐅᖓᓕᖅᑕᒃᑲ ᑕᑯᓐᓇᖅᑐᒃᓴᐅᒐᓗᐊᖅᐳᑦ 

ᕼᐊᓘᖅᒐᐸᒃᑲ ᖁᔭᓐᓇᒦᖅᖢᒋᓪᓗ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, 

ᒪᓕᒐᓕᐅᖅᑎ ᐅᖅᑯᒻᒥᐅᓄᑦ, ᒥᔅᑐ ᐸᐅᓗᓯ 

ᕿᔪᒃᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 512 - 4(3): 

ᖁᕕᐊᓲᑎᖃᕐᓂᖅ ᓯᓚᕐᔪᐊᕐᒥ ᐊᕐᓇᐃᑦ 

ᐅᓪᓗᖓᓂᒃ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᕙᖓᑦᑕᐅᖅ 

ᐅᐱᒍᓱᖃᑕᐅᔪᒪᓪᓗᖓ ᐅᓪᓗᕆᒻᒪᒍ ᐊᕐᓇᐃᑦ 

ᐅᓪᓗᒥᐅᔪᖅ. ᑕᒪᒃᑯᐊᖏᓛᒃ ᐊᔪᓐᖏᑦᑎᐊᓪᓚᕆᒻᒪᑕ 

ᖃᐅᔨᒪᔭᐃᓐᓇᕆᒐᑦᑎᒍ.  

 

ᐊᒻᒪᓗ ᐅᕙᖓ ᐱᓗᐊᖅᑐᒥᒃ ᐊᓈᓇᖃᓚᐅᕋᒪ 

ᐊᓈᓇᒋᓪᓗᒍ ᐊᑖᑕᒋᓪᓗᒍᓗ. ᐊᑖᑕᖃᓐᓂᒻᒥᒃ 

ᖃᐅᔨᒪᓚᐅᖏᓐᓇᒪ, ᐊᑖᑕᒐ 

ᐃᓅᔪᓐᓃᓚᐅᖅᓯᒪᓐᓂᕐᖓᑦ ᖃᐅᑉᐸᑦ 

ᐃᓅᓛᓕᖅᑎᓪᓗᖓ. ᐊᓈᓇᒐ 

ᐊᑖᑕᒋᓪᓗᑎᒎᓚᐅᕋᑦᑎᒍᑦ, ᖃᐅᔨᔾᔪᑎᒋᓚᐅᒻᒥᔭᕋ 

ᐊᕐᓇᐃᑦ ᐊᔪᓐᖏᑦᑐᔾᔪᐊᖑᓂᖏᓐᓂᒃ, 

ᑭᒡᒐᓪᓚᕆᐅᒻᒪᑕ ᐊᕐᓇᐃ ᐅᓪᓗᒥᒧᑦ ᑎᑭᑦᑐᒍ.  

 

ᐊᒻᒪᓗ ᖃᐅᔨᒪᔪᐃᓐᓇᐅᒐᑦᑕ ᐊᑯᓂᐊᓗᒃ 

ᕿᒪᔅᓯᒪᕙᑦᑕᕗᑦ ᑕᒪᐅᖓ ᐊᐅᓪᓚᖅᓯᒪᑎᓪᓗᑕ 

ᐅᕙᑦᑎᓐᓄᑦ ᑐᓐᓂᖅᑯᑎᖃᖅᓯᒪᓂᖏᓐᓄᑦ ᑭᓯᐊᓂ, 

ᐊᖏᖅᓯᒪᓂᖏᓐᓄᑦ 

ᐊᐅᓪᓚᖅᓯᒪᑎᑕᐅᔪᓐᓇᖃᑦᑕᕋᑦᑕ. ᐊᑯᓂᐊᓗᒃ 

ᕿᒪᔅᓯᒪᒐᓗᐊᕋᐃᒐᑦᑎᒍ ᕿᑐᓐᖓᑎᓐᓂᓪᓗ 

ᐃᕐᖑᑕᑦᑎᓐᓂᓪᓗ ᐊᑯᓂᐊᓗᒃ ᐸᐃᕆᓪᓗᑎᒃ 

ᓂᕆᑎᑦᑎᖃᑦᑕᖅᑐᑎᓪᓗ, 

ᐱᓕᕆᐊᔅᓴᓕᒻᒪᕆᐅᖃᑦᑕᖅᑎᓪᓗᒋᑦ ᕿᒪᔅᓯᒪᓪᓗᑎᒍ 

ᕿᓄᐃᓵᖅᑐᔾᔪᐊᒻᒪᕆᐊᓘᖃᑦᑕᕐᖓᑕ.  

 

ᑕᒪᒻᒥᑦᑎᐊᖅ ᐅᐱᒋᔭᕆᐊᖃᕋᑦᑎᒍᑦ ᓂᓕᐊᕗᑦ 

ᕿᑐᓐᖓᕗᓪᓗ ᐸᓂᕗᑦ, ᐱᓗᐊᖅᑐᒥᒃ ᐊᐃᑉᐸᕗᑦ 

ᓄᓕᐊᕗᑦ ᑐᓐᓂᖅᑯᑎᖃᖅᓯᒪᓂᖏᓐᓂᒃ ᐅᕙᑦᑎᓐᓄ. 

ᐃᒪᐃᑦᑐᓂᒃ ᐱᓕᕆᔭᕆᐊᖃᖅᑎᓪᓗᑕ ᐊᑯᓂᐊᓗᒃ 

ᕿᒪᔅᓯᒪᒐᓗᐊᕋᐃᖓᑦᑎᒍ 

ᕿᓄᐃᓵᓪᓚᕆᒍᓐᓇᖃᑦᑕᕐᖓᑕ ᕿᑐᓐᖓᕗᑦ 

ᐸᓂᕗᓪᓗ ᐱᓗᐊᖅᑐᒥᒃ ᓄᓕᐊᕗᑦ 

ᐱᓗᐊᓐᖑᐊᖅᖢᑎᒃ. 

 

ᑖᔅᓱᒥᖓ ᖁᔭᓕᖃᑕᐅᔪᒪᓪᓚᕆᒃᑲᒪ ᐅᓪᓗᒥ 

ᐊᓐᓇᓄᑦ ᐅᓪᓗᕆᔭᐅᓂᖓ. ᐊᑏ ᑕᐃᒃᑯᐊ  

ᕿᒪᔅᓯᒪᔭᕗᑦ ᐊᐃᑉᐸᕆᔭᕗᑦ ᐅᐱᒋᓪᓚᕆᓪᓗᑎᒍ 

ᖁᕕᐊᒋᒃᑲᓐᓂᓚᐅᕐᓚᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᑕᐃᕕᑦ 

ᔪᐊᓇᓯ.  

ᖁᔭᓕᓂᖅ ᐊᕐᓇᓂᒃ ᓯᓚᕐᔪᐊᕐᒥ ᐊᕐᓇᐃᑦ 

ᐅᓪᓗᖓᓂᒃ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ, ᓈᓚᒋᐊᖅᑐᖅᓯᒪᔪᑦ, 

ᐳᓛᖅᑐᑦ, ᐊᒻᒪᓗ ᑏᕖᒃᑯᓘᓐᓃᑦ ᑕᑯᓐᓇᖅᑐᐃᑦ 

ᐅᕝᕙᓘᓐᓃᑦ ᐅᖃᓕᒫᖃᑦᑕᖅᑐᐃᓪᓗ ᖃᐅᔨᒪᒐᒃᑭ 

ᑲᑎᒪᔾᔪᑎᕕᓂᑦᑎᓐᓂ ᐅᓂᒃᑳᓕᐊᕆᔭᐅᑎᓪᓗᒋᑦ 

ᐅᖃᓕᒫᖅᑐᖃᓲᖑᒻᒪᑦ ᑕᕝᕙᐅᕗᑏᕆᕙᔅᓯ.  

 

ᐅᖃᖅᑏ, ᐅᓪᓗᒥ ᓇᖏᖅᓯᔪᖓᑦᑕᐅᖅ 

ᐅᐱᒋᔪᒪᓪᓗᒋᑦ ᐃᑉᐱᒋᓪᓗᒋᑦ ᐊᕐᓇᐃᑦ 

ᓄᓇᕐᔪᐊᓕᒫᒥ ᐃᓕᓴᕆᔭᐅᑎᓪᓗᒋᑦ ᐅᓪᓗᕆᔭᖓᓂ. 

ᐱᓗᐊᖅᑐᒥ ᐊᓈᓇᒐ, ᐊᓈᓇᖃᖅᑐᐃᓐᓇᐅᒐᑦᑕ, 

ᐊᓈᓇᑦᑎᓐᓃᖔᖅᑐᐃᓐᓇᐅᒐᑦᑕ ᐃᓅᓕᖅᓯᒪᒐᑦᑕ 

ᐊᓈᓇᑦᑎᒍᑦ. ᖁᔭᒋᕙᕋ ᐃᓅᓕᖅᑎᓯᒪᒻᒪᖔ.  

 

ᐊᒻᒪᑦᑕᐅᖅ, ᒫᓐᓇ ᐃᓐᓇᕈᖅᐸᓪᓕᐊᑎᓪᓗᖓ 

ᓄᓕᐊᖃᓕᕐᒥᒐᒪᑦᑕᐅᖅ ᑖᓐᓇ 

ᐃᑲᔪᖅᑎᓪᓚᕆᐋᓗᒋᓯᒪᒐᒃᑯ ᓲᕐᓗ 

ᑕᓯᐅᖃᑦᑕᐅᑎᓪᓗᓄᒃ ᐃᑲᔪᖃᑎᒋᓯᒪᒐᒃᑯ ᐃᓅᓯᓐᓂ.  

ᑖᒃᑯᐊᓗ ᐸᓂᖃᕋᓐᓄᒃ ᓇᓪᓕᓇᖅᑑᓐᓂᒃ 

ᐊᕐᓇᑦᑎᐊᕙᖁᑎᒋᓪᓗᒋᑦ ᑖᒃᑯᐊ. 

 

ᐸᓃᒃᑲ ᐊᒻᒪᑦᑕᐅᖅ ᑭᓯᐊᓂ ᑕᒪᒃᑯᐊ ᖃᑕᓐᖑᑎᕗᑦ 

ᐊᖏᓂᖅᓴᐅᒻᒪᑕ ᐊᕐᓇᐃᑦ ᑕᒪᒃᑯᐊ 

ᖃᑕᓐᖑᑎᑦᑎᓐᓂᒃ ᓲᕐᓗ ᓂᐱᖅᑕᔫᖅᓯᔅᓯᓲᖑᒻᒪᑕ.  

ᐃᓕᓴᕆᒍᒪᕙᒃᑲ ᑕᒪᒃᑯᐊᓕᒫᑦ ᖃᑕᓐᖑᑎᑦᑎᓐᓂ 

ᐃᓚᑦᑎᓐᓂ ᐊᕐᓇᐅᖃᑦᑕᖅᑐᑦ ᓲᕐᓗ ᓇᔭᒃᑲ, 

ᐊᓈᓇᑦᓯᐊᕋ, ᓇᔭᔅᓴᒃᑲᓗ, ᐊᐃᕌᐱᒃᑲ, ᐊᑦᑕᒃᑲᓗ, 

ᐊᕐᓈᕐᔪᑯᓗᒃᑲ, ᖃᖏᐊᒃᑲ, ᐊᔪᕈᒃᑲ. 

 

ᐊᒻᒪ ᐃᖅᑲᐅᒪᓗᐊᓲᕆᒻᒥᒐᒃᑯᑦᑕᐅᖅ ᑭᓇ, ᒥᐊᕆ 

ᐳᓪᓚᐅᓚᐅᖅᓯᒪᔪᖅ, ᐅᕙᓐᓂᒃ ᓇᓪᓕᒍᓱᒃᓱᓂ ᓲᕐᓗ 

ᐆᒻᒪᑎᒥᓃᖔᖅᑐᓂ ᑕᐃᒫᒃ ᐃᖅᑲᐅᒪᓗᐊᓲᕆᒐᒃᑯ 

ᑖᓐᓇ ᐃᓕᓴᕆᔪᒪᒋᕙᕋ.  

 

ᐊᒻᒪᑦᑕᐅᖅ, ᓱᓕ ᒫᓐᓇ ᐅᓪᓗᒥᓘᓐᓃᑦ ᒫᓐᓇ ᓲᕐᓗ 

ᑲᑎᒪᕕᑦᑎᓐᓂ ᐅᑯᐊ ᓂᕕᐊᖅᓯᐊᑯᓗᐃᑦ 

ᐱᔨᑲᑖᕆᒐᑦᑎᒍ ᐊᕐᓇᑯᓘᓗᑎᑦ 

ᐃᒥᖅᑕᖃᑦᑕᖅᑐᑎᓪᓗ ᐅᕙᑦᑎᓐᓄᑦ. ᖁᔭᒋᕙᒃᑲ 

ᑕᕝᕙᓂ ᐊᕐᓇᐃᑦ ᓄᓇᕐᔪᐊᒥ ᐃᓕᓴᕆᔭᐅᑎᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑐ ᐊᐃᓴᒃ ᓲᔪᖅ.  

ᖁᔭᓕᓂᖅ ᐊᕐᓇᓂᒃ ᓯᓚᕐᔪᐊᕐᒥ ᐊᕐᓇᐃᑦ 

ᐅᓪᓗᖓᓂᒃ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᕐᓇᐃᑦ 

ᐅᓪᓗᕆᑎᓪᓗᓂᒋᑦ ᐅᐱᒍᓱᒍᒪᒻᒥᒐᒪ. 

 

ᐊᒻᒪᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ ᑐᓐᖓᓱᒋᑦᑎ 

ᐊᒻᒪᓗ ᓈᓚᒋᐊᖅᓯᒪᔪᑦ ᐳᓛᕆᐊᖅᓯᒪᔪᑦ.  

 

ᐆᒥᖓ ᓂᑯᕕᔾᔪᑎᖃᖅᑐᖓ, ᐅᖃᖅᑎᑦᑎᔩ, 

ᐅᐱᒍᓱᒍᒪᓪᓗᖓ ᐊᓈᓇᓐᓂᒃ. ᐊᓈᓇᒐ 

ᖃᐅᔨᓚᐅᕋᒃᑯ ᐊᔅᓱᕉᓴᒻᒪᕆᖃᑦᑕᖅᑐᖅ ᑕᐃᔅᓱᒪᓂ 

ᐱᕈᖅᐸᓪᓕᐊᑎᓪᓗᖓ ᐊᓐᓄᕌᖃᖅᑎᓪᓗᓂᑎᒍᑦ 

ᐊᒻᒪᓗᑦᑕᐅᖅ ᐱᖅᑯᓯᕗᑦ ᐊᔾᔨᒋᓚᐅᓐᖏᒻᒪᒍ. 

ᓂᓚᑦᑕᕆᐊᖃᖅᖢᓂ, ᐃᒻᒪᔅᓴᕆᐊᖃᖅᖢᓂ, 

ᐅᖅᓴᔅᓴᐃᔭᕆᐊᖃᖅᖢᓂ, ᐃᓛᓐᓂ ᐅᐱᕐᖔᒃᑯᑦ 

ᐃᖅᑯᒪᐃᓐᓇᖅᐸᓚᐅᕐᒪᑦ ᑕᒪᒃᑯᓂᖓ 

ᒥᖅᓱᕆᐊᖃᖅᑕᒥᓂᒃ ᒥᖅᓱᖅᖢᓂ 

ᐊᖑᒻᒪᑎᓇᓱᒃᖢᓂ.  

 

ᐊᓈᓇᖃᖅᑐᑎᒍᑦ ᐅᐱᒍᓱᒃᑲᑦᑕ ᐊᓈᓇᑦᑎᓐᓂ 

ᐃᓄᓐᖑᐃᔭᐅᓚᐅᕋᑦᑕ ᑕᕝᕙ ᒫᓃᒃᑲᑦᑕ 

ᐱᓯᓐᓇᖅᑕᐅᓚᐅᕈᑦᑕ ᑕᒫᓃᑲᔭᓐᖏᓇᑦᑕ. ᑕᒪᓐᓇ 

ᐅᐱᓐᓇᓪᓚᕆᒻᒪᑦ. ᐊᓈᓇᒋᓚᐅᖅᑕᕋ 

ᐅᐱᒋᑦᑎᐊᖅᐸᕋ ᐊᕐᓇᓄᑦ ᐅᓪᓗᕆᑎᓪᓗᓂᒋᑦ.  

 

ᐊᒻᒪ ᐱᖃᑖ, ᓄᓕᐊᕋ ᐅᐱᒋᑦᑎᐊᕐᒥᒐᒃᑯ. ᑕᒫᓂ 

ᐃᓗᓕᖃᕋᒪ 40 ᐅᖓᑖᓂ. ᕿᑐᓐᖓᒃᑯᑦ ᑕᕝᕘᓇ. 

ᑕᒪᓐᓇ ᐅᐱᒋᑦᑎᐊᒻᒪᕆᑉᐸᕋ. ᐃᒃᐱᓱᒃᖢᖓ ᐆᒥᖓ 

ᐅᐱᒍᓱᖁᑎᖃᖅᐳᖓ ᐊᔪᓐᖏᑎᐊᕐᓂᖓ 

ᖃᐅᔨᒪᒐᒃᑯ ᐊᔪᓐᖏᓐᓂᓕᒫᒥᓄᑦ ᕿᑐᕐᖓᒥᓂᒃ 

ᐃᓐᓇᐅᓕᕋᓗᐊᖅᐸᑦ ᐸᖅᑭᓪᓛᓕᓲᖑᒻᒪᑦ.  

 

ᑕᒪᓐᓇ ᐅᐱᓐᓇᓪᓚᕆᑦᑐᖅ. ᐊᒻᒪᓗᑦᑕᐅᖅ, ᐅᕙᖓ 

ᐃᑲᔪᖅᓯᖅᑕᐅᓯᒪᓂᓐᓄᑦ ᑕᒫᓃᓐᓇᒪ, ᐊᒻᒪᓗᑦᑕᐅᖅ 

ᐊᓐᓄᕌᓕᐅᖃᑦᑕᕐᒪᖓ ᐅᑭᐅᖅᓯᐅᑎᓂᒃ ᐊᒻᒪᑦᑕᐅᖅ 

ᑕᕝᕙ ᐊᑐᕆᕗᖓ ᑕᐃᒪᐃᑦᑐᒥᒃ 

ᐊᑐᖃᑦᑕᕈᒪᓚᐅᕋᒪ.  

 

ᐊᔪᓐᖏᓐᓂᓂ ᒪᓕᒃᖢᓂᐅᒃ ᑕᖃᓚᐅᖅᓯᒪᓇᓂ 

ᐅᓪᓗᒥ ᐊᔪᓕᖅᐸᓪᓕᐊᒐᓗᐊᖅᑐᓂ, 

ᐱᓱᒡᒐᓕᖅᐸᓪᓕᐊᒐᓗᐊᖅᑐᓂ ᑕᒪᑐᒥᖓ 

ᐃᑲᔪᕐᓂᖃᕐᔪᐊᖅᓯᒪᒻᒪᑦ. ᐊᒻᒪᓗ ᑕᒪᒃᑯᐊ ᐊᕐᓇᓕᒫᑦ 

ᓄᓇᕐᔪᐊᕐᒦᑦᑐᑦ ᐊᔪᓐᖏᓐᓂᖃᑦᑎᐊᕐᒪᑕ, ᑭᓯᐊᓂ 

ᑕᕝᕙ ᐊᓐᓄᕌᖃᖅᑎᑕᐅᖃᑦᑕᖅᓯᒪᒐᑦᑕᐃᓛᒃ ᑕᕝᕙ  

ᐅᓪᓗᒥ ᖃᓄᐃᓐᖏᑦᑎᐊᕋᑦᑕ, ᑕᒪᓐᓇ 

ᐅᐱᓐᓇᓪᓚᕆᒻᒪᑦ. ᒪᓕᒐᓕᐅᖅᑎᐅᖃᑎᒃᑲ 

ᐅᐱᒍᓱᖃᑎᒋᔪᒪᕙᒃᑯ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅᑐ ᔮᓂ ᒪᐃᒃ.  

ᖁᔭᓕᓂᖅ ᐊᕐᓇᓂᒃ ᓯᓚᕐᔪᐊᕐᒥ ᐊᕐᓇᐃᑦ 

ᐅᓪᓗᖓᓂᒃ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ, ᐅᓐᓄᓴᒃᑯᑦ ᐊᕐᓇᐃᑦ ᓄᓇᕗᑦᒦᑦᑐᑦ, 

ᐅᕙᖓᓗ ᓂᕈᐊᖅᑕᐅᕕᒋᓯᒪᔭᖓᓂᑦ ᐸᓐᓂᖅᑑᒥ. 

ᐃᓛᒃᑕᐅᖅ ᐅᐱᒍᓱᖃᑕᐅᑦᑎᐊᖅᑯᖓ ᓯᓚᕐᔪᐊᕐᒥ 

ᐊᕐᓇᐃᑦ ᐃᓕᓴᕆᔭᐅᓂᖓ ᑖᓐᓇ ᐅᓪᓗᖅ 

ᐊᑐᖅᑎᓪᓗᒍ. ᐱᓗᐊᖅᑐᒥᓪᓕ ᑖᓐᓇ ᑕᕝᕙᐅᒪᑦ ᓱᓕ 

ᓴᑭᒐ, ᑕᐅᑭ ᖄᐱᒃ ᑖᓐᓇ ᑕᓯᐅᖅᓯᓪᓚᕆᑉᐸᒻᒪᑦ 

ᕿᑐᕐᖓᒥᓂᒃ, ᐅᕙᖓᓗ ᓄᓕᐊᖓᓂᑦ, ᐅᕙᖓᓗ 

ᐊᐃᕌᐱᖏᓐᓂᑦ, ᐊᒻᒪᓗ ᑖᒃᑯᓇᓐᖓᑦ ᐊᒃᓱᐊᓗᒃ 

ᑐᓐᖓᓱᒃᑎᑕᐅᓂᑰᒐᒪ ᐅᕙᖓ ᓴᑭᒃᑯᖏᓐᓂᒃ ᑖᒃᑯᐊ 

ᑐᓐᖓᓇᖅᑑᒻᒪᑕ.  

 

ᐊᒻᒪᓗ ᑖᓐᓇ ᓄᓕᐊᕋ, ᓄᓕᐊᕐᓚᑦᑕᐅᖅ 

ᓴᓇᐅᒐᖓᓂᑦ ᐊᑐᕋᓱᖅᑲᐅᔪᖓ ᐊᕐᓇᐃᑦ 

ᐅᓪᓗᕆᒻᒪᒍ, ᐊᓐᓄᕋᔾᔨᐅᐸᒻᒪᖓᑦᑕᐅᖅ, 

ᐅᑭᐅᖅᓯᐅᑎᓂᓪᓗ, 

ᐅᑭᐅᖅᓯᐅᑕᐅᓐᖏᑦᑑᒐᓗᐊᓂᓪᓗ, ᐊᒻᒪ ᐸᓂᒐ ᒨᓇ 

ᑖᓐᓇᑦᑕᐅᖅ ᐱᔭᕆᐅᖅᑎᑕᐅᓯᒪᑦᑎᐊᓕᕐᒥᔪᖅ 

ᕿᑐᑦᑐᒐᓂᓪᓗ, ᐊᒥᕐᓂᓪᓗ ᒪᑯᓂᖓ 

ᖃᓄᐃᑦᑐᑐᐃᓐᓇᕐᓂᑦ, ᖃᓪᓗᓈᑦᑕᓂᓪᓘᓐᓃᑦ 

ᓴᓇᔭᕆᐅᖅᓯᒪᑦᑎᐊᖅᑐᖅ. ᐊᔾᔨᓐᖑᐊᖃᕋᔪᑦᑐᖅ 

ᓴᓇᐅᒐᖏᓐᓂᒃ ᕿᓯᓐᓂᒃ ᐊᓐᓄᕌᖅᓯᒪᑎᓪᓗᒋᓪᓗ 

ᐅᐃᖓᓗ, ᐃᕐᓂᖏᓪᓗ ᒪᕐᕉᒃ. ᐊᒻᒪᑦᑕᐅᖅ ᑖᓐᓇ 

ᓄᓕᐊᕋᐃᓛᒃ ᓇᓗᓇᐃᒃᑲᓐᓂᕈᒪᓪᓗᒍ 

ᐊᔪᕆᖅᓯᐅᔨᓐᖑᖄᖅᑎᖅᐹᖑᓚᐅᖅᓯᒪᒻᒪᑦ 

ᐋᓐᓕᑲᓐᑯᑦ ᑐᒃᓯᐊᕐᕕᖓᓐᓂ ᓯᕗᓪᓕᖅᐹᖑᓪᓗᓂ 

ᐊᕐᓇᓂ. ᐊᒻᒪᓗ ᑖᓐᓇ ᓄᓕᐊᕋᐃᓛᒃ ᑖᒃᑯᓂᖓ 

ᕿᑐᕐᖓᑎᓐᓂᒃ ᐱᓯᒪᑦᑎᑦᑎᐊᖏᓐᓇᓲᖑᒻᒪᑦ 

ᖃᓄᐃᑦᑐᒃᑰᕋᓗᐊᖅᑎᓪᓗᒋᑦ.  

 

ᐊᒻᒪᓗ ᑖᒃᑯᐊ ᐅᑯᐊᔅᓴᑯᓘᒃᑲ ᐋᓐᔨᓖᓇ ᑎᐊᓚ, 

ᐸᓂᑯᓗᖏᓪᓗ ᑭᐅᕈᓚᐃᓐ, ᐊᓗᑭ. 

ᐅᑯᐊᔅᓴᑲᓐᓂᕋᑦᑕᐅᖅ ᑎᐊᕕ ᑎᐊᓚ, ᐊᒻᒪ ᑖᒃᑯᐊ 

ᓇᔭᒐᓚᒃᑲ 6-ᖑᒻᒪᑕ ᑕᕝᕙᐅᔪᐃᓐᓇᐅᒋᓪᓗᑎᒃ,  



ᐱᖓᑦᓯᖅ, ᒫᑦᓯ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3802 

ᓇᓪᓕᒍᓱᖃᑦᑕᕋᔅᓯ, ᐱᑦᑎᐊᖃᑦᑕᕋᔅᓯ ᖁᔭᓐᓇᒦᒃ. 

ᐊᐃᕌᐱᒃᑲᓗ, ᐊᐃᕌᐱᓕᒫᒃᑲ ᑕᒪᒃᑭᖅᑐᒋᑦ.  

 

ᑖᒃᑯᐊ ᐱᓗᐊᖅᑐᒥ ᐃᑲᔪᖃᑦᑕᕐᖓᑕ ᐅᕙᓐᓂ 

ᓇᐅᒃᑯᑐᐃᓐᓇᖅ ᖃᓄᑐᐃᓐᓇᖅ 

ᖁᕕᐊᒋᓪᓚᕆᑉᐸᑕᒃᑲᑦᑕᐅᖅ.  

 

ᐊᒻᒪᑦᑕᐅᖅ ᖁᕕᐊᒋᕙᔅᓯ ᓇᓗᓇᐃᖅᑐᐃᔪᓯ 

ᑕᕝᕙᓂ, ᑕᐃᒪᐃᖃᑦᑕᕋᑦᑕ ᑕᒪᓐᓇ ᐊᕐᓇᐃᑦ 

ᐅᓪᓗᖓ ᐃᓕᓴᖅᓯᓂᑐᐃᓐᓇᐅᖏᒻᒪᑦ ᐃᓅᓯᑦᑕ 

ᐃᓚᒋᒻᒪᒍ. ᑕᐃᒪᐃᒻᒪᑦ ᐊᕐᓇᐃᑦ 

ᐅᓪᓗᖃᑦᑎᐊᖁᕙᒃᑲ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᓯᒥᐊᓐ 

ᒥᑭᓐᖑᐊᖅ.  

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᖃᒪᓂᑦᑐᐊᕐᒥᐅᑕᐅᖃᑎᒃᑲ, ᑭᕙᓪᓕᕐᒥᐅᑕᐅᖃᑎᒃᑲ, 

ᓄᓇᕗᑦᒥᐅᑕᐅᖃᑎᒃᑲ ᐅᑉᓗᖃᑦᓯᐊᖅᑐᐊᕐᓂᐊᖅᐳᓯ.  

 

ᐅᖃᖅᑎᑦᑎᔩ, ᐅᖃᓗᒋᐊᓚᐅᖅᑳᖅᑎᓐᓇᖓ ᐅᑉᓛᖅ 

ᑐᐸᒃᑲᒪ ᖃᕆᑕᐅᔭᒃᑯᑦ ᓯᓚᓕᕆᒋᐊᓚᐅᕋᒪ 

ᑭᕙᓪᓕᕐᒥᐅᑕᐅᖃᑎᒋᔭᒃᑲ, ᓯᓚᒥᒃ 

ᐃᑉᐱᒋᒋᐊᒃᑲᓂᕐᓂᐊᖅᐳᓯ, ᐱᖅᓯᓪᓗᐊᕕᒃᑐᖅ 

ᖃᐅᔨᒪᔭᕋ. ᐅᑉᓛᖅ ᓯᓚᓕᕆᔪᖅ ᖃᐅᔨᓴᓚᐅᕋᑉᐳ 

ᑭᕙᓪᓕᓗᑦᑖᒥ ᐱᖅᓯᓪᓚᕆᖕᒪᑦ.  

 

ᑕᐃᒪ ᓇᓗᓇᓐᖏᑦᑐᖅ ᐅᑉᓗᒥ ᐊᕐᓇᐃᑦ 

ᐅᑉᓗᕆᑎᓪᓗᒍ ᐱᓕᕆᓪᓗᐊᕐᓂᐊᕐᒪᑕ  

ᐊᓈᓇᒋᔭᐅᔪᑦ, ᐸᓂᒋᔭᐅᔪᑦ ᐃᑉᓗᕐᔪᐊᑉ ᐃᓗᐊᓂ. 

ᑖᓐᓇᐅᑎᓪᓗᒍ ᑭᕙᓪᓕᕐᒥᐅᑕᐅᖃᑎᒋᔭᒃᑲ 

ᖃᐅᔨᒪᔪᓰᓚᒃ ᖃᓄᐅᒻᒪᖔᖅ, ᐱᖅᓯᓪᓗᐊᕕᓕᕌᖓᑦ 

ᓇᐅᑦᑎᖅᑐᕆᐊᒃᑲᓐᓂᕐᓂᐊᖅᐳᓯ ᐃᓚᒌᖑᔪᑎᒍᑦ, 

ᐃᑉᓗᕐᔪᐊᕐᒥ ᑲᑎᒪᒋᐊᒃᑲᓂᕐᓂᐊᖅᐳᓯ. 

ᐱᓐᓇᓯᔪᒫᖅᑑᒐᓗᐊᕐᒥᔪᖅ ᕼᐃᓚ. 

 

ᐊᒻᒪᓗ ᐅᑉᓗᒥ ᐊᕐᓇᐃᑦ ᓯᓚᕐᔪᐊᕐᓗᑦᑖᕐᒥ 

ᐅᑉᓗᕆᑎᓪᓗᒍ ᐊᓈᓇᒐ ᐅᑉᓗᖃᑦᑎᐊᕐᓂᐊᖅᐳᖅ 

ᐱᓐᖑᖅᑎᓚᐅᖅᓯᒪᒻᒪᖓ, 

ᐱᓐᖑᖅᑎᓚᐅᖅᓯᒪᒻᒪᖓᓗ ᐅᑉᓗᒥ ᑕᐃᒪᐅᕗᖓ 

ᐊᒻᒪᓗ ᓄᓕᐊᕋ, ᐸᓂᒃᑲᓗ, ᐊᒻᒪᓗ ᐊᕐᓇᓗᒃᑖᑦ 

ᓯᓚᕐᔪᐊᕐᒥ ᑕᐅᑐᑦᑐᑦ. ᐅᑉᓗᖃᑦᓯᐊᑐᐊᕐᓂᐊᖅᐳᓯ. 

ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ ᐃᒥᓕᐊᓐᓄ 

ᕿᓐᖑᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 517 - 4(3): 

ᖁᔭᓕᓂᖅ ᐊᕐᓇᓂᒃ ᓯᓚᕐᔪᐊᕐᒥ ᐊᕐᓇᐃᑦ 

ᐅᓪᓗᖓᓂᒃ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑉᓗᒃᑰᖅᐸᒃᑲ 

ᑯᕌᓗᒥᐅᑕᖁᑎᒃᑲ ᑕᓗᕐᔪᐊᕐᒥᐅᑕᐃᑦ ᐃᓕᑉᓯ 

ᒪᓕᒐᓕᐅᖅᑎᐅᖃᑎᒋᔭᑉᓯ.  

 

ᐅᖃᖅᑎᑦᑎᔩ, ᓇᖏᖅᓯᔾᔪᑎᖃᖅᑯᖓ ᐅᕙᖓᑦᑕᐅᖅ 

ᐃᓕᑕᖅᓯᔪᒪᓪᓗᖓ ᐅᐱᒍᓱᒍᒪᓪᓗᖓ ᐊᕐᓇᐃᑦ 

ᐅᑉᓗᕆᒻᒪᒍ.  

 

ᐅᓐᖓᓇᐃᑦᑐᒥᒃ ᐅᖄᓚᓄᐊᕐᓂᐊᕋᒪ. ᑕᐃᑉᓱᒪᓂ 

ᓄᑕᕋᐅᑎᓪᓗᑎ ᐃᓐᓂᐊᖅᑐᖃᖅᑯᖅ  

ᓄᑕᕋᕇᓐᓂᒃ ᐊᐅᔭᒃᑯᑦ ᐅᒥᐊᖅᑐᖅᑐᑦ ᐅᒥᐊᖓ 

ᐊᖏᔫᓪᓗᓂ ᐃᑕᕆᑦᑐᖅ 30 ᑕᒫᓂ ᑕᑭᓂᖃᖅᑐᓂ.  

ᑎᓂᓕᒻᒪᑦ ᐊᑖᑕᐅᔪᖅ ᐅᖃᐅᑎᕚᓪᓕᕐᓂᓂ, ᐃᕐᓃᒃ 

ᑕᒪᓐᓇ ᓵᕕᑦᑎᑲᓐᓂᕈᒃ ᑎᓄᔾᔭᐅᕙᓪᓛᓂᐊᕐᒥᒻᒪᑦ.  

 

ᑖᑉᓱᒪ ᐅᓐᓂᓕᖅᓱᓂᐅᒃ ᓇᑦᑎᕋᕐᒥᒃ ᐃᐸᕋᐅᑎᖃᕋᒥ 

ᐅᖏᕈᑎᖃᖅᑐᒥᒃ ᑎᓂᓐᓂᕐᒥ ᐊᑐᐃᓐᓇᐅᕗᖅ. 

ᐅᖏᕈᑎᒃᖢᓂ ᓄᑭᑦᑎᐊᖅᓱᓂᐅᒃ ᖃᓕᕐᓄᑦ 

ᖁᒥᑎᓪᓗᓂᐅᒃ. ᐃᔨᕐᓂ ᑖᒃᑯᐊ ᓯᖅᑯᓂ 

ᖄᖏᖅᖢᓂᒋᒃ ᐃᐱᖅᑐᖅ ᐃᒻᒪᓐᖏᑐᕐᓘᓐᓃᑦ.  

 

ᐊᕐᓇᐃᑦ ᐊᔪᓐᖏᓐᓂᖓ ᑕᐃᒫᒃ ᑕᐅᑐᓐᓇᖅᑯ. 

ᑖᒃᑯᐊ ᐅᐱᒋᕙᒃᑲ ᐊᕐᓇᐃᑦ ᐊᔪᓐᖏᓗᐊᒻᒪᑕ. 

ᑖᒃᑯᐊᓗᑦᑕᐅᖅ ᐊᖏᓕᕋᑉᑎᓐᓂ ᓴᓇᔪᑦ 

ᐃᓕᓐᓂᐊᕐᕕᒻᒥ ᐅᑉᓗᒥ ᐊᒃᓱᕈᕐᓂᖃᖅᑐᑦ ᑭᓯᐊᓂ 

ᐊᓂᒎᑎᖃᑕᐅᓂᐊᕐᒥᒻᒪᑕ. ᐊᕐᓇᐃᑦ ᓄᓇᕐᔪᐊᓕᒫᒥ 

ᐊᔪᓐᖏᑦᑑᒻᒪᑕ ᐅᐱᒋᖃᑕᐅᕙᒃᑲ. ᖁᔭᓐᓇᒦᒃ, 

ᐅᖃᖅᑎᑦᑎᔩ.   

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ ᐲᑕ ᑕᑉᑐᓇ.  

ᖁᔭᓕᓂᖅ ᐊᕐᓇᓂᒃ ᓯᓚᕐᔪᐊᕐᒥ ᐊᕐᓇᐃᑦ 

ᐅᓪᓗᖓᓂᒃ (ᑕᑉᑐᓇ) 

 

ᓯᕗᓕᖅᑎ ᐲᑕ ᑕᑉᑐᓇ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ, ᓄᓇᕗᒻᒥᐅᑦ, 

ᖁᕐᓗᖅᑐᕐᒥᐅᓪᓗ.  

 

(ᑐᓵᔨᑎᒎᓕᖅᑐᖅ) ᐅᕙᖓᑦᑕᐅᖅ ᐅᖃᖅᑏ, 

ᓂᑯᕕᑦᑐᒪᒻᒥᔪᖓ ᖁᔭᓕᔪᒪᓪᓗᖓ 

ᐅᐱᒋᔪᒪᓪᓗᒋᑦᑕᐅᖅ ᐊᕐᓇᐃᑦ ᓄᓇᕐᔪᐊᒥ ᐊᕐᓇᐃᑦ 

ᐃᓕᓴᕆᔭᐅᔾᔪᑎᖃᖅᑎᓪᓗᒋᑦ.  

 

ᐅᖃᖅᑏ, ᓄᓕᐊᕋᑦᑕᐅᖅ ᐅᖓᓕᑦᑎᐊᖅᑕᕋ. 

ᑲᑎᑎᑕᐅᓂᕗᑦ ᓇᓪᓕᐅᑎᓚᐅᕐᒪᑦ ᑕᖅᑮ  

ᒪᕐᕉᕋᑖᖅᑖᒃᑯ. ᐅᖃᖅᑏ, ᐸᓂᖃᕐᒥᒐᒪᑦᑕᐅᖅ 

ᐅᕙᓐᓂᒃ ᐃᕐᖑᑕᖃᑦᑎᐊᑎᑦᑎᔪᐊᓗᐃᑦ ᐅᕙᓐᓂᒃ.  

 

ᐅᖃᖅᑏ, ᐊᔾᔨᑐᐃᓐᓇᑦᑎᐊᕆᓪᓗᓂᒋᑦ ᐊᓈᓇᒐᑉᐸᐅ. 

ᐅᓪᓛᒃᑯᑦ ᑐᐸᕐᒫᖓ ᑕᐃᔅᓱᒪᓂ ᒪᒃᑯᑦᑐᑎᓪᓗᖓ 

ᐃᓕᓐᓂᐊᑎᑦᑎᓇᓱᒃᖢᓂ ᐱᐅᓂᖅᐹᒥᒃ 

ᓯᕗᒧᐊᑦᑎᐊᖁᔨᓪᓗᓂ ᐃᓅᓯᑦᑎᓐᓂ 

ᐊᓯᔾᔨᕋᓗᐊᖅᑎᓪᓗᒋᑦ ᐃᓕᖅᑯᓯᖅᐳᑦ 

ᐅᓪᓗᒥᓯᐅᑎᓂᒃ ᐃᓅᓯᖃᓕᖅᑎᓪᓗᑕ. ᑕᐃᒪᓐᓇ 

ᑕᒪᓐᓇ ᐊᒃᓱᐊᓗᒃ ᐱᐅᓂᖅᐹᖑᓚᐅᖅᓯᒪᒻᒪᑦ 

ᐅᕙᑦᑎᓐᓂ ᐃᓕᓐᓂᐊᑎᑦᑎᑎᓪᓗᒍ ᑕᒪᑐᒧᖓ 

ᐃᖅᑲᓇᐃᔭᕆᐅᖅᓴᓂᕐᒥᒃ. ᐅᑉᐱᕆᕙᕋ ᑕᒪᓐᓇ. 

ᓯᕗᒧᐊᑦᑎᐊᕐᓂᐊᕋᕕᑦ ᐃᓅᓯᑦᑎᓐᓂ ᐃᓚᒌᑦ 

ᑕᐃᒪᓐᓇ ᐱᓕᕆᑦᑎᐊᕆᐊᖃᕐᒪᑕ. 

ᕿᑐᓐᖓᑎᓐᓂᓪᓗ ᐱᕈᖅᓴᐃᑎᐊᕐᓗᑕ.  

 

ᐅᑯᐊ ᐊᓈᓇᒋᔭᐅᔪᑦ ᑕᐃᒪᓐᓇᐃᒐᔪᒃᑑᒐᓗᐊᑦ 

ᑭᓯᐊᓂᓕ ᐊᖑᓇᓱᑦᑎᐅᒐᑦᑕ ᓄᐊᑦᑎᔨᐅᒐᑦᑕ 

ᐃᓕᖅᑯᓯᑐᖃᖅᐳᑦ ᒪᓕᒃᖢᒋᑦ. ᐅᓪᓗᒥᐅᓕᖅᑐᖅ 

ᐃᓕᖅᑯᓯᖅᑎᓐᓄᐊᓕᖅᑎᓪᓗᑕ 

ᑐᓗᒃᑕᐅᑎᒋᐊᕐᔪᖃᑦᑕᖅᑕᕗᑦ. ᑭᓯᐊᓂ ᐃᓅᓪᓗᑕ 

ᑕᒪᒃᑯᐊ ᐊᓂᒎᑎᔪᓐᓇᖅᑕᕗᑦ. 

 

ᑭᓯᐊᓂᓕ ᐃᓕᓴᖅᓯᔪᒪᓪᓗᖓ ᐊᕐᓇᐃᑦ ᑕᒪᒃᑯᐊ 

ᓄᓇᕗᒻᒥᐅᑕᐃᑦ ᐃᓕᓴᕆᔪᒪᓪᓗᒋᑦ. ᑕᒪᒃᑯᐊ 

ᐅᔾᔨᕆᑦᑎᐊᕆᐊᖃᕋᑦᑎᒍ ᐅᓪᓗᒥ 

ᐊᑕᐅᓯᐊᖃᑦᑕᖏᓪᓗᑕ ᐊᕐᕌᒍᒥ. ᐊᕐᓇᐃᑦ 

ᐅᐱᒋᑦᑎᐊᕆᐊᖃᕋᑦᑎᒍᑦ ᓈᖅᑭᒋᓗᒋᑦ 

ᐅᐱᒋᓗᒋᓪᓗ ᖃᐅᑕᒫᑦᑎᐊᖅ 

ᑕᐃᒪᐃᓕᐅᕆᐊᖃᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑐ ᔪᐊᔾ ᕼᐃᒃᔅ.  

ᖁᔭᓕᓂᖅ ᐊᕐᓇᓂᒃ ᓯᓚᕐᔪᐊᕐᒥ ᐊᕐᓇᐃᑦ 

ᐅᓪᓗᖓᓂᒃ (Hᐃᒃᔅ) 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ.  

ᐃᓕᓴᖅᓯᑦᑎᐊᕈᒪᔪᖓ ᐊᕐᓇᓂᑦ ᓄᓇᕐᔪᐊᒥ 

ᐃᓕᓴᖅᓯᓂᕐᒧᑦ ᖃᐅᑕᒫᑦ ᑕᒪᓐᓇ 

ᖁᕕᐊᓲᑎᒋᖃᑦᑕᖅᑕᕋᓗᐊᕗᑦ.  

 

ᑭᓯᐊᓂ ᐅᖃᐅᓯᖃᓐᖏᒃᑯᒪ ᑭᑭᑦᑎᒐᔭᕋᒪ ᐊᕐᓇᓂᑦ 

ᓴᓐᖏᔪᓂᒃ ᐃᓚᓐᓂᒃ ᐃᓚᖃᐅᖅᓯᒪᒐᒪ. 

ᓄᓇᕗᒻᒥᐅᑕᐅᔪᓪᓗ ᓂᖏᐅᕆᓚᐅᖅᑕᕋ 

ᖃᐅᔨᒪᔭᐅᓚᐅᕐᒪᑦ, ᔨᐊᓂ ᑐᑐ, 

ᕿᑐᖓᖃᕆᐊᖅᑐᓚᐅᖅᑐᓂ ᑖᒃᑯᐊ 

ᐊᒃᓱᕉᓴᐅᑎᖃᑦᑕᓚᐅᖅᑐᖅ 

ᐹᖃᑦᑕᐅᑎᖃᑦᑕᕋᓗᐊᖅᑎᓪᓗᑕ. ᐊᕐᓇᕐᓗ ᑕᐃᓐᓇ 

ᓴᓐᖏᔪᐊᓘᓚᐅᕐᒪᑦ.  

 

ᑲᒪᓇᒻᒪᕆᒃᑐᖅ ᑭᓯᐊᓂᓕ ᐊᑖᑕᒋᔭᐅᓪᓗᖓ 

ᐅᐃᒋᔭᐅᓪᓗᖓᓗ ᒪᕐᕉᓐᓄᑦ ᒪᒃᑯᒃᑑᓐᓄᑦ 

ᐊᑖᑕᒋᔭᐅᓪᓗᖓ ᒪᒃᑯᒃᓯᔪᐋᓘᒻᒪᑕ 

ᓱᕈᓯᐅᔪᓐᓃᓯᑲᐅᑎᒋᒻᒪᑕ. ᓯᕗᓪᓕᖅᐹᒥᒃ 

ᖁᔭᓐᓇᒦᕈᒪᔭᒃᑲ ᓯᕗᓕᖅᑎᐅᖃᑦᑕᓐᓂᖓᓄᑦ 

ᓄᓕᐊᕋ. ᐊᓈᓇᒐᓗ ᓴᓐᖏᔪᒥᒃ 

ᑐᓐᖓᕕᒃᑖᖅᑎᓚᐅᒻᒫᖓ, ᑭᓇᐅᓂᓐᓂᒃ 

ᐃᑲᔪᖅᓱᐃᓪᓗᓂ ᐅᓪᓗᒥ ᐊᒻᒪ ᐊᐃᕌᐱᒐ ᕼᐊᓚᓐ. 

 

ᐅᖃᐅᓯᖃᖅᑎᓪᓗᑕ ᐊᓐᓇᓐᓂ ᐃᓅᓯᑦᑎᓐᓃᑦᑐᓂᒃ 

ᓯᕗᒃᑲᖅᑕᖅᑎᐅᒻᒪᑕ ᓄᓇᑦᑎᓐᓂ, ᓄᓇᕘᒥ, 

ᑲᓇᑕᒥ, ᓄᓇᔾᔪᐊᒥᓗ. ᑕᕝᕙᓂ ᐊᑯᓂᐊᓗᒃ 

ᐃᑲᕐᕋᒐᓴᓂᒃ ᐅᖃᓪᓚᒃᑲᔭᖅᑐᒍᑦ ᐅᖃᐅᓯᕆᓗᑎᒍᑦ, 

ᓯᕗᒧᐊᑦᑎᐊᖅᓯᒪᓂᕆᖃᑦᑕᖅᑕᖏᑦ ᐊᓐᓇᐃᑦ 

ᐃᓅᓯᑦᑎᓐᓂ ᖃᓄᖅ ᐃᑲᔪᖃᑦᑕᒻᒪᑕ 

ᑕᓯᐅᖅᓯᓪᓗᑎᓪᓗ ᐅᕙᑦᑎᓐᓂᒃ. ᑭᐅᔪᓐᓇᖅᖢᑎᓪᓗ 

ᓯᕗᓕᖅᑎᐅᒐᓗᐊᖅᑎᓪᓗᑕ. 

 

ᐱᓗᐊᖅᑐᒥ ᐃᓕᓴᕆᔪᒪᔭᒃᑲ ᐊᓐᓇᐃ 

ᓯᕗᓂᒃᓴᑦᑎᓐᓂ ᓯᕗᓕᖅᑎᐅᔪᒫᖅᑐᑦ, 

ᓴᖅᑭᑉᐸᓪᓕᐊᓕᒻᒪᑕ, ᖁᔭᒋᖃᑎᒋᑦᑎᐊᕈᒪᕙᔅᓯ 

ᖁᕕᐊᓱᖃᑎᒋᓗᒋᑦ ᓯᕗᒧᐊᒃᐸᓪᓕᐊᓕᖅᑎᓪᓗᑕ 

ᐊᓐᓇᐃᓪᓗ ᐱᔾᔪᑎᒋᔭᖏᑦ ᐊᔾᔨᒌᓕᖅᑎᑕᐅᓂᖏᓪᓗ 

ᐱᓕᕆᔭᐅᓂᖏᑕ ᑕᐃᒪᓐᓇ  

 

ᐅᑎᖅᑖᔾᔪᐊᓪᓗᓪᓗᑕ ᐃᓕᓴᕆᖃᑦᑕᓪᓗᑎᒍᑦ 

ᑕᒪᒃᑯᐊ ᐊᓐᓇᐃᑦ ᖃᐅᑕᒫᖅ 

ᐃᖅᑲᓇᐃᔭᖃᑦᑕᕋᓗᐊᖅᑎᓪᓗᑕ. ᐊᓐᓇᐃ  

ᖁᕕᐊᓱᒍᑎᒋᓗᒋᑦ ᐃᑲᔪᖅᑐᐃᖃᑦᑕᒻᒪᑕ ᑕᒫᓂ 

ᐃᖅᑲᓇᐃᔭᖅᑎᓪᓗᑕ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓯᑏᕝ ᒪᑉᓴᓛᒃ. 

ᖁᔭᓕᓂᖅ ᐊᕐᓇᓂᒃ ᓯᓚᕐᔪᐊᕐᒥ ᐊᕐᓇᐃᑦ 

ᐅᓪᓗᖓᓂ (ᒪᑉᓴᓚᒃ) 

 

ᒪᑉᓴᓚᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᕙᖓᑦᑕᐅᖅ 

ᑖᒃᑯᐊ ᒪᓕᒐᓕᑎᐅᓪᓗᑎᓪᓗᑕ ᐃᓕᑕᖅᓯᔪᒪᒐᒪ 

ᐅᐱᒍᓱᒍᒪᓪᓗᖓᓗ ᑕᒪᒻᒥᑦᑎᐊᖅ ᓄᓇᕗᒻᒥᐅᑦ 

ᐊᓐᓇᐃᑦ ᐊᓐᓇᖏᓐᓂᒃ ᐅᓪᓗᕆᒻᒪᒍ. 

 

ᐱᓗᐊᖅᑐᒥᒃ ᓄᓕᐊᕋ, ᐅᐱᒋᔪᒪᓪᓚᕆᒃᐸᕋ ᐅᑉᓗᒥ 

ᑖᓐᓇ ᑎᑭᓐᓂᐊᖅᑐᖅ ᐊᑯᓂᒋᓪᓚᕆᓚᐅᖅᑕᕋ 

ᑎᑭᓐᓂᐊᓚᐅᕈᓗᐊᒻᒪᑦ ᑭᓯᐊᓂ ᑭᕙᓪᓕᖅ 

ᐱᖅᓯᓪᓚᕆᒻᒪᑦ ᐊᔪᓐᓇᒻᒪᑦ, 

ᐊᐃᑦᑖᖑᖅᑲᐅᔫᒐᓗᐊᖅ. 

 

ᐅᖃᖅᑎᑦᑎᔩ, ᑖᓐᓇ ᐃᑲᔪᖅᑎᒋᓯᒪᒐᒃᑯ 

ᓇᔪᖅᓯᒪᓪᓗᒍᓗ 37-ᓂᒃ ᐅᑭᐅᓄᑦ, ᐊᒻᒪᑦᑕᐅᖅ 

ᐃᑲᔪᖅᑎᒋᓯᒪᓪᓚᑦᑖᖅᖢᒍ ᖃᓄᓗᒃᑖᑦᑎᐊᒻᒪᕆᒃ, 

ᐃᓄᑑᕙᒃᖢᓂᓗ ᐊᐅᓪᓚᕌᖓᒪ ᑕᒪᐅᖓ 

ᑲᑎᒪᔭᖅᑐᖅᖢᖓ ᐃᓄᑐᐊᑦᑎᐊᖑᓲᖅ ᐃᒡᓗᔾᔪᐊᑉ 

ᐃᓗᐊᓂ, ᓱᖃᐃᒻᒪ ᓄᑕᕋᒃᑲ 

ᑕᐃᑯᓐᖓᓚᐅᖅᐸᒃᑑᒐᓗᐊᑦ ᐅᖓᓯᒋᔭᐅᒻᒪᑦ 

ᒥᑭᑦᑑᒐᓗᐊᕆᓪᓗᓂ ᓇᐅᔮᑦ, ᑭᓯᐊᓂ 

ᐅᖓᓯᒋᔭᐅᖃᑦᑕᒻᒪᑦ ᐃᒡᓗᔾᔪᐊᕗᑦ ᓄᑕᕋᑦᑎᓐᓂ.  

 

ᒫᓐᓇ ᑕᐃᒪ ᐃᓄᑐᐊᑦᑎᐊᒻᒪᕆᐅᒻᒪᑦ 

ᐱᖅᓯᕕᒡᔪᐊᖅᖢᓂᓗᒎᖅ ᒫᓐᓇ ᑖᒃᑯᐊᓗ 

ᐱᓕᕆᒃᑲᐅᓂᖓᓄᑦ ᑕᒪᒃᑯᐊ ᐱᖁᑎᒋᔭᒃᑲ 

ᓯᓚᒦᑦᑐᑦ ᐱᖏᓐᓇᐃᓕᑦᑎᐊᖃᑦᑕᖅᑕᖏᑦ 

ᑕᒪᒻᒥᑦᑎᐊᒻᒪᕆᒃ ᐱᖅᓯᓐᓂᐊᓕᑐᐊᕌᖓᑦ. ᑕᐃᒪᓐᓇ  

ᑕᕝᕙ ᐊᔪᓐᖏᑎᒋᒻᒪᑦ ᐊᒃᓱᐊᓗᒃ ᓴᕆᒪᒋᓲᕆᕙᕋ 

ᐃᑲᔪᖅᑎᒋᕕᒡᔪᐊᖅᖢᒍ ᖃᓄᓗᒃᑖᖅ 

ᖁᕕᐊᓱᖃᑎᒋᔪᓐᓇᖅᖢᒍ ᑕᐃᒪᓐᓇᐃᑦᑑᒻᒪᑦ. 

 

ᐅᑉᓗᒥ ᐊᓐᓇᐃᑦ ᑕᒪᒻᒥᒃ ᐅᓪᓗᕆᒻᒪᒍ 

ᐅᓪᓗᖃᑦᑎᐊᓪᓕᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ, 

ᒪᓕᒐᓕᐅᖅᑏᑦ ᐅᖃᐅᓯᖏᑦ, ᐊᑎᖁᑎᖃᕈᓐᓃᕋᒪ, 

ᑲᔪᓯᓗᑕ. 4. (ᑐᓵᔨᒃᑰᓕᖅᑐᖅ) ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 

(ᑐᓵᔨᒃᑰᕈᓐᓃᖅᑐᖅ) 5. ᒪᓕᒐᓕᐅᕝᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐊᕐᕕᐊᓄᑦ ᐊᒻᒪ ᑎᑭᕋᕐᔪᐊᕐᒧᑦ, ᒥᔅᑕ ᔪᐊᔾ ᖁᒃᓱᒃ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. ᐅᑉᓗᒃᑯᑦ ᐅᓐᓄᓴᒃᑯᓂᓛᒃ 

ᒪᓕᒐᓕᐅᖅᑎᐅᖃᑎᒃᑲ ᐊᕝᕕᐊᒻᒥᐅᖃᑎᒃᑲ, 

ᑎᑭᕋᔾᔪᐊᒻᒥᐅᓪᓗ. ᐅᖃᖅᑏ, ᑖᒃᑯᓂᖓ ᓯᑕᒪᓂᒃ 

ᑕᒫᓃᖃᑎᒋᔭᑦᑎᓐᓂᒃ ᑕᑉᓱᒪ ᐃᒡᓘᑉ ᐃᓗᐊᓂ, 

ᐅᖃᖅᑎᑦᓯᔩ.  

 

(ᑐᓵᔨᒃᑰᓕᖅᑐᖅ) ᐅᖃᖅᑏ, ᐃᓕᓴᖅᓯᓚᐅᖏᓐᓂᓐᓂ 

ᑖᒃᑯᓂᖓ ᑎᓴᒪᓂᒃ ᒪᓕᒐᓕᐅᕝᕕᒻᒥ. 

 

ᐅᓂᒃᑳᒐᓛᑲᐃᓐᓇᓪᓗᖓ 

ᐃᖅᑲᓇᐃᔭᖃᑦᑕᖅᓯᒪᔭᖏᓐᓂᒃ ᑕᒫᓂ ᓄᓇᕗᒥ. 

ᑎᑎᕋᖅᐸᓪᓕᐊᖁᓪᓗᒋᑦ, ᐊᓯᐅᔨᑦᑕᐃᓕᖁᓪᓗᒋᑦ, 

ᐆᒻᒪᖅᑎᑕᐅᒃᑲᓐᓂᖁᓪᓗᒋᑦ ᐃᓄᐃᑦ 

ᐅᖃᓪᓚᒍᓐᓇᖏᑦᑐᑦ ᐊᒡᒐᒻᒥᓄᑦ 

ᐅᖃᖃᑎᖃᒌᖃᑦᑕᕈᓐᓇᖁᓪᓗᒋᑦ 

ᑕᕐᕆᔭᓕᐅᖅᑎᓪᓗᒋᑦ, ᐊᒻᒪ ᑲᔪᖏᖅᓴᐃᓪᓗᑎᒃ 

ᑕᒪᒃᑯᐊ ᐊᒡᒐᒧᑦ ᐅᖃᖃᑎᒌᖃᑦᑕᕐᓂᖅ 

ᑲᔪᖏᖅᓴᖅᑕᐅᖁᓪᓗᒍ ᓄᓇᓕᓐᓂ 

ᐊᑐᑦᑕᐅᖃᑦᑕᕐᓂᐊᕐᒪᑦ. ᐅᖃᖅᑏ, ᑖᒃᑯᐊ ᓄᓇᕗᑦᒥ 

ᑕᐃᒃᑯᐊ ᑐᓵᓐᖏᑦᑐᑦ ᑲᑐᔾᔨᖃᑎᒌᖏᑦ  

ᐋᖅᑭᒃᓱᐃᒻᒪᑕ ᐊᒡᒐᒻᒥᒍᑦ ᐅᖃᖃᑎᒌᒍᓐᓇᕐᓂᕐᒥᒃ 

ᑐᓵᔨᐅᔭᕆᐅᖅᓴᖅᑐᑦ. ᑐᓵᓐᖏᑦᑐᑦ ᑲᑐᔾᔨᖃᑎᒌᖏᑦ 

ᑕᒪᒃᑯᐊ ᓄᓇᓕᓐᓂ ᐃᓚᖏᓐᓂ ᓄᓇᕗᑦᒥ 

ᐱᑕᖃᐅᕐᒪᑕ.  

 

ᐅᖃᖅᑏ, (ᑐᓵᔨᑎᒎᕈᓐᓃᖅᑐᖅ) ᓯᕗᓪᓕᖅᐹᖑᓗᒍ 

ᑖᓐᓇ ᐃᓕᓴᕆᓚᐅᕐᓂᐊᕋᑉᑯ (ᑐᓵᔨᑎᒍᑦ) 

ᐃᓕᓴᕆᓚᐅᓐᖏᓐᓂᓐᓂ ᐊᑎᖓ 

ᑕᐃᓚᐅᓐᖏᓐᓂᓐᓂ, ᐅᓂᒃᑳᑲᐃᓐᓇᕐᓚᒍ 

ᖃᓄᐃᓕᐅᖃᑦᑕᕐᒪᑦ ᐃᖅᑲᓇᐃᔭᖅᑐᖅ ᓄᓇᕗᑦᒥ 

ᐊᖓᔪᖅᑳᕆᔭᐅᓪᓗᓂ ᑲᓇᑕᒥ ᑐᓵᓐᖏᑦᑐᑦ 

ᖃᐅᔨᓴᖅᑏᑦ ᐃᓕᓐᓂᐊᖅᑎᑦᑎᕕᐊᑕ ᐱᓕᕆᕕᐊᓂ, 

ᐱᓕᕆᕕᖓᓐᓂ ᐃᓱᒪᓕᕆᔨᒃᑯᑦ 

ᓯᓚᑦᑐᓴᕐᕕᔾᔪᐊᖓᓂᑦ ᒪᓐᑐᕆᐊᓪ. 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᓯᕗᓪᓕᖅᐹᖅ, ᔭᐃᒥ 

ᒪᒃᑑᒍᓪ ᑐᓐᖓᓱᒃᑎᑕᐅᓂᐊᖅᐳᖅ. 

 

ᐊᒻᒪᓗ ᐱᖃᑖ ᐅᖃᖅᑏ, ᑖᓐᓇᑦᑕᐅᖅ ᐸᓂᒋᔭᖓ 

(ᑐᓵᔨᑎᒍᑦ) ᑐᑭᒧᐊᒃᑎᑦᑎᔨ ᖃᐅᔨᓴᖅᑏᑦ 

ᑐᓵᑎᑦᑐᓄᑦ ᐃᓕᓐᓂᐊᖅᑎᑦᑎᔪᖅ 

ᐃᓕᓐᓂᐊᕐᕕᖓᓂᑦ ᒪᓐᑐᕆᐊᓪᒥ. ᐸᐃᔾ ᒪᒃᑑᒍᓪ 

ᑕᕝᕙᓃᖃᑎᒋᔭᖓ.  

 

ᐊᒻᒪᑦᑕᐅᖅ, ᐅᖃᖅᑏ, ᑖᑉᑯᐊ ᓯᕗᓪᓕᖅᐹᒥ 

ᐱᒋᐊᕐᓗᖓ ᑖᓐᓇ ᓵᓐᓄᓚ ᖃᐅᓐᓂᖅ (ᑐᓵᔨᑎᒍᑦ) 

ᐊᖓᔪᖅᑳᖑᔪᖅ ᓄᓇᕗᑦᒥ ᑐᓵᓐᖏᑦᑐᑦ 

ᑲᑐᔾᔨᖃᑎᒌᑦ ᑲᑎᒪᔨᖏᓐᓄᑦ, ᑲᓇᑕᒥᓗ 

ᑲᑎᒪᔨᐅᖃᑕᐅᔪᖅ ᐃᓕᓐᓂᐊᖅᑎᖏᓐᓄᑦ, ᐊᒻᒪ 

ᓄᓇᕗᑦᒥ ᒪᑭᓐᓇᓱᐊᖅᑎᒃᑯᓐᓄᑦ ᐃᓚᒋᔭᐅᔪᖅ. 

ᑖᒃᑯᐊ ᓴᖅᑭᑕᐅᕋᑖᖅᑐᑦ ᖃᒪᓂᑦᑐᐊᕐᒥ. 

ᐊᒻᒪᓗᑦᑕᐅᖅ ᐱᖃᑎᒋᔭᖓ ᑕᕝᕙᓂ ᐃᕐᓂᖓ, 

ᑲᓚᐃᑕᓐ ᐊᖓᖓᐃ. ᑖᓐᓇ ᑲᑎᒪᔨᐅᖃᑕᐅᒻᒥᔪᖅ 

ᓄᓇᕗᑦᒥ ᑐᓵᓐᖏᑦᑐᓄᑦ ᑲᑐᔾᔨᖃᑎᒌᓄᑦ 

ᖃᒪᓂᑦᑐᐊᕐᒥ, ᑐᓐᖓᓱᒃᑎᓚᐅᖅᓯᐅᒃ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᒻᒧᑦ 

ᑐᓐᖓᓱᒃᑎᐊᕆᑦᑎ. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᖃᒪᓂᑦᑐᐊᕐᒧᑦ, ᒥᔅᑐ ᓯᒥᐊᓐ ᒥᑭᓐᖑᐊᖅ. 

 



ᐱᖓᑦᓯᖅ, ᒫᑦᓯ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᖃᒪᓂᑦᑐᐊᕐᖑᓇ ᐃᒃᑐᑦᑑᒻᒪᑦ 

ᐃᓕᑕᖅᓯᒐᔪᖏᑎᐊᓪᓗᐊᕕᒃᑲᒪ ᖃᒪᓂᑦᑐᐊᕐᒥ 

ᐃᓚᖃᕐᒪᑕ ᓇᓗᓇᓐᖏᒻᒪᑦ. ᑭᓯᐊᓂ ᐅᐊᑦᑎᐊᖅ 

ᐃᓕᓴᕆᔭᐅᓵᖅᑑᒐᓗᐊᑦ, ᑭᓯᐊᓂᓕ 

ᖃᒪᓂᑦᑐᐊᕐᒥᐅᑕᕐᓂᑦ ᖃᐅᔨᒪᔭᐅᒻᒪᑦ 

ᐃᓚᖃᖅᑐᓂᓗ ᐊᒥᓱᓂᒃ, ᐃᐳ ᐊᖓᖓᐃ.  

 

ᑖᓐᓇ ᐃᐳ, ᒪᒃᑯᑉᑐᓂᒃ ᐊᒥᓱᓂᒃ ᐃᓅᖃᑎᒥᓂᒃ 

ᑐᑭᓯᕚᓪᓕᑎᑦᑎᑦᑕᕐᒪᑦ, ᖃᕆᑕᐅᔭᒃᑯᑦ ᖃᓄᖅ 

ᑕᐃᒎᓯᕐᓂᒃ, ᐅᖃᐅᓯᕐᓂᒃ, ᑐᑭᖏᓐᓂᓪᓗ 

ᐱᓕᕆᓪᓚᕆᑦᑕᕐᒪᑦ. ᑎᒥᒥᒍᑦ ᐊᔪᕈᑎᓕᐅᒐᓗᐊᖅ, 

ᑭᓯᐊᓂ ᑎᑎᖅᑭᕆᓕᕌᖕᓂ ᐆᒻᒪᑎᑦᑎᒋᐊᑉᑲᓂᖅᑐᖅ 

ᐃᓄᐃᑦ ᐱᖅᑯᓯᓂᒃ, ᐃᓕᖅᑯᓯᓂᒃ, ᐅᖃᐅᓯᖏᓐᓂᒃ, 

ᐊᒻᒪᓗ ᓯᕗᓪᓕᑉᑕ ᐃᓚᒋᔭᐃᓂᑦ, ᐃᓚᓪᓚᕆᒥᓂᓪᓗ 

ᑐᑭᓯᒋᐊᒃᑲᓂᓪᓚᕆᑉᑕᖅᖢᓂ.  

 

ᐊᒻᒪᓗ ᑖᓐᓇ ᐅᑉᓗᖃᑉᑎᐊᖅᑐᐊᕐᓂᐊᖅᐳᖅ 

ᐊᕐᓇᐃᑦ ᓯᓚᕐᔪᐊᓗᑦᑖᒥ ᐅᑉᓗᕆᑎᓪᓗᒋᑦ, ᐊᒻᒪᓗ 

ᓇᓗᓇᓐᖏᑦᑐᖅ ᐃᓚᖃᕐᒪᑦ, ᓴᑭᖓᓗ 

ᖁᖓᓐᓂᕆᐊᖅᐳᖅ ᖃᒪᓂᑦᑐᐊᕐᒥ ᑕᐅᑐᓐᓂᕈᒥ 

ᑕᕐᕆᔭᕐᓇᕆᐊᕐᒪᑦ ᐱᖅᓯᓗᕆᓯᓐᓈᖏᒻᒪᑦ ᑭᕙᓪᓕᕐᒥ, 

ᓇᓗᓇᓐᖏᑦᑐᖅ. ᑭᓯᐊᓂ ᐃᓚᓗᒃᑖᖏᑦᑕᐅᖅ 

ᖃᒪᓂᑦᑐᐊᕐᒥᐅᑕᐅᒥᒻᒪᑕ ᐊᒥᓲᑉᓗᑎᓪᓗ 

ᑐᓐᖓᓱᒃᑎᐊᖃᑕᐅᖁᕙᕋ, ᓵᓐᑎ ᖃᐅᓐᓇᖅ. 

ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᖕᒧᑦ ᑐᓐᖓᓱᑦᑎᐊᕆᔅᓯ. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑕ ᔪᐊᔾ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᒃᑯᐊ ᐃᓕᓴᕆᔭᐅᒌᕋᑖᖅᑑᒐᓗᐊᒃ ᒫᓐᓇ 

ᐱᕕᖃᕐᓂᓐᓂ, ᑲᑎᖃᑎᖃᖃᑦᑕᖅᓯᒪᒐᒪᐃᓛᒃ ᔭᐃᒥ 

ᒪᒃᑑᒍᓪᑯᓐᓂ, ᐸᐃᔾ ᒪᒃᑑᒍᓪᑯᓐᓂ. 

ᖁᕕᐊᓱᓪᓚᕆᖅᑲᐅᒐᒪ ᑐᓴᕆᐊᔅᓴᖅ 

ᐱᓕᕆᔪᐊᐱᐅᒻᒪᑕ ᑕᒫᓂ ᓄᓇᕗᑦᒥ, 

ᐃᓕᓴᑎᑦᑎᖃᑦᑕᖅᑐᑎᒃ  

ᐃᓕᓴᑎᑦᑎᕈᓘᔭᖃᑦᑕᖅᑐᑎᒃ ᑲᓇᑕᒥ 

ᑐᓵᒍᓐᓇᖏᑦᑐᓂᑦ ᐃᑲᔪᕐᕕᖓᓂ.  

 

ᑖᓐᓇ ᑕᐃᒍᒪᓪᓚᕆᑦᑕᕋ ᓂᕈᐊᖅᑎᒋᓯᒪᔭᕋ ᓵᓐᑎ 

ᖃᐅᓐᓂᖅ, ᐊᒻᒪᓗ ᑲᓚᐃᑕᓐ ᐊᖓᖓᐃ ᑖᒃᑯᐊ 

ᐱᓕᕆᖃᑎᒌᒻᒪᑎ ᑕᕝᕙᓂ ᓄᓇᕗᒻᒥ 

ᑐᓵᔪᓐᓇᖏᑦᑐᐃᑦ ᑲᑐᔾᔨᖃᑎᒌᖓᓂ. ᒪᕐᕉᓪᓗ ᑕᐃᒪ 

ᐃᓚᐅᒍᓐᓇᓚᐅᓐᖏᒥᒻᒪᑎᒃ.  

 

ᐅᖃᐅᔾᔭᐅᓯᒪᔪᖓ ᑕᓚᕖᓴᒃᑯᑦ 

ᐋᓐᓂᐊᕕᓕᐊᕈᑕᐅᖃᑦᑕᖅᑐᓂᒃ ᐊᑐᖃᑦᑕᓂᐊᖅᑐᑦ 

ᐊᕐᕌᒍᑕᒫᖅᓯᐅᑦ ᑲᑎᒪᕕᔾᔪᐊᕈᑎᖃᕐᓗᑎᑦ 

ᐃᓄᑦᑎᑐᓪᓗ 

ᑐᑭᑖᖅᑎᑕᐅᑦᑕᐅᑎᒋᕙᓪᓕᐊᖃᑦᑕᕐᓗᑎᑦ ᑕᐃᒫᒃ 

ᓇᓗᓇᐃᖅᑐᐃᒍᓐᓇᖅᑐᓄᑦ. ᑕᐃᒫᒃ ᐱᐅᔪᕐᔪᐊᕌᓗᒥ 

ᐱᓕᕆᐊᖃᕐᖓᑎᒃ ᓄᓇᕗᒻᒥᐅᓂᒃ ᐃᑲᔪᕋᓱᐊᖅᑐᑎᑦ.  

 

ᑖᒃᑯᐊ ᖁᔭᓕᔪᒪᓪᓚᕆᑦᑕᒃᑲ ᐱᓕᕆᐊᖏᓐᓄᑦ. 

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᓐᖓᓱᒋᑦᑎ ᒪᓕᒐᓕᐅᕐᕕᖕᒧᑦ. 

ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. 6. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓯᑏᕝ 

ᒪᑉᓴᓛᒃ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 668 - 4(3): ᐊᐱᓗᐊᖅᑕᐃᓕᒪᔾᔪᑏᑦ 

ᓴᓪᓕᓄᑦ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒐ ᑐᕌᑦᑎᓂᐊᖅᑕᕋ ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑕᖓᓐᓄᑦ.  

(ᑐᓵᔨᑎᒍᑦ) ᐅᖃᖅᑏ, ᑕᒪᒃᑯᐊ 

ᐊᐱᓗᐊᖅᑕᐃᓕᒪᔾᔪᑏᑦ ᐃᑲᔪᕐᓂᖃᓪᓚᑖᒻᒪᕆᒻᒪᑕ 

ᖃᐅᔨᓯᒪᒐᒪ ᖃᐅᔨᓯᒪᓕᕋᑦᑕᓕ ᓇᐅᔮᕐᒥᐅᑎᒍᑦ 

ᑕᐃᒪᓐᓇ ᐊᐱᓗᐊᖅᑕᐃᓕᒪᔾᔪᑎᒥᒃ 

ᓴᓇᔪᖃᓚᐅᖅᑳᑎᓪᓗᒍ ᐊᐱᓐᖏᐹᓪᓕᕕᔾᔪᐊᖅᓯᒪᔪᖅ 

ᑖᓐᓇ ᓄᓇᓕᐅᑉ ᐃᓗᐊ.  

 

ᐅᖃᖅᑏ, ᒥᓂᔅᑕ ᐊᐱᕆᔪᒪᔭᕋ ᑕᒪᒃᑯᐊ 

ᐊᐱᓗᐊᖅᑕᐃᓕᒪᔾᔪᑏᑦ ᐋᖅᑭᐅᒪᔪᖃᖅᐹ ᓄᓇᓖᑦ 

ᓄᓇᕗᒻᒥ ᐃᓕᐅᖅᑲᖅᑕᐅᓂᐊᕐᓂᖏᓐᓂ 

ᐅᕝᕙᓘᓐᓃᑦ ᑭᓯᐊᓂ ᑐᒃᓯᕋᖅᑕᐅᔭᕌᖓᑕ 

ᓴᖅᑭᑕᐅᔪᓐᓇᓲᖑᕙᑦ ᐅᕝᕙᓘᓐᓃᑦ 

ᐃᓱᒪᒋᔭᐅᓕᕈᓐᓇᓲᖑᕙᑦ ᓄᓇᓖᑦ 

ᐊᐱᓗᐊᖅᑕᐃᓕᒪᔾᔪᑎᒥᒃ? ᑐᑭᓯᓇᕐᓂᖅᑲᑦ, 

ᐅᖃᖅᑏ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ ᔫ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᓇ ᐊᐱᖅᓱᖅᑐᖅ 

ᐊᐱᓗᐊᔾᔭᐃᒃᑯᑎᓂᑦ ᓴᐴᓗᑕᕐᓂᑦ. ᒫᓐᓇ ᓄᓇᓕᓐᓂ 

ᒐᕙᒪᐅᖃᑎᒌᑦ ᐱᔨᑦᑎᕋᖅᑎᒃᑯᑦ ᐊᑐᐊᒐᕐᓂᑦ 

ᐋᖅᑭᒃᓯᒪᓯᒪᓐᖏᑦᑐᑦ ᐊᐱᓗᐊᔾᔭᐃᒃᑯᑏᑦ ᓴᐴᓗᑕᐃᑦ 

ᐱᓪᓗᒋᑦ. ᓄᓇᓖᑦ ᐃᓚᖏᑦ 

ᑕᐃᒪᐃᑦᑐᖃᖃᑦᑕᖅᓯᒪᔪᑦ ᐆᑦᑐᖃᑦᑕᖅᓯᒪᔪᓪᓗ 

ᐊᒥᓱᑲᓪᓚᐃᑦ. ᐃᓛᓐᓂᑯᑦ ᐊᐱᓐᖏᓚᖃᑎᑦᑎᓲᑦ 

ᐃᓛᓐᓂᒃᑯᑦ ᐊᑐᑦᑎᐊᕈᓐᓇᕋᑎᑦ. ᓱᑯᑦᑎᐊᓃᓐᓂᖓ 

ᒪᓕᑦᑐᒋᑦ ᐋᖅᑭᑦᑕᐅᓯᒪᓂᖏᑦ. ᓄᓇᓕᖕᓂ 

ᑐᔅᓯᕋᖅᑐᖃᕋᐃᒻᒪᑦ ᐃᓛᒃᑯᑦ ᕿᒥᕐᕈᐊᖃᑦᑕᓲᕗᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒪᑉᓴᓛᒃ.  

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ 

ᐊᐱᖅᑯᑎᒋᓂᐊᖅᑕᕋ ᑕᐃᓐᓇ 

ᓇᓗᓇᐃᖅᑕᐅᕋᓐᓂᐅᔪᖅᑐᒐᓗᐊᖅ. ᑭᓯᐊᓂ, 

ᒥᓂᔅᑕᖃᐃ ᖃᐅᔨᒪᕗᖅ ᓴᓪᓕᖅ ᐱᑕᖃᓐᖏᒻᒪᑦ 

ᐊᐱᓗᐊᖅᑕᐃᓕᒪᔾᔪᑎᒥᒃ. ᑕᐃᑯᖓ 

ᐃᓕᓯᔪᖃᖅᑐᔅᓴᐅᓇᔭᕐᒪᖔᖅ ᑕᕝᕙᓂ ᐅᑭᐅᓂ 

ᖃᐃᔪᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᓴᓪᓖᑦ ᐱᓪᓗᒍ ᖃᐅᔨᒪᑎ 

ᑐᓴᐅᒪᓐᖏᓐᓇᒪ. ᑐᒃᓯᕋᐅᑎᓂᒃ 

ᖃᐃᑦᑎᓚᐅᖅᐸᓚᐃᓐᖏᑦᑐᑦ. ᖃᐃᑦᑎᓂᐅᓴᑉᐸᑕ 

ᑐᒃᓯᕋᐅᑎᒥᓂᒃ ᕿᒥᕐᕈᐊᖅᑕᐅᒐᔭᖅᑐᖅ. ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᐃᖅᑲᓇᐃᔭᖅᑎᖏᑦ 

ᕼᐋᒻᓚᒃᑯᓪᓗ ᐅᖃᖃᑎᒌᒋᐊᖃᕋᔭᖅᑐᑦ. 

 

ᒫᓐᓇ ᐱᓂᐊᕐᓂᕋᕐᓗᒋᑦ ᐅᖃᓐᖏᑦᑐᖓ. 

ᐅᖃᑦᑎᐊᕋᓱᓪᓗᒍ. ᖃᐅᔨᒪᔪᓄᑦ ᖃᐅᔨᒪᔨᑕᕐᓄᑦ 

ᕿᒥᕐᕈᐊᖅᑕᐅᒋᐊᖃᕋᔭᖅᑐᖅ ᓴᐴᓗᑕᖅ 

ᐊᐱᓗᐊᔾᔭᐃᒃᑯᑕᐅᒍᓐᓇᕋᔭᕐᒪᖔᖅ ᑕᐃᑲᓂ. 

ᐊᑭᖃᕐᒥᒻᒪᑕᐃᓛᒃ ᐃᓛᓐᓂᒃᑯᑦ 

ᐊᑑᑎᖃᑦᑎᐊᓪᓚᕆᒍᓐᓇᕐᖓᑕᐃᓛᒃ ᖃᐅᔨᒪᔭᕗᑦ. 

ᐊᑑᑎᖃᑦᑎᐊᑎᓪᓗᒋᓪᓗ ᐱᐅᔪᐋᓗᐃᑦ. 

ᐊᑭᑭᓐᓂᖅᓴᐅᑎᑦᑎᓲᑦ ᐊᐳᑕᐃᔭᐃᒋᐊᖅᑎ. 

 

ᑕᐃᒪᐃᑦᑐᓂᒃ ᐱᒍᒪᑉᐸᑕ ᑐᒃᓯᕋᐅᑎᓕᐅᕈᓐᓇᖅᑐᐃᑦ 

ᓄᓇᓕᓐᓄᑦ ᒐᕙᒪᒃᑯᓐᓄᑦ ᐱᔨᑦᑎᕋᖅᑎᑯᓐᓄᑦ 

ᐅᖃᖃᑎᒋᔭᐅᔭᖅᑐᓕᕋᔭᖅᑯᑦ ᓴᖅᑭᑐᔅᓴᒫᖑᒻᒪᖔᖅ 

ᖃᐅᔨᒐᔭᕋᑦᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 

ᐅᖃᖅᑲᐅᒐᒪ ᑕᒪᓐᓇ ᐊᑑᑎᖃᓪᓚᑦᑖᒻᒪᕆᒃᓯᒪᔪᖅ. 

ᐃᓪᓕᕆᔭᐅᑎᔪᖃᓚᐅᖅᑳᖅᑎᓐᓇᒍ ᓇᐅᔮᓂ. 

ᐱᓕᕆᕝᕕᖓ ᒥᓂᔅᑑᕝᕕᒋᔭᖓ 

ᖃᐅᔨᒋᐊᕈᓐᓇᕋᔭᖅᐳᖅᑲᐃ ᓴᓪᓕᖅ 

ᐸᕐᓇᖅᑕᐅᓯᒪᒻᒪᖔᖅ ᑕᐃᒪᓐᓇᐃᑦᑐᒧᑦ ᐊᒻᒪᓗ 

ᐅᕙᓐᓄᑦ ᐅᑎᕐᕕᒋᔪᓐᓇᕋᔭᖅᐹᖓ ᑖᓐᓇ 

ᐃᒃᓯᕙᓂᖅᐳᑦ ᐊᔪᕐᓇᖏᑉᐸᑦ 

ᐊᓂᒍᓚᐅᖅᑳᖅᑎᓐᓇᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓄᑦ ᐊᒻᒪ 

ᒐᕙᒪᒃᑯᓐᓂ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ 

ᓴᕕᑲᑖᖅ. 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐄ, ᖃᐅᔨᒋᐊᓂᐊᖅᐳᖓ 

ᑐᒃᓯᕋᖅᑐᖃᖅᓯᒪᒻᒪᖔᖅ ᖃᓄᑐᐃᓐᓇᖅ ᓴᓪᓕᓂᒃ 

ᐊᐳᒻᒧᑦ ᓴᐃᒍᒃᓴᒥᒃ ᐊᒻᒪ ᐅᑎᕐᕕᒋᓂᐊᖅᐸᕋ 

ᒪᓕᒐᓕᐅᖅᑎ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᐋᓚᓐ ᕋᒻᐴᑦ. 

 

ᐊᐱᖅᑯᑦ 669 - 4(3): ᐊᑐᕈᓐᓃᖅᑐᑦ 

ᐱᓕᕆᔾᔪᑏᑦ ᕿᓂᕐᓂᕐᒧᑦ ᐸᖅᓴᐃᓂᕐᒧᓪᓗ 

ᑎᒥᐅᔪᓄᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐅᓪᓗᒥ ᐊᐱᖅᑯᑎᖃᖅᑐᖓ ᒥᓂᔅᑕᒧᑦ 

ᕼᐋᒻᓚᓕᕆᔨᒃᑯᓐᓄᑦ.  

 

ᐅᖃᖅᑏ, ᖃᔅᓯᐊᖅᑎᑲᓚᒃᑐᓂ ᑭᖑᓪᓕᐅᔪᓂ 

ᐊᕐᕌᒎᓕᖅᑐᓂ, ᐊᐱᕆᖃᑦᑕᖅᓯᒪᕙᕋ ᒥᓂᔅᑕᕆᔭᖅ 

ᕼᐋᒻᓚᓕᕆᔨᒃᑯᓐᓄᑦ ᒐᕙᒪᒃᑯᑦ ᐱᓕᕆᔾᔪᑎᒥᒃ 

ᐊᑐᓕᖅᑎᑦᑎᓂᐊᕐᒪᖔᑕ ᐊᑐᐊᒐᖏᓪᓗ 

ᐋᖅᑭᒋᐊᕐᓗᒋᑦ ᑐᓐᓂᕆᔭᐅᔪᓐᓇᖁᓪᓗᒋᑦ 

ᕿᓂᖅᑐᓕᕆᓯᐅᑎᓂᒃ ᓄᓇᓕᓐᓂ ᐸᖅᓴᐃᔨᒃᑯᓐᓄᑦ. 

 

ᐅᖃᖅᑏ, ᑕᐃᒪᓐᓇᐃᑦᑐᖅᑕᖃᖅᐸᑦ ᐊᒃᓱᐊᓗᒃ 

ᐃᑲᔪᕐᓂᖃᕋᔭᖅᐳᖅ ᕿᓂᖅᑎᐅᔪᓄᑦ ᓄᓇᕘᒥ 

ᐱᒡᒐᖃᑦᑕᕐᒪᑕ ᕿᓂᖅᑐᖅᓯᐅᑎᑖᕈᒪᒐᐃᒻᒪᑕ.  

 

ᐅᖃᖅᑏ, ᖃᐅᔨᒪᔪᖓ ᐃᓛᓐᓂᒃᑯᑦ ᒥᓂᔅᑕᐃᑦ 

ᓇᓗᓇᖅᑰᔨᔪᓂᒃ ᑭᐅᔪᒪᓲᖑᒻᒪᑕ, ᑭᓯᐊᓂᓕ ᐅᓪᓗᒥ 

ᐊᐱᖅᑯᑎᖃᕐᓂᐊᕋᒪ ᓱᖅᑯᐃᓇᑦᑎᐊᖅᑐᓂᒃ. 

ᒥᓂᔅᑕᒧᑦ ᐅᖃᐅᔾᔭᐅᔪᓐᓇᖅᐱᑖ ᐅᓪᓗᒥ 

ᑕᐃᒪᓐᓇᐃᑦᑐᒥᒃ ᐱᓕᕆᔾᔪᑎᑕᖃᖅᐸᑦ 

ᓯᕗᓪᓕᐅᑎᑕᐅᒻᒪᖔᖅ ᐱᓕᕆᕕᖓᓐᓄᑦ? ᐄ, 

ᐅᕝᕙᓘᓐᓃᑦ ᐋᒡᒐ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒥᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ  

ᕼᐋᒻᓚᓕᕆᔨᒃᑯᓐᓄᑦ, ᒥᔅᑕ ᔫ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᖃᖅᑲᐅᒐᒪ ᒪᓕᒐᓕᐅᖅᑎᒧᑦ 

ᐅᐊᑦᑎᐊᓵᖅ, ᑐᕌᒐᕆᒐᒃᑯᑦ ᓴᖅᑭᔪᒪᓪᓗᒍ 

ᕿᓂᕐᓂᕐᒧᑦ ᐸᖅᓴᐃᓂᕐᒧᓪᓗ ᐊᑐᐊᒐᖅ ᑕᕝᕙᓂ 

ᑲᑎᒪᓂᑦᑎᓐᓂ. ᑕᒪᓐᓇᓗ ᑐᕌᒐᕆᔭᑦᑕ ᐃᓚᒋᒻᒪᒍ 

ᐃᑲᔪᕐᓂᖅᓴᐅᖁᓪᓗᑕ ᕿᓂᖅᑎᐅᓂᕐᒥᒃ 

ᐸᖅᓴᐃᓂᕐᒧᓪᓗ ᑎᒥᐅᔪᓂᑦ ᓄᓇᓕᓐᓂ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑭᐅᔭᐅᑦᑎᐊᕈᒪᕈᓗᒃᑲᒫᓯ.  

 

ᐅᖃᖅᑏ, ᕕᕝᕗᐊᕆ 27, 2015-ᖑᑎᓪᓗᒍ ᐅᑯᐊ 

ᑮᓇᐅᔭᐃᑦ ᐱᑎᑕᐅᓯᒪᔪᐃᑦ ᐱᓕᕆᕕᖓᑕ 

ᐃᒪᐃᓕᓯᒪᒻᒪᑦ, ᐱᓕᕆᕕᒡᒎᖅ ᐃᓱᒪᒃᓴᖅᓯᐅᕐᒪᑕ 

ᑐᓐᓂᕆᔭᖃᕆᐊᔅᓴᖅ ᓄᓇᒃᑰᔫᓐᓂᒃ ᐱᓕᕆᕕᐊᑕ 

ᐊᑐᕈᓐᓃᖅᑐᓂᒃ ᐊᑐᐊᒐᖓᑎᒍᑦ ᓄᓇᓕᓐᓂ 

ᕿᓂᖅᑎᐅᔪᓄᑦ ᐊᒻᒪ ᐸᖅᓴᐃᔨᐅᔪᓄᑦ. 

 

ᒥᓂᔅᑕ ᐅᖃᕈᓐᓇᖅᐹ ᖃᓄᓪᓚᑦᑖᖅ 

ᐱᓕᕆᓯᒪᒻᒪᖔᑕ ᖃᖓᒃᑯᓪᓗ ᐱᓐᓂᕈᑎᒃ 

ᐱᓕᕆᕕᐊ ᐋᖅᑭᒋᐊᕆᓇᓱᑉᐸᑦ 

ᐊᑐᕈᓐᓃᖅᑎᑕᐅᔪᓂᒃ ᐊᑐᐊᒐᖓᓂᒃ 

ᑐᓐᓂᕆᔭᐅᔪᓐᓇᖅᓯᖁᓪᓗᒋᑦ ᐊᑐᕈᓐᓃᖅᑐᓂᒃ 

ᐱᖁᑎᓂᒃ ᓄᓇᓕᓐᓂ ᕿᓂᕐᓂᕐᒧᑦ ᐸᖅᓴᐃᓂᕐᒧᓪᓗ 

ᑎᒥᖁᑎᒋᔭᐅᔪᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᒪᑐᒪᐅᑉ ᐊᑐᐊᒐᐅᑉ ᐃᓗᐊᓂ 

ᒪᓕᒐᓕᐅᖅᑎᐅᑉ ᑐᒃᓯᕌᕆᔭᖓᓄᑦ 

ᐱᔪᓐᓇᖅᑎᑦᑎᒐᔭᓐᖑᐊᖅᑐᖅ. 

ᓇᓗᓇᐃᔭᐃᔭᕆᐊᖃᕋᔭᖅᐳᒍᓪᓕ ᑕᐃᒃᑯᐊ 

ᐊᑐᕈᓐᓃᕐᓂᑯᐃᑦ ᐱᖁᑏᑦ ᐱᐅᑦᑎᐊᕋᓗᐊᕐᒪᖔᑕ 

ᑐᓐᓂᕆᔭᐅᓚᐅᖅᑎᓐᓇᒋᑦ ᕿᓂᕐᓂᕐᒧᑦ 

ᐸᖅᓴᐃᓂᕐᒧᓪᓗ ᑎᒥᐅᔪᓄᑦ ᓲᖃᐃᒻᒪ  



ᐱᖓᑦᓯᖅ, ᒫᑦᓯ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᕋᔅᓴᐅᖏᑦᑐᓂᒃ ᐱᑎᑦᑎᔪᒪᓐᖏᓇᑦᑕ, 

ᐊᑐᖅᑕᐅᔪᓐᓇᓯᐊᖅᑐᓂᒃ ᐱᑖᖁᒐᑦᑎᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᓇᑦᑎᓕᒻᒧᑦ, ᒥᔅᑐ ᐃᒥᓕᐊᓐᓄ 

ᕿᓐᖑᖅ. 

 

ᐊᐱᖅᑯᑦ 670 - 4(3): ᐃᓕᓐᓂᐊᕐᕕᒻᒥ 

ᓴᐳᑎᓯᒪᓂᖅ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᐱᖅᑯᑎᔅᓴᖃᕈᒪᕗᖓ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑐᖓᓄᑦ.  

 

ᒥᓂᔅᑐ ᖃᐅᔨᒪᕗᖅ ᓄᓇᓕᓐᓂ ᑕᓗᕐᔪᐊᓂ ᑖᒃᑯᐊ 

ᐃᓕᓐᓂᐊᕐᕕᑦᓯᐊᕆᑦᑐᒥᒃ ᖁᕕᐊᓱᑦᑐᑦ. ᒥᓂᔅᑐ 

ᑐᑭᓯᐅᒪᕗᖅ ᑕᕝᕙᓂ ᑕᓗᕐᔪᐊᓂ ᑭᒡᒐᖅᑐᖅᑕᒻᓂ 

ᐃᓱᒪᖃᖃᑦᑕᕐᒪᑕ ᐃᓱᒫᓗᖃᑦᑕᖅᑐᑦ ᐃᓚᖏᑦ 

ᑕᐃᓐᓇ ᐃᓕᓐᓂᐊᕐᕕᐊᑦ ᑖᑉᓱᒧᖓ 

ᐃᑭᑦᑐᓚᐅᑎᔅᓵᓐᓄᑦ ᐃᓱᒪᒋᔭᐅᖃᑦᑕᒻᒪᑦ.  

 

ᒥᓂᔅᑐ ᐅᖃᕈᓐᓇᖅᐸ ᑖᑉᑯᐊ ᖃᓄᖅ  

ᐅᖃᒪᖃᑎᖃᕋᓗᐊᕆᐊᒃᓵ? ᐃᓕᓐᓂᐊᕐᕕᓕᕆᔩᑦ 

ᑕᐃᔅᓱᒪ ᖃᓄᖅ ᐱᓂᕐᓗᒃᑕᐃᓕᐅᓂᐅᑉ ᑖᑉᓱᒧᖓ 

ᐃᓕᓐᓂᐊᕐᕕᐅᑉ ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᐅᔪ, ᒥᔅᑕ ᐹᓪ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᒻᒪᖄ ᐊᐱᖅᑯᑎᐊᓗᑭᐊᖅ 

ᑐᑭᓯᑦᑎᐊᓗᐊᓐᖏᓚᕋᓗᑭᐊᖅ. ᐅᖃᖅᑎᑦᑎᔩ, 

ᑐᑭᓯᑦᑎᐊᓗᐊᓐᖏᓇᒃᑯ ᖃᓄᐃᔅᓴᖏᒃᑯᕕᑦ 

ᐊᐱᕆᔪᒪᒃᑲᓂᖅᐸᕋ ᐊᐱᕆᒃᑲᓐᓂᕈᓐᓇᕐᒪᖔᖅ? 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᓇᑦᑎᓕᖕᒧᑦ, 

ᑖᓐᓇ ᐊᐱᖅᑯᑎᒋᔭᐃᑦ ᓇᓗᓇᐃᑦᑎᐊᒃᑲᓐᓂᓚᐅᕈᒃ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒻᓇ 

ᐊᐱᖅᑯᑎᒋᔭᕋ ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᑦ, ᑕᕝᕙᓂ ᐃᓕᓐᓂᐊᕐᕕᓕᕆᔩᑦ  

ᐅᖃᒪᖃᑎᖃᖃᑦᑕᕋᓗᐊᕆᐊᑉᓵ ᑕᐃᑉᓱᒧᖓ 

ᐃᓱᐊᓐᖏᑦᑐᓕᐅᖅᑕᐃᓕᓂᐅᑉ ᒥᔅᓵᓄᑦ ᑖᒃᑯᐊ 

ᐃᓕᓐᓂᐊᕐᕕᐊᑕ ᐊᑐᒐᐅᓂᖓᓄᑦ, 

ᐃᑭᒃᑲᒐᐅᑉᑕᐃᓕᓂᖓᓄᑦ ᒥᔅᓴᓄᑦ? ᑐᑭᓯᓐᓇᕐᓂᕈᒪ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑐ ᐹᓪ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑐᑭᓯᑦᑎᐊᕈᒪ ᒪᑐᒥᖓ, ᐅᓇ ᐅᖃᑦᑎᐊᕐᓂᐊᕋᒃᑯ 

ᐅᕙᓂ ᑎᑎᕋᖅᓯᒪᒐᒃᑯ. ᐆᒻᒥᓴᒃᑐᒧᑦ ᒥᒃᓵᓄᑦ 

ᐅᖃᓪᓚᖅᑰᕐᒪᑦ. ᑐᑭᓯᑦᑎᐊᓐᖏᒃᑯᒃᑯ, ᐅᓇ bullying 

ᑕᒪᑐᒥᖓ ᐊᐱᖅᑯᑎᖅᑰᕐᒪᑦ. 

ᑐᑭᓯᑦᑎᐊᓐᖏᓗᐊᒧᓪᓗᑭᐊᖅ, ᒪᒥᐊᓇᖅ 

ᐅᖃᖅᑎᑦᑎᔩ. ᑐᑭᓯᔪᓐᓇᑦᑎᐊᓐᖏᓐᓇᒃᑯ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᓇᑦᑎᓕᖕᒧ 

ᑭᖑᓪᓕᖅᐹᒥ ᐊᐱᕆᓂᐊᖅᐸᒋᑦ ᑐᑭᓯᓇᕐᔫᒥᔪᒥᒃ 

ᐅᖃᕈᓐᓇᕐᒪᖔᖅᐱᑦ.  

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐆᒥᖓ 

ᐊᐱᖅᑯᑎᖃᕐᓂᐊᖅᑯᖓ ᓄᓇᕗᑦ ᐃᓕᓐᓂᐊᕐᕕᒻᒥ 

ᐊᓯᐅᔨᓯᒪᓕᕐᒪᑦ ᐃᑭᒃᑲᔭᐅᔪᕕᓂᕐᓄᑦ ᐅᑭᐅᕐᓂ 

ᖄᖏᖅᑐᓂ. (ᑐᓵᔨᑎᒍᑦ) ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᐱᓕᕆᕕᒋᔭᖓ 

ᐱᓕᕆᖃᑎᖃᖅᓯᒪᒻᒪᖔᖅ ᖃᑦᑎᕆᔨᒃᑯᑦ 

ᐊᖓᔪᖅᑳᒻᒪᕆᖓᓂᒃ ᕿᒥᕐᕈᔭᐅᓂᔅᓴᖏᓐᓄᑦ 

ᐃᑭᑦᑐᖃᑦᑕᐃᓕᓂᕐᒧᑦ ᐱᓕᕆᔾᔪᑎᐅᕙᑦᑐᓂᒃ 

ᓄᓇᕗᑦ ᐃᓕᓐᓂᐊᕐᕕᖏᓐᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ, 

ᐊᒻᒪᓗ ᒪᓕᒐᓕᐅᖅᑎᐅᖃᑎᒐ ᒪᒥᐊᕝᕕᒋᔭᕋ 

ᑐᑭᓯᓐᖏᔅᓲᔭᓗᐊᓕᕋᒪ 

 

ᑭᓯᐊᓂ ᑐᑭᓯᑦᑎᐊᖅᐸᕋ, ᐄ, ᑕᒪᓐᓇᐃᓛᒃ 

ᐃᓕᓐᓂᐊᕐᕕᓕᒫᑦᑎᓐᓂ ᓇᓂᑐᐃᓐᓇᖅ ᓄᓇᕗᑦᒥ 

ᑕᐃᒪ ᑕᒪᒃᑯᐊ ᐅᖃᓕᒫᒐᒃᑯᓪᓗ ᐊᒻᒪᓗ 

ᐅᖃᐅᔾᔪᖅᑕᐅᓪᓗᑎᒃ ᐃᓕᓐᓂᐊᖅᑐᖁᑎᕗᑦ ᖃᓄᖅ  



ᐱᖓᑦᓯᖅ, ᒫᑦᓯ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑦᑕᓇᕐᓂᕐᒧᑦ ᑲᒪᑦᑎᐊᕆᐊᖃᕐᓂᖏᓐᓂᒃ ᐊᒻᒪᓗ 

ᑕᒪᒃᑯᐊ ᐃᓕᓐᓂᐊᕐᕕᓕᒫᑦᑎᓐᓂ ᑕᐃᒪ 

ᐅᖃᓕᒫᒐᖃᖃᑦᑕᕋᑦᑕ ᑕᒪᓐᓇ ᐊᑦᑕᕐᓇᖅᑕᐃᓕᒪᓂᖅ 

ᐱᔾᔪᑎᒋᓪᓗᒍ ᐊᒻᒪᓗ ᐅᔾᔨᖅᓱᖃᑦᑕᕐᓂᖅ ᑕᒪᒃᑯᐊ 

ᐃᓕᓐᓂᐊᖅᑐᑯᓗᐃᑦ ᒪᑭᓂᖓ ᓱᓇᑐᐃᓐᓇᕐᓂᒃ 

ᓱᕋᐃᒋᐊᖃᓐᖏᓐᓂᖏᓐᓂᒃ 

ᐅᖃᐅᔾᔪᖅᑕᐅᑦᑎᐊᖃᑦᑕᖅᑐᐃᑦ. 

ᐃᓕᓐᓂᐊᕐᕕᓕᒫᑦᑎᓐᓂ ᑕᐃᒪ 

ᐃᓐᓇᖁᑎᖃᖃᑦᑕᕐᒥᒐᑦᑕ  ᐃᓐᓇᖅᐳᑦ ᑕᒪᒃᑯᐊ 

ᐃᓕᓐᓂᐊᕐᕕᒻᒥ ᐃᓕᑕᕆᔭᐅᔪᐃᑦ ᐃᓕᓐᓂᐊᕐᕕᐅᑉ 

ᐃᓗᐊᓅᖃᑦᑕᖅᑐᑦ ᑕᒪᒃᑯᐊ ᑕᕝᕙ 

ᐅᖃᐅᔾᔪᐃᔨᒋᖃᑦᑕᕐᒥᔭᕗᑦ ᐃᓕᓐᓂᐊᖅᑐᖁᑎᑦᑎᓐᓄᑦ.  
 

ᑕᒪᓐᓇᐃᓛᒃ ᐊᑦᑕᕐᓇᖅᑕᐃᓕᒪᓂᖅ ᐱᔾᔪᑎᒋᓪᓗᒍ 

ᑕᐃᒪ ᐃᓕᓐᓂᐊᕐᕕᓕᒫᕗᑦ ᑕᒪᕐᒥᒃ ᒪᑯᓂᖓ 

ᐊᔾᔨᓕᐅᕈᑎᕐᓚᓐᓂᒃ ᐱᑕᖃᐅᒻᒥᒐᑦᑕ 

ᐊᑦᑕᕐᓇᖅᑕᐃᓕᒪᓂᕐᒧᑦ ᑐᕌᖓᔪᓂᒃ. 

ᑕᐃᒪᓐᓇᐃᐅᑦᑐᖃᐅᑦᑎᐊᕐᒥᔪᒍᑦ, ᐊᓪᓛᑦ ᑕᓗᕐᔪᐊᓂ 

ᑕᐃᒪ ᐅᖃᖅᑲᐅᑎᓪᓗᖓ ᐃᓕᓐᓂᐊᕐᕕᓕᒫᑦ 

ᑕᐃᒪᓐᓇᐃᑦᑐᓂᒃ ᐅᖃᐅᔾᔪᖅᑕᐅᑦᑎᐊᖃᑦᑕᖅᑐᑦ 

ᐃᓕᓐᓂᐊᖅᑐᖁᑎᕗᑦ ᐊᒻᒪᓗ ᐃᓕᓴᐃᔨᕗᑦ 

ᐅᖃᓕᒫᒐᕐᓂᒃ ᑐᓂᔭᐅᓯᒪᖃᑦᑕᕐᔪᐃᑦ ᖃᓄᖅ ᑕᒪᓐᓇ 

ᑲᒪᒋᔭᐅᑦᑎᐊᕈᓐᓇᕐᒪᖔᖅ 

ᐃᓕᓐᓂᐊᕐᕕᖁᑎᓕᒫᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕿᓐᖑᖅ. 
 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐱᓕᕆᕕᖓ 

ᐱᓕᕆᖃᑎᖃᖅᓯᒪᒻᒪᖔᖅ ᖃᑦᑎᔨᕆᔨᒻᒪᕆᒃᑯᑦ 

ᑎᑎᕋᕐᕕᐊᓂᒃ ᕿᒥᕐᕈᖃᑎᖃᕐᓂᕐᒥᒃ 

ᐃᑯᑦᑐᖃᑦᑕᐃᓕᓂᕐᒧᑦ ᐋᖅᑭᔅᓯᒪᔪᓂᒃ ᓄᓇᕗᑦ 

ᐃᓕᓐᓂᐊᕐᕕᖏᓐᓂ? ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑕ ᖁᐊᓴ. 
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᒪᒃᑯᐊᖏᓛᒃ ᐅᖃᓪᓚᖃᑎᒌᓐᓇᖃᑦᑕᖅᑕᕗᑦ 

ᖃᑦᑎᕆᔩᑦ ᐊᖏᔪᖅᑳᖏᑦ ᐅᕝᕙᓘᓐᓃᑦ ᒪᑯᐊ 

ᐳᑭᖅᑕᓖᑦ ᐳᓛᖅᑎᑦᑎᖃᑦᑕᕐᒪᑕ. ᑭᓯᐊᓂ ᑖᒃᑯᓂᖓ 

ᖃᑦᑎᕆᔨᒃᑯᑦ ᐊᖏᔪᖅᑳᓪᓚᕆᐊᓂᒃ 

ᐅᐸᒃᑕᐅᓯᒪᓐᖏᑦᑎᐊᖅᐳᖓ ᓱᓕ ᒫᓐᓇᒧᑦ 

ᐱᔾᔪᑎᒋᓪᓗᒍ ᖃᓄᐃᓘᒃᑲᓐᓂᕆᐊᖃᕐᓂᑦᑎᓐᓂᒃ 

ᐅᓂᒃᑳᖅᓯᒪᓂᕐᒥᒃ ᑐᓂᔭᐅᓯᒪᓐᖏᑦᑎᐊᖅᑐᖓ. 

ᑭᓯᐊᓂ ᑖᒃᑯᐊ ᐃᓕᓐᓂᐊᖅᑐᓕᕆᔩᑦ ᑕᐃᒪᓐᖓᑦ 

ᖃᐅᔨᒪᑐᐃᓐᓇᖃᑦᑕᖏᑦᑐᑦ ᑕᒪᒃᑯᓂᖓ ᖃᓄᖅ  

ᐃᑭᓐᓂᕐᒧᑦ ᒥᒃᓵᓄᑦ ᖃᓄᐃᓕᐅᕆᐊᖃᕐᓂᑦᑎᓐᓂᒃ. 

ᐅᖃᓪᓚᖃᖃᑎᖃᖃᑦᑕᑦᑎᐊᖅᑑᒐᓗᐊᑦ 

ᐃᓕᓐᓂᐊᖅᑐᓕᕆᔨᕗᓪᓕ ᐱᓕᕆᕕᖕᒥ. ᑖᓐᓇᓕ  

ᐅᕙᓐᓄᒻᒪᕆᒃ ᓇᖕᒥᓂᕐᓄᑦ ᐅᖃᖅᓯᒪᓐᖏᑦᑐᖅ 

ᑕᒪᒃᑯᓂᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᑕᐃᕕᑦ 

ᔪᐊᓇᓯ. 

 

ᐊᐱᖅᑯᑦ 671 - 4(3): ᐃᒥᐊᓗᐃᑦ 

ᓂᐅᕕᖅᑕᐅᓂᖏᓐᓄᑦ ᐊᐅᓚᑦᑎᓂᖅ 

(ᔪᐊᓇᓯ) 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᑮᓇᐅᔭᓕᕆᔨᒃᑯᑦ 

ᒥᓂᔅᑐᖓᓐᓄᑦ.  

 

ᐅᑭᐊᒃᓵᖅ ᑲᑎᒪᓂᖃᖅᑎᓪᓗᑕ ᒥᓂᔅᑐ ᓴᖅᑮᔪᕗᖅ 

ᐅᓂᒃᑳᕐᒥᒃ ᐊᑎᖃᖅᑐᒥᒃ “ᐱᕙᓪᓕᐊᓂᖏᑦ 

ᐃᒥᐊᓗᒻᒨᖓᔪᓄᑦ ᐋᓐᓂᖅᑕᐃᓕᒪᑎᑦᓯᓂᕐᒥᒃ 

ᓄᓇᕗᒻᒥ.” ᑕᕝᕙᓂ ᐅᓂᒃᑳᒥ ᐅᖃᖅᓯᒪᕗᖅ 

ᐃᒪᐃᓕᖓᔪᒥᒃ, “ᐃᒥᐊᓗᓕᕆᔨᒃᑯᑦ ᑲᑎᒪᔨᕋᓛᖏᑦ 

ᐱᒻᒪᕆᐅᔪᒥᒃ ᐃᑲᔪᖅᑐᐃᒍᓐᓇᖅᑑᑦᑐᑎᒃ ᓄᓇᓕᓐᓂ 

ᐃᓅᓇᓱᐊᑦᓯᐊᕐᓂᕐᒥᒃ, ᑭᓯᐊᓂ 

ᐃᑲᔪᖅᑐᖅᑕᐅᒃᑲᓐᓂᕆᖃᖅᑐᑦ ᑐᑭᓯᒐᖅᑎᑦᓯᓃᓪᓗ 

ᐊᑐᐃᓐᓇᐅᕕᒋᒋᐊᖅᑐᒋᑦ.” 

 

ᐅᖃᖅᑏ, ᑕᒫᓂ ᐃᖃᓗᓐᓂ ᐱᐅᑖᕐᕕᒻᒥᒃ 

ᐅᐃᓐᑖᕐᕕᒻᒥᒃ ᓂᐅᕕᕐᕕᔅᓴᐅᓂᐊᖅᑎᓪᓗᒍ 

ᐊᑦᑐᐃᓂᖃᕐᓂᐊᕐᒪᑕ ᐊᓯᖏᓐᓂ ᓄᓇᓕᓐᓂ, 

ᐃᓚᓕᐅᑎᓗᒋᑦ ᑭᒻᒥᕈᑦ ᐊᒻᒪᓗ ᑭᓐᖓᐃᑦ ᑖᒃᑯᐊ 

ᐃᖃᓗᐃᑦ ᓯᓚᑖᓃᑦᑎᐊᕐᒪᑎᒃ. 

 

ᒥᓂᔅᑐ ᑐᑭᓯᓇᖅᑐᒥᒃ ᐅᖃᕆᐊᕈᓐᓇᖅᑳ 

ᑭᓱᓪᓚᑦᑖᓂᒃ ᐃᑲᔪᕆᐊᕈᑎᒃᑲᓐᓂᕐᓂᒃ 

ᐱᑕᖃᕐᓂᐊᕐᒪᖔᖅ ᑖᒃᑯᓄᖓ ᐃᒥᐊᓗᓕᕆᔨᒃᑯᑦ 

ᑲᑎᒪᔨᕋᓛᖏᓐᓄᑦ ᑕᕝᕙᓂ ᐊᕐᕌᒎᓂᐊᖅᑐᒥ 2017-

18. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ,  ᐃᒥᐊᓗᓕᕆᔨᒃᑯᑦ  



ᐱᖓᑦᓯᖅ, ᒫᑦᓯ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᖏᑦ ᐊᑑᑎᖃᑦᑎᐊᖅᐸᑉᐳᑦ ᓄᓇᓕᓐᓂ 

ᐊᕐᕌᒎᓕᖅᑐᑦ ᑭᖑᓪᓕᐅᔪᓂ ᓇᓗᓐᖏᓚᖓᓗ 

ᑕᐃᒪᐃᖏᓐᓇᓂᐊᖅᑐᑦ. ᐊᕐᕌᒍᑕᒫᖅᓯᐅᒻᒥᒃ 

ᑲᑎᒪᓂᖃᖅᐸᑉᐳᒍᑦ ᐃᖃᓗᓐᓂ 

ᐃᒃᓯᕙᐅᑕᕆᔭᐅᔪᓂᒃ ᐃᓚᖏᓪᓗ    

ᐃᒥᐊᓗᓕᕙᕆᓂᕐᒧᑦ ᑲᑎᒪᔨᕋᓛᑦ ᕿᒥᕐᕈᕙᑉᐳᑦ 

ᐃᒥᐊᓗᓕᕆᓂᕐᒧᑦ ᒪᓕᒐᐅᔪᓂᒃ ᑕᒪᒃᑯᓂᖓᓗ 

ᐃᑲᔫᑕᐅᔪᓐᓇᖅᑐᓂᒃ ᑖᒃᑯᓄᖓ ᐊᒻᒪ ᓂᕆᐅᑉᐳᖓ 

ᑕᐃᒪᓐᓇᐃᒃᑲᓐᓂᕐᓂᐊᖅᑐᖅ. 

 

ᐱᓗᐊᖅᑐᒥᓪᓕ ᑕᐃᑲᓂ ᐅᓂᒃᑳᒥ, 

ᐊᖏᖅᓯᒪᓂᖃᓚᐅᖅᐳᒍᑦ 

ᑐᑭᓯᒋᐊᕈᑎᖃᒃᑲᓐᓂᕈᒪᓪᓗᑕ ᐱᓕᕆᐊᒃᓴᕆᔭᐅᔪᓂᒃ 

ᑲᒪᒋᔭᐅᔭᕆᐊᖃᖅᑐᓂᓪᓗ ᐊᒻᒪᓗ ᐃᓕᓴᕆᓗᒋᑦ 

ᐃᑲᔪᕈᑕᐅᖃᑦᑕᖅᑐᑦ ᓄᓇᓕᓐᓄᑦ, ᑐᓴᕈᑎᑦ 

ᐃᑲᔪᕈᑎᑦ ᖃᓄᖅ ᐋᖅᑮᕙᒻᒪᖔᑦᑕ ᐃᓅᖃᑎᑎᒍᑦ 

ᐱᔭᕆᐊᖃᖅᑕᑎᓐᓂᒃ. 

ᑐᑭᓯᒋᐊᕈᑎᔅᓴᓕᐅᖅᐸᓪᓕᐊᕗᒍᑦ 

ᐊᑐᐃᓐᓇᐅᓂᐊᖅᑐᓂ ᓄᓇᓕᓐᓂ ᓄᓇᕘᓕᒫᒥ 

ᐊᒻᒪᓗ ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᖑᔪᓄᑦ 

ᐱᓕᕆᑦᑎᐊᕐᓂᖏᓐᓄᑦ ᐃᑲᔪᕐᓂᖃᕐᓂᐊᖅᑐᒥᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᑦ 

ᐃᒥᐊᓗᖃᕆᐊᖃᓐᖏᑦᑐᒥᒃ ᓲᕐᓗ ᑭᒻᒥᕈᑦ ᐊᒻᒪᓗ 

ᑭᓐᖓᐃᑦ ᑎᑭᓴᐃᔪᓐᓇᕐᒪᑕ ᐊᖏᖅᑕᐅᒐᒥᒃ ᑭᓯᐊᓂ 

ᐊᒻᒪᓗ ᕿᒥᕐᕈᓇᓲᖑᓪᓗᑎᑦ ᑕᐃᒃᑯᓂᖓ 

ᐃᒥᐊᓗᒃᑖᕈᒪᔪᑦ ᑐᒃᓯᕋᐅᑎᖏᓐᓂᒃ. 

ᐋᒡᒑᖅᑕᐅᔪᓐᓇᖅᑐᑦ ᑕᐃᒃᑯᐊ ᑐᒃᓯᕋᖅᑑᒐᓗᐊᑦ 

ᑕᖅᑲᒃᑯᓄᖓ ᐊᑦᑕᓇᖅᑐᖃᕐᓂᐊᕋᓱᒋᓈᒍᑎᑦ 

ᐃᓱᒫᓗᑎᖃᕈᑎᓪᓘᓐᓃᑦ.  

 

ᒐᕙᒪᒃᑯᑦ ᓄᑖᑦ ᒪᓕᒐᖏᑦ ᐱᔾᔪᑎᒋᓪᓗᒋᑦ ᑕᐃᒃᑯᐊ 

ᓂᐅᕕᕈᒪᔪᑦ ᐃᒥᐊᓗᓐᓂᒃ ᐃᖃᓗᓐᓂ 

ᐅᐊᐃᓐᑖᕐᕕᒻᒥ ᕕᐊᑖᕐᕕᒻᒥ ᑕᐃᑲᓂ ᖃᓄᖅ 

ᖃᓄᐃᓕᖓᓂᐊᖅᐸᑦ ᐃᖃᓗᐃᑦ ᕕᐊᑖᕐᕕᖓ  

ᐅᐊᐃᓐᑖᕐᕕᖓᓗ ᓂᐅᕕᕈᒪᔪᒥᐅᒐᓗᐊᖅ 

ᓂᐅᕕᖅᑎᑦᑎᖃᑦᑕᓂᐊᓐᖏᓛᑦ ᓄᓇᒥᓐᓂ 

ᐃᒥᐊᓗᒃᑖᕆᐊᖃᖅᑎᑕᐅᓐᖏᑉᐸᑕ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᒪᒃᑯᓂᖓ ᐃᓗᓕᑯᓘᔭᖏᓐᓂᒃ 

ᐱᓯᒪᓐᖏᑦᑐᖓ. ᑭᓯᐊᓂ, ᐃᓄᒃ ᑕᑕᑎᕈᑎᓂᒃ 

ᐊᒻᒪᓗ ᐊᔾᔨᓐᖑᐊᖃᕈᓂ ᑭᓇᐅᒻᒪᖔᖓᓂᒃ 

ᓇᓗᓇᐃᒃᑯᑕᖓᓂᒃ.  

 

ᓇᓗᓇᓐᖏᑦᑐᖅ ᐱᓕᕆᔨᒃᑲ ᕿᒥᕐᕈᕙᒃᑐᑦ 

ᑐᒃᓯᕋᐅᑎᓂᒃ ᐊᐱᖅᓱᕋᔭᕐᒪᑕ. ᑕᒪᒃᑯᐊ 

ᐃᓗᑯᓘᔭᖏᑦ ᓱᓕ ᐱᓯᒪᓐᖏᒃᑲᓗᐊᕋᑦᑎᒃᑯᑦ. 

ᑕᐃᒪᓕ ᓇᒃᓴᕈᒪᓐᓂᕈᓂ ᐱᐊᒥᒃ ᐅᐃᓂᒥᓪᓘᓐᓃᑦ 

ᓄᓇᒥᓄᑦ ᒪᓕᒋᐊᖃᕋᔭᖅᐳᑦ ᓄᓇᓕᖏᑕ 

ᐱᔪᒪᔭᖏᓐᓂᒃ ᐃᒥᐊᓗᓕᕆᒃᑯᖏᓐᓂᓪᓘᓐᓃᑦ  

 

ᐊᒻᒪᓗ ᑭᓐᖓᕐᒥᐅᑕᐅᒍᓂ ᐃᖃᓗᓐᓃᒃᑯᓂ, 

ᐃᒥᕋᓚᕝᕕᓕᐊᖃᑦᑕᕈᓐᓇᖅᐳᑦ. ᐄ, 

ᐊᐱᖅᑯᑎᑦᑎᐊᕙᒃ. ᖁᔭᒋᕙᕋ ᐊᒻᒪ ᐱᓕᕆᔨᓐᓄᑦ 

ᐃᓱᒪᒋᔭᐅᓂᐊᖅᑐᒃᓴᐅᕗᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᓐᓇ 

ᐅᓂᒃᑳᖅ ᐅᖃᐅᓯᕆᖅᑲᐅᔭᕋ ᐱᕙᓪᓕᐊᓂᖏᑦ 

ᐃᒥᐊᓗᒨᖓᔪᓂᒃ ᐋᓐᓂᖅᑕᐃᓕᒪᑎᑦᑎᓂᕐᒧᑦ 

ᓄᓇᕗᒻᒥ. ᑕᐃᑲᓂ ᑎᑎᕋᖅᓯᒪᒋᕗᖅ 

ᐋᓐᓂᐊᖃᕐᓇᖏᑦᑐᓕᕆᔨᐅᔪᓪᓗ ᐊᒻᒪᓗ 

ᐃᓅᓯᖃᑦᑎᐊᖅᑐᓕᕆᓂᕐᒧᑦ ᑲᑎᒪᔨᕋᓛᖏᑦ 

ᑲᑎᒪᔨᓪᓗᐊᑕᐅᕗᑦ ᑕᒪᒃᑯᓂᖓ  

ᐃᓅᓯᖃᑦᑎᐊᕋᓱᐊᕐᓂᕐᒧᑦ ᓄᓇᖏᓐᓂ. 

ᑕᐃᒪᐃᒻᒪᓪᓗ, ᐃᑲᔪᖅᑐᐃᔪᓐᓇᑎᐊᖅᑐᑦ 

ᐋᓐᓂᖅᑕᐅᕙᑦᑐᓄᑦ ᐃᒥᐊᓗᒻᒧᑦ 

ᒥᑭᓪᓕᕙᓪᓕᐊᑎᑦᑎᓇᓱᐊᕐᓂᕐᒥᒃ...  

 

ᒥᓂᔅᑕᖃᐃ ᑐᑭᓯᓇᖅᑐᒥ ᐅᖃᕈᓐᓇᖅᑳ ᑭᓱᒃᑲᓂᕐᓂᑦ 

ᐃᑲᔪᖅᑐᕆᐊᕈᑎᔅᓴᑲᓐᓂᕐᓂᑦ 

ᐱᑕᖃᖅᑎᑕᐅᓂᐊᕐᒪᖔᑕ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓅᓯᖃᑦᑎᐊᖅᑐᓕᕆᓂᕐᒧᓪᓗ ᑲᑎᒪᔨᕋᓛᑦ 2017-

18 ᐊᕐᕌᒍᓂᐊᖅᑕᖓᓂ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒃᑯᐊ ᐃᓅᓯᖃᑦᑎᐊᓂᕐᒧᑦ ᑲᑎᒪᔨᕋᓛᑦ 

ᐊᒃᓱᐊᓗᒃ ᐊᑑᑎᖃᖃᑦᑕᕐᒪᑕ ᓄᓇᓕᓐᓂ. 

ᐃᒥᐊᓗᒻᒧᑦ ᐋᓐᓂᖅᑕᐅᑦᑕᐃᓕᒋᐊᕐᓂᕐᒧᑦ 

ᐸᕐᓇᐅᑎᑎᒍᑦ ᐊᑕᐅᓯᐅᓐᖏᑦᑐᑦ ᐱᓕᕆᕖᑦ 

ᐃᖅᑲᓇᐃᔭᖃᑎᒌᑉᐳᑦ. ᑲᑎᑉᐸᑦᑕᕗᑦ ᐱᓕᕆᔾᔪᑎᕗᑦ 

ᑐᑭᒧᐊᖃᑎᒋᓪᓗᒋᓪᓗ. ᓇᓗᓇᐃᖅᓯᓂᐊᖅᐳᑦ 

ᖃᓄᐃᓐᖏᓯᐊᖅᑐᓕᕆᓂᕐᒧᑦ ᑲᑎᒪᔨᕋᓛᓂᑦ 

ᓄᓇᓕᓐᓂ ᖃᓄᕐᓗ 

ᐱᓕᕆᖃᑎᒋᔭᐅᔪᓐᓇᕐᓂᑦᑎᓐᓂᒃ ᑕᐃᒫᑦᑎᐊᖅ 

ᐃᒥᐊᓗᖃᑦᑕᕐᓂᕐᒥᒃ ᐊᒻᒪ ᑐᓴᐅᒪᔭᕆᐊᓕᖏᓐᓂᒃ 

ᐊᔾᔨᖏᓐᓂᒃ ᐱᑎᑕᐅᖃᑦᑕᓂᐊᕐᒪᑕ.  

 

ᑕᐃᒪᐅᒻᒥᔪᖅ ᐃᓅᓯᖃᑦᑎᐊᓂᕐᒧᑦ ᐱᓕᕆᔾᔪᑎᒃ  

ᑮᓇᐅᔭᓕᕆᔨᒃᑯᓐᓄᑦ ᓴᖅᑭᑕᐅᓂᐊᖅᑐᒥᒃ. 

ᑐᓴᐅᒪᒍᑎᓂᒃ ᐊᑐᐃᓐᓇᖃᖅᑎᑦᑎᓂᐊᖅᐳᒍᑦ 

ᑕᐃᒫᑦᑎᐊᖅ ᐃᒥᐊᓗᖃᑦᑕᕐᓂᕐᒥᒃ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᑐᓴᐅᒪᑎᑦᑎᖃᑦᑕᕐᓂᐊᖅᑐᒃᓴᐅᒻᒥᔪᐃᑦ 

ᖃᓄᐃᓐᖏᓯᐊᖅᑐᓕᕆᓂᕐᒧᑦ ᑲᒪᑎᒪᔨᕋᓛᓂᒃ 

ᐃᑲᔫᑎᒋᔭᖏᓐᓂᒃ; ᐃᓄᓕᕆᔨᒃᑯᑦᑕᐅᖅ ᐊᓯᖏᓪᓗ 

ᐱᓕᕆᕖᑦ. ᑐᑭᓕᐊᕆᓂᕐᒧᐊᖓᓂᖅᓴᐅᕗᖅ ᐊᒻᒪᓗ 

ᑮᓇᐅᔭᓕᕆᔨᒃᑰᓪᓗᑕ ᓯᕗᓕᐅᕆᓂᐊᖅᑐᑕ 

ᑕᒪᑐᒥᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᒃᑲ 

ᐅᔾᔨᕈᓱᑦᑎᐊᕐᓂᐊᖅᐳᓯ ᑖᓐᓇ ᐃᖃᓗᐃᑦ ᓂᐊᖁᓐᖒ 

ᒪᓕᒐᓕᐅᖅᑎᖓ ᐅᓪᓗᒥ ᓴᖅᑭᔮᓐᖏᒻᒪᑦ 

ᐋᓐᓂᐊᕐᒪᑦ.  

 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, 

ᒥᔅᑐ ᔫ ᐃᓄᒃ.  

 

ᐊᐱᖅᑯᑦ 672 - 4(3): ᐃᒥᐊᓗᐃᑦ 

ᓂᐅᕕᖅᑕᐅᓂᖏᓐᓄᑦ ᐊᐅᓚᑦᑎᓂᖅ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᕆᒋᐊᖏᓐᓂᓐᓂ ᐅᓗᒃᑰᕈᒪᓪᓗᒍ ᐊᐃᑉᐸᑯᓗᒐ, 

ᒥᐊᓕ, ᐅᓪᓗᖃᑦᑎᐊᕆᑦ.  

 

ᐅᖃᖅᑏ, ᐊᐱᖅᑯᑎᒃᓴᖃᓕᕐᒥᔪᖓ ᑮᓇᐅᔭᓕᕆᔨ 

ᒥᓂᔅᑕᖓᓐᓄᑦ.  

 

ᑕᐃᔅᓱᒪᓂ ᔫᓂ 2015-ᒥ ᑖᒃᑯᐊ ᐱᐊᑖᕐᕕᖕᒧᑦ 

ᕙᐃᓂᑖᕐᕕᖕᒧᑦ ᒪᓕᒐᕆᔭᐅᒐᔭᖅᑐᑦ 

ᓴᖅᑭᑕᐅᓚᐅᕐᒪᑕ ᑕᕝᕘᓇ ᓄᓇᕗᒻᒥ ᒪᓕᒐᕐᓂᑦ ᐄ, 

ᑎᑎᕋᖅᑕᐅᕕᖕᒥ ᑕᐃᑲᓂ ᓇᓗᓇᐃᖅᓯᓯᒪᔪᖃᕐᒪᑦ 

ᑭᓇᑐᐃᓐᓇᕉᖅ ᓂᐅᕕᕈᒪᒍᓂ 

ᓂᐅᕕᕈᓐᓇᐅᑎᖃᕆᐊᖃᕐᓂᐊᕐᒪᑦ ᐊᒻᒪᓗ ᐃᓚᖏᑦ 

ᑖᒃᑯᐊ ᑭᐅᔭᐅᖃᑦᑕᖅᑰᔨᕋᑖᖅᑑᒐᓗᐊᑦ ᑭᓯᐊᓂ 

ᑲᔪᓯᒃᑲᓐᓂᐊᓪᓚᒍᒪᓪᓗᖓ.  

 

ᐅᓇ ᓯᕗᓪᓕᖅᐹᒥ ᐊᐱᕆᔪᒪᔪᖓ ᑭᓇᑐᐃᓐᓇᖅ 

ᐃᓐᓇᐅᔪᖅ ᐊᖏᖅᑕᐅᓯᒪᔪᕐᓗ ᑕᐃᑲᓐᓂ 

ᓂᐅᕕᕈᓐᓇᖁᓪᓗᒍ ᑭᓇᑐᐃᓐᓇᑦᑎᐊᖅ 

ᐊᖏᖅᑕᐅᓇᓱᒍᓐᓇᕐᓂᐊᖅᐸ ᐅᕝᕙᓘᓐᓃᑦ 

ᐃᖃᓗᖕᓂ ᑭᓯᐊᓂ ᓄᓇᖃᕐᓂᕋᖅᑕᐅᒍᓂ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᑮᑦ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᖅᑏ, ᒪᓕᒐᐃ ᒪᓕᒃᖢᒋᑦ ᐃᓐᓇᖅ ᐅᑭᐅᖏᑦ 

ᓈᒻᒪᒃᓯᓯᒪᔪᑦ ᓂᐅᕕᕈᓐᓇᐅᒻᒥ ᐃᓛ ᐊᔾᔨᓐᖑᐊᓕᒻᒥ 

ᑭᓇᐅᖕᒪᖔᖓᓂ ᓇᓗᓇᐃᖅᓯᔾᔪᒻᒥᑦ 

ᓴᖅᑭᑦᑎᔭᕆᐊᓕᒃ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑭᓇᑐᐃᓐᓇᑦᑎᐊᖅ ᓄᓇᕗᒻᒥᐅᑕᖅ 

ᐊᖏᖅᑕᐅᔾᔪᑎᖃᕈᓂ ᓂᐅᕕᕈᓐᓇᐅᑎᖃᓕᕐᓗᓂ 

ᑕᕝᕙᓐᖓᑦ ᐱᐊᑖᕐᕕᖕᒥ ᕙᐃᓂᑖᕐᕕᖕᒥ. ᑕᒪᓐᓇ 

ᓇᓗᓇᓐᖏᒻᒪᑦ ᑕᒪᒃᑯᐊ ᓄᓇᑦᑎᓐᓄᑦ 

ᑎᑭᑉᐹᓪᓕᓪᓚᕆᒍᓐᓇᕐᒪᑕ. ᓄᓇᓖᑦ ᐃᓚᖏᑦ  

ᐃᒥᐊᓗᖃᖅᑕᐃᓕᒐᓗᐊᖅᑎᓪᓗᒋᑦ ᐊᒻᒪᓗ ᐃᓚᖏᑦ 

ᐊᖏᖅᑕᐅᓯᒪᖃᑦᑕᕆᐊᖃᕋᓗᐊᖅᑎᓪᓗᒋᑦ 

ᑭᓇᑐᐃᓐᓇᑦᑎᐊᖅ ᐊᖏᖅᑕᐅᓯᒪᔪᓐᓇᕐᓂᐊᖅᐸᑦ 

ᖃᓄᕐᓕ ᑖᓐᓇ ᑲᒪᒋᓂᐊᖅᐱᓯᐅᒃ, 

ᐋᖅᑭᒃᓯᒪᑎᓐᓂᐊᖅᐱᓯᐅᒃ? ᖁᔭᓐᓇᒦᒃ,  

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᑮᑦ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᑐᑭᓯᓇᖅᓯᑎᒋᐊᒃᑲᓐᓂᕐᓗᒍ 

ᑭᓇᑐᐃᓐᓇᖅ ᐃᓐᓇᖅ ᐅᑭᐅᖏᑦ ᓈᒻᒪᒃᓯᓯᒪᔪᑦ 

ᐃᓗᓕᑯᓘᔭᖏᓐᓂ ᐱᓯᒪᓐᖏᑦᑐᖓᐅᒐᓗᐊᖅ ᖃᓄᖅ 

ᑕᒪᓐᓇ ᐊᐅᓚᐅᑎᖃᕐᓂᐊᕐᒪᖔᖅ ᑭᓇᑐᐃᓐᓇᖅ 

ᓄᓇᕗᒻᒥᐅᑕᖅ ᓇᓪᓕᐊᓐᓂᑭᐊᖅ ᐊᑎᖃᕋᔭᖅᐳᖅ 

ᖃᐅᔨᒋᐊᕋᔭᖅᑰᖅᑐᒋᓪᓗ ᐅᕙᒍᑦ. 

ᐃᖅᑲᖅᑐᐃᕕᒃᑰᖅᑕᐅᓐᓂᕈᒪ ᐃᒥᐊᓗᖁᔭᐅᓇᖓᓗ 

ᐊᑎᖁᑎᑕᖃᕋᔭᖅᑐᒃᓴᐅᕗᖅ. ᑖᒃᑯᐊ 

ᖃᐅᔨᔭᐅᔪᓐᓇᕋᔭᖅᑐᒃᓴᐅᕗᑦ ᐱᓕᕆᔨᖁᑎᑦᑎᓐᓄᑦ. 

 

ᑕᑕᑎᕈᑎᒥ ᐃᓗᓕᑯᓘᔭᖏᑦ ᑕᕝᕙᐅᖏᒃᑲᓗᐊᖅᐸᑕ 

ᐃᓗᐊᓃᑐᐃᓐᓇᕆᐊᓖᑦ. ᑐᒃᓯᕋᖅᑐᖅ ᑭᓇᐅᓂᕐᒥᓂ 

ᑎᑎᕋᕆᐊᖃᕋᔭᖅᐳᖅ ᑕᑕᑎᕈᑎᒥ 

ᐸᓯᔭᒃᓴᓕᐊᖑᓐᓂᕈᓂ ᖃᐅᔨᔭᐅᓐᓂᕈᓂᓗ 

ᐱᕋᔭᑦᑐᒥᓂᐅᒋᐊᖓᓂᒃ 

ᐃᒥᐊᓗᑦᑖᕆᐊᖃᓐᖏᑎᑕᐅᓗᓂᓗ ᐱᐊᒥᒃ 

ᐅᐃᓂᒥᓪᓘᓐᓃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ 

ᐊᐱᖅᑯᑎᒋᓇᓱᓗᐊᓐᖑᐊᖅᐸᕋ. ᓄᓇᓖᑦ ᐅᓄᖅᑐᖅ 

ᖃᓄᖅ ᐃᓱᒪᖅᓱᖏᒻᒪᑕ ᐃᒥᐊᓗᖕᒥᒃ ᐃᓛᒃ 

ᕙᐃᓂᒥᑦ ᐃᒥᐊᓗᖕᒥᑦ and spirits-ᓂᑦ, 

ᕙᐃᓂᓐᖑᒃᐸᑦ ᐱᐊᖑᒃᐸᑦ ᐃᒥᐊᓗᓪᓚᑦᑖᖑᒃᐸᑦ 

ᐃᓱᒪᖅᓱᖏᒻᒪᑕ ᓇᒃᓴᑐᐃᓐᓇᕆᐊᒃᓴᖅ. 

ᑲᑎᒪᔨᖃᖅᖢᑎᒡᓗ ᐊᖏᖅᑕᐅᔭᕆᐊᖃᓲᖑᓪᓗᑎᒃ. 

ᐃᓚᖏᓪᓗ ᓄᓇᓖᑦ ᑕᒪᒃᑯᓂᖓ 

ᐱᑕᖃᕆᐊᖃᓐᖏᑎᑕᐅᓪᓗᑎᒃ.  

 

ᐅᓇ ᐊᐱᖅᑯᑎᒋᔭᕋ ᓄᓇᓖᑦ, ᓲᕐᓗ ᒥᑦᑎᒪᑕᓕᒃ 

ᐊᐅᓚᑕᐅᖕᒪᑦ ᖃᔅᓯᓂᒃ ᑎᑭᓴᐃᔪᓐᓇᕐᒪᖔᑦᑕ  

ᐊᐅᓚᑕᐅᖃᑦᑕᕐᒪᑦ ᐊᖏᖅᑕᐅᔭᕆᐊᖃᖅᖢᑕᓗ 

ᑕᒪᓐᓇᓕ ᖃᓄᖅ ᐋᖅᑭᒃᓯᒪᓕᕐᓂᐊᖅᐸ 

ᐅᕗᓐᖓᕌᖓᑦᑕ ᓂᐅᕕᕈᓐᓇᕐᓗᑕ ᐅᐃᓐᒥᑦ 

ᐱᐊᒥᒡᓘᓐᓃᑦ ᓇᓗᓇᓐᖏᒻᒪᑦ ᒥᑦᑎᒪᑕᓕᖕᒧᑦ ᓲᕐᓗ 

ᑐᑭᓕᐅᑎᓪᓗᒍ ᖃᐅᔨᒪᔭᑐᐊᕆᒐᒃᑯ. 

ᒥᑦᑎᒪᑕᓕᖕᒧᐊᕈᔾᔨᔪᖃᓛᖅᑐᖅ  

ᐊᖏᖅᑕᐅᓯᒪᓐᖏᑦᑎᐊᖅᑐᓂᑦ ᑕᑉᐱᑲᓂ. 

ᐱᑕᖃᖅᐹᓪᓕᕐᓂᐊᕐᒪᑦ ᐅᕙᓂ. ᖃᓄᖅ ᑕᒪᓐᓇ 

ᐋᖅᑭᒃᓯᒪᓂᐊᖅᐱᓯᐅᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓯᕗᓪᓕᖅᐹᒥ ᐃᓄᒃ 

ᓂᐅᕕᕈᓐᓇᐅᑎᑖᕈᓐᓇᕈᓂ ᐊᑕᐅᓯᕐᒥᑦ 12-ᓂᒃ 

ᐱᐊᑖᕈᓐᓇᖅᑐᖅ 500 ᒥᓚᒦᑕᓂᒃ ᑎᑭᓪᓗᒍ 

ᐃᒪᓕᓐᓂᒃ ᐅᕝᕙᓘᓐᓃᑦ ᒪᕐᕉᖕᓂᒃ 

ᐅᐃᓐᑖᕈᓐᓇᖅᖢᓂ ᐊᓕᒍᕐᓂᒃ. ᑖᒃᑯᓂᖓᑐᐊᑯᓗᒃ 

ᓂᐅᕕᓐᓇᖅᑐᖅ. 

 

ᑭᓇᑐᐃᓐᓇᖅ ᓂᐅᕕᖅᑐᖅ ᐱᐊᓂᒃ ᐅᐃᓐᓂᒡᓘᓐᓃᑦ 

ᓄᓇᖃᖅᖢᓂ ᐊᖏᖅᑕᐅᔭᕆᐊᖃᖅᑎᑕᐅᔪᒥᑦ 

ᑕᐃᒃᑯᓇᓐᖓᑦ ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᓂᑦ 

ᐊᖏᖅᑕᐅᔭᕆᐊᓕᒃ. ᐊᒻᒪ 

ᐊᒥᐊᓗᖃᕆᐊᖃᓐᖏᑦᑐᒦᓐᖔᖅᐸᑦ ᒪᓕᒐᕐᒥᒃ 

ᓯᖁᒥᑦᑎᕗᖅ ᐊᒻᒪᓗ ᓯᖁᒥᑦᑎᕗᖅ ᓄᓇᓕᖕᓂᑦ 

ᐃᒥᐊᓗᖃᕆᐊᖃᓐᖏᑎᑦᑎᓂᖓᓂ. 

ᐊᖏᖅᑕᐅᔭᕆᐊᖃᕐᒪᑕ ᐃᒥᓗᓕᕆᓂᕐᒧᑦ 

ᑲᑎᒪᔨᕋᓛᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᐸᐅᓗᓯ 

ᕿᔪᒃᑖᖅ. 

 

ᐊᐱᖅᑯᑦ 673 - 4(3): ᐊᕙᑎᒥᒃ 

ᖃᐅᔨᓴᐃᓂᖏᑦ ᓄᓇᕗᒥ ᐊᕙᑎᓕᕆᔨᒃᑯᑦ 

(ᕿᔪᒃᑖᖅ) 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ.  

ᐊᐱᖅᑯᑎᒋᓂᐊᖅᑕᒃᑲ ᑐᕌᖅᑐᖅ ᒥᓂᔅᑕᖓᓐᓄᑦ 

ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᑦ.  

 



ᐱᖓᑦᓯᖅ, ᒫᑦᓯ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓇᓱᐊᕈᓯᕆᕋᑖᖅᑕᑎᓐᓂ ᓴᖅᑭᑦᑎᓚᐅᕋᒪ 

ᐊᔾᔨᖏᓐᓂ ᓄᓇᕗᑦ ᐱᕙᓪᓕᐊᔪᑦ ᓄᓇᕘᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑕ 

ᑐᓴᖅᑎᑦᑎᔾᔪᑎᒋᕋᑖᓚᐅᖅᑕᖏᓐᓂ ᐱᓪᓗᒋᑦ, 

ᐲᕐᓗᒻᒧᑦ ᐊᒡᒋᖅᑐᖅ ᐅᐸᓗᖓᐃᔭᐃᓂᕐᒧᑦ ᐊᕙᑎᐅᑉ 

ᖃᐅᔨᓴᖅᑕᐅᓂᕆᓂᐊᖅᑕᖓᓄᑦ ᓴᓐᓂᕈᑎᐅᑉ 

ᐃᒪᖓᓂ ᐊᒻᒪᓗ ᕿᑭᖅᑖᓘᑉ ᐊᑯᑭᑦᑐᐃᓪᓗ 

ᐃᑭᕋᓴᖓᓂ.  
 

ᐅᖃᐅᑕᐅᔪᑦ ᖃᐅᔨᒃᑲᐃᓂᔅᓴᒧᑦ ᐃᒪᐃᓕᖓᔪᑦ: 

ᓇᓗᓇᐃᖅᓯᖁᓪᓗᒋᑦ ᖃᓄᐃᑦᑐᓂᑦ ᐅᖅᓱᐊᓗᓐᓂ 

ᐊᒻᒪᓗ ᒑᓴᓖᓂᑦ ᐱᓕᕆᕙᓪᓕᐊᑎᑦᑎᔾᔪᑕᐅᓪᓗᑎᑦ 

ᑐᔅᓯᕋᐅᑕᐅᔪᓐᓇᖅᑐᑦ ᐱᓕᕆᔾᔪᑕᐅᓂᐊᕐᓗᑎᑦ 

ᓴᓐᓂᕈᑎᐅᑉ ᐃᒪᖓᓂ ᐊᒻᒪᓗ ᕿᑭᖅᑖᓘᑉ 

ᐊᑯᑭᒃᑐᐃᓪᓗ ᐃᑭᕋᓴᖓᓂ. ᐊᒻᒪᓗ ᖃᐅᔨᒃᑲᐃᓗᑎᑦ 

ᐱᔾᔪᑕᐅᔪᓂᑦ ᐊᑦᑐᐊᓂᖃᖅᑐᓂᑦ 

ᐱᕙᓪᓕᐊᔾᔪᑕᐅᔪᓐᓇᖅᑐᓄᑦ ᐊᑐᖅᑕᐅᔪᓐᓇᖅᑐᓂᑦ.  
 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐱᓕᕆᕕᖓ 

ᐱᓕᕆᖃᑕᐅᒻᒪᖔᖅ ᐅᐸᓗᖓᐃᔭᐃᔾᔪᑕᐅᑎᓪᓗᒋᑦ 

ᐊᕙᑎᐅᑉ ᖃᐅᔨᓴᖅᑕᐅᓂᔅᓴᖓᓄᑦ ᓴᓐᓂᕈᑎᐅᑉ 

ᐃᒪᖓᓄ ᐊᒻᒪᓗ ᕿᑭᖅᑖᓘᑉ ᐊᑯᑭᑦᑐᐃᓪᓗ 

ᐃᑭᕋᓴᖓᓂ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ ᐃᐊᓪ-

ᑲᓇᔪᖅ. 
 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋᓗ 

ᒪᓕᒐᓕᐅᖅᑎ ᐊᐱᕆᒻᒪᑦ. ᑎᓯᐱᕆ 20-ᑎᓪᓗᒍ 

ᑲᑐᔾᔨᓪᓗᑎᒃ ᐅᓂᒃᑳᕐᓂᖓᓂ ᐊᒥᐊᓕᒐᒃᑯᑦ 

ᑲᓇᑕᐅᓪᓗ ᒐᕙᒪᖏᑦ ᑐᓴᖅᑎᑦᑎᓚᐅᖅᓯᒪᒻᒪᑕ 

ᓄᖅᑲᖓᑎᑦᑎᓂᕐᒥᒃ ᐅᕐᓗᐊᓗᖅᓯᐅᕐᓂᕐᒧᑦ 

ᐳᓪᓚᒃᓯᐅᕐᓂᕐᒧᓪᓗ ᓚᐃᓴᓐᓯᑖᖅᑎᑦᑎᓂᕐᒥᒃ 

ᑲᓇᑕᐅᑉ ᐅᑭᐅᖅᑕᖅᑐᖓᑕ ᐃᒪᖏᓐᓂ. ᑖᒃᑯᐊ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 

ᐃᑲᔪᖅᓱᐃᒻᒪᑕ ᑲᔪᓯᑎᑦᑎᔪᓐᓇᖅᑐᑎᑦ ᑕᒫᓂ 

ᐱᒋᐊᖅᐸᓪᓕᐊᑎᒡᓗᒋᑦ ᐅᖅᓱᐊᓗᓕᕆᓂᕐᒧᑦ 

ᒑᓯᓕᕆᓂᕐᒧᑦ ᑕᐃᒪᓕ ᓂᕆᐅᑦᑎᐊᖅᐳᒍᑦ 

ᐱᓕᕆᕝᕕᒻᒧᑦ ᓄᓇᕗᑦ ᐊᕙᑎᓕᕆᔨᒃᑯᓐᓂ 

ᐱᓕᕆᖃᑎᖃᕐᓂᐊᕐᓂᕐᒥᑦ ᕿᒥᕐᕈᓂᐅᑎᓂᑦ, 

ᕿᒥᕐᕈᓂᖅᑕᖃᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕿᔪᒃᑖᖅ.  
 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓄᓇᕘᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᓚᐅᖅᑐᑦ  

ᐃᓄᓕᒫᖅᑎᑦᑎᖃᑦᑕᕐᓂᐊᕐᓂᕋᖅᑐᑎᑦ ᓄᓇᓕᓐᓂᑦ  

ᐊᑕᐅᓯᐅᓐᖏᑦᑐᒥᑦ ᐃᓚᐅᓪᓗᒍ ᐊᖏᖅᑐᒑᐱᒃ ᐊᒻᒪ 

ᕿᑭᖅᑕᕐᔪᐊᖅ. ᓇᓗᓇᐃᖅᓯᑲᓐᓂᓚᐅᕐᒥᔪᑦ ᓄᓇᕘᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓯᕗᓪᓕᐹᖅᓯᐅᒻᒥᑦ 

ᐃᓄᓕᒫᖅᑎᑦᑎᓂᐊᕐᓂᕐᒥᓂᒃ ᐊᒻᒪ 

ᑲᑎᒪᑎᑦᑎᓛᕐᓂᐊᕐᓂᕐᒥᓂᒃ ᐃᖃᓗᓐᓂ 

ᑐᓴᐅᒪᑎᑦᑎᓂᐊᕋᒥᒃ, ᑐᓴᐅᒪᑦᑎᕐᓂᐊᕋᑦᑕ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᓇᓪᓕᐊ 

ᑎᒥᐅᔪᑦ ᐃᑲᔪᖅᑐᐃᔨᐅᓂᐊᕐᒪᖔᕐᒥᑦ ᓄᓇᓕᓐᓂᑦ 

ᑕᒫᓂ ᑐᑭᓯᓇᓱᓐᓂᖅ ᐊᑐᖅᑕᐅᑎᒡᓗᒍ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ ᒥᔅ ᐃᐊᓪ-ᑲᓇᑕᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᐅᖃᖅᑏ ᐊᒻᒪᓗ ᒪᓕᒐᓕᐅᖅᑎ 

ᖁᔭᓐᓇᒦᖅᐸᕋ. ᐅᖃᖅᑏ, ᑖᓐᓇ ᐅᖃᕈᓐᓇᖏᓐᓇᒪ 

ᐊᕙᑎᓕᕆᔨᒃᑯᑦ ᖃᓄᐃᓘᖃᑦᑕᕐᓂᐊᕐᒪᖔᑕ 

ᓇᒻᒥᓂᒃ ᐅᖃᕆᐊᖅᑐᑦᑎᑐᐃᓐᓇᓲᖑᒐᑦᑕ 

ᑕᐃᒪᐃᓘᖅᑎᑦᑎᓂᕐᒥᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑐᓴᐅᒪᑦᑎᐊᕐᓂᐊᕋᑦᑕ ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐸ ᓄᓇᕘᒥ ᒐᕙᒪᒃᑯᑦ 

ᖃᓄᐃᓘᖅᓯᒪᒻᒪᖔᑕ ᐱᔾᔪᑎᒋᓪᓗᒍ 

ᐅᖅᓱᐊᓗᔅᓴᓯᐅᕐᓂᖅ ᐊᒻᒪ ᒑᓯᔅᓴᓕᐅᕐᓂᖅ ᓄᓇᕗᑦ 

ᐃᒪᖁᑎᖓᓂ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᐃᐊᓪ-ᑲᓇᑕᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᑕᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ)  

ᕿᒥᕐᕈᐊᕆᐊᑦᓯᐊᓚᐅᕐᓗᒍ ᖃᓄᐃᓘᖅᓯᒪᒻᒪᖔᑕ 

ᑖᑦᓱᒧᖓ ᒪᓕᒐᓕᐅᖅᑎᑎᓐᓄᑦ ᓇᒻᒥᓂᖅ 

ᓇᓗᓇᐃᕐᕕᒋᔪᓐᓇᖅᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 



ᐱᖓᑦᓯᖅ, ᒫᑦᓯ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅᑐ ᐹᓪ ᐅᑲᓕᖅ. 

 

ᐊᐱᖅᑯᑦ 674 - 4(3): ᒪᓕᒐᓕᕆᔨᐅᓂᕐᒧᑦ 

ᐃᓕᓐᓂᐊᕈᑎᒃ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑖᓐᓇ ᐊᐱᖅᓱᕈᒪᓕᕐᒥᔭᕋ ᑖᓐᓇ ᓯᓚᑦᑐᓴᕐᕕᒻᒥ 

ᐃᓕᓐᓂᐊᑎᑦᑎᓂᕐᒧ ᒥᓂᔅᑑᔪᖅ.  

 

ᑖᓐᓇ ᒪᓕᒐᓕᕆᓂᕐᒧᑦ ᐃᓕᓐᓂᐊᑎᑦᑎᕙᓪᓕᐊᓂᖅ 

ᖃᓄᐃᓕᖓᕙᓪᓕᐊᓕᕐᒪᖔᖅ? ᓯᕗᓪᓕᖅᐸᒥ 

ᐊᐱᕆᖅᑳᑲᐃᓐᓇᕈᒪᔭᕋ ᖃᓄᐃᓕᐅᖅᐸᓪᓕᐊᕐᒪᖔ 

ᒫᓐᓇ? ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ 

ᒥᓂᔅᑑᔪᖅ, ᒥᔅᑐ ᐹᓪ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᐊᐱᕆᖕᒪᑦ. 

ᒫᓐᓇᒧᑦ ᑕᐃᒪ ᑎᑭᖦᖢᒍ, ᑖᒃᑯᐊ ᐆᒃᑐᕆᐊᖅᓯᒪᔪᐃᑦ 

ᑖᑦᓱᒧᖓ ᒪᓕᒐᓕᕆᓂᕐᒧᑦ ᐆᒃᑐᕆᐊᖅᓯᒪᔪᐃᑦ 

ᑎᑎᖅᑲᒃᑯᑦ. ᑎᑎᖅᑲᒃᑯᑦ ᑕᒪᒃᑯᐊ 

ᐊᐱᖅᑯᑕᐅᕙᑐᐃᑦ ᑖᒃᑯᐊ ᐱᐊᓂᒃᓯᒪᓕᖅᑐᐃᑦ. 

ᑎᑎᕋᕆᐊᖃᓲᖑᖕᒪᑕ ᖃᓄᖅ 

ᐃᓯᖅᑎᑕᐅᓂᐊᕋᓗᐊᕐᒪᖔᑕᓘᓐᓃᑦ ᖃᓄᑐᐃᓐᓇᖅ 

ᑖᒃᑯᐊ ᑕᒪᓐᓇ ᑎᑎᕋᒃᑯᑦ ᖃᐅᔨᓴᕈᑎᒃ 

ᐱᐊᓂᒃᓯᒪᓕᖅᑐᖅ. 

 

ᖁᕕᐊᓱᑦᑎᐊᖅᑐᖓᐃᓛᒃ ᑐᓵᖏᓐᓂᖅᐸᑕ 

ᒪᓕᒐᓕᐅᖅᑎᐅᖃᑎᒃᑲ ᑕᐃᒪ ᐅᑭᐅᖅᑕᖅᑐᒧᑦ 

ᑐᕌᖓᔪᒥᑦ ᑐᑭᒧᐊᒃᑎᑦᑎᔨ. ᑖᓐᓇ 

ᓇᓗᓇᐃᖅᑕᐅᕌᓂᒃᓯᒪᓕᕐᒪᑦ 

ᖁᕕᐊᓱᑦᑎᐊᓪᓚᕆᒃᑐᒍᑦ. ᑖᓐᓇ 

ᐅᑭᐅᖅᑕᖅᑐᒥᐅᑕᐅᑦᑎᐊᖅᖢᓂᓗ. ᑖᓐᓇ ᓰᑏᕙ  

ᒫᓐᓱᓪ ᑖᓐᓇ ᒪᐃ 8-ᖑᓕᖅᐸᑦ ᐱᒋᐊᓛᖅᑐᖅ ᑕᕝᕙ 

ᒫᓐᓇ ᑎᑭᖦᖢᒍ ᑕᐃᒪᓐᓇᐃᓕᖓᔪᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐱᐅᒋᓪᓗᒍ ᓅᑉᐸᓪᓕᐊᒻᒪᑦ ᑕᐃᒪᐃᓛᒃ ᑖᒃᑯᐊ 

ᐱᔭᕇᕐᓂᕋᕋᑖᕐᖓᒋᑦ ᑎᑎᕋᕐᕕᒃᑯᑦ 

ᐃᓕᓐᓂᐊᕆᐊᕈᒪᔪᑦ. 

 

ᑕᐃᒪᓕᑭᐊᖓᐃ ᖃᖓᒃᑯᑦ ᖃᐅᔨᒃᑲᖅᑕᐅᓛᖅᑲᑦ 

ᑕᐃᒫᒃ ᐃᓯᕈᓐᓇᓛᕐᖓᑕ 

ᐃᓕᓐᓂᐊᕆᐊᕈᓐᓇᖅᓯᓗᑎᑦ ᑕᕝᕙᓂ 

ᒪᓕᒐᓕᕆᓂᕐᒧᑦ ᐃᓕᓐᓂᐊᕐᕕᖓᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒧᑦ ᓯᓚᑦᑐᖅᓴᕐᕕᒻᒧᑦ 

ᒥᓂᔅᑑᔪᖅ, ᒥᔅᑐ ᐹᓪ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ, 

ᑕᐃᒪ ᓂᕆᐅᑦᑐᒍᓂᓛᒃ ᑕᒫᓂ ᐃᓛ 

ᓇᓗᓇᐃᖅᑕᐅᔪᓐᓇᓛᕐᓂᐊᕐᓂᖓᓂ 

ᑎᑎᕋᖅᐸᓪᓕᐊᖕᒪᑕ ᓱᓕ ᐱᐊᓂᓕᖅᑑᒐᓗᐊᑦ. 

ᑖᒃᑯᐊ ᐃᒻᒪᖄ ᑕᒫᓂ ᐊᐅᔭᐅᓂᐊᖅᑐᒥᑦ 

ᓇᓗᓇᐃᔭᖅᑕᐅᑦᑎᐊᕐᓂᐊᖅᑐᑦ ᑭᒃᑰᓂᐊᕐᒪᖔᑕ.  

 

ᖃᐅᔨᒪᓂᐊᖅᐳᒍᑦ ᑕᐃᒪ ᐅᖃᓚᐅᖅᓯᒪᑎᓪᓗᖓ 

82-ᖑᓚᐅᕐᒪᑕ ᐆᒃᑐᕆᐊᕈᒪᔪᑦ. ᐱᔪᒃᓯᖅᑐᑦ 25-

ᖑᓂᐊᖅᖢᑎᒡᓗ ᑖᒃᑯᐊ ᓇᓗᓇᕈᓐᓃᖅᑰᕐᒪᑦ ᑖᒃᑯᐊ 

ᓂᕈᐊᖅᑕᐅᓇᔭᖅᑐᐃᑦ ᑭᓯᐊᓂ ᑕᒫᓂᖃᐃ 

ᐊᐅᔭᐅᓂᐊᖅᑐᒥᑦ. ᑖᒃᑯᐊ 

ᓇᓗᓇᐃᖅᑕᐅᑦᑎᐊᕐᓂᐊᖅᑐᑦ ᐅᑭᐊᒃᓵᖑᓛᖅᑐᒦᓛᒃ 

ᓰᑏᑉᐱᕆ 2017-ᒥ ᑖᒃᑯᐊ ᐱᒋᐊᕈᓐᓇᕐᓂᐊᖅᑐᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ ᒥᔅᑕ ᓯᑏᕝ ᒪᑉᓴᓚᒃ. 



ᐱᖓᑦᓯᖅ, ᒫᑦᓯ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 675 - 4(3): ᑭᖑᕙᕆᐊᕐᓃᑦ 

ᐊᖁᑦᑐᖅᓯᑐᑎᑖᕋᓱᓐᓂᕐᒧᑦ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓂᐊᖅᑕᕋ 

ᐃᖏᕐᕋᔪᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᑦ 

ᒥᓂᔅᑐᖓᓐᓄᑦ.  

 

ᐅᖃᖅᑎᑦᑎᔩ, ᓇᓗᓇᐃᕐᕕᐅᓚᐅᕋᒪ ᓇᐅᔮᓂ 

ᕼᐋᒻᓚᒃᑯᓐᓄᑦ ᑕᐃᓐᓇ ᐃᓱᒪᑕᕆᔭᐅᔪᖅ ᓴᓇᔪᓄᑦ 

ᐃᓱᒫᓗᕈᔪᒃᖢᓂ ᒪᑯᐊ ᐊᖁᒍᓐᓇᐅᑏᑦ 

ᓄᑖᖑᑎᖅᑕᐅᓂᐊᕌᖓᒥᒃ ᐅᕝᕙᓘᓐᓃᑦ 

ᐊᖁᒍᓐᓇᐅᑎᓄᑦ ᐆᒃᑐᖅᑐᑦ 

ᐊᑯᓂᕐᔪᐊᓗᐊᒻᒪᕆᐋᓗᒎᖅ ᐱᓇᓵᖃᑦᑕᓕᕐᒪᑕ. 

 

ᐊᒻᒪᓗ ᐊᑕᐅᓯᖅ ᑕᐃᓐᓇ ᐊᑕᐅᓯᐅᓐᖏᑐᖅᓴᐅᔪᖅ 

ᕼᐊᐋᒻᓚᒃᑯᓐᓄᑦ ᓴᓇᔪᖅ ᓴᓇᔪᑐᖄᓗᒃ 

ᐊᖁᒍᓐᓇᐅᑎᖓᒎᖅ ᓄᖑᓐᓂᐊᓕᓂᐊᕐᒪᑦ 

ᐊᕐᕌᒍᖑᓗᒃᑖᖅ ᑕᐃᓐᓇ ᓄᑖᖑᖅᑎᓐᓇᓱᒃᑐᓂᐅᒃ 

ᐅᑕᖅᑭᔪᖃᖅ ᐊᒻᒪᓗ ᐊᓯᖏᑦ ᑕᖅᑭᓄᑦ 6 

ᐅᖓᑖᓄᑦ ᑖᕗᖓ ᐅᑕᖅᑭᔪᑦ.  

 

ᒥᓂᔅᑕᖃᐃ ᐊᐱᕆᒍᒃᑯ, ᓇᒧᓂᒃᑯᐊ 

ᑭᕙᓪᓕᕐᒥᐅᑕᐅᒍᓂ ᑕᒪᒃᑯᐊ ᐆᒃᑑᑎᒋᔭᐅᔪᑦ 

ᐊᖁᒍᓐᓇᐅᑎᒧᑦ ᐊᐅᓪᓚᖅᑎᑕᐅᓲᖑᔪᑦ ᐅᕝᕙᓘᓐᓃᑦ 

ᐱᓕᕆᐊᖑᓲᖑᕙᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ ᐃᐊᓪ-

ᑲᓇᑕᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᑕᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᖁᔭᓐᓇᒦᖅᓱᒍᓗ ᑖᓐᓇ ᐊᐱᖅᓱᖅᑐᖅ. 

ᑖᒃᑯᐊᖏᓛᒃ ᐱᓕᕆᕝᕕᒋᔭᒃᑲ ᑕᒪᑐᒥᖓ 

ᐊᒃᓱᕉᑎᖃᐃᓐᓇᕐᖓᑕ ᐊᖁᑦᑐᖅᓯᐅᑎᓕᕆᓂᕐᒥᒃ 

ᓇᓗᓇᐃᒃᑯᑕᕐᓂᓪᓗ. ᑖᒃᑯᐊᖏᓛᒃ ᓄᓇᓕᓐᓂ ᑕᐃᒪ 

ᑕᐃᒃᑯᓂᖓ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ 

GLO’s ᑕᐃᒃᑯᐊ ᐱᓕᕆᔨᐅᖃᑦᑕᖅᑐᐃᑦ 

ᐊᖁᑦᑐᖅᓯᐅᑎᓕᕆᔨᐅᓪᓗᑎᑦ ᓄᓇᓕᓕᒫᓂ. ᑕᐃᒪ 

ᑕᐃᒃᑯᐊ ᐱᓕᕆᖃᑎᒋᔭᐅᖃᑦᑕᖅᑐᐃᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒪᑉᓴᓚᒃ.  

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᑰᓈᖃᑦᑕᖅᑐᑦ ᖃᐅᔨᒪᑦᑎᐊᖅᑐᖓ ᐊᒻᒪᓗ 

ᑕᐅᑯᓐᖓᐅᕙᒃᖢᑎᒃ. ᐅᓇ ᐊᐱᖅᑯᑎᒋᓗᐊᖅᑕᕋ, 

ᑕᐃᑲᓐᖔᖅᖢᑎᒃ ᑖᒃᑯᐊ GLO ᐆᒃᑐᕈᑕᐅᔪᑦ 

ᑭᕙᓪᓕᕐᒥᐅᑕᐅᒍᓂ ᓇᒧᑦ ᐊᐅᓪᓚᖅᑎᓲᕆᕙᖏᑦ 

ᑖᒃᑯᐊ ᐊᖁᒍᓐᓇᐅᑎᒧᑦ ᐆᒃᑐᕈᑕᐅᔪᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑑᔪᖅ, ᒥᔅ ᒫᓂᑲ ᐃᐊᓪ-

ᑲᓇᑕᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᑕᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᐊᒻᒪ ᖁᔭᓐᓇᒦᖅᓱᒍ ᑖᓐᓇ. ᑖᒃᑯᐊ 

ᒐᕙᒪᓕᕆᔩᑦ ᓄᓇᓕᓐᓂ ᐱᓕᕆᖃᑎᖃᖃᑦᑕᖅᑐᑦ 

Motor Vehicle Services-ᖑᓂᕋᖅᑕᐅᔪᐃᑦ 

ᐊᖁᒃᑐᖅᓯᐅᑎᓕᕆᔩᑦ ᐃᑲᓂ ᐅᓗᖅᓴᖅᑑᒥ, ᒫᓂ 

ᐃᖃᓗᓐᓂ ᐊᒻᒪ ᑲᖏᖅᓯᓂᕐᒨᓐᖓᐅᔪᓯ ᐊᒻᒪ 

ᐃᖃᓗᒃᑑᑦᑎᐊᖅ, ᑕᐃᑲᓂᓗ ᖁᕐᓗᖅᑑᖅ. ᑖᒃᑯᐊ 

ᐱᓕᕆᖃᑎᒋᔭᐅᖃᑦᑕᖅᑐᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒪᑉᓴᓛᒃ.  

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 

ᖃᐅᑕᒫᑦᑎᐊᒻᒪᕆᒃ ᒪᕐᕈᐃᑕᖅᑐᒍᓘᓐᓃᑦ 

ᑎᒻᒥᓲᖃᓲᖑᖕᒪᑦ ᓇᐅᔮᓂᑦ ᑲᖏᖅᖠᓂᕐᒧᑦ ᓄᓇᓖᑦ 

ᑭᕙᓪᓕᓗᖅᑖᕐᒥᐅᖅᑰᖅᑐᖅ. ᑕᐃᒪᓐᓇᐃᑦᑑᑎᓪᓗᒍ, 

ᑐᑭᓯᖅᑰᔨᖅᑲᐅᒐᒪ ᑲᖏᖅᖠᓂᕐᒧᑦ 

ᐊᐅᓪᓚᖅᑎᑕᐅᓲᖑᔪᑦ ᑭᕙᓪᓕᕐᒦᒃᑯᕕᑦ. ᑕᐃᒃᑯᐊ 

ᑲᖏᖅᖠᓂᕐᒥ ᑖᔅᓱᒧᖓᑦ ᐱᓕᕆᐊᖃᖅᑐᑦ 

ᑎᑎᕋᕐᕕᖓᓐᓂᑦ ᓈᒻᒪᒃᑑᒐᓗᐊᖅᑲᐃ  



ᐱᖓᑦᓯᖅ, ᒫᑦᓯ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᔨᖃᑦᑎᐊᖅᑑᒐᓗᐊᑦ ᑕᐃᒪᓐᓇᐃᑦᑐᓕᕆᓂᕐᒧᑦ 

ᑕᐃᒪᓐᓇᐃᑦᑐᓕᕆᔨᐅᔪᑦ ᑲᖏᖅᖠᓂᕐᒥ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᐃᐊᓪ-ᑲᓇᑕᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᑕᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᖁᔭᓐᓇᒦᖅᑐᒍᓗ ᑖᓐᓇ. ᐄ, ᑖᒃᑯᐊ 

ᑐᓴᐅᒪᔪᖓ ᐱᓕᕆᔨᖃᑦᑎᐊᖅᑐᑦ. 

ᐊᔪᕈᑕᐅᓯᖃᑦᑕᖅᑐᑦ ᐃᓛᓐᓂ 

ᐸᐃᑉᐹᓕᕆᔭᐅᑦᑎᐊᖏᑦᑐᒥᓂᐅᒑᖓᑕ 

ᐅᑎᖅᑎᑕᐅᓯᖃᑦᑕᕐᒪᑕ ᓄᓇᓕᓐᓄᑦ. ᐃᓛᓐᓂ 

ᑕᑕᑎᖅᑕᐅᓯᒪᔪᐃᑦ 

ᑐᑭᓯᔭᐅᑦᑎᐊᑲᓐᓂᕆᐊᖃᓲᖑᒻᒪᑕ ᑭᓱᒥᒃ 

ᐱᔭᕇᖅᑕᐅᓯᒪᔪᖃᕐᓂᖏᒻᒪᖔᑦ. ᑖᒃᑯᐊ 

ᐊᑐᕐᓂᖃᒻᒪᕆᑉᐸᒻᒪᑕ ᑲᔪᓯᑎᑕᐅᒋᐊᖃᕐᓂᖏᓐᓂᒃ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑐ ᔫ ᐃᓄᒃ. 

 

ᐊᐱᖅᑯᑦ 676 - 4(3): ᐊᕐᕌᒍᑕᒫᑦ 

ᐅᖅᓱᐊᓗᓐᓂᒃ ᑎᑭᑎᑦᑎᖃᑦᑕᕐᓂᖅ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᒃᓴᖃᕈᒪᔪᖓ ᐅᓪᓗᒥ ᑖᑦᓱᒧᖓ 

ᓄᓇᓕᖕᓄᑦ ᒐᕙᒪᒃᑯᓐᓂ.  

 

ᑖᒃᑯᐊ ᐱᓕᕆᕝᕕᖏᑦ ᐱᓕᕆᐊᖃᕐᒪᑕ ᑖᒃᑯᓂᖓ 

ᐅᖅᓱᐊᓗᓕᕆᔨᒃᑯᓐᓂ ᐊᒻᒪᓗ ᐊᕐᕌᒍᑕᒫᑦ 

ᓂᐅᕕᕆᐊᖃᖃᑦᑕᕐᓂᖏᓐᓂᒃ ᓄᓇᕗᑦ 

ᐅᖅᓱᐊᓗᒋᓂᐊᖅᑕᖏᓐᓂ. ᖃᖓᑦᑎᐊᐸᓗᖕᓂᑦ 

ᑐᑭᓯᓇᖃᑦᑕᖅᓯᒪᖕᒪᑦ ᑖᒃᑯᐊ 

ᓂᐅᕕᕋᓱᖃᑦᑕᖅᓯᒪᖕᒪᑕ ᐅᖅᓱᐊᓗᒋᓂᐊᖅᑕᑦᑎᓐᓂ 

ᓯᕗᓕᑲᓪᓚᖓᒍᑦ ᑮᓇᐅᔭᒥᑦ 

ᐊᑐᓗᐊᖏᓐᓂᖅᓴᐅᔪᓐᓇᕐᓂᕐᒥᓂᑦ ᓯᕗᓪᓕᖅᐹᒥ 

ᐊᐱᕆᓚᐅᕐᓚᖓ.  

 

ᒫᓐᓇ ᐊᐅᔭᐅᓂᐊᖅᑐᒧᑦ 

ᐅᖅᓱᐊᓗᒋᔭᕆᐊᖃᕐᓂᐊᖅᑕᕗᑦ ᓄᓇᕗᑦ ᐃᓗᐊᓂ 

ᖃᔅᓯᖓ ᓂᐅᕕᐊᕆᓯᒪᓕᕇᖅᐱᓯᐅᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ ᔫ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓪᓗᒥ ᓂᐅᕕᖅᓯᒪᓕᖅᑐᖓ 100 

ᐳᓴᖓᓂᒃ ᒑᓯᒧᑦ 2017-18 ᐊᒻᒪᓗ 100 ᐳᓴᖓᓂ 

ᖃᖓᑕᓲᖅᓯᐅᖅᑎᓂᑦ ᐊᕐᕌᒍᔅᓴᐃᓐᓇᕐᒥ. 

ᐅᖅᑰᓴᐅᑎᓯᐅᑎᓂᑦ ᓂᐅᕕᓚᐅᓐᖏᑦᑐᒍᑦ ᓱᓕ. ᓱᓕ 

ᐅᑕᖅᑭᒐᑦᑕ ᕿᒥᕐᕈᓪᓗᑎᒍ ᐅᖅᓱᐊᓗᓐᓂᒃ 

ᓂᐅᕕᕐᕕᐅᖃᑦᑕᓲᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑎᑦᑎᔩ, ᐅᑯᐊ 

ᒫᓐᓇᐅᔪᖅ ᒫᓂᓕ ᕿᑭᖅᑖᓗᖕᒥ ᑖᒃᑯᓄᖓ 

ᐅᖅᓱᐊᓗᖕᓂ ᐅᓯᑲᑦᑕᖅᑎᒋᔭᐅᖕᒪᑕ ᐊᒻᒪᓗ 

ᖃᐅᔨᒪᓪᓗᖓ ᐅᑭᐊᒃᓵᖑᓚᐅᖅᑎᓪᓗᒍ ᑖᓐᓇ 

ᐊᖏᖃᑎᒌᒍᑦ ᐃᓱᓕᓐᓂᐊᕐᒪᑦ ᑕᒪᑐᒪ ᒥᒃᓵᓄᑦ 

ᖃᓄᐃᓕᖓᓂᐊᖅᑰᖅᐱᓯ. ᑐᑭᑖᖅᓯᒪᓕᖅᐱᓰ 

ᓄᑖᒥᑦ ᐱᔪᒪᔪᖃᕋᔭᕐᒪᖔᑦ ᓴᖅᑭᔮᖅᑎᑦᑎᓂᐊᖅᐱᓯ 

ᐅᕝᕙᓘᓐᓃᑦ ᑖᓐᓇ ᐊᖏᖃᑎᒌᒍᑎᒋᔭᓯ ᑕᐅᕗᖓ 

ᑲᔪᓯᑎᒃᑲᓐᓂᐊᕐᔪᒋᐊᑐᐃᓐᓇᕐᓂᐊᖅᐱᓯᐅᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ ᔫ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᒃᑯᐊ ᑎᒍᒥᐊᓐᖏᓐᓇᒃᑭᑦ 

ᖃᐅᔨᒪᓪᓚᑦᑖᖏᑦᑐᖓ ᑳᓐᑐᓛ ᒐᕙᒪᑦ 

ᐅᖃᖅᓯᒪᒻᒪᖔᑦ ᑭᓯᐊᓂ ᑳᓐᑐᓛᖓ ᐃᓱᐊ 

ᐅᐃᒍᒋᐊᖅᑕᐅᔪᖅ ᐊᑐᖅᑕᐅᑐᐃᓐᓇᕆᐊᓕᒃ 

ᐊᑐᖅᑕᐅᓐᖏᑐᐃᓐᓇᕆᐊᓕᒃ. ᑕᐃᒪᓕ ᑳᓐᑐᓛ 

ᐱᓕᕆᓂᖅᐳᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. 

ᐊᑎᖁᑎᖃᕈᓐᓃᕋᒪ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ 

ᔫ ᐃᓄᒃ. 



ᐱᖓᑦᓯᖅ, ᒫᑦᓯ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 677 - 4(3): ᐃᓗᐊᓐᖏᓕᐅᕈᑎᑦ 

ᐊᖁᑦᑐᖅᓯᐅᑎᑖᕋᓱᓐᓂᕐᒧᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᖏᕐᕋᔪᓕᕆᔨᒃᑯᑦ ᒥᓂᔅᑐᖓᓄᑦ ᐊᐱᕆᔪᒪᔪᖓ. 

 

ᑐᑭᓯᒋᕈᑎᒋᒃᑲᓐᓂᕈᒪᔭᕐᓂᑦ ᑕᐃᒃᑯᓄᖓ 

ᐊᖁᔾᔪᑎᓄᑦ ᐃᓗᐊᓐᖏᓕᐅᖅᑕᐅᖃᑦᑕᖅᑐᓂᑦ. 

ᐃᒃᑯᐊ ᐊᖁᔾᔪᑏᑦ ᓄᓇᓕᓕᒫᓂᐅᖅᑰᖅᑐᖅ ᐃᓛ 

ᓄᓇᑦᑎᓐᓂᓪᓕ ᖃᐅᔨᒪᓪᓗᖓ ᐊᒃᓱᐊᓗᒃ 

ᐃᓗᐊᓐᖏᓕᐅᕈᑕᐅᖃᑦᑕᕐᒪᖔ. 

ᐊᕐᕌᒍᓕᒫᕐᒧᓪᓘᓃᒡᒎᖅ ᐅᑕᖅᑭᔪᖃᓲᖑᖕᒪᑦ 

ᐊᖁᔾᔪᑎᑖᕋᓱᒃᑐᒥᒃ. ᐊᖁᔾᔪᑎᑖᕋᓱᒃᑐᖅ 

ᐅᖃᐅᔾᔭᐅᖏᑦᑎᐊᖅᑎᓪᓗᒍ 

ᑎᑎᕋᖅᑎᐊᖅᓯᒪᓐᖏᓗᐊᕋᕕᑦ ᐅᕝᕙᓘᓐᓃᑦ 

ᐃᓚᑰᓗᐊᕐᒪᑕ ᐃᒪᐃᓕᔭᐅᓐᖏᑦᑎᐊᖅᖢᓂ 

ᐊᕐᕌᒍᓕᒫᕐᒧᓪᓘᓐᓃᑦ ᐅᑕᖅᑭᔪᖃᖃᑦᑕᕐᒪᑦ. 

ᑭᓱᒧᒃᑭᐊᕐᖓᐃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑐ, ᒥᔅ ᒫᓂᑲ ᐃᐊᓪ-

ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑐᑭᓯᑦᓯᐊᖅᐸᓪᓚᐃᖏᑕᕋᓗᐊᕋ 

ᐊᐱᖅᑯᑎᒋᓇᓱᑦᑕᖓ ᖃᓄᐃᒻᒪᑦ ᐊᕐᕌᒍᓕᒫᒥᒃ 

ᐅᑕᖅᑭᔭᕆᐊᖃᖅᐸᒻᒪᖔᑕ ᐊᖁᖅᑐᖅᓯᐅᑎᑦᓴᒥᓄᑦ. 

ᐱᓕᕆᖃᑎᒋᒍᕕᒋᖅᑲᐃᑦ ᑎᑎᕋᕐᕕᑎᓐᓅᕐᓗᑎᒃ 

ᐅᑕᖅᑭᑯᑖᖅᑐᖅᑕᖃᕈᓂ ᐊᑯᓂ, 

ᑎᑎᕋᕐᕕᑎᓐᓄᐊᕈᓐᓇᖅᑕᑎᑦ ᑖᒃᑯᐊ ᐅᓄᖅᑐᑦ 

ᐱᔾᔪᑕᐅᒍᓐᓇᕐᒪᑕ.  

 

ᑕᐃᒃᑯᐊ ᐃᖅᑲᓇᐃᔭᖃᑎᒋᑦᑎᐊᖃᑦᑕᖅᑕᕗᑦ 

ᒐᕙᒪᓕᕆᔨᒃᑯᑦ ᑖᒃᑯᐊ ᐊᒥᒐᖅᓯᓂᖅᑲᑕᓘᓐᓃᑦ 

ᐱᓕᕆᔨᓂᒃ ᐃᓕᓐᓂᐊᖅᑎᑕᐅᑦᑎᐊᕋᓱᐊᖅᐸᑦᑐᑦ 

ᐊᒻᒪ ᑕᑕᑎᕐᓂᕐᒥᒃ ᖃᓄᖅ  

ᐱᓕᕆᖃᑎᒋᔭᐅᑦᓯᐊᕋᓱᐊᖅᑐᑎᑦ. ᑕᒪᓐᓇ 

ᑐᑭᓯᑦᑎᐊᖃᑎᒌᓐᓂᖅᓴᕆᒍᒪᒐᔭᖅᑕᕋ ᖃᓄᖅ 

ᐱᔾᔪᑕᐅᒍᓐᓇᕐᒪᖔᖅ.  

 

ᑕᐃᒃᑯᐊᓗ ᐊᑐᖅᑕᐅᕙᑦᑐᐃᑦ ᐅᓪᓗᒥᐅᔪᖅ 

ᐊᓯᔾᔨᖅᑕᐅᕙᓪᓕᐊᓂᐊᖅᑐᑦ ᐊᕐᕌᒍᒋᓂᐊᖅᑕᑎᓐᓂ 

2018 ᖃᕆᓴᐅᔭᓕᕆᓂᒃᑯᑦ ᐱᓕᕆᐊᖑᕙᓪᓕᐊᔪᑦ 

ᓄᓇᓕᓕᒫᓄᑦ ᐋᖅᑭᑦᑕᐅᕙᓪᓕᐊᓂᐊᕐᓂᖏᑦ. 

ᑕᒪᓐᓇ ᓇᓗᓇᐃᖅᐸᓪᓕᐊᔫᒐᓗᐊᖅ 

ᐊᑭᕐᕆᔮᕐᓂᖅᓴᐅᒍᒫᓕᕋᓗᐊᖅᑐᒍᑦ ᑕᐃᒃᑯᐊ 

ᐃᖏᕐᕋᑦᑎᐊᓕᖅᑲᑕ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ, ᒥᓂᔅᑕ 

ᖃᐅᔨᒪᒐᕕᑦ ᐊᕐᕌᒍᑲᓪᓛᓗᖕᓂᒃ ᐅᓇ ᖃᔅᓯᓂᒃ 

ᐅᖃᐅᓯᕆᓕᕐᒥᔭᕋᓗᐊᕗᑦ 

ᐃᓗᐊᓐᖏᑦᑐᐊᓗᓂᕋᖅᖢᒍ 

ᐅᖃᐅᓯᕆᓕᓵᓐᖏᑕᕋᓗᐊᕋᐅᓇ. ᐅᕙᖓ ᐊᕐᕌᒍᓂᑦ 

ᑎᓴᒪᓂᒃ ᐃᓚᐅᕝᕕᒋᓕᖅᑕᕋ ᐃᓗᐊᖅᓯᓚᐅᓐᖏᑦᑐᖅ 

ᓱᓕ.  

 

ᓄᓇᓕᖕᓃᖦᖢᑕ ᖃᐅᔨᒪᓐᖏᑦᑎᐊᕋᑦᑕ ᑭᓱ 

ᐃᓗᐊᓐᖏᓕᐅᕈᑕᐅᖕᒪᖔᑦ. ᐃᓕᔅᓯ 

ᖃᐅᔨᒪᔪᒃᓴᐅᒐᔅᓯ. ᐊᐱᕆᓇᓱᒍᑎᒋᒐᓗᐊᖅᐸᕋ. 

ᑭᓱᐃᓐᓇ ᐃᓗᐊᓐᖏᓕᐅᕈᑎᒋᕕᓯᐅᒃ 

ᐅᑕᖅᑭᔅᓲᔭᕈᑎᐊᓗᒋᓕᖃᑦᑕᖅᐸᕗᑦ? 

ᐅᓄᖅᑐᑎᒍᓪᓗ ᑐᓴᖅᑎᑕᐅᓇᑕ, ᐱᔪᒪᓇᓲᑎᑦ 

ᑎᑎᕋᖅᓯᒪᑦᑎᐊᓐᖏᒻᒪᑕ ᐃᓚᑰᖕᒪᓪᓘᓐᓃᑦ, 

ᐃᒪᐃᓕᔭᐅᖦᖤᕋᑕᓘᓐᓃᑦ. ᐊᕐᕌᒍᓕᒫᒧᑦ ᑕᕝᕙ 

ᐅᑕᖅᑭᔭᖅ ᐃᓛᖕᓂᑦ. ᖃᐅᔨᒪᓐᖏᓇᑦᑕ.  

 

ᒥᓂᔅᑕ ᐊᐱᕆᒃᑲᓐᓂᖅᐸᕋ. ᑭᓱᑦ 

ᐃᓗᐊᓐᖏᓕᐅᕈᑕᐅᖕᒪᑦ ᐊᕐᕌᒍᓕᒫᖅ ᐃᓛᓐᓂᑦ 

ᐅᑕᖅᑭᓕᖃᑦᑕᖅᐱᑕ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒪᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑖᓐᓇᐃᓛᒃ ᐅᑕᖅᑭᓂᖅ ᐊᒻᒪᓗ  



ᐱᖓᑦᓯᖅ, ᒫᑦᓯ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᕈᓐᓇᖅᑐᖓ ᐊᕐᕌᒍ ᐅᖓᑖᓅᒃᑲᓐᓂᕈᓐᓇᕐᒥᔪᐃᑦ 

ᑕᐃᒃᑯᐊ ᐊᖁᑦᑐᖅᓯᐅᑎᒥᓂᒃ ᐃᓱᓕᑦᑐᖃᕐᓂᖅᑲᑦ 

ᑲᔪᓯᕙᓪᓕᐊᑎᑕᐅᒋᐊᒃᑲᓐᓂᕈᓐᓇᖅᑐᖅ ᑕᐃᒃᑯᓄᖓ 

ᐊᓪᓚᕝᕕᖓᓅᑐᐃᓐᓇᕐᓗᑎᑦ 

ᑲᔪᓯᒋᐊᑦᑎᐊᑲᓐᓂᕈᓐᓇᕐᒥᔪᑦ.  

 

ᐅᖃᕈᒪᑐᐃᓐᓇᖅᑐᖓ, ᐅᖃᖅᑎᑦᑎᔩ, ᐅᕙᖓ 

ᐊᓪᓚᕝᕕᖓᓅᖅᑐᖃᓪᓚᕆᓚᐅᖅᓯᒪᓐᖏᑦᑐᖅ 

ᐊᖁᑦᑐᖅᓯᐅᑎᒥᓂᒃ ᐊᑯᓂᒍᓱᓕᖅᑐᒥᒃ. 

ᐊᑕᐅᓯᐊᑦᑎᐊᖅ ᐊᓪᓚᕝᕕᖓᓅᖅᓯᒪᔪᖃᖅᑐᖅ 

ᐅᓂᒃᑳᕆᐊᖅᑐᖅᓯᒪᓪᓗᓂ ᐊᑯᓂᒍᓱᓕᕐᓂᕋᖅᓱᓂ 

ᐊᖁᑦᑐᖅᓯᐅᑎᒥᓂᒃ ᐱᓕᕆᖃᑎᒋᒐᑦᑎᒍᑦ ᑖᓐᓇ 

ᑲᔪᓯᓂᕋᓚᐅᖅᓯᒪᔭᖓ ᕿᓚᒥᕈᓘᓕᓚᐅᖅᓯᒪᔪᖅ.  

 

ᐅᓄᖅᑑᒍᓐᓇᖅᑐᐃᑦ ᐱᔾᔪᑕᐅᔪᑦ ᖃᐅᔨᒪᓐᖏᓪᓗᑕ 

ᑭᓱᒥᒃ ᐱᔾᔪᑎᖃᕐᒪᖔᖅ. ᐅᖃᑐᐃᓐᓇᕈᓐᓇᖅᑐᖓ, 

ᐅᖃᖅᑎᑦᑎᔩ, ᐱᓕᕆᖃᑎᖃᕈᒪᓂᖅ 

ᒪᑐᐃᖔᑦᑎᐊᖅᑯᒍᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓱᓕᓪᓚᑦᑖᖅᑐᕈᓘᒐᓗᐊᖅᑐᖓ. ᓄᓇᑦᑎᓐᓂ 

ᑕᒪᔾᔭᐅᔪᒃᓴᐅᔪᖅ, ᐊᖓᔪᓐᓂᓪᓗ ᐅᔾᔨᕈᓱᒃᖢᖓ, 

ᐅᖃᐅᔾᔭᐅᖃᑦᑕᖅᑐᒍᑦ ᑕᒪᓐᓇ 

ᐋᖅᑭᑦᑎᐊᖅᓯᒪᓐᖏᑦᑐᐊᓘᓂᖓᓂᒃ. ᐊᑯᓂᐊᓗᒃ 

ᐅᑕᖅᑭᖃᑦᑕᕐᓂᖏᓐᓂᒃ. ᐅᕙᒍᑦ 

ᖃᐅᔨᒪᓐᖏᑦᑎᐊᖅᑐᒍᑦ ᐃᓗᐊᓐᖏᓕᐅᕈᑎᖓᓂᒃ. 

ᒥᓂᔅᑕ ᐱᓕᕆᕝᕖᑦ ᖃᐅᔨᒪᓪᓗᐊᕐᒪᑦ ᖃᓄᐃᒻᒪᑦ 

ᑕᒪᓐᓇ ᐃᓗᐊᓐᖏᑦᑐᐊᓘᖕᒪᖔᑦ. 

ᖃᐅᔨᒪᓐᖏᑦᑐᒍᓪᓕ ᐅᑕᖅᑭᔨᑐᐃᓐᓇᐅᒐᑦᑕ.  

 

ᐅᓇᓕ ᐊᐱᖅᑯᑎᒋᔪᒪᖕᒥᔭᕋ 

ᐊᑯᓂᐅᓗᐊᖃᑦᑕᕋᓱᒋᓚᐅᕐᒥᒐᑦᑎᒍᓪᓕ 

ᒥᑦᑎᒪᑕᓕᖕᒥ ᐃᒻᒪᖃ ᐅᓄᖅᓯᑦᑎᐊᖑᓚᐅᖅᖢᑎᑦ  

ᑭᓯᐊᓂ ᐱᓕᕆᐊᖑᑕᐃᓐᓇᖃᑦᑕᕐᒪᑕ. ᑕᒪᒃᑯᐊ 

ᐱᕙᓪᓕᐊᔪᑦ ᓄᖅᑲᖔᖅᑎᑕᐅᖃᑦᑕᕐᒪᑕᐃᑦ? ᑖᓐᓇ 

ᐊᐱᖅᑯᑎᒋᔾᔪᑎᒋᕙᕋ ᑕᖅᑭᐅᓚᐅᖅᑐᒥ ᐅᖓᓪᓕᕐᒥ 

ᒥᑦᑎᒪᑕᓕᖕᒥᓕ ᐅᓄᖅᑐᐊᓗᖕᓂ ᐊᑕᐅᑎᒃᑯᐊᓗᒃ 

ᑎᑭᑕᐅᓚᐅᕋᑦᑕ. ᐃᓱᒪᓇᖅᓯᑳᓪᓚᑭᓪᓗᓂ ᒪᑯᐊᖃᐃ 

ᐅᑕᖅᑭᓴᒃᑎᑕᐅᓚᐅᖅᑐᑦ ᐅᓄᖅᓯᑦᑎᐊᖑᓚᐅᖅᑐᖅ 

ᐊᐅᓪᓚᖅᑎᑕᐅᓐᓇᓵᖃᑦᑕᕋᒥᒃ. ᑕᐃᒪᐃᒻᒪᖅᑲᐃ 

ᐊᑕᐅᑎᒃᑯᐊᓗᒃ ᑎᑭᕝᕕᐅᓯᑳᓪᓚᓚᐅᖅᐳᒍᑦ?  

ᖃᓄᕐᒪᓐᓇ ᐋᖅᑭᒃᓯᒪᔪᖅ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑑᔪᖅ, ᒥᔅ ᐃᐊᓪ-

ᑲᓇᑕᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᑕᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᐊᒻᒪ ᖁᔭᓐᓇᒦᖅᑐᒍ ᑖᓐᓇ. ᐃᓛᒃ 

ᐅᓄᖅᑐᐃᓂᓛᒃ ᐱᔾᔪᑕᐅᒍᓐᓇᕐᒪᑕ. ᑕᒪᓐᓇᑦᑕᐅᖅ 

ᑕᑕᑎᕆᓂᐅᑉ ᖄᖓᒍᑦ ᐊᒻᒪ 

ᐊᐅᓪᓚᖅᑎᑕᐅᖃᑦᑕᕆᐊᖃᕐᓂᖏᑦ. 

ᖃᐅᔨᒪᔪᐃᓐᓇᐅᔪᒍᑦ ᓱᑲᑦᑐᑯᓘᓐᖏᑦᑐᖅ 

ᑎᑎᖅᑲᕐᓂᐊᕐᕕᒃᑯᑦ ᐊᐅᓪᓚᑎᑦᑎᓂᕐᒧᑦ 

ᑎᑭᑎᑦᑎᓂᕐᒧᓪᓗ.  

 

ᐊᖏᖃᑎᒋᔪᓐᓇᖅᑕᒋᑦ ᐆᒥᖓ, ᑕᑲᓐᓇ 

ᕿᒥᕐᕈᓇᒋᐊᖅᑐᓚᐅᖅᓯᒪᒐᒃᑯ Canada Bank 

Note-ᖑᓂᕋᖅᑕᐅᔪᖅ ᑕᑲᓇᓂ ᐋᑐᕚᒥ ᑖᒃᑯᓂᖓ 

ᐊᖁᑦᑐᖅᓯᐅᑎᑖᕈᑎᓂᒃ ᓴᓇᕙᓪᓕᐊᕙᑦᑐᑦ 

ᐱᓕᕆᕝᕕᖓ ᐱᔭᕆᐊᑐᔪᒻᒪᕆᐋᓗᒃ. ᐊᒻᒪᓗ 

ᐊᑕᐅᓯᑯᓗᒻᒥᒃ ᓴᓇᒋᐊᖃᓐᖏᑦᑐᖅ ᐅᓄᖅᑑᓕᕌᖓᑕ 

ᑭᓯᐊᓂ ᓴᖅᑭᑎᑦᑎᖃᑦᑕᖅᑐᑦ. ᑖᓐᓇ ᐃᓚᖓᒍᑦ 

ᐱᔾᔪᑕᐅᒍᓐᓇᖅᑐᖅ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅᑐ ᐹᓪ ᐅᑲᓕᖅ.  

 

ᐊᐱᖅᑯᑦ 678 - 4(3): ᐃᓕᓐᓂᐊᕐᕕᒻᒥ 

ᓴᐳᑎᓯᒪᓂᖅ (ᐅᑲᓕᖅ) 
 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑖᓐᓇ ᐊᐱᕆᒃᑲᓐᓂᕈᒪᓕᕐᒥᔭᕋ 

ᐃᓕᓐᓂᐊᖅᑐᓕᕆᔨᓐᓄᑦ ᒥᓂᔅᑑᔪᖅ.  
 

ᑕᐃᒪᐃᓛᒃ, ᐋᓯᑦ ᐃᑭᑦᑐᖃᓚᐅᕐᖓᑦ 

ᐅᒡᒍᓐᓇᕕᔾᔪᐊᖅᑐᓂᒃ ᑕᐃᒃᑯᐊ ᑰᒑᕐᔪᒻᒥᐅᑕᐃᑦ  



ᐱᖓᑦᓯᖅ, ᒫᑦᓯ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3820 

ᐃᓕᓐᓂᐊᕐᕕᒥᓂᒃ ᐊᓯᐅᔨᓚᐅᕐᖓᑕ ᑖᓐᓇ 

ᓯᕗᓪᓕᖅᐹᖑᓇᓂ. ᑕᐃᒫᒃ ᑕᑯᖃᑦᑕᖅᑐᓂ 

ᐅᒡᒍᓇᑦᑎᐊᕐᖓᑦ ᑖᒃᑯᐊ ᐃᓕᓐᓂᐊᕐᕖᑦ 

ᐊᑑᑎᖃᕕᔾᔪᐊᖅᑐᑦ ᓄᓇᓕᓐᓂ 

ᐃᑭᑐᐃᓐᓇᖃᑦᑕᑎᓪᓗᒋᑦ ᐊᒻᒪᓗ 

ᐃᑭᑎᑕᐅᖃᑦᑕᑎᓪᓗᒋᑦ. 

ᕿᒥᕐᕈᕙᓪᓕᐊᒋᐊᖃᖅᑑᔮᓕᕋᑦᑕ ᐋᖅᑭᒋᐊᕈᑎᔅᓴᓂᒃ 

ᓴᐳᒻᒥᒋᐊᒃᑲᓂᕐᓗᒋᑦ.  
 

ᓇᒧᑦ ᑕᐃᒪᓐᓇ ᓇᓕᐊᓐᓄᕋᕈᓘᔭᖃᑦᑕᖅᓯᒪᒐᒪ 

ᓯᓚᑎᑦᑎᓐᓄᑦ ᑕᑯᖃᑦᑕᖅᓯᒪᓪᓗᖓᓗ ᑕᒪᒃᑯᐊ 

ᐃᓕᓐᓂᐊᕐᕖᑦ ᐃᓚᖏᑦ ᓴᐴᓗᑕᖃᓲᖑᒻᒪᑕ. 

ᑕᐃᒪᐃᑦᑐᖃᖅᑲᑕᖃᐃ ᐃᓚᖏᑦ, ᐱᓗᐊᖅᑐᒥ 

ᐃᓕᓐᓂᐊᕐᕕᕗᑦ, ᓴᐳᒻᒥᔭᐅᓂᖅᓴᐅᒐᔭᖅᑑᒐᓗᐊᑦ, 

ᓱᕋᑦᑎᖅᑕᐅᓐᖏᓂᖅᓴᐅᓗᑎ ᐃᓛᓪᓘᓐᓃᑦ 

ᐃᑭᑎᑕᐅᓐᖏᓪᓗᑎᑦ. ᑖᓐᓇ ᒥᓂᔅᑑᔪᖅ 

ᑕᐃᒪᐃᑦᑐᓂᒃ ᕿᒥᕐᕈᕙᓪᓕᐊᒍᓐᓇᖅᑲ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᐹᓪ ᖁᐊᓴ.  
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᑕᐃᒪ ᒫᓐᓇ, ᐃᓛᒃ 

ᕿᒥᕐᕈᐊᖃᑦᑕᖅᓯᒪᔪᒍᑦ ᐊᔾᔨᒌᓐᖏᑦᑐᓂᒃ ᖃᓄᖅ 

ᑕᒪᒃᑯᐊ ᐃᓕᓐᓂᐊᕐᕕᒃᐳᑦ 

ᐊᑦᑕᕐᓇᖅᑕᐃᓕᒪᖁᓪᓗᒋᑦ. ᑖᓐᓇ ᑕᕝᕙ 

ᐊᐱᖅᑯᑎᒋᓵᖅᑕᖓ ᑕᐃᒪᓐᓇ. ᑕᒪᓐᓇᑦᑕᐅᖅ 

ᕿᒥᕐᕈᐊᖅᓯᒪᓕᕐᒥᔭᕗᑦ ᖃᓄᖅ ᓇᐅᒃᑯᑦ 

ᐊᑦᑕᕐᓇᓐᖏᓂᖅᓴᐅᓕᔪᓐᓇᕐᒪᖔᑦ 

ᐃᓕᓐᓂᐊᕐᕕᖁᑎᕗᑦ ᐊᓐᓂᕐᓇᕐᒪᑕᐃᓛᒃ. ᑕᒪᑐᒥᖓ 

ᕿᒥᕐᕈᐊᖅᓯᒪᖕᒥᔪᒍᑦ ᖃᓄᖅᑑᕈᑎᒃᓴᒃᑲᓐᓂᑦᑎᓐᓂᒃ.  

ᐃᓕᓐᓂᐊᕐᕕᖕᓂ ᓴᓇᓕᕌᖓᑦᑕ ᐅᕝᕙᓘᓐᓃᑦ 

ᐃᓕᓐᓂᐊᕐᕕᖁᑎᕗᑦ. ᖃᓄᖔᒃ, 

ᐃᓚᒃᑲᓐᓂᕆᐊᓕᕌᖓᑦᑎᒍᓪᓘᓐᓃᑦ. ᑕᒪᔾᔭ 

ᐃᓱᒪᒋᕙᓪᓕᐊᖑᔭᓕᖅᑕᕗᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᓐᓂᐊᕐᓂᖅ 

ᑭᓪᓕᖃᓲᖑᒥᒻᒪᑦ ᐱᔭᕆᐊᖃᓲᖑᓪᓗᒋᑦ.  

ᑖᒃᑯᐊᓕᖃᐃ ᖃᖓᒃᑯᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑕᒪᑐᒥᖓ ᕿᒥᕐᕈᒌᓛᖅᑲᑦ? ᖃᖓᓕ 

ᐋᖅᑭᓱᐃᓛᕋᓗᐊᖅᑲᑦ ᓴᐳᒻᒥᔾᔪᑎᔅᓴᓂᒃ 

ᐋᖅᑭᓱᔅᓯᒪᓪᓚᕆᑦᑐᓂᒃ ᐃᑭᑦᑐᖃᒃᑲᓂᕐᓂᐊᖏᒻᒪᑦ 

ᐃᓕᓐᓂᐊᕕᒻᒥ ᐊᑑᑎᖃᕕᔾᔪᐊᖅᑐᑦ 

ᓄᓇᕗᒻᒥᐅᑕᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᖁᐊᓴ.  
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᒪᓕᒐᓕᐅᖅᑎᐅᖃᑎᒐ ᐅᖃᐅᑎᔪᓐᓇᖅᓯᔭᕋ, ᑕᐃᒪᐃᓛᒃ 

ᒫᓐᓇᐅᓕᖅᑐᖅ ᐃᓕᓐᓂᐊᕐᕕᒃᐳᑦ ᑕᒪᒃᑯᐊ 

ᐊᕙᓗᓕᐅᖃᑦᑕᖅᑕᕗᑦ ᐅᓅᓇ ᐊᑖᒍᑦ ᐃᓚᖏᑦ 

ᑕᐅᓇᓐᖓᑦ ᓄᓇᒥᑦ. ᑕᒪᓐᓇ ᓯᕗᓪᓕᖅ ᓇᑎᖓ 

ᖁᑦᑎᐸᓘᔭᖃᑦᑕᕐᒪᑦ. ᑕᒪᕐᒥᓕᒫᖅ ᑕᐃᒪ 

ᐃᓕᓐᓂᐊᕐᕕᒃᐳᑦ ᑕᒪᒃᑯᓂᖓ ᐊᕙᓗᒥᒃ 

ᐋᖅᑭᒃᓯᕕᒋᔪᒪᓯᒪᓪᓗᑎᒍ ᐅᖃᖅᓯᒫᓂᓕᖅᑐᒍᑦ ᐊᒻᒪᓗ, 

ᓇᐅᒃᑯᑲᓐᓂᖅ ᕿᒥᕐᕈᐊᕋᓱᒃᑲᓗᐊᖅᑐᒍᑦ ᓇᐅᒃᑯᒃᑭᐊᖅ 

ᐊᑦᑕᕐᓇᓐᖏᓂᖅᓴᒃᑯᑦ ᐃᓕᓴᒃᑲᓐᓂᕈᓐᓇᖅᐱᑕ? ᐃᒻᒪᖃ 

ᐊᕙᓗᓪᓚᑦᑖᕌᓗᖕᒥᒃ ᕿᒥᕐᕈᐊᕆᐊᖃᖅᐱᑖ? ᓲᕐᓗ 

ᑕᒪᔾᔭᐅᖕᒪᑕ. ᐊᓯᖏᓐᓂᓪᓗ ᑕᐃᒪ 

ᐆᒃᑐᕆᐊᕈᒪᖃᑦᑕᖅᓯᒪᓕᕐᒥᒐᑦᑕᐃᓛᒃ. ᑖᒃᑯᐊ ᓄᓇᓖᑦ 

ᓄᓇᓕᖕᓂ ᐃᓚᖏᓐᓂ ᐱᕙᓪᓕᐊᖃᑦᑕᓕᕐᒪᑕ. ᓲᕐᓗ 

ᒪᑯᐊ Neighbourhood watch, ᐃᒻᒪᖄ ᐅᔾᔨᖅᓱᖅᑏᑦ 

ᓄᓇᓕᖕᓂ, ᐅᖃᖃᑎᒋᖃᑦᑕᖅᓯᒪᖕᒥᔭᕗᑦ ᑕᒪᒃᑯᐊ 

ᓄᓇᓕᖕᓂ ᕼᐋᒻᓚᖑᔪᐃᑦ ᑕᒪᒃᑯᐊ ᐸᓖᓯᓐᖑᐊᖏᑦ 

ᖃᓄᖅ ᐅᔾᔨᖅᓱᕐᔫᒥᖃᑦᑕᕈᓐᓇᕐᓂᖅᓴᐅᔪᓐᓇᕐᒪᖔᑖ.  
 

ᐊᔾᔨᒌᓐᖏᑦᑐᓂᑦ ᕿᒥᕐᕈᐊᖃᑦᑕᖅᓯᒪᔪᒍᑦ ᐊᒻᒪ 

ᐱᒋᐊᖅᓯᒪᓕᖅᑐᑕ, ᐱᒋᐊᖃᑦᑕᖅᓯᒪᓪᓗᑕ. ᐄ, 

ᑕᒪᓐᓇᓕ ᐊᕙᓗᓕᕐᓂᖅ ᑕᒪᓐᓇ ᑲᔪᓯᒋᐊᕌᓂᒃᑐᖅ 

ᐃᓕᓐᓂᐊᕐᕕᑦᑎᓐᓄᑦ. ᐊᒻᒪᓗ ᑐᓐᖓᕕᒃᓴᖓ ᓇᓂ 

ᐃᓕᓐᓂᐊᕐᕕᒃ ᓄᑖᖅ ᓇᓃᓐᓂᐊᕐᒪᖔᑦ 

ᓴᓇᔭᐅᓂᐊᖅᑐᖅ. ᓲᕐᓗ ᓄᑖᖑᓐᓂᖅᐸᑦ ᑐᓐᖓᕕᒃᓴᖓ 

ᑕᒪᓐᓇ ᖃᓄᐃᓕᖓᓪᓚᕆᖕᓂᐊᕐᒪᖔᑦ 

ᐅᔾᔨᖅᓱᕋᓱᖕᓂᖅᓴᐅᓕᕐᒥᔭᕗᑦ. ᓲᕐᓗ ᑕᐃᒪ 

ᐊᔾᔨᓯᓐᖑᐊᕐᓗᒍ ᑭᓐᖓᕐᓂ, ᐃᒫᒃ ᐃᓕᓐᓂᐊᕐᕕᒃ ᑖᓐᓇ 

ᑕᐅᓄᖓ ᓄᓇᒧᑦ ᑐᓐᖓᓂᖅᓴᓪᓚᕆᐅᖕᒪᑦ 

ᐊᑖᓄᐊᖅᑐᖃᕈᓐᓇᖏᖦᖢᓂ. ᑕᒪᔾᔭᐅᖕᒪᑕ 

ᐱᕙᓪᓕᐊᓪᓚᕆᒃᑕᕗᑦ ᐊᑦᑕᕐᓇᖅᑕᐃᓕᒪᓂᖅ 

ᐃᓕᓐᓂᐊᕐᕕᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐅᑲᓕᖅ.  
 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐱᔭᕇᖅᓯᕋᑖᓐᖏᑉᐸᑦ  

ᐊᐱᕆᑲᓂᕐᓂᐊᕋᑖᓐᖏᑕᕋᓗᐊᕋ, ᑭᓯᐊᓂ 

ᑕᐃᒪᐃᒍᒪᒻᒪᑦ ᐊᐱᕆᒃᑲᓐᓂᓕᕆᕙᕋ. ᑖᒃᑯᐊᖏᓛᒃ 

ᓯᕗᓪᓕᖅᐹᖑᓐᖏᑎᐊᕐᖓᑦ ᑕᒪᓐᓇ ᐃᑭᑎᑦᑎᓂᖅ 

ᐃᓕᓐᓂᐊᕐᕕᒻᒥ, ᑖᒃᑯᐊᖃᐃ ᐊᓪᓚᕝᕕᖏᑦ 

ᕿᒥᕐᕈᕙᓪᓕᐊᓯᒪᓕᕋᓗᐊᖅᑲ 

ᐃᓕᔪᑎᒋᕙᓪᓕᐊᓪᓗᒋᑦ ᑖᒃᑯᐊ ᓱᕈᓯᓛᑯᓗᐃᑦ ᓱᒻᒪᑦ 

ᑕᐃᒪᐃᒻᒪᑦ ᐃᑭᑎᑦᑎᕙᒻᒪᖔᑕ? 

ᖃᐅᔨᓴᖅᑕᐅᑦᑎᐊᕐᓗᑎᒃ ᑕᒪᓐᓇ 

ᓄᖅᑲᐅᒥᓂᐊᕐᖓᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 



ᐱᖓᑦᓯᖅ, ᒫᑦᓯ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᖁᐊᓴ.  
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᒫᓐᓇ, ᐃᓛᒃ ᒫᓐᓇᓗᐊᖅ ᐊᒻᒪᓗ 

ᑕᐅᕗᖓᑲᓪᓚᒃ ᐱᒋᐊᖅᓯᒪᓕᕐᒥᔭᕗᑦ 

ᐊᖏᔪᖅᑳᕆᔭᐅᔪᑦ, ᐊᖏᔪᖅᑳᕆᔭᐅᔪᐃᑦ 

ᐃᓚᐅᒃᑲᓐᓂᕆᐊᖃᓪᓚᕆᖕᒪᑕ. ᐊᖏᔪᖅᑳᕆᔭᐅᔪᑦ, 

ᕿᑐᕐᖓᕆᔭᑦᑎᓐᓂ 

ᐅᖃᐅᔾᔪᐃᑦᑎᐊᖃᑦᑕᕆᐊᖃᕋᑦᑕ. 

ᐊᖏᔪᖅᑳᕆᔭᐅᔪᐃᑦ ᑕᒪᔾᔭ. ᓲᕐᓗ 

ᑐᓐᖓᕕᒋᖕᒥᒐᑦᑎᒍ ᑕᒪᒃᑯᓂᖓ. ᑕᕝᕘᓇ ᑕᕝᕙ 

ᐅᖃᕈᓐᓇᑐᐃᓐᓇᖅᑐᖓ Parental Engagement. 

ᐊᖏᔪᖅᑳᑦ ᖃᓄᖅ ᐃᓚᐅᒃᑲᓐᓂᕈᓐᓇᕐᒪᖔᑕ, 

ᐅᖃᐅᔾᔪᐃᒃᑲᓐᓂᕈᓐᓇᕐᒪᖔᑕ.  
 

ᑕᕝᕘᓇᓕ ᐱᒋᐊᖅᓯᒪᓕᖅᑐᒍᑦ ᐊᖏᔪᖅᑳᑦ ᖃᓄᖅ 

ᐃᓚᒋᔭᐅᒃᑲᓐᓂᕈᓐᓇᕐᒪᖔᑕ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᑕᒪᒃᑯᐊ 

ᐃᓚᐅᑎᑕᐅᒃᑲᓐᓂᕋᓱᑦᑐᑦ. ᐃᒻᒪᖄ ᓄᓇᓕᖕᓂᓗ 

ᑲᑎᒪᖃᑦᑕᕈᑎ ᑕᒪᑐᒥᖓ ᐅᖃᐅᓯᖃᕐᓗᑎᒃ, 

ᑕᐃᒪᓐᓇ ᑭᓯᐊᓂ. ᓄᓇᓕᓕᒫᑦ ᑖᒃᑯᐊ 

ᐃᓚᐅᒋᐊᖃᕐᒪᑕ, 

ᐃᓕᓐᓂᐊᖅᑐᓕᕆᔨᑐᐃᓐᓇᐅᓐᖏᑦᑐᑦ ᑭᓯᐊᓂ 

ᓄᓇᓕᓕᒫᑦ ᐃᓚᐅᑦᑎᐊᕆᐊᖃᕐᒪᑕ, 

ᐊᖏᔪᖅᑳᕆᔭᐅᔪᐃᓪᓗ ᐱᓗᐊᖅᑐᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑖᓐᓇ ᐱᕕᖃᕈᓐᓃᕐᒪᑦ. ᑲᔪᓯᓗᑕ. 7. 

ᑎᑎᖅᑲᑎᒍᑦ ᐊᐱᖅᑯᑏᑦ. 8. ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔪᑏᑦ. (ᑐᓵᔨᑎᒍᑦ) 9. 

ᑭᐅᔾᔪᑏᑦ ᒪᑐᐃᖅᓯᒍᑎᓄᑦ. 10. 

ᐊᑎᓕᐅᖃᑎᒌᑦᑐᒥᓃᑦ. 11. ᑭᐅᔾᔪᑏᑦ 

ᐊᑎᓕᐅᖅᑐᒥᓂᕐᓄᑦ. 12. ᐅᓂᒃᑳᓕᐊᒥᓃᑦ 

ᑲᑎᒪᔨᕋᓛᖑᑲᐃᓐᓇᖅᑐᓄᑦ, ᑲᑎᒪᔨᕋᓛᓄᓪᓗ 

ᒪᓕᒐᒃᓴᐃᑦ ᐱᓪᓗᒋᑦ ᐊᓯᖏᓪᓗ. ᒪᓕᒐᓕᐅᖅᑎ 

ᑲᖏᖅᖠᓂᕐᒧᑦ ᐊᒻᒪ ᐃᒡᓗᓕᒑᕐᔪᖕᒧᑦ, ᒥᔅᑕ ᑖᒻ 

ᓴᒻᒧᖅᑐᖅ.  

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 022 - 4(3): ᒪᓕᒐᒃᓴᖅ 

28, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᐃᑦ ᐱᔾᔪᑎᓖᑦ ᐊᑐᐊᖅᑕᐅᔭᕆᐊᓕᓐᓂᒃ 

ᐊᔾᔨᒌᓕᖓᑎᑕᐅᔪᓂᓪᓗ (ᓴᒻᒧᖅᑐᖅ, ᑖ) 

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᓂᒃᑳᕈᒪᔪᖓ ᑖᓐᓇ ᒪᓕᒐᒃᓴᖅ 28, ᐊᓯᔾᔩᒍᑕᐅᔪᖅ 

ᑕᒪᒃᑯᓂᖓ ᒪᓕᒐᕐᓂ ᐊᔾᔨᒌᒋᐊᖃᕐᓂᐅᔪᓂᓪᓗ, 

ᕿᒥᕐᕈᔭᐅᓯᒪᓕᕐᖓᑕ ᑲᑎᒪᔨᕋᓛᓄᑦ 

ᒪᓕᒐᓕᕆᓂᕐᒧᑦ, ᑖᓐᓇᓗ ᒪᓕᒐᒃᓴᖅ 

ᐋᖅᑭᒋᐊᖅᑕᐅᓯᒪᓪᓗᓂ ᑎᑎᕋᖅᑕᐅᓕᖅᑭᔅᓯᒪᓪᓗᓂ 

ᐃᓱᒪᔅᓴᖅᓯᐅᕈᑎᐅᔪᓐᓇᓕᖅᑐᖅ ᑲᑎᒪᓂᑐᐃᓐᓇᕐᒥ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 28. 

ᑕᕝᕙᓂ ᑲᑎᒪᔾᔪᑎᒃᓴᓃᓛᒃ ᐅᓪᓗᑐᐃᓐᓇᕐᒥ ᒫᑦᓯ 

10. 

 

13. ᑎᑎᖅᑲᓂᑦ ᓴᖅᑮᓂᖅ. (ᑐᓵᔨᑎᒎᕈᓐᓃᖅᑐᖅ) 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪ ᐃᖏᕐᕋᔪᓕᕆᓂᕐᒧᑦ ᒥᔅ 

ᒫᓂᑲ ᐃᐊᓪ-ᑲᓇᔪᖅ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 276 - 4(3): ᐅᓂᒃᑳᖅ 

ᓄᓇᓕᓐᓂ ᐃᖏᕐᕋᔪᓕᕆᓂᕐᒧᑦ 

ᐱᒋᐊᖅᑎᓂᕐᒧᐊᖓᔪᓂᒃ 2016-2017 

(ᐃᐊᓪ-ᑲᓇᔪᖅ) 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᒪᓕᒐᓕᐅᕐᕕᒻᒨᕆᕗᖓ ᐅᓂᒃᑳᓕᐊᒥᓂᐅᔪᓂᑦ 

ᓄᓇᓕᓐᓂ ᐃᖏᕐᕋᔪᓕᕆᓂᕐᒧᑦ 

ᐱᒋᐊᖅᑎᑕᐅᓯᒪᔪᓂᑦ 2016-17-ᒥᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᐃᑦ ᓴᖅᑭᑕᐅᓂᖏᑦ. 

ᐊᕙᑎᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑕ ᔫ ᓴᕕᑲᑖᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 277 - 4(3): 

ᐊᕙᑎᓕᕆᔨᒃᑯᑦ ᓄᓇᕗᒻᒥ ᐃᖃᓗᒐᓱᓐᓂᕐᒧᑦ 

ᐸᕐᓇᐅᑎᖓ, 2016-2020 (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᓪᓗᒥ  



ᐱᖓᑦᓯᖅ, ᒫᑦᓯ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᕐᕕᒻᒨᖅᓯᒍᒪᔪᖓ ᐊᕙᑎᓕᕆᔨᒃᑯᑦ 

ᓄᓇᕗᑦᒥ ᐃᖃᓗᓕᕆᓂᕐᒧᑦ ᐸᕐᓇᐅᑎᖏᓐᓂᑦ 

2016-20-ᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

ᐊᑎᖁᑎᖃᕈᓐᓃᕋᒪ, ᑲᔪᓯᓗᑕ. 14. 

ᐱᖁᔨᕗᖔᕈᑎᒧᑦ ᖃᐅᔨᒃᑲᐅᑦ. (ᑐᓵᔨᑎᒍᑦ) 15. 

ᖃᐅᔨᒃᑲᐃᔪᑎ ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᓂᒃ. 16. 

ᐱᖁᔨᕗᖔᕈᑏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᓐᓇᖓᓄᑦ ᐊᒻᒪ ᐃᒡᓗᓕᒑᕐᔪᒻᒧᑦ, ᒥᔅᑕ ᑖᒻ 

ᓴᒻᒧᖅᑐᖅ.  

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 044 - 4(3): ᕿᒥᕐᕈᔭᐅᕕᒃᓴᖓᑕ 

ᐅᖓᕙᕆᐊᖅᑕᐅᓂᖓ ᒪᓕᒐᒃᓴᖅ 29, 

ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᓯᐅᑎᓕᕆᓂᕐᒧᑦ ᒪᓕᒐᖅ (ᓴᒻᒧᖅᑐᖅ, ᑖ) 

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐃᒪᐃᒻᒪᑦ ᒪᓕᒐᒃᓴᖅ 29, ᐋᖅᑭᒋᐊᕆᔪᑕᐅᔪᖅ 

ᐃᖏᕐᕋᓲᓄᑦ ᒪᓕᒐᖓᓄᑦ, ᐊᐃᑉᐹᓂ 

ᐅᖃᓕᒫᖅᑕᐅᓚᐅᕐᖓᑦ ᓄᕕᐱᕆ 8, 2016; 

 

ᐊᒻᒪᓗ ᐃᒪᐃᒻᒪᑦ ᒪᓕᒐᒃᓴᖅ 29, ᑲᑎᒪᔨᕋᓛᓄᑦ 

ᑐᓂᔭᐅᓯᒪᓕᕐᖓᑦ, ᒪᓕᒐᓕᕆᓂᕐᒧᑦ 

ᑲᑎᒪᔨᕋᓛᖏᓐᓄᑦ ᐃᓱᒪᔅᓴᖅᓯᐅᕈᑎᒋᔭᐅᓂᐊᕐᖓᑦ; 

 

ᐊᒻᒪᓗ ᐃᒪᐃᒻᒪᑦ ᒪᓕᒐᖅ 68(1), ᒪᓕᒐᒃᓴᐃᑦ 

ᑲᑎᒪᔨᕋᓛᓄᑦ ᑐᓂᔭᐅᔪᑦ 

ᑲᔪᓯᔪᑕᐅᔭᕆᐊᖃᓐᖏᒻᒪᑕ ᒪᓕᒐᓕᐅᕐᕕᒃ 

ᐅᓂᒃᑳᓕᐊᒥᓂᖏᓐᓂᒃ ᐱᓚᐅᓐᖏᓐᓂᖏᓐᓂᑦ 

ᐅᕝᕙᓘᓐᓃᑦ 120 ᐅᓪᓗᐃᑦ ᐊᓂᒍᓚᐅᖅᑎᓪᓗᒋᑦ, 

ᑖᓐᓇ ᒪᓕᒐᒃᓴᖅ ᐊᐃᑉᐹᓂ 

ᐅᖃᓕᒫᖅᑕᐅᓚᐅᖅᑎᓪᓗᒍ ᐱᒋᐊᖅᓯᒪᔪᓂ. 

 

ᐊᒻᒪᓗ ᐃᒪᐃᒻᒪᑦ ᑲᑎᒪᔨᕋᓛᑦ 

ᐃᓱᒪᔅᓴᖅᓯᐅᕈᑎᖃᑦᑎᐊᖅᓯᒪᒻᒪᑕ ᑖᒃᑯᓂᖓ 

ᑐᒃᓯᕌᕆᔭᐅᔪᓂᒃ ᒪᓕᒐᔅᓴᒃᑯᑦ; 

 

ᐊᒻᒪᓗ ᐃᒪᐃᒻᒪᑦ ᑲᑎᒪᔨᕋᓛᓪᓗ 

ᐱᕕᖃᒃᑲᓐᓂᕆᐊᖃᕐᖓᑕ ᐱᓕᕆᐊᔅᓴᒥᓂᒃ 

ᐱᓕᕆᒍᓐᓇᓂᐊᕐᖓᑕ; 

 

ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᐃᖃᓗᐃᑦ-ᓂᐊᖁᓐᖒ ᒪᓕᒐᓕᐅᖅᑎᖓᓄᑦ, ᑖᓐᓇ 

ᐱᕕᖃᖅᑎᑕᐅᓂᖓ ᑲᑎᒪᔨᕋᓛᑦ ᐅᓂᒃᑳᓕᐅᕐᓂᕐᒧᑦ 

ᒪᓕᒐᓕᐅᕐᕕᒻᒧᑦ ᐅᐃᒍᔭᐅᖁᓪᓗᒍ 120 

ᐅᓪᓗᑲᓐᓂᕐᓂᑦ.  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ 

ᓈᒻᒪᑦᑐᖅ. ᓈᒻᒪᓴᖅᑐᑦ? ᖁᔭᓐᓇᒦᒃ, ᐊᑭᕋᖅᑐᖅᑐᑦ? 

ᖁᔭᓐᓇᒦᒃ. ᐱᖁᔨᕗᖔᕈᑦ ᑖᓐᓇ ᑲᔪᓯᔪᖅ.  

 

17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᑦ. 

ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᐹᓪ 

ᖁᐊᓴ.  

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 37 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᐊᒻᒪᓗ 

ᐃᓄᐃᑦ ᐅᖃᐅᓯᖓ ᓴᐳᒻᒥᔭᐅᓂᖓᓄᑦ 

ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᐅᔪᒧᑦ ᐊᕐᕕᐊᑦ 

ᐅᐊᖕᓇᖓᓄᑦ, ᒪᓕᒐᒃᓴᖅ 37, ᐊᓯᔾᔩᕈᑕᐅᔪᖅ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥᒃ ᐊᒻᒪᓗ ᐃᓄᐃᑦ 

ᐅᖃᐅᓯᖏᓐᓂᑦ ᓴᐳᔾᔨᓂᕐᒧᑦ ᒪᓕᒐᕐᒥ, ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑎ 

ᓈᒻᒪᒃᑐᖅ, ᓈᒻᒪᓴᖅᑐᐃᑦ? ᐊᑭᕋᖅᑐᖅᑐᑦ?  

ᐱᖁᔨᕗᖔᕈᑎ ᑲᔪᓯᔪᖅ.  

 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕᐅᔪᖅ ᒪᓕᒐᓕᕆᓂᕐᒧᑦ, ᒥᔅᑕ ᑮᑦ ᐲᑕᓴᓐ.  

ᒪᓕᒐᒃᓴᖅ 40 - ᑎᒍᔭᐅᓯᒪᕕᓐᓄᑦ ᒪᓕᒐᖅ - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ 

ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᒧᑦ ᐊᕐᕕᐊ 

ᓂᒋᐊᓄᑦ, ᑖᓐᓇ ᒪᓕᒐᔅᓴᖅ 40, 

ᑎᒍᔭᐅᒪᔪᓕᕆᓂᕐᒧᑦ ᒪᓕᒐᖅ, ᓯᕗᓪᓕᖅᐹᖓᓂᑦ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑎ 

ᓈᒻᒪᑦᑐᖅ, ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑎ ᑲᔪᓯᕗᖅ.  

 

18, ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

19. ᑲᑎᒪᓂᑐᐃᓐᓇᕐᒥ ᒪᓕᒐᔅᓴᓂᒃ ᐊᓯᖏᓐᓂᓪᓗ 

ᑲᑎᒪᔾᔪᑎᖃᓪᓗᑎᒃ ᒪᓕᒐᔅᓴᐃᑦ 19, 26, 32, 33, 

34 ᐊᒻᒪᓗ 35, ᒥᔅᑕ ᐃᓄᒃ 

ᐃᒃᓯᕙᐅᑕᕆᔭᐅᓂᐊᖅᑐᖅ.  

 

ᐊᒻᒪᓗ ᒪᓕᒃᖢᒋᑦ ᐱᖁᔨᕗᖔᕈᑎᒃᑯᑦ 

ᐱᔪᓐᓇᓐᓂᖅᑖᕆᓯᒪᔭᒃᑲ, 41-4(3), 

ᑲᑎᒪᑐᐃᓐᓇᕐᓂᐊᖅᑐᑦ ᐱᓕᕆᐊᒃᓴᒥᖕᓂᒃ 

ᐱᔭᕇᖅᓯᓇᓱᖕᓂᕐᒥᖕᓂᒃ.  

 

ᑲᑎᒪᑐᐃᓐᓇᕆᐊᓚᐅᖏᓐᓂᑦᑎᓐᓂ, 20 ᒥᓂᑦᓯᒥᒃ 

ᕿᑳᕐᔪᖕᓂᐊᖅᐳᒍᑦ. 

 

(ᑐᓵᔨᒃᑰᕈᓐᓃᖅᑐᖅ) ᐃᓱᖅᑎ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:30ᒥ ᐊᒻᒪᓗ 

ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 15:56ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓐᓄᓴᒃᑯᑦ, ᑲᑎᒪᔨᐅᖃᑎᒃᑲ. 

ᒫᓐᓇ ᑲᑎᒪᔨᑐᐃᓐᓇᐅᑎᓪᓗᑕ 

ᑲᑎᒪᕙᓪᓕᐊᓂᐊᓕᕋᑦᑕ ᑲᔪᓯᓂᐊᕋᑦᑕ.  

 

ᓯᕗᓪᓕᕐᒥ ᑕᐃᒃᑯᐊ ᓄᓇᕗᒻᒥ ᓄᓇᓕᖕᓂ ᑐᓵᔪᑦ 

ᑏᕖᒃᑯᓪᓗ ᑕᐅᑐᒃᑐᑦ ᑐᓐᖓᓱᒋᑦᑎ 

ᑲᑎᒪᕕᖁᑎᔅᓯᓐᓄᑦ.  

 

ᑲᑎᒪᕙᓪᓕᐊᓂᐊᖅᑎᓪᓗᑕ ᐅᑯᓂᖓ 

ᐱᓕᕆᐊᒃᓴᖃᖅᑎᑕᐅᔪᒍᑦ, ᐱᖁᔭᒃᓴᐃᑦ 19, 26, 

32, 33, 34 ᐊᒻᒪᓗ 35. ᑲᑎᒪᔩᓐ ᒫᓐᓇ 

ᖃᓄᐃᓕᐅᕈᒪᕕᓯ? ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᐅᓐᓄᓴᒃᑯᑦ. ᐃᒃᓯᕙᐅᑖᖅ, ᒪᓕᒐᒃᓴᖅ 34 

ᑲᒪᒌᓐᓇᕈᒪᔭᕗᑦ ᐊᒻᒪᓗ ᑮᓇᐅᔭᖅ ᐊᑐᕈᒫᕐᓂᐊᖅᑐᑦ 

ᑮᓇᐅᔭᓕᕆᔨᒃᑯᓐᓄᑦ, ᑭᖑᓂᐊᒍᓪᓗ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐊᒻᒪᓗ 

ᐱᕕᖃᕈᑦᑕ, ᑲᔪᓯᓂᐊᖅᐳᒍᑦ ᓄᓇᕗᑦ 

ᓯᓚᑦᑐᖅᓴᕐᕕᒃᑯᑦ ᐱᓕᕆᓂᐊᕆᕙᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᕋᒻᐴᑦ. 

ᐊᖏᖃᑎᒌᒃᐱᑖ ᑖᓐᓇ ᓯᕗᓪᓕᕐᒥ 

ᐱᓕᕆᐊᖃᖅᑳᕈᒪᓪᓗᑎᒍ ᐱᖁᔭᒃᓴᖅ 34. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 34 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2017-2018 - ᑮᓇᐅᔭᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᒥᓂᔅᑐ ᐲᑐᓴᓐ, 

ᑕᕝᕙᓂ ᐊᐱᖅᓱᖅᑕᐅᕕᖕᒦᖃᑎᖃᕈᒪᖕᒪᖔᖅᐱᑦ 

ᐃᖅᑲᓇᐃᔭᖅᑏᓐᓂᒃ? ᒥᓂᔅᑕ ᐲᑐᓴᓐ? 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᒪᕐᕉᖕᓂᒃ ᒫᓂ 

ᐊᐃᑉᐸᖃᕈᒪᓂᐊᖅᑐᖓ, ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᑖᓐᓇ ᒥᓂᔅᑕ 

ᐲᑐᓴᓐ ᑕᕝᕙᓃᖃᑎᖃᕈᒪᑎᓪᓗᒍ ᐊᐱᖅᓱᖅᑕᐅᕕᖕᒥ 

ᐃᖅᑲᓇᐃᔭᖅᑎᒥᖕᓂᒃ, ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᑕᕝᕗᖓ ᑲᑎᒪᕕᐅᑉ ᐃᓗᐊᓄᑦ 

ᐃᓯᖅᑎᑲᐃᓐᓇᒃᑭᒃ. 

 

ᖁᔭᓐᓇᒦᒃ, ᐃᖅᓱᖅᑏ. ᒥᓂᔅᑕ ᐱᑐᓴᓐ, 

ᓇᓗᓇᐃᖅᓯᒪᓂᐊᕐᒪᑦ ᑖᒃᑯᐊᒃ ᑕᕝᕙᓃᖃᑎᒋᔮᒃᑭᒃ 

ᑭᒃᑰᖕᒪᖔᑎᒃ ᐅᖃᐅᑎᑲᐃᓐᓇᖅᑎᒍᑦ. ᒥᓂᔅᑕ 

ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᓐᓃ, ᔭᕝ ᓴᐅᓐ, ᑐᖏᓕᕋ 

ᑮᓇᔭᓕᕆᔨᐅᓪᓗᓂ, ᐊᒻᒪ ᓴᐅᒥᓐᓂ ᓯᐅᒪ ᐸᐅᕗᔅ, 

ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑐᖏᑦ 

ᑮᓇᐅᔭᓕᕆᔨᒃᑯᓐᓂ ᑲᒪᔨᐅᔪᖅ 

ᐃᖅᑲᓇᐃᔭᖅᑐᓕᕆᓂᒻᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᐅᓐ ᐊᒻᒪᓗ ᒥᔅ 

ᐸᐅᕗᔅ, ᑐᓐᖓᓱᒋᑦᑎ ᑲᑎᒪᕕᐅᑉ ᐃᓗᐊᓄᑦ.  

 

ᐊᒻᒪ ᑕᕝᕗᖓ ᑲᑎᒪᔾᔪᑎᒃᓴᑦᑎᓐᓄᐊᖏᓐᓂᑦᑎᓐᓂ, 

ᑲᑎᒪᔨᐅᖃᑎᒃᑳ ᐅᕙᓃᑦᑐᑦ ᑭᒡᒐᖅᑐᕐᓗᒋᑦ ᐊᒻᒪᓗ 

ᐅᕙᓃᑦᑐᑦ ᖁᕕᐊᓱᖃᑎᒋᓪᓗᒋᑦ ᑐᓴᐅᒪᒐᑦᑕ ᒥᔅᑕ 

ᑦᓴᐅᓐ ᐅᓪᓗᒥ ᑲᑎᑎᑕᐅᓯᒪᕖᒡᒎᖅ ᓈᒻᒪᖕᒪᑦ. 

ᐱᒃᑯᒋᕙᑦᑎᒋᑦ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᒫᓐᓇ ᑖᒃᑯᓄᖓ 

ᐱᓕᕆᐊᒃᓴᑦᑎᓐᓄᐊᓚᐅᖅᑕ. ᒪᒃᐱᖅᑐᕋᖓ C-4. 

ᑮᓇᐅᔭᓕᕆᔨᒃᑯᑦ ᐃᓄᒃᑎᑑᖓᔪᓂ ᐱᓯᒪᔪᖃᕐᓂᖅᐸᑦ 

ᐃᓄᒃᑎᑑᖓᔪᓂᒃ ᑎ-4. ᑕᐃᒃᑯᐊ ᐃᑉᐸᒃᓴᖅ 

ᐱᕕᖃᖅᑎᑕᐅᔭᕇᓚᐅᕋᑦᑕ 

ᐅᖃᐅᓯᒃᓴᑐᐃᓐᓇᖃᖅᑐᖃᕈᒪᓐᓂᖅᐸᑦ. 

 

ᒪᒥᐊᓇᖅ ᐱᕕᖃᖅᑎᑕᐅᓐᓂᖏᓐᓇᑦᑕ. ᑕᐃᒃᑯᐊ 

ᐱᒋᐊᕈᑎᑦ ᐅᓂᒃᑳᓕᐊᖏᑦ ᒥᓂᔅᑕ ᐲᑐᓴᓐ, 

ᐱᒋᐊᕈᑎᒋᓚᐅᖅᑕᖏᑦ ᐊᒻᒪᓗ ᑲᑎᒪᔨᑐᐃᓐᓇᑦ  

ᑭᐅᔾᔪᑎᒋᓚᐅᖅᑕᖏᓐᓄᑦ, ᑕᐃᒃᑯᓄᖓ 

ᐅᖃᐅᓯᒃᓴᑐᐃᓐᓇᕐᒥᒃ ᐱᑕᖃᖅᐸᑦ ᒫᓐᓇ 

ᐱᕕᖃᖅᑎᑦᑎᔪᒪᓪᓗᖓ. 

 

ᖃᐅᔨᒪᓗᓯ ᑕᐃᒃᑯᐊ ᐅᖃᐅᓯᓕᐊᕕᓂᑦ 

ᐅᓂᒃᑳᒦᑦᑐᓕᒫᑦ ᐅᕙᓂ ᓇᓕᐊᖕᓂᒃ ᒪᒃᐱᖅᑐᕋᒥᒃ 

ᐊᐱᖅᓲᑎᒋᔪᓐᓇᖅᓯᓂᐊᕐᒥᒐᔅᓯᐅᒃ. ᐱᑕᖃᖅᑰᖏᒻᒪᑦ 

ᐃᓵᒃᑐᖃᓐᖏᒻᒪᑦ. ᐅᕗᖓᓚᐅᖅᑕ, ᒪᒃᐱᖅᑐᕋᖓ C-

4, ᐃᒪᐃᓕᖓᔪᖅ, ᑮᓇᐅᔭᓕᕆᔨᒃᑯᑦ ᑎᒥᐅᔪᒧᑦ 

ᐊᐅᓚᑦᑎᔩᑦ, ᓯᕗᓪᓕᖅᐹᒥᒃ ᐅᖃᕈᒪᔪᖅ, ᒥᔅᑕ 

ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. 

(ᑐᓵᔨᒃᑰᓕᖅᑐᖅ) ᖃᐅᔨᒪᓪᓗᒍ ᒥᔅᑕ ᓵᓐ 

ᒪᓐᑐᕆᐅᒃᑯᓐᓂ ᑕᐱᖃᓲᖑᒻᒪᑦ, ᐅᓐᓄᒃ 12-

ᒦᓐᖔᓕᕐᖓᑦ ᑭᓯᐊᓂ ᓵᓚᖃᕈᓐᓇᓚᐅᖅᑐᖅ 

ᓵᓚᖃᕈᓘᔭᓚᐅᖅᑐᑦ ᑐᓴᐅᒪᓐᓂᕐᖓᑕᖃᐃ 

ᑲᑎᑎᑕᐅᕕᖓᓂ ᓇᓪᓕᐅᓐᓂᖅᓯᐅᓐᓂᐅᓴᔪᐋᓘᒻᒪᑦ. 

ᓯᓂᓕᓐᓇᓵᕆᐊᖃᓚᐅᕈᓗᐊᖅᑐᒍᑦ ᑭᓯᐊᓂ 

ᓵᓚᖃᓚᐅᖅᑐᑦ.  

 

(ᑐᓵᔨᒃᑰᕈᓐᓃᖅᑐᖅ) ᑖᒃᑯᐊᖏᓛᒃ 

ᕿᒥᕐᕈᕙᓪᓕᒋᐊᖃᕋᑦᑎᒍ ᖃᓄᐃᓕᐅᓐᓂᐊᒻᒪᖔᑕ 

ᐊᐅᓚᑦᑎᔨᖏᑦ ᐊᒻᒪᓗ ᑖᒃᑯᐊ ᐅᖃᖅᓯᒪᒻᒪᑕ 

ᑖᒃᑯᐊᒎᖅ ᐃᒥᐊᓗᓕᕆᔨᒃᑯᑦ ᑕᕝᕙᓃᒻᒪᑕ 

ᑕᐃᒪᐃᒻᒪᑦ ᑖᓐᓇ ᐊᐱᖅᓱᑲᐃᓐᓇᕈᒪᓂᐊᖅᑕᕋ 

ᒥᓂᔅᑑᔪᖅ. 

 

(ᑐᓵᔨᒃᑰᓕᖅᑐᖅ) ᓯᑎᒻᒪ 2013-ᖑᑎᓪᓗᒍ 

ᒥᓂᔅᑑᔪᖅ ᐊᖏᓚᐅᖅᓯᒪᒻᒪᑦ ᒪᓕᒐᓕᐅᕝᕕᒻᒧᑦ ᐃᒪᒃ, 

ᐄ, ᖃᐅᔨᒋᐊᓐᓂᐊᖅᑐᒍᓐ ᐃᖃᓗᐃᑦ 

ᖃᓂᒋᔭᖏᓐᓃᑦᑐᓂ ᓄᓇᓕᓐᓂᒃ ᐱᐅᑖᕝᕕᒻᒥ 

ᕙᐃᓐᑖᕝᕕᒻᒥᓪᓗ ᒪᑐᐃᖅᓯᔪᖃᓚᐅᖏᓐᓂᖓᓂ. 

ᒥᓂᔅᑕ ᐊᐱᕆᔪᒪᔭᕋ ᐃᖃᓗᐃᑦ ᖃᓂᒋᔭᖓᓃᑦᑐᑦ 

ᓄᓇᓖᑦ ᖃᐅᔨᒋᐊᕝᕕᐅᓯᒪᓕᕋᓗᐊᒻᒪᖔᑕ 

ᐱᐅᑖᕝᕕᒻᒧᑦ ᕙᐃᓐᑖᕝᕕᒻᒧᓪᓗ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᐃᒻᒪᖃᓪᓛᓗᓕᕋᓗᐊᖅᑐᖅ ᑭᓯᐊᓂ 

ᑕᐃᒃᑯᐊ ᑲᑎᒪᔾᔪᑎᕕᓃᑦ. ᑕᒪᓐᓇ  

ᐅᖃᐅᓯᕆᔭᐅᕐᔪᐊᓚᐅᖅᓯᒪᖕᒪᑦ ᑕᐃᔅᓱᒪᓂ 

ᓴᓂᕋᔭᖕᒥᐅᑦ ᒪᐃᔭᖓᑦ ᑎᑎᕋᓚᐅᖅᑎᓪᓗᒍ 

ᐅᕙᓐᓄᑦ ᑐᕌᖓᑎᑕᐅᓪᓗᓂ. 

ᓴᓂᕋᔭᖕᒥᐅᓂᒃᑯᐊ ᐃᓱᒪᓯᐅᖅᑕᐅᓪᓗᑎᒃ 

ᓂᕈᐊᕐᓂᕐᔪᐊᖅᑕᖃᕐᕕᐅᓚᐅᖅᓯᒪᖕᒪᑦ 

ᐅᖃᖃᑎᒋᔭᐅᓚᐅᕐᒪᖔᑦ ᐃᒻᒪᖄ−ᓚᓚᐅᖅᓯᒪᒐᒪ. 

ᓯᕗᕐᖓᓂ ᑐᑭᓯᓇᓱᕝᕕᐅᓚᐅᕐᒪᖔᖏᑦ 

ᐅᖃᕈᓐᓇᖏᑦᑐᖓ. ᐊᑲᐅᓇᔭᓚᐅᓐᖏᒻᒪᑦ ᑕᐃᒃᑯᐊ 

ᐃᓱᒪᖅᓱᕐᓗᑎᒃ ᓂᕈᐊᕈᓐᓇᓚᐅᕐᒪᑕ.  

 

ᑕᐃᒃᑯᓂᖓ ᐃᒥᐊᓗᓕᕆᓂᕐᒧᑦ 

ᑲᑎᒪᔨᑕᖃᓚᐅᖅᓯᒪᖕᒪᑦ ᓄᓇᓕᓕᒫᓄᓪᓗ 

ᐅᐸᖃᑦᑕᓚᐅᖅᖢᑎᒃ, ᐃᖃᓗᖕᓂᓗ ᑕᒫᓂ 

ᐃᓱᒪᓯᐅᓚᐅᕆᓪᓗᑎᒃ. ᑕᐃᓐᓇ ᐃᓱᒪᓯᐅᕐᓂᕐᒧᑦ 

ᓂᕈᐊᕐᓂᖅ ᐃᓚᖏᑦ ᐃᖅᑲᐅᒪᓐᖏᑕᕋᓗᐊᒃᑲ 

ᑭᓯᐊᓂ ᐃᖃᓗᖕᒥᐅᑕᐃᑦ ᒪᑐᐃᖅᓯᔪᒪᓚᐅᖅᓯᒪᔪᑦ 

ᐱᐅᑖᕝᕕᖕᒥ ᕕᐊᓐᑖᕐᕕᖕᒥᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐅᑲᓕᖅ, ᐊᑏᓘ? 

ᐊᑏ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. 

ᑐᓴᓐᓇᖅᐸᓪᓕᐊᒻᒪᓂᓛᒃ ᓯᓚᑎᑦᑎᓐᓃᑦᑐᑦ 

ᐃᓱᒫᓗᑦᑐᑦ ᖃᓄᓪᓗ ᐊᑦᑐᖅᑕᐅᓂᐊᒻᒥᒐᒥᒃ ᑕᐃᒫᒃ 

ᐊᑐᐃᓐᓇᖃᓐᓂᖅᓴᐅᓕᖅᑲᑕ ᐃᒥᐊᓗᓐᓂᒃ. ᑖᒃᑯᐊᓕ 

ᖃᓄᖅ ᑭᐅᔭᐅᓇᓱᓐᓂᐊᖅᑲᑦ ᓄᓇᓖᑦ 

ᓯᓚᑦᑎᑦᑎᓃᑦᑐᑦ? ᖃᓄᖅ ᓴᐳᒻᒥᔭᐅᓂᐊᖅᑲᑦ, 

ᓯᐊᒻᒪᑎᕐᕕᐅᓂᐊᖏᒻᒪᑕ ᑕᒪᑐᒥᖓ 

ᒪᑐᐃᖅᑕᐅᓂᐊᖅᑐᒧᑦ. ᖁᔭᓐᓇᒦᒃ, 

ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᓐᓇ ᐱᐅᑖᕝᕕᒃ 

ᕙᐃᓐᑖᕝᕕᓪᓗ ᒪᓕᒐᖃᓐᓂᐊᒻᒪᑦ ᐊᒻᒪᓗ  

ᐊᐱᖅᑯᑎᒋᔭᐅᖃᑦᑕᖅᑲᐅᓪᓗᓂ ᑖᓐᓇ 

ᐊᐱᖅᓱᓐᓇᐅᑎᓪᓗᒍ. 2015-ᒥ ᐊᒻᒪᓗ 

ᐃᓱᒪᓯᐅᖅᑕᐅᓂᖅ ᓂᕈᐊᒃᓂᖅ ᑕᐃᖕᓇ 

ᐊᓂᒍᓚᐅᖅᑎᓪᓗᒍ 75 ᐳᓴᓐ ᐅᐸᓚᐅᖅᑐᑦ 

ᐃᒥᐊᓗᒃᑖᕐᕕᒃᑖᕈᒪᓚᐅᖅᑐᑦ, ᐃᓐᓇᖅ ᐅᑭᐅᖏᑦ 

ᓈᒻᒪᒃᓯᓯᒪᔪᑦ ᓂᐅᕕᕈᓐᓇᐅᒻᒥᒃ ᐱᓇᔪᒍᓐᓇᖅᑐᖅ 

ᑭᓇᐅᖕᒪᖔᑦ ᓇᓗᓇᐃᒃᑯᑕᖃᑐᐊᕈᓂ 

ᐊᔾᔨᖑᐊᓕᖕᒥᒃ ᑕᐃᖕᓇ ᓱᓕ ᑕᑕᑎᕆᐊᓕᒃ 

ᐱᓕᕆᐊᕆᕙᓪᓕᐊᔭᕗᑦ ᒫᓐᓇ, ᐊᒻᒪᓗ 

ᖁᔭᓐᓇᒦᖅᖢᒍ ᑕᐃᒃᑯᐊ ᒪᓕᒐᓕᐅᖅᑏᑦ 

ᐊᐱᖅᑯᑎᖃᖃᑦᑕᖅᑲᐅᔪᑦ ᑕᒪᑐᒪ ᒥᒃᓵᓄᑦ. 

 

ᐊᖏᖅᑕᐅᒍᑎᒃ ᓂᐅᕕᕈᓐᓇᖅᓯᓇᔭᖅᑐᑦ 12-ᓂᒃ 

ᐱᐊᓂᒃ ᐊᒻᒪᓗ ᒪᕐᕉᖕᓂᒃ ᕙᐃᓃᖕᓂᒃ ᖃᐅᑕᒫᖅ 

ᐱᔪᒪᒍᑎᒃ. 

ᐃᓄᒃ ᐃᒥᐊᓗᖃᖏᑦᑐᒥᐅᑕᐅᒐᓗᐊᕈᓂ 

ᑕᕝᕙᓃᑐᐊᕈᓂ ᓂᐅᕕᕈᓐᓇᖅᑐᖅ ᑕᐃᒫᑐᐃᓐᓇᖅ 

ᐃᒥᐊᕐᕕᓕᐊᕈᒪᒍᑎᒃ ᐃᒥᕐᕕᓕᐊᕈᓐᓇᕐᒪᑕ. 

ᐃᖅᑲᖅᑐᐃᕕᒃᑎᒍᑦ ᐃᒥᐊᓗᒋᐊᖃᓐᖏᑎᑕᐅᒃᐸᑕ 

ᑕᐃᓐᓇ ᓯᖁᒥᑦᑕᐃᓕᒪᓂᐊᖅᑕᕗᑦ.  

 

ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᑦ ᓄᓇᓕᖕᓂ ᓲᕐᓗ 

ᐃᒥᐊᓗᖃᕆᐊᖃᖏᑉᐸᑦ ᑕᐃᑲᖔᖅᑐᖅ ᑕᐃᒃᓱᒥᖓ 

ᒪᓕᒐᕐᒥᒃ ᒪᓕᒋᐊᓕᒃ. ᓲᕐᓗ ᐃᒥᐊᓗᖕᒥᒃ 

ᐊᖏᕐᕋᐅᔾᔨᔪᓐᓇᕐᖏᓚᖅ ᓇᒃᓴᕈᒪᓂᐊᕈᓂ 

ᐃᒥᐊᓗᖕᒥᒃ ᓄᓇᓕᖕᓄᑦ ᐅᑎᐅᑎᔪᓐᓇᖅᑕᐃᑦ 

ᒪᓕᒐᐃᑦ ᒪᓕᒋᐊᖃᖅᑐᓕᒫᑦ ᒪᓕᒡᓗᒋᑦ ᐊᒻᒪᓗ 

ᐃᒥᐊᓗᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ 

ᐊᖏᖅᑕᐅᓯᒪᓗᑎᑦ. 

 

ᑕᒫᓃᒃᑯᕕᑦ ᐃᒥᐊᓗᒃᑖᕈᓐᓇᑎᑕᑖᕆᐊᖃᕋᔭᖅᐳᑎᑦ. 

ᑖᒃᑯᐊ ᓄᓇᓖᑦ ᐃᓚᖓᓐᓃᖔᕈᕕᑦ ᑕᐃᒃᑯᐊ 

ᐃᒥᐊᓗᓕᕆᔨᖏᑦ ᑐᒃᓯᕋᕐᕕᒋᔭᕆᐊᖃᕋᔭᖅᐸᑎᑦ 

ᐃᒥᐊᓗᑦᑖᕈᓐᓇᐅᑎᑖᕐᕕᒋᓇᓱᓪᓗᒋᑦ. ᖃᓄᓕᒫᖅ 

ᑕᐃᒃᑯᐊ ᐋᖅᑭᒃᑕᐅᔪᑦ ᒪᓕᒋᐊᖃᕋᔭᖅᐸᑎᑦ ᖃᔅᓯᓂᒃ  

ᐃᒥᐊᓗᒻᒥᒃ ᑎᑭᑎᑦᑎᔪᓐᓇᕐᒪᖔᖅᐱᑦ ᓄᓇᓕᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. 

ᐃᒥᐊᓗᖃᕆᐊᖃᖏᑦᑐᒥᒃ ᐱᕈᕐᓂᑰᔪᖓ ᑭᓯᐊᓂ 

ᐃᒥᐊᓗᖃᕐᓂᖅᓴᐅᕙᑦᑐᖅ ᑕᒫᓂ ᐃᖃᓗᓐᓂ 

ᐃᒥᐊᓗᖃᕆᐊᓕᒻᒥᐅᒍᓗᐊᖅ ᐃᓛᓐᓂᒃᑯᑦ. ᑕᐃᒫᒃ 

ᑖᒃᑯᐊ ᐃᓱᒫᓗᒋᔭᐅᔪᑦ ᖃᓄᕐᓕ 

ᑭᐅᔭᐅᓂᐊᕋᓗᐊᖅᑲᑦ ᑕᐃᒃᑯᐊ ᒪᑐᐃᖅᑕᐅᑉᐸᑦ 

ᐊᑐᐃᓐᓇᕈᐃᒃᑲᓐᓂᓂᐊᕐᖓᑕ ᑖᒃᑯᓄᖓ 

ᐃᒥᐊᓗᖃᕆᐊᖃᖏᑦᑑᒐᓗᐊᓄᑦ ᐃᓚᖏᓐᓄᓗ 

ᐊᐅᓚᑕᐅᒋᐊᖃᖅᑑᒐᓗᐊᓄᑦ ᖃᓄᕐᓕ ᑖᒃᑯᐊ 

ᐃᓱᒫᓗᒋᔭᐅᔪᑦ ᑭᐅᔭᐅᒐᓱᓐᓂᐊᕋᓗᐊᖅᑲᑦ? 

ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ ᐊᕐᕌᒍᓂ ᑎᑎᖃᓂᒃ 

ᓄᐊᑦᑎᓯᒪᕈᓘᔭᕋᑦᑕ ᐃᒥᐊᓗᖕᒧᑦ ᐃᒥᐊᓗᖕᒥᒃ 

ᐊᑐᐃᓐᓇᖃᖅᑎᑦᑎᓂᖅ ᐊᑭᑭᓐᓂᖅᓴᐅᓂᐊᕐᒪᑦ 5%-

ᑎᓂᒃ ᓴᖏᓂᖃᕐᓗᑎᒃ ᑕᐃᒃᑯᐊ ᐱᐊᑦ ᕙᐃᓃᓪᓗ 

13-ᒥᒃ 17 ᐳᓴᒧᑦ ᓴᖏᓂᖃᕐᓗᑎᒃ. ᑕᐃᒪᓐᓇ 

ᒪᑐᐃᖅᓯᔪᒪᔾᔪᑎᖃᓚᐅᖅᓯᒪᕗᒍᑦ ᒪᓕᒐᓂᒃ 

ᓯᖁᒥᑦᑎᓪᓗᑎᒃ ᐊᓕᒍᕐᓂᒃ ᒫᓂ ᐃᓛᒃ ᓇᒥᑐᐃᓐᓇᖅ 

ᓂᐅᕕᐊᒃᓴᖃᖃᑦᑕᕐᒪᑕ. 

 

ᑮᓇᐅᔭᓕᕆᔨᒃᑯᑦ ᐱᔭᒃᓴᖅᑖᖅᑎᑕᐅᓯᒪᓂᖏᑦ 

ᒪᓕᒡᓗᒋᑦ ᓲᕐᓗ ᒪᑯᓂᖓᓗ ᑐᓴᐅᒪᔾᔪᑎᓂᒃ 

ᐸᐃᑉᐹᓂᒃ ᐅᖃᓕᒫᖅᑕᐅᔪᒃᓴᓂᒃ ᓄᓇᓕᓕᒫᓄᑦ 

ᑐᓂᐅᖅᑲᐃᓂᐊᖅᑐᒍᑦ. ᐱᔭᒃᓴᖅᑖᕆᓯᒪᒐᑦᑎᒍᑦ 

ᑲᒪᒋᑦᑎᐊᕐᓂᐊᖅᑕᕗᑦ ᓲᕐᓗ ᐱᐊ 12 oz  

ᐊᖏᓂᖃᕐᓗᓂ ᐅᕝᕙᓘᓐᓃᑦ ᕙᐃᓂ 1.5-ᓖᑕᐅᒃᐸᑦ 

ᐱᐊᑐᒃᑳᓘᒍᕕᑦ ᑭᓯᐊᓂ ᐅᓄᖅᑐᐊᓗᖕᓂᓗ 

ᐃᒥᕐᓂᕈᕕᑦ ᑭᓯᐊᓂ ᐋᓐᖓᔾᔭᓕᑕᐃᓐᓇᕋᔭᖅᑐᑎᑦ. 

 

ᑕᐃᒪᓐᓇ ᑕᐃᓐᓇ ᐊᑯᑭᑦᑐᕐᓂ 

ᓴᖅᑭᑦᑎᕐᖓᓚᐅᖅᓯᒪᖕᒪᑕ ᕙᐃᓂᒃ ᐱᐊᓂᒃᓗ 

ᓂᐅᕕᐊᒃᓴᖃᓕᕋᒥᒎᖅ 

ᐃᒥᖏᓐᓂᖅᓴᐅᓕᓚᐅᖅᓯᒪᔪᑦ, ᐊᒻᒪ ᑯᐸᐃᒃᒥ 

ᑕᐃᒪᓐᓇ ᐆᒃᑐᕐᓂᐊᓕᕐᒥᔪᑦ. ᑕᐃᒪ ᐆᒃᑑᑕᐅᖕᒪᑦ 

ᑖᓐᓇ ᖃᓄᖅ ᐊᒃᑐᐃᓂᐊᕐᓂᖓ 

ᑐᑭᓯᓯᒪᐃᓐᓇᕋᓱᖕᓂᐊᖅᑕᕗᑦ ᐊᕐᕌᒍᑦ ᐱᖓᓱᑦ 

ᓈᒃᐸᑕ ᖃᐅᔨᓴᖅᑕᐅᒃᑲᓐᓂᕐᓂᐊᖅᑐᖅ ᖃᓄᖅ 

ᐊᒃᑐᐃᓂᖃᕐᒪᖔᑦ ᐃᓄᖕᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ, 

ᐅᖃᖅᑲᐅᒐᒪᐃᓛᒃ ᐸᓂᖅᓯᒪᓐᖑᐊᖅᑐᒥᒃ 

ᐱᕈᕐᓂᑰᒐᒪ ᐊᒻᒪᓗ ᓂᐅᖅᓯᕙᔪᓪᓗᖓ 

ᐱᔭᕆᐊᖃᖏᒃᑲᓗᐊᖅᑎᓪᓗᒋᑦ 

ᓄᖑᓵᕋᓱᑉᐸᔪᒐᑦᑎᒍᑦ ᓇᓕᐊᑐᐃᓐᓇᖅ ᐃᒥᐊᓗᒃ 

ᓴᓐᖐᒃᑲᓗᐊᖅᑲᑦ ᓴᓐᖏᔫᒐᓗᐊᖅᑲᑦ ᓄᖑᓵᕋᓱᑦᑐᒍ 

ᓱᕐᕋᑲᓪᓚᓐᓇᕕᐅᑎᒻᒪᑦ ᐱᐊᖑᒐᓗᐊᖃᑦ, 

ᐃᒥᐊᓘᒐᓗᐊᖃᑦ ᓴᓐᖏᔫᒐᓗᐊᖃᑦ, ᑕᐃᒫ ᑖᓐᓇ 

ᐊᕿᓪᓕᑎᑦᑎᖑᐊᕋᓱᑦᑐᓂ ᐅᑉᐱᓇᓗᐊᖏᒻᒪᑦ 

ᖃᐅᔨᒪᒍᓐᓃᖃᑦᑕᖅᓯᒪᓪᓗᖓᓗ ᐱᐊᒧᑦ 

ᕙᐃᓂᒧᓪᓗ. ᑕᐃᒪᐃᒃᑲᓗᐊᖅᑎᓪᓗᒍ ᓱᓕ 

ᐃᒥᐊᓘᖕᒪᑕ. 

 

ᑕᐃᒫᒃ ᑖᒃᑯᐊ ᐃᓱᒫᓗᑎᖃᑦᑎᐊᕐᒪᑕ 

ᓯᓚᑎᑦᑎᓐᓃᑦᑐᑦ ᑕᒪᑐᒥᖓ ᖃᓄᕐᓕ 

ᑭᐅᔭᐅᓂᐊᕋᓗᐊᖅᑲᑦ ᐃᓱᒫᓘᑎᒋᔭᖏᑦ. ᖁᔭᓐᓇᒦᒃ, 

ᐃᔅᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᓐᓇ ᑐᓴᕈᒥᓇᖅᑐᖅ ᑕᐃᒪᓐᓇ 

ᐊᐱᖅᑯᑎᖃᖅᖢᓂ. ᒪᐃᔭᐃᑦ ᑲᑎᒪᕐᔪᐊᕐᓂᖏᓐᓂ 

ᐅᐸᖃᑦᑕᖅᓯᒪᒐᒪ ᐊᕐᕌᒍᒐᓴᖕᓄᑦ ᐅᓪᓗᒥ ᑕᐃᒃᑯᐊ 

ᐃᒥᐊᓗᖃᕆᐊᖃᖏᑦᑑᒐᓗᐊᑦ ᐃᒥᖃᑦᑕᖅᑐᖅ 

ᐃᓚᖏᓪᓗᐃᒃᑯᐊ ᐃᒥᐊᓗᖃᕆᐊᖃᖏᑦᑑᒐᓗᐊᑦ  



ᐱᖓᑦᓯᖅ, ᒫᑦᓯ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3827 

ᐅᖃᖅᐸᒻᒪᑕ ᐃᒥᐊᓗᓗᐊᖃᑦᑕᕐᒪᑕᒎᖅ. ᐃᓚᖏᑦ 

ᐸᓖᓯᑖᒃᑲᓐᓂᕈᒪᖃᑦᑕᖅᓯᒪᕗᑦ 

“ᐃᒥᐊᓗᖃᕆᐊᖃᓐᖏᑦᑐᒧᑦ.” 

 

ᐃᒥᐊᓗᒃ ᐱᔪᒪᔭᐅᖏᓐᓇᕐᒪᑦ. ᐱᔪᒪᔪᖃᕌᖓᑦ 

ᒪᐅᓇᑐᐃᓐᓇᖅ ᑎᑭᑎᑦᑎᓲᑦ ᓴᖅᑭᓚᖓᔪᐃᑦ 

ᓇᓗᓇᓐᖏᑦᑐᖅ. 60 ᐊᐅᓐᓯᔅ ᐊᓕᒍᖅ 

ᐊᖏᓂᖅᓴᐃᑦ ᑕᒫᓂ $500-ᕌᖅᑐᕉᖅ ᐊᑕᐅᓯᖅ 

ᑕᐃᒃᑯᐊᓗ ᒥᑭᓐᓂᖅᓴᕈᓗᐃᑦ $300-350-ᓂᒃ 

ᐊᑭᖃᖃᑦᑕᖅᑐᑦ. ᐃᓛᒃ ᓴᓐᖏᔪᐊᓗᖕᓂᐅᖏᑦᑐᖅ. 

 

ᐱᐊ ᐊᒻᒪᓗ ᕙᐃᓂ 12-ᓂᒃ ᓂᐅᕕᕈᕕᑦ ᐱᐊᓂᒃ, 

24-ᓂᒡᓗ ᐃᑦᑎᕐᕕᖕᓂᐊᖅᓯᓗᑎᑦ ᐃ ᐊᔪᖏᑦᑐᑎᑦ. 

24-ᖑᖕᒪᑕ ᐱᐊᑦ 60 ᐊᐅᓐᓯᔅ ᐊᓕᒍᕐᒥᑦ 

ᒥᑭᓐᓂᖅᓴᕋᓛᖅ. ᑕᐃᓐᓇ ᓂᐅᕕᐊᒃᓴᖃᖅᐸᒃᑐᖅ 

ᒪᓕᒐᕐᓂᒃ ᓯᖁᒥᑦᑎᓗᓂ ᐊᖑᔭᐅᖏᒋᐊᕐᓗᓂ 

ᑕᐃᒪᓐᓇ ᐊᒡᔭᖅᓯᔪᓐᓇᕐᒪᑦ ᓂᐅᕐᕕᑎᒃᓴᓂᒃ ᑕᐃᒃᑯᐊ 

ᒥᑭᓐᓂᖅᓴᕈᓗᐃᑦ ᐊᓕᒍᐃᑦ. 

 

ᐃ, ᐃᓕᓐᓂᐊᖅᑎᑦᑎᓐᓂᐊᖅᑐᒍᑦ ᑕᐃᒃᑯᓂᖓ 

ᐊᒻᒪᓗ ᑎᑎᖃᓂᒃ ᑐᓂᐅᖅᑲᒐᒃᓴᓂᒃ ᐋᖅᑭᒃᓱᐃᓗᑕ. 

ᖃᐅᔨᒪᔪᒃᑕᐅᕗᑦ ᑕᖅᑲᒃᑯᐊ ᐃᒥᐊᓘᑉ 

ᐅᓗᕆᐊᓇᕐᓂᖓᓂᒃ ᓄᓇᓕᖕᓂᓗ 

ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᑦ ᑕᒪᒃᑯᓂᖓ 

ᐊᑐᐃᓐᓇᕈᐃᖃᑦᑕᕐᓂᐊᕐᒥᔪᑦ ᑐᓴᐅᒪᔾᔪᑎᓂᒃ 

ᐃᑲᔪᓪᓚᕆᖕᓂᐊᕐᒪᑦ ᑕᐃᒃᑯᓄᖓ ᑲᑎᒪᔨᕋᓛᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ, 

ᑭᐅᔭᐅᖏᑦᑎᐊᕋᒫᓯᑦ ᖃᓄᕐᓕ ᑕᒪᒃᑯᐊ ᓄᓇᓖᑦ 

ᐃᓱᒫᓗᒋᔭᖏᑦ ᑭᐅᔭᐅᓂᐊᕋᓗᐊᖅᑲᑦ? 

ᐃᓱᒫᓗᑐᐃᓐᓇᐅᖏᒻᒪᑕ ᐃᒫᒃ ᐃᓅᓯᖏᓐᓄᑦ  

ᐊᒃᑐᐊᓂᖃᕐᓂᐊᕐᒥᖕᒪᑕ. ᖃᓄᕐᓕ ᑕᒪᓐᓇ 

ᐃᓱᒫᓗᒋᔭᐅᔪᖅ ᓯᐊᒻᒪᖅᑎᑦᑎᕙᓪᓕᐊᓂᖅ 

ᓄᓇᓕᖕᓄᑦ ᑲᒪᒋᔭᐅᓇᓱᖕᓂᐊᖅᑲᑦ. 

 

ᑖᓐᓇ ᒪᑐᐃᕐᓂᐊᖃᑦ ᑕᒫᓂ ᐊᕐᕌᒍᑦᑎᓐᓂ 

ᖃᓄᓪᓚᕆᒃ ᑲᒪᒋᔭᐅᓇᓱᓐᓂᐊᕋᓗᐊᖃᑦ? ᑖᓐᓇ 

ᒥᑭᓪᓕᑎᕆᓇᓱᓐᓂᖅ ᐱᐊᑐᐃᓐᓇᕈᓗᒃ 

ᕙᐃᓂᑐᐃᓐᓇᕈᓗᒃ ᐅᑉᐱᓇᖏᑦᑎᐊᕐᖓᑦ ᐅᕙᓐᓄᑦ. 

ᖃᐅᔨᒪᒍᓐᓃᖃᑦᑕᓯᒪᔪᖓ ᐊᒥᓱᐊᖅᑎᖅᑐᖓ 

ᑖᒃᑯᓄᖓ. ᑐᐊᕕᐅᑎᓪᓗᒋᑦ.  

 

ᑕᐃᒫᒃ ᑭᓯᐊᓂ ᖃᐅᔨᔭᐅᔾᔭᐃᖅᓯᒪᓐᓇᓚᐅᕐᖓᑦ 

ᐱᕈᖅᓴᕙᓪᓕᐊᓪᓗᑕ ᓄᖑᑦᑎᓵᕋᓱᑦᑐᑕ 

ᓄᖑᖏᒃᑯᑦᑎᒍᑦ ᐊᓯᐅᑐᐃᓐᓇᓂᐊᕐᒥᖕᒪᑦ 

ᐊᓐᓂᕆᓪᓗᒍ ᑕᕝᕙᑑᒻᒪᑕ. ᑕᐃᒫᒃ ᑖᒃᑯᐊ 

ᑭᐅᔭᐅᒋᐊᕈᓐᓇᖃᖅᑲᐃ ᖃᓄᕐᓕ ᑕᒪᓐᓇ 

ᓯᐊᒻᒪᑦᑎᕆᕙᓪᓕᐊᓂᖅ ᑖᒃᑯᓂᖓ 

ᓂᐅᕕᐊᔅᓴᐅᖃᑦᑕᓂᐊᖅᑐᓂᒃ ᓄᖅᑲᑎᑕᐅᓂᐊᖃ 

ᓄᓇᓕᖕᓅᖅᑕᐃᓕᒪᑎᑕᐅᓇᓱᓪᓗᓂ. ᖁᔭᓐᓇᒦᒃ, 

ᐃᔅᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒫᑐᐃᓐᓇᖅ. ᑕᐃᒪ 

ᐃᓱᒪᓯᐅᖅᖢᑎᒃ ᓂᕈᐊᕐᓂᖅᑕᖃᖅᑎᓪᓗᒍ ᑕᒫᓂ 

ᐃᖃᓗᓐᓂ 78 ᐳᓴᓐ ᐊᖏᓚᐅᖅᓯᒪᔪᑦ 

ᒪᑐᐃᖅᓯᖁᔨᓪᓗᑎᑦ ᐊᒻᒪᓗ ᑕᐃᓐᓇ ᕕᐊᒥᒃ 

ᐅᐊᐃᓐᒥᓪᓗ ᓂᐅᕕᕐᕕᖅ ᒥᓂᔅᑕᐃᑦ ᑲᑎᒪᔨᖏᓐᓄᑦ 

ᐊᖏᖅᑕᐅᓪᓗᓂ ᓂᐅᕕᕈᓐᓇᐅᒻᒥᒃ ᑭᓯᐊᓂ ᐱᓯᒪᔪᑦ 

ᑕᐃᒃᑯᐊ ᓂᐅᕕᖃᑦᑕᕈᓐᓇᓂᐊᖅᑐᑦ ᒪᓕᒐᖏᓪᓗ 

ᓱᓕ ᒫᓐᓇ ᐋᖅᑭᓱᖅᐸᓪᓕᐊᔭᕗᑦ.  

 

ᐃᓗᓕᔅᓴᖏᓐᓂᒃ ᓱᓕ ᐱᓕᕆᕙᓪᓕᐊᕗᒍᑦ ᑭᓯᐊᓂ 

ᑭᓪᓕᖃᕋᔭᖅᑐᑦ ᑭᓇᑐᐃᓐᓇᖅ ᖃᔅᓯᓂᒃ  

ᓂᐅᕕᕈᓐᓇᓛᕐᒪᖔᖅ ᐊᒻᒪ 

ᐊᓪᓚᑐᖅᑕᐅᓯᒪᔭᕆᐊᖃᕋᔭᖅᑐᑎᑦ 

ᓂᐅᕕᕈᓐᓇᖁᓪᓗᑎᑦ ᖃᐅᑕᒫᖅ 12-ᓂᒃ  

ᕕᐊᑖᕈᓐᓇᖅᑐᑎᑦ ᒪᕐᕉᓂᓪᓗ ᐅᐊᐃᓐᓂᒃ ᐊᓕᒎᕐᓂᒃ. 

ᐃᒥᐊᓗᓐᓂᒃ ᓴᓐᖐᑦᑑᓂᖅᓴᐅᓂᐊᖅᑐᑦ.  

 

ᒥᔅᑕ ᐅᑲᓕᐅᑉ ᐃᓱᒫᓘᑎᒋᔭᖓ ᑕᐃᒃᑯᐊᑦᑕᐅᖅ 

ᐃᓱᒫᓘᑎᒋᒻᒥᒐᑦᑎᒃᑯᑦ ᐊᓕᒍᕐᓂᑦ 

ᓂᐅᕕᐊᔅᓴᖃᖃᑦᑕᖅᑐᑦ ᒪᓕᒐᓂᒃ ᓯᖁᒥᑦᑎᓪᓗᑎᑦ. 

ᑕᐃᒪᓐᓇ ᑕᐃᒃᑯᐊ ᓂᐅᕐᕈᑎᖃᖅᐸᑦᑕᑐᑦ 

ᐅᓄᓐᖏᓂᖅᓴᐅᓕᖅᑎᓐᓇᓱᑦᑕᕗᑦ. ᓂᐅᕕᕐᕕᒻᒥ 

ᒪᑐᐃᖅᓯᔪᒪᓐᖏᑦᑐᒍᑦ ᐃᒥᐊᓗᖃᕆᐊᖃᓐᖏᑦᑐᒥᒃ. 

ᑕᐃᒃᑯᐊ ᖃᐅᔨᒪᔭᐅᒍᑎᑦ ᐸᓖᓯᒃᑯᓐᓄᑦ 

ᐅᖃᐅᓯᕆᔭᐅᓕᑦ ᓂᐅᕕᕐᕕᒋᑐᐃᓐᓇᖏᓪᓗᒍ. 

ᖃᓄᐃᓕᖁᔨᒐᓗᐊᖅᑐᑭᐊᖑᓇ ᒥᔅᑕ ᐅᑲᓕᖅ.  

 

ᑲᑎᒪᔭᖅᑐᖃᑕᐅᓪᓗᖓ ᐅᖃᐅᔾᔭᐅᓚᐅᖅᓯᒪᔪᖓ 

ᑕᐃᒃᑯᐊ ᐃᓯᖅᐸᓪᓕᐊᔪᑦ 

ᐃᒥᐊᓗᖃᕆᐊᖃᓐᖏᑦᑐᒧᑦ ᐃᖅᓯᕕᖏᑦ 

ᒪᑐᐃᖅᑕᐅᖃᑦᑕᖁᓪᓗᒋᑦ. ᑕᐃᒪᓐᓇ 

ᐅᖃᐅᔾᔭᐅᓚᐅᖅᓯᒪᔪᖓ ᐊᖏᕐᕋᐅᔾᔨᖃᑦᑕᕐᒪᑕ. 

ᖃᐅᔨᒪᒍᕕᒋᑦ ᖃᓄᐃᒻᒪᓖᒃᑯᐊ ᐸᓖᓯᒃᑯᓐᓄᑦ 

ᐅᖃᐅᓯᕆᔭᐅᓐᖏᓚᑦ ᓯᖁᒥᑦᑎᒻᒪᑕ ᒪᓕᒐᓂᒃ?  

ᑕᐃᒃᑯᐊ ᓄᖅᑲᖓᑎᒃᑲᓐᓂᕋᓱᒋᐊᖃᖅᑕᕗᑦ. 

 

ᑕᐃᒃᑯᐊ ᓂᐅᕐᕈᑎᖃᖅᐸᑦᑐᑦ ᒪᓕᒐᓂᒃ 

ᓯᖁᒥᑦᑎᓪᓗᑎᑦ ᑭᒥᖅᑯᖅᑐᔪᓂᒃ 

ᓂᐅᕕᐊᒃᓴᖃᓲᖑᕗᑦ. ᐱᐊᓂᒃ 

ᓂᐅᕕᐊᒃᓴᖃᕈᓇᐅᓐᖏᑦᑐᑦ  

ᑮᓇᐅᔭᓕᐅᕐᕕᔅᓴᐅᖏᒻᒪᑕ, ᑭᓯᓂ ᕚᑦᑲ 

ᐱᔭᕆᐊᑭᓐᓂᖅᓴᖅ ᓇᒃᓴᕆᐊᖏᓪᓗ ᐱᔭᕆᐊᑭᑦᑐᑎᑦ 

ᓲᕐᓗ ᒪᕐᕉᒍᑎᒃ ᐱᖓᓲᒍᑎᓪᓘᓐᓃᑦ ᐊᓕᒍᐃᑦ. 

ᑎᑭᑎᑦᑎᓂᐅᓴᓐᖏᑦᑐᑦ ᐱᐊᓂᒃ ᓲᖃᐃᒻᒪ 

ᑮᓇᐅᔭᓕᐅᕈᑎᖃᕋᓱᒃᑎᐅᒐᒥᒃ. ᐱᐊᓕᕆᓇᔭᓐᖏᑦᑐᑦ  

ᕚᑦᑲᒥᒃ 6-ᓂᒃ ᑎᑭᑎᑦᑎᒍᓐᓇᖅᑎᓪᓗᒋᑦ 

ᓂᐅᕕᐅᑎᒋᓗᓂᔾᔪᓪᓗ ᐊᑕᐅᓯᖅ $300 $500-ᒧᑦ 

ᐱᔭᐅᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. ᑕᐃᒪ 

ᑖᒃᑯᐊ ᓂᐅᕕᕐᕕᐅᓂᐊᖅᑐᖅ ᒪᑐᐃᖓᕕᖃᕐᓂᐊᒥᒻᒪᑦ 

ᐃᑲᕐᕋᖃᕐᓗᓂ. ᑖᒃᑯᐊᓕᑭᐊᖅ ᓂᐅᕕᐊᒥᓂᒃ 

ᓄᖑᒐᐃᒻᒪᑕ ᐊᓯᐊᓄᑦ ᓵᖃᑦᑕᓂᐊᕐᒥᒻᒪᑕ. 

ᑖᒃᑯᐊᖃᐃ ᓄᖅᑲᖅᑎᑕᐅᓂᐊᕆᕚᑦ 

ᓄᖅᑲᖅᑎᑕᐅᔫᒥᓂᐊᕆᕙᑦ ᐊᓯᐊᓂ ᕿᓂᓕᕋᐃᒻᒪᑕ? 

ᑖᒃᑯᐊ ᐃᓚᓕᐅᑎᑐᐃᓐᓇᓂᐊᕐᖓᑕᐃᓛᒃ ᐅᓪᓗᒥ 

ᐃᒥᖅᐸᑦᑕᖏᓐᓄᑦ.  

 

ᐃᒫᒃ ᑕᑯᓐᓈᖑᐊᖅᑐᖓ ᓇᒻᒥᓂᖅ 

ᐃᒪᐃᒃᑲᔭᖅᑐᖓᓕ. ᒪᑐᐃᑐᐊᖅᑲᑦ 

ᓂᐅᕕᕆᐊᑦᑕᖅᑯᖓ ᑖᒃᑯᐊ ᐱᔪᓐᓇᖅᑕᓕᒫᒃᑲ 

ᐱᑦᑕᖃᒃᑲ, ᑕᐃᒪ ᒪᑐᐃᖅᑐᖃᑐᐊᖅᑲᑦ ᐃᒥᕋᓚᕝᕕᒻᒥ 

ᑕᐅᑯᓐᖓᑕᖅᑯᖓ, ᑕᐃᒪ ᐱᔭᕇᕐᔫᒥᒍᒪ ᑖᒃᑯᐊ 

ᐱᑦᑕᓕᕆᕙᒃᑲ ᓴᓂᕝᕙᖅᑲᐅᔭᒃᑲ 

ᓂᐅᕕᐊᕆᖅᑲᐅᔭᒃᑲ ᓯᕗᓂᖓᒍᑦ. ᑖᒃᑯᐊ ᑲᑎᑦᑐᒋᑦ 

ᓱᕐᕋᓐᓇᑲᓪᓚᒻᒪᑕ. ᑕᐃᒪᐃᒃᑲᔭᖅᑐᖓ. ᑕᐃᒫᒃ 

ᓵᓚᐅᓯᒪᓪᓗᓂ ᑕᐃᒪᐃᓐᓇᕐᖓᑦ. ᑖᒃᑯᐊᓕ 

ᓄᖑᑉᐸᑕ ᕿᓄᐃᒃᑲᓐᓂᓕᕆᓪᓗᖓ ᐊᓯᐊᓂ 

ᓇᓂᓯᔪᓐᓇᕈᒪ ᐱᒃᑲᓂᕐᓗᖓ.  

 

ᑕᐃᒫᒃ ᑕᒪᓐᓇ ᓄᖅᑲᔮᓐᖏᑦᑐᖅ. 

ᐅᖃᓐᖑᐊᑐᐃᓐᓇᖅᑑᔮᕐᖓᑦ ᑕᒪᒃᑯᐊᒎᖅ 

ᓂᐅᕕᐊᔅᓴᖃᖅᐸᑦᑐᑦ ᑕᒪᐅᓇᑐᐃᓐᓇᖅ 

ᓄᖅᑲᖅᑎᑕᐅᒐᓱᒻᒪᑕ. ᑖᔅᓱᒧᖓ 

ᐅᑉᐱᓇᓐᖏᑎᐊᕐᖓᑦ ᑕᒪᓐᓇ ᐊᑐᖅᓯᒪᓪᓗᒍ. ᑖᓐᓇ 

ᐅᖃᐅᓯᑐᐃᓐᓇᖅ ᐃᓱᒫᓗᒋᔭᐃᑦ 

ᑭᐅᔭᐅᕙᓪᓕᐊᖏᒻᒪᑕ ᑕᒪᐅᖓᑐᐃᓐᓈᖅᑑᔮᕋᑦᑕ. 

ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. 

ᐅᖃᐅᓯᑐᐃᓐᓇᐅᒐᓗᐊᖅᑎᓪᓗᒍ, ᒥᓂᔅᑐ ᐲᑐᓴᓐ, 

ᐱᕕᖃᖅᑎᑉᐸᒋᑦ ᑖᔅᓱᒧᖓ ᓂᓪᓕᒃᑲᓐᓂᕈᒪᒍᕕᑦ. 

ᒥᓂᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᓇᓗᓇᐃᓚᐅᖅᑕᕋ 

ᖃᖓᐅᓚᐅᖅᑐᖅ ᑭᐅᔾᔪᑎᓐᓂ ᑮᓇᐅᔭᐃᑦ 

ᐅᖃᐅᓯᐅᓂᖏᓐᓂ ᐃᒪᓐᓇ ᐱᖁᔭᒥᒃ ᓱᕋᐃᖏᓪᓗᓂ 

ᐃᒥᐊᓗᒃᑖᕐᕕᒃᓴᐅᖕᒪᑦ ᐃᖃᓗᖕᓂ ᐃᒪᓐᓇᓗ  



ᐱᖓᑦᓯᖅ, ᒫᑦᓯ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᑭᓴᐃᔪᓐᓇᕋᕕᑦ ᐱᔪᓐᓇᐅᑎᖃᕐᓗᑎᒃ ᖃᓪᓗᓈᑦ 

ᓄᓇᖓᓐᓂ ᐅᒥᐊᕐᔪᐊᒃᑯᓪᓗ ᑎᑭᑎᑦᑎᔪᓐᓇᕆᓪᓗᑎᒃ 

ᖃᔅᓯᒐᓚᐅᖕᒪᑕ ᑕᕝᕙᓂ ᓂᕆᕖᑦ ᐃᒥᕋᓚᒡᕖᑦ 

ᐊᓯᖏᓪᓗ ᐱᔪᓐᓇᐅᑎᖃᑲᐃᓐᓇᕐᕕᒃᓴᐃᓪᓗ 

ᒪᑯᓄᖓ ᑲᑎᑎᑕᐅᔪᓄᑦ ᑕᒪᒃᑯᓄᖓᕈᓘᔭᕐᓗ 

ᐊᖏᕐᕋᒥᓗ ᐱᐊᓕᐅᕈᓐᓇᕆᓪᓗᑎᒃ 

ᕙᐃᓐᓕᐅᕈᓐᓇᕆᓪᓗᑎᒃᓗ ᐱᐊᓕᐅᕐᕕᖕᒥᓗ 

ᒪᑐᐃᖅᑐᖃᓛᕆᓪᓗᓂ ᑕᕝᕙᓂ ᓄᓇᓕᖕᓂ. ᐄ, 

ᑐᑭᓯᖕᒪᑕ ᐃᒥᐊᓗᒃᑖᕐᕕᒃᓴᐅᕙᒌᕐᒪᑦ. 

 

ᑖᓐᓇ ᐅᖃᐅᓯᕆᒃᑲᓐᓂᑐᐃᓐᓇᕐᓂᐊᕋᒃᑯ ᑖᓐᓇ 

ᐱᐊᑖᕐᕕᒃ ᕙᐃᓐᑖᕐᕕᒃ ᐃᒪᓐᓇ ᓴᓐᖐᓐᓂᖅᓴᒥᒃ 

ᐱᐊᓂᒃ ᕙᐃᓂᓂᒃᓗ ᑐᕌᑐᐃᓐᓇᖅᖢᒋᑦ ᑖᒃᑯᐊ 

ᐱᕋᔭᒃᖢᑎᒃ ᓂᐅᕕᐊᒃᓴᖃᖃᑦᑕᖅᑐᖅ ᑖᒃᑯᐊ 

ᐃᓱᒫᓗᒋᔭᖏᑦ ᒥᔅᑕ ᐅᑲᓕᐅᑉ ᑕᐃᒪᓕ 

ᐃᒥᐊᓗᒃᑖᕈᒻᒪᕆᒃᑯᑎᒃ ᓇᓂᓯᓂᐅᓴᑐᐃᓐᓇᕐᒪᑕ. 

ᑕᒪᒃᑯᐊ ᓄᖅᑲᖅᑎᑦᑐᓐᓇᖏᑕᕗᑦ ᑭᓯᐊᓂ 

ᑮᓇᐅᔭᐃᕐᔪᐊᕐᓗᑎᒃ $500-ᕌᕈᓐᓇᕐᒪᑦ ᐃᒥᐊᓗᒃ 

ᐊᓕᒍᖅ ᐊᑕᐅᓯᖅ ᓄᓇᓕᖕᓂ. 

 

ᑕᐃᒪᓗ ᐱᓕᕆᖕᒥᔭᕗᑦ ᒐᕙᒪᐅᓪᓗᑕ 

ᒥᓂᔅᑕᐅᕝᕕᒃᑲᓐᓂ ᒪᓕᒐᓕᕆᔨᒃᑯᑦ ᑖᒃᑯᐊ 

ᐱᕋᔭᖕᓂᒃᑯᑦ ᐱᖁᑎᑖᖑᓯᒪᔪᑦ ᐊᖅᓵᖅᓯᓂᕐᒧᑦ 

ᐱᓕᕆᐊᖃᕐᒥᒐᑦᑕ ᕿᒥᕐᕈᐊᕈᓐᓇᕈᑎᓂᒃ 

ᐱᕋᔭᖕᓂᒃᑯᑦ ᑮᓇᐅᔭᖅᑖᖃᑦᑕᕐᓂᖅ ᐃᒥᐊᓗᖕᓂ 

ᓂᐅᕕᐊᒃᓴᖃᖃᑦᑕᕐᓂᒃᑯᑦ, ᐃᒫᒃ ᐱᓇᓱᐊᕈᓯᐅᑉ 

ᓄᕐᖑᐃᓐᓇᑯᓗᐊᓂ $10,000-ᓕᐅᕈᓐᓇᕐᒪᑦ ᐊᕐᕌᒍᑦ  

6-ᑦ 7-;ᓗᑭᐊᖅ $200,000-ᕌᓪᓗᐊᖅᑐᓂᒃ ᕚᑦᑲᓂᒃ 

ᑎᒍᔭᐅᔪᖃᓚᐅᖅᓯᒪᖕᒪᑦ ᐃᒪᓐᓇ $10,000-

ᒐᓚᖕᓂᒃ ᑕᐃᒃᑯᐊ ᕚᑦᑲᓂᒃ ᓴᓐᖏᔪᓂᒃ  

ᓂᐅᕕᐊᒃᓴᖃᖅᑐᑦ ᐱᖁᔭᖅᑎᒍᑦ ᑕᐃᒃᑯᐊ 

ᑕᐅᑐᒐᕆᔪᓐᓇᕋᑦᑎᒍᑦ ᐃᒪᓐᓇ ᐊᖓᔮᕐᓇᖅᑐᓂᒃᓗ 

ᑕᐃᒃᑯᐊ ᓂᐅᕕᐊᒃᓴᖃᓲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᓯᐊᓄᑦ 

ᐊᑎᕐᒧᐊᓚᐅᖏᓐᓂᓐᓂᑦ ᒥᓂᔅᑕ ᐲᑕᓴᓐ, ᐅᓪᓗᒥ 

ᑕᒪᑐᖓ ᒥᒃᓵᓄᑦ ᐊᐱᖅᓱᖅᑲᐅᒐᒃᑭᑦ, ᐆᒥᖓ 

ᑐᑭᓯᒋᐊᒃᑲᓐᓂᓚᐅᑲᒡᓚᖓ ᒥᔅᑐ ᐅᑲᓕᐅᑉ 

ᐊᐱᖅᓲᑎᒋᕋᑖᖅᑕᖓᑕ ᐃᓚᖓᓄᑦ. ᑭᓇᑐᐃᓐᓇᕉᖅ 

ᐃᓐᓇᐅᒍᓂ ᓂᐅᕕᕈᓐᓇᐅᑎᑖᕈᓐᓇᕐᓂᐊᕐᒪᑦ 

ᐊᓱᐃᓛᒃ ᒥᓂᔅᑕ ᐲᑕᓴᓐ ᓂᐅᕕᕐᕕᖁᑎᖕᓄᐊᕈᒪ 

ᐱᐊᑖᕐᕕᖕᓄᑦ ᕙᐃᓂᑖᕐᕕᖕᓄᑦ ᐃᓯᕈᒪ ᐅᓇ 

ᐊᔪᖏᔾᔪᑎᒐ ᑕᑯᖅᑯᑎᒐᔭᕋᒃᑯ ᐊᔾᔨᖑᐊᖃᕐᓗᓂᒎᖅ 

ᒥᑦᑎᒪᑕᓕᖕᒥᐅᑕᐅᓪᓗᖓ. ᑕᕝᕙᑐᐊᖅ, ᑕᐃᒪᓗ 

ᓂᐅᕕᕈᓐᓇᖅᓯᓗᖓ ᐅᓪᓗᕐᒧᑦ, ᑖᔅᓱᒧᖓ 

ᐱᔪᓐᓇᖅᑎᑕᐅᔪᑦ ᒪᓕᒡᓗᒋᑦ. ᖁᔭᓐᓇᒦᒃ … 

ᐅᕙᓐᓂᒃ ᖁᔭᓐᓇᒦᖅᐳᖓ. ᒥᓂᔅᑐ ᐲᑐᓴᓐ. 

 

>>ᐃᒡᓚᖅᑐᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᓕᒐᕋᓛᑦ ᐃᓐᓇᐅᖦᖤᑐᐊᕈᕕᑦ 

ᑎᑎᕋᕆᐊᓕᖕᓂ ᑎᑎᕋᕈᕕᑦ ᐊᔾᔨᖑᐊᓕᖕᒧᑦ 

ᐱᓇᓱᒍᓐᓇᖅᑐᖅ ᐃᒪᓐᓇ 

ᐊᖏᖅᑕᐅᓂᐊᖅᐳᑏᖅᓯᒪᖏᑦᑐᑦ. ᑕᐃᒪ ᒪᓕᒐᖏᑦ 

ᐊᐱᖅᓱᕐᓇᐅᑎᓪᓗᒍ ᓱᓕ ᐱᓕᕆᐊᕆᕙᓪᓕᐊᒐᑦᑎᒍᑦ 

ᑭᒃᑯᑦ ᐱᔪᓐᓇᕐᓂᐊᖅᐸᑦ ᑭᒃᑯᑦ 

ᐊᖏᖅᑕᐅᖃᑦᑕᔾᔮᖏᓚᑦ ᑕᐃᒃᑯᐊᓗ 

ᖃᓄᐃᓕᐅᖃᑦᑕᖅᓯᒪᔭᖏᑦ 

ᖃᐅᔨᓇᓱᒃᑕᐅᖃᑦᑕᕐᓂᐊᕐᒪᑕ. ᐃ, ᑕᐃᒪᓐᓇ 

ᐅᖃᖃᑎᒌᖕᓂᖅ ᐋᔩᖃᑎᒌᖕᓂᖅ ᐱᐅᔪᒻᒪᕆᒃ 

ᐃᑲᔫᑎᖃᕐᓂᐊᕐᒪᑦ ᐋᖅᑭᒃᓱᐃᕙᓪᓕᐊᑎᓪᓗᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᑐᑭᓯᓇᖅᓯᑎᑉᐹᓪᓕᕋᕕᐅᒃ 

ᐊᒻᒪᓗ ᐆᒧᖓ ᐃᓱᒪᒋᖃᓯᐅᑎᓂᐊᕋᔅᓯᐅᒃ ᓲᕐᓗ 

ᐊᖏᖅᑕᐅᑲᐅᑎᒋᒋᐊᑐᖏᒻᒪᒡᒎᖅ ᒪᐃ−ᓚᕋᑖᕋᕕᑦ 

ᑕᐃᒪᐃᑐᐃᓐᓇᕆᐊᓕᒃ ᑕᐃᒪᐃᖏᑦᑐᓐᓇᖅᑐᖅ 

ᑕᐃᒪᓕ ᑐᑭᓯᑲᐅᑎᒋᒋᕗᖓ. ᓲᕐᓗ ᓄᓇᓕᒃᑕᖃᖅᐸᑦ 

ᐃᒥᐊᓗᖃᖅᑕᐃᓕᓂᕋᖅᑕᐅᔪᓂᒃ  

ᓂᐅᕕᕈᓐᓇᐅᑎᑖᓚᐅᖅᓯᒪᔾᔮᖏᑦᑐᑦ 

ᐃᓐᓇᐅᖦᖤᕋᓗᐊᕈᑎᒃ 

ᐃᒥᐊᓗᖃᕆᐊᖃᖏᑦᑐᒥᖔᕐᒪᑕ ᓄᓇᒥᒃ,  

ᓄᓇᓕᖓᓂ ᐃᒥᐊᓗᖃᕆᐊᖃᖏᓐᓂᕋᖅᑕᐅᖕᒪᑦ 

ᓂᐅᕕᕈᓐᓇᐅᑎᑖᓚᐅᖅᓯᒪᔾᔮᖏᑦᑐᑦ ᑕᐃᒃᑯᐊ? 

ᑕᐃᒪᓐᓇ ᑐᑭᓯᕗᖔ? ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒫᒃ ᐅᖃᓚᐅᖏᑦᑐᖓ. ᑕᐃᒪᓕ 

ᐃᒥᐊᓗᖃᖅᑕᐃᓕᔪᒥᖔᖅᑐᖅ ᐃᓄᒃ 

ᐊᑐᕚᓕᐊᕈᓂᓘᓐᓃᑦ ᐅᐃᓂᐸᐃᒃᒧᓪᓘᓐᓃᑦ 

ᔭᓗᓇᐃᕝᒧᓪᓘᓐᓃᑦ ᓄᖅᑲᖅᑎᑕᐅᔾᔮᖏᒻᒪᑦ 

ᐃᒥᕐᕕᖕᒨᕐᓗᓂ ᐃᒥᕈᒪᒃᐸᑦ. ᑕᐃᒪᓕ 

ᐃᖃᓗᖕᓅᕐᓂᕈᑎᒃ ᐃᖃᓗᒃᑑᑦᑎᐊᕐᒥᐅᑕᐅᒐᒪ 

ᑕᐃᒫᒃ ᖃᓄᐃᓕᐅᓂᕐᓗᒃᓯᒪᖏᓪᓗᓂ ᖃᓄᐃᒻᒪᑦ 

ᐊᖏᖅᑕᐅᒐᔭᖏᓚᑦ? ᑖᓐᓇ 

ᓂᐅᕕᕈᓐᓇᐅᑎᖃᕆᐊᖃᖅᑕᐃᑦ 

ᓂᐅᕕᓚᐅᖏᓐᓂᕐᓂ ᐱᐊᒥᒃ ᕙᐃᓂᒥᒃᓗ ᑕᐃᒪᓐᓇ 

ᑕᕝᕙ ᖃᐅᔨᒪᔾᔪᑎᒋᔪᓐᓇᕐᓂᐊᕋᑦᑎᒍᑦ ᖃᓄᑎᒋ 

ᓂᐅᕕᖅᓯᒪᑎᒋᖕᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᒪᓐᓇᖃᐃ 

ᑐᑭᓯᖔᖅᐳᖓ ᓄᓇᓕᖕᓃᓐᖔᕈᒪ 

ᐃᒥᐊᓗᖃᖅᑕᐃᓕᑎᑕᐅᔪᒥᒃ ᒐᕙᒪᒃᑯᑦ ᒪᓕᒃᖢᒋᑦ 

ᒪᓕᒐᖁᑎᖏᑦ ᓄᓇᓖᓪᓗ ᐊᖏᖅᓯᒪᓂᖏᑦ 

ᒪᓕᒃᖢᒋᑦ ᐃᒥᐊᓗᖃᖅᑕᐃᓕᑎᑕᐅᔪᒥᒃ 

ᓄᓇᖃᕐᓂᕈᒪ. ᑐᑭᓯᕗᖔ ᐃᕝᕕᑦ ᕙᐃᓂᑖᕐᕕᖓᓄᑦ 

ᐱᐊᑖᕐᕕᖓᓄᑦ ᐱᔪᓐᓇᐅᑎᑖᕈᓐᓇᕐᓂᐊᖅᑐᖓ? 

ᐅᕙᓂ ᐃᖃᓗᖕᓃᓐᓂᓐᓂ? 

ᑕᐃᒪᓐᓇ ᑐᑭᓯᔪᖔ? ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᖏᖔᓕᖅᑐᖓᖃᐃ, ᑕᐃᒪ 

ᐃᒥᐊᓗᖃᖅᑕᐃᔪᒥᐅᑕᐅᒍᕕᑦ ᑕᕝᕗᖓ ᐱᐊᑖᕐᕕᖕᒧᑦ 

ᕙᐃᓂᑖᕐᕕᖕᒧᑦ ᒪᕐᕉᖕᓂᓪᓗ ᕙᐃᓂᑖᕐᓗᑎᑦ 

ᒥᑦᑎᒪᑕᓕᖕᒧᑦ ᐅᑎᕐᓂᐊᕈᕕᑦ 

ᐃᒥᐊᓗᖃᖅᑕᐃᓕᑎᑕᐅᓗᓂ ᑕᐃᒪᓕ ᒪᓕᒐᖏᓐᓂ 

ᓱᕋᐃᕗᑎᑦ. ᑕᐃᒫᒃ ᑕᕝᕙᓂ ᐃᖃᓗᖕᓂ  

ᐃᒥᕐᓂᐊᕈᕕᐅᒃ ᕙᐃᓂᑐᕐᓂᐊᕈᕕᐅᒃᓗ ᑕᐃᒪ 

ᓱᕋᐃᓂᐅᒐᔭᖏᑦᑐᖅ ᑕᕝᕙᓂ ᓄᓇᓕᖕᓂ ᑲᓇᑕᒥ 

ᒪᓕᒐᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑭᓯᐊᓂ ᐃᓛᒃ, 

ᑐᓂᓂᐊᓕᖅᑕᕋᓗᐊᕋ ᑭᓯᐊᓂ ᐅᓇ 

ᐃᓱᒪᒋᖃᓯᐅᑎᓂᐊᖅᐸᓯᐅᖓᐃᑦ … 

ᒥᑦᑎᒪᑕᓕᖕᒥᐅᑕᐅᓪᓗᖓ ᐃᒥᐊᓗᖕᒥᒃ ᐱᐊ ᕙᐃᓐ 

ᑭᓱᑐᐃᓐᓇᕐᒥᒃ ᐊᖏᖅᑕᐅᓯᒪᔭᕆᐊᖃᕋᒪ, ᕋᓗᐊᕋᒪ 

ᐱᖁᔭᖅ ᒪᓕᒡᓗᒍ. ᑭᓯᐊᓂ ᐅᖃᖅᑐᑎᑦ 

ᐃᖃᓗᖕᓃᓐᓂᓐᓂ ᓂᐅᕕᕈᓐᓇᕐᓂᐊᖅᑐᖓ 

ᖃᐅᔨᒪᖏᓐᓇᕕᑦ ᓇᒃᓴᕋᓱᖕᓂᐊᕐᒪᖔᕐᒪ 

ᐅᕝᕙᓘᓐᓃᑦ ᐅᕙᓂ ᐱᓂᐊᕐᒪᖔᒃᑭᑦ ᑖᓐᓇ 

ᐃᓱᒪᒋᖃᓯᐅᑎᓂᐊᖅᐸᓯᐅᒃ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᒥᓂᔅᑕ. 

ᐃᖅᑲᓇᐃᔭᖅᑎᑎᓪᓗ ᑐᓐᖓᓱᒋᑦᓯ. ᒥᔅᑕ ᓴᐅᓐ 

ᖁᕕᐊᓱᖃᑎᒋᕙᕋ ᐅᑉᓗᕐᒥᒃ 

ᐅᑉᓗᖃᑦᑐᐊᕐᓂᐊᖅᐳᖅ.  

 

ᑖᓐᓇᓕ ᐅᕙᑦᓯᐊᖅ ᐅᖃᐅᓯᐅᔪᖅ ᑕᒪᓐᓇ ᐱᐊ ᐊᒻᒪ 

ᕙᐃᓂᑖᕐᕕᒃ. ᐊᑕᐅᓯᕐᒥᒃᓕ ᑕᓪᕗᖓ 

ᐊᐱᖅᑯᑎᖃᕋᒪ ᐃᓚᖏᑦ ᓄᓇᓖᑦ 

ᐃᒥᐊᓗᖃᖅᑎᑕᐅᑦᑕᐃᓕᕙᖕᒪᑕ ᐅᕝᕙᓘᓐᓃᑦ 

ᑭᓇᑭᐊᖅ ᐱᓂᕐᓗᓚᐅᕐᓂᕈᒥᒃ 

ᐸᓯᔭᒃᓴᖑᖅᓯᒪᓇᔭᕈᒥᒃ ᐃᒥᐊᓗᖕᒧᑦ 

ᐱᓂᕐᓗᖕᓂᕐᒥᓄᑦ ᑖᒻᓇᐅᑎᓪᓗᒍ. 

 

ᑕᐃᒪ ᐃᓚᖏᑦ ᐃᒥᔪᐃᖅᑎᑕᐅᓯᒪᓕᖅᑐᑦ 

ᐅᕝᕙᓘᓐᓃᑦ ᐃᒥᐊᓗᖕᓂ ᑎᑭᓴᐃᑎᑕᐅᓂᖅ 

ᐊᔪᓕᖅᑎᑕᐅᓯᒪᔪᖕᒪᑕ ᑕᖅᑭᓄᑦ ᐊᕐᕕᓂᓕᖕᓄᑦ 

ᐅᕝᕙᓘᓐᓃᑦ ᐅᑭᐅᕐᒧᑦ ᐊᑕᐅᓯᕐᒧᑦ ᑕᐃᑦᑯᐊ 

ᓄᓇᓕᖕᓂ ᑲᑎᒪᔨᐅᔪᑦ ᐃᓱᒪᓕᐅᓱᕐᒪᑕ ᑕᒪᑦᓱᒥᖓ. 

 

ᑭᓯᐊᓂᓕ ᑕᑉᓱᒪᖓᑦ ᓄᓇᓕᖕᒥ ᐊᕕᓐᓂᕐᓗᓂ 

ᑕᒪᐅᖓ ᐃᖃᓗᖕᓄᐊᕈᒥ ᑕᐃᑯᖓ ᐱᐊ ᐊᒻᒪᓗ 

ᕙᐃᓂᑖᕐᕕᖕᒧᑦ ᓂᐅᕕᕆᐊᕐᓂᓗᒐᔭᕈᒥᒃ. ᐅᓇᓕ 

ᐊᐱᖁᑎᒋᓇᔭᒐᕋ ᑕᒡᕘᓇ ᒥᒃᓵᓄᑦ, 

ᑮᓇᐅᔭᓕᕆᔨᒃᑯᑦ ᑎᑎᕋᕐᕕᖓ ᐊᑐᓕᕈᒫᕐᓇᕐᓕᐊᕐᒪᑦ 

ᑐᑭᓯᒋᐊᕐᓂᐊᕐᓗᓯ ᑖᒻᓇ ᐃᓄᒃ 

ᐱᔪᓐᓇᐅᑎᖃᕐᒥᒻᒪᑦᑕᐅᖅ ᑲᓇᑕᒥ, 

ᑐᑭᓯᒋᐊᕐᓂᐊᕐᓗᓯ ᑖᒻᓇ ᐃᓄᒃ ᑲᓐᖑᓇᖅᑑᓂᖓᓂᒃ, 

ᖃᓄᕐᓕ ᑕᒪᓐᓇ ᒪᓕᒐᖅ ᐱᖁᔭᖅ ᐅᕝᕙᓘᕝᕙ 

ᐱᓕᕆᓪᓗᐊᕐᓂᖅ ᐸᕐᓇᐅᑎᒋᔭᐅᖃᑕᐅᕙᓪᓕᐊᕙ 

ᐱᓕᕆᐊᕆᕙᓪᓕᐊᒐᑉᓯᐅᒃ ᑕᒪᓐᓇ? ᒪ’ᓇᓪᓗᐊᕕᒃ, 

ᐃᒃᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᒥᑭᓐᖑᐊᕐᓗ ᖁᔭᓐᓇᒦᒃ  

ᐊᐱᕆᒻᒪᑦ. ᑖᓐᓇ ᖁᕕᐊᑦᑐᖓ ᐅᖃᐅᑎᒻᒪᒍ ᑖᓐᓇ 

ᐱᔪᓐᓇᐅᑎᖃᕐᓂᖅ. ᐅᑎᕐᕕᒋᒍᓐᓂᐅ. ᑕᐃᒪᓕ 

ᓄᓇᓕᓐᓂ ᑲᑎᒪᔨᖏᑦ ᐃᒪᓐᓇ 

ᐃᓱᖃᖅᑎᑦᑎᔪᒦᒃᑯᕕᑦ ᐃᒥᐊᓗᖃᖅᑕᐃᓕᒪᑕᐅᒍᕕᑦ 

ᑕᐃᒪ ᐃᒪᓐᓇ ᓄᓇᓕᓐᓂ ᐱᖁᔭᐃᑦ ᑕᐃᑲᓂ 

ᓄᓇᓕᒻᒥ ᐃᒥᓐᖏᓪᓗᓯ ᑕᐃᒪᓕ ᐃᓄᒃ 

ᑕᐃᑲᓂᒥᐅᑕᒥᓂᐅᖅᐳ ᐃᖃᓗᓐᓄᐊᕐᓗᓂ 

ᔭᓗᓇᐃᕝᓕᐊᕈᕕᓪᓘᓐᓃᑦ ᓇᒧᑐᐃᓐᓇᖅ 

ᐃᒥᕐᕕᖃᐅᖅᓱᑎᑦ ᓂᕆᕕᖃᐅᖅᑐᑎᓪᓗ 

ᐱᔪᓐᓇᐅᑎᖃᑦᑎᐊᕐᒪᑕ ᕕᐊᑖᕈᓐᓇᖅᑐᑎᑦ 

ᐅᐊᐃᓐᑐᕐᓗᑎᓪᓗ ᐱᖃᓐᓇᕆᔭᒥᓄᑦ 

ᐳᓛᕆᐊᕈᓐᓇᖅᑐᑦ.  

 

ᐃᒪᓐᓇ ᐃᒥᐊᓗᖃᖅᑕᐃᔪᒦᖓᕐᓂᑰᒐᒥ 

ᐊᓯᐊᓅᕌᖓᒥᒃ. ᑕᐃᓐᓇ ᐱᓇᓲᑎᖃᕆᐊᖃᕐᓂᖅ. 

ᑖᒃᑯᐊ ᐃᓱᒪᒋᔭᐃᓐᓇᕆᓂᕋᖅᑕᕋᓗᐊᕗᑦ. 

ᐅᖃᖃᑎᖃᕐᓂᐊᖅᐱᑖ ᐃᒥᐊᓗᓕᕆᔨᒃᑯᑦ 

ᑲᑎᒪᔨᖏᓐᓂᒃ ᐅᕝᕙᓘᓐᓃᑦ ᒐᕙᒪᒃᑯᑦ 

ᐃᒥᐊᓗᓕᕆᔨᒃᑯᖏᓐᓂ ᐃᑲᔪᕐᓂᐊᕐᒪᑕ. ᐸᓖᓯᒃᑯᓪᓕ 

ᐃᓚᐅᑐᐃᓐᓇᕆᐊᖃᕆᓪᓗᑎᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒐᖃᐃ ᐊᓯᐊᒍᑦ ᐅᖃᐅᓯᕆᒍᒃᑯ. ᑖᓐᓇ 

ᐃᓄᒃ ᐱᕋᔭᒃᓯᒪᔪᕕᓂᖅ ᐋᖓᔮᖅᖢᓂ ᓲᕐᓗ 

ᐃᓱᖃᖅᑎᑦᑎᔪᒥ ᐃᒥᐊᓗᖃᖅᑕᐃᓕᔪᒥᓪᓘᓐᓃᑦ 

ᐱᐅᓂᓴᒃᑯ ᐃᒪᓐᓇ ᐊᖏᖅᑕᐅᔭᕆᐊᓕᓐᓂᒃ. 

ᐃᒥᐊᓗᒃᑕᐃᓕᑎᑕᐅᓗᓂ ᑕᖅᑭᓄᑦ 6-ᓄᑦ  

ᐊᕐᕌᒍᓕᒫᒧᓪᓘᓐᓃᑦ. ᑕᐃᓐᓇᓗ ᐃᓄᒃ ᑖᓐᓇ 

ᐊᐅᓪᓚᕈᓂ ᑕᕝᕙᖓᑦ ᓄᓇᓕᖕᓂ ᖃᐅᔨᒪᓕᕋᒥ 

ᕕᐊᑖᕐᕕᒃ ᐅᐊᐃᓐᑖᕐᕕᒃᑕᖃᓕᖅᑐᖅ ᐃᖃᓗᓐᓂ 

ᓂᐅᕕᕆᐊᕈᒪᓕᕐᓗᓂᓗ ᕕᐊᓂ ᐃᓗᐃᑦᑐᓂᒃ.  

 

ᑖᓐᓇ ᕕᐊᑖᕐᕕᒃ ᐅᐊᐃᓐᑖᕐᕕᒃ ᑕᐃᓐᓇ 

ᖃᐅᔨᓇᓱᒃᑯᑎᑦ ᐃᒥᖅᑕᐃᓕᑎᑕᐅᒻᒪᖔᖅ ᐅᕗᖓ 

ᒪᑯᓄᖓ ᐃᒻᒥᒨᖓᔪᓂᒃ ᑲᓐᖑᓇᖅᑐᓄᓪᓗ 

ᐱᖁᔭᖅᑎᒎᓕᕋᔭᖅᐳᖅ. ᖃᓄᕐᓕ ᑕᕝᕙ ᑕᒪᓐᓇ 

ᐃᓱᒪᒋᖃᓯᐅᔾᔭᐅᓂᐊᖅᐸ ᐃᒪᓐᓇ ᐱᖁᔭᖅᑎᒍᑦ 

ᐊᖏᖅᓯᒪᓗᓂ ᒪᑯᓄᖓ ᐃᒻᒥᒨᖓᔪᓂᒃ 

ᑲᓐᖑᓇᖅᑐᓂᑦ ᑐᓴᐅᒪᔾᔪᑎᓂᒃ ᐱᔭᐅᔪᓐᓇᖅᓯᓗᑏᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᒥᑭᓐᖑᐊᖅ 

ᐊᐱᕆᒐᕕᑦ. ᑖᓐᓇ ᐊᐱᖅᑯᑎᑦᑎᐊᕚᓗᒃ ᐊᓕᐊᓇᐃᑦ 

ᓴᖅᑭᒃᑲᕕᐅᒃ ᑕᒪᓐᓇ. ᖃᐅᔨᒪᑦᑎᐊᕋᑦᑕ ᑎᒍᓯᓂᕐᒧᑦ 

ᑐᓴᒐᒃᓴᓂᑦ ᐊᒻᒪ ᓴᐳᒻᒥᔭᐅᓂᖓ ᑲᓐᖑᓇᖅᑐᑦ 

ᑕᒪᒃᑯᐊ ᖃᐅᔨᒪᑦᑎᐊᕋᑦᑎᒍ. ᐅᖃᖃᑎᖃᕈᓐᓇᕋᑦᑕ 

ᑲᓐᖑᓇᖅᑐᓕᕆᔨᒃᑯᑦ ᑎᑎᕋᕐᕕᖓᓐᓄᑦ. 

ᑕᐃᒪᓐᓇᐃᓕᐅᖏᓐᓇᐅᔭᖅᖢᑕ 

ᑎᑎᕋᕐᕕᒌᓐᓇᐅᔭᖅᖢᑎᒍᓪᓗ ᑎᑎᕋᕐᕕᖓ ᐊᒻᒪᓗ 

ᒪᓕᒐᓕᕆᔨᒃᑯᑦ ᐱᓕᕆᕕᖓ ᑕᐃᒃᑯᐊ ᒪᓕᒐᕐᓂᑦ 

ᐃᑲᔪᖅᓯᔾᔪᑎᒍᓐᓇᖅᑐᑦ. ᑕᒪᒃᑯᐊ ᑕᕝᕙ 

ᐱᓕᕆᒐᔭᖅᑕᕗᑦ ᑕᐃᒪᐃᓐᓇᐃᓕᐅᕐᓗᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᕿᒥᕐᕈᓇᖅᖢᒋᑦ ᑖᒃᑯᐊ ᐱᓕᕆᐊᔅᓴᓄᑦ 

ᐸᕐᓇᐅᑎᑎᑦ, ᒪᒃᐱᒐᖅ 24-ᒥ, ᓯᕗᓪᓕᐅᔾᔭᐅᓯᒪᔪᑦ 

2017-20-ᒧᑦ. ᐱᖓᔪᖓ ᐱᓕᕆᐊᒃᓴᒥᑦ 

ᐅᖃᖅᓯᒪᖕᒪᑕ ᐃᓚᖏᑦ ᓯᕗᓪᓕᐅᔾᔭᐅᓯᒪᔪᑦ 

ᐱᓕᕆᕕᖓᓐᓄᑦ. ᑮᓇᐅᔭᓕᕆᕕᒃᑯᑦ ᐱᓕᕆᕕᖓᑕ 

ᐃᓗᐊᓂ 2017-18 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. 

ᐃᒪᐃᓘᕈᒪᓪᓗᑎᑦ ᖃᐅᔨᓴᐃᓗᑎᑦ 

ᐋᖅᑭᒋᐊᕆᓗᑎᒡᓗ ᓄᓇᕗᒻᒥ ᐃᖅᑲᓇᐃᔭᖅᑏᑦ 

ᐃᒡᓗᖁᑎᖏᓐᓄᑦ ᐱᓕᕆᖃᑎᖃᕐᓗᑎᑦ 

ᐃᒡᓗᓕᕆᔨᕐᔪᐊᒃᑯᓐᓂ. ᓄᓇᕗᒻᒥ  

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᕕᖏᑦ ᐅᖃᖅᓯᒪᖕᒪᑕ 

ᑐᒃᓯᕋᐅᑎᓂᑦ ᐱᔪᒪᓇᓱᒍᑎᓂᑦ ᑳᓐᑐᓛᓂᑦ 

ᓴᖅᑭᑦᑎᓂᐊᕐᒪᑖ “ᕿᒥᕐᕈᓇᑦᑕᐅᓂᐊᕐᒪᑕᒎᖅ 

ᓯᓚᑖᓃᓐᖔᖅᑐᓂᑦ ᓄᓇᕗᑦ ᒐᕙᒪᒃᑯᖏᑕ 

ᐃᖅᑲᓇᐃᔭᖅᑎᖏᓐᓄᑦ ᐃᒡᓗᖏᓐᓄᑦ.” 

 



ᐱᖓᑦᓯᖅ, ᒫᑦᓯ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3832 

ᐱᓕᕆᕕᖓ ᒪᓕᒡᓗᒋᑦ ᑮᓇᐅᔭᓕᕆᔨᒃᑯᑦ 

ᐃᓱᒪᒋᔭᖏᑦ ᑭᓲᖕᒪᑕ ᐃᕐᖐᕐᓇᖅ 

ᐊᓯᔾᔨᖅᑕᐅᔭᕆᐊᓖᑦ ᑖᒃᑯᓇᓐᖓᑦ ᐃᖅᑲᓇᐃᔭᖅᑏᑦ 

ᐃᒡᓗᒃᓴᖏᑕ ᐊᑐᐊᒐᖏᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): 

ᐅᐊᑦᑎᐊᕈᐃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᐅᑎᓯᒪᔪᖅ ᐃᓚᖓ ᑎᓕᐅᕆᓗᑕ ᐃᓄᓐᓂᑦ 

ᓇᒻᒥᓂᖅ ᐃᒡᓗᑖᖅᑎᓐᓇᓱᖁᒡᓗᒋᑦ ᓄᑦᑎᖁᒡᓗᒋᑦ 

ᓇᒻᒥᓂᖅ ᐃᒡᓗᒋᓂᐊᖅᑕᖏᓐᓄᑦ ᑕᐃᒪᓐᓇ 

ᐃᓂᒃᓴᖃᕐᓂᖅᓴᐅᓕᕐᒪᑕ ᒐᕙᒪᒃᑯᑦ ᐃᒡᓗᖁᑎᖓ 

ᐃᖅᑲᓇᐃᔭᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒐᕙᒪᒃᑯᑦ ᐃᓱᒪᒃᓴᖅᓯᐅᕈᑎᖃᖅᐹᑦ ᐲᓴᐃᓂᕐᒥᑦ 

ᐃᖅᑲᓇᐃᔭᖅᑎ ᐃᒡᓗᖏᓐᓂ ᐃᑲᔫᓯᐊᖏᓐᓂ 

ᐃᖅᑲᓇᐃᔭᖅᑏᑦ ᑮᓇᐅᔾᔭᔅᓴᓗᐊᖅᑐᑦ ᐱᒡᓗᒋᑦ 

ᐊᖏᔪᖅᑲᐅᑎᓄᑦ ᐊᒻᒪᓗᑦᑕᐅᖅ ᐊᐅᓚᑦᑎᔨᓄᑦ 

ᐃᖅᑲᓇᐃᔭᖅᑎᐅᔪᓄᑦ ᐲᖅᑕᐅᔪᓐᓇᖅᐹᑦ ᑕᒪᒃᑯᐊ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᓐᓇ ᒫᓐᓇ 

ᐃᓱᒪᒃᓴᖅᓯᐅᕈᑎᒋᓐᖏᑦᑎᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᖅ ᐸᕐᓇᐃᕙᑦ ᒐᕙᒪᒃᑯᑦ ᐊᑯᓂᐊᓗᒃ 

ᐃᓐᓄᒃᑕᐅᔪᓐᓇᖏᑦᑐᓂᑦ ᒐᕙᒪᒃᑯᑦ ᐃᒡᓗᖁᑎᖏᓐᓂ 

ᐃᖅᑲᓇᐃᔭᖅᑎᖏᑕ ᐃᒡᓗᒃᓴᖏᓐᓂ 

ᐃᒡᓗᖁᑎᖏᓐᓂ ᕿᒥᕐᕈᓇᖅᑎᒡᓗᒋᑦ ᐊᑐᐊᒐᖏᓐᓂ 

ᑖᒃᑯᐊ?. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑮᓇᐅᔭᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᓯᕗᒃᑲᖅᑕᖅᑎᐅᒻᒪᑕ 

ᑖᒃᑯᓂᖓᓕᕆᓂᕐᒧᑦ ᐃᓚᐅᑐᐃᓐᓇᖃᑦᑕᖅᑐᒍᑦ 

ᐅᖃᐅᔾᔨᒋᐊᑐᐃᓐᓇᖃᑦᑕᖅᖢᑕ 

ᐃᑲᔪᖅᑐᖃᑦᑕᖅᖢᑎᒍᒡᓗ ᐃᖅᑲᓇᐃᔭᖅᑏᑦ 

ᐃᒡᓗᑖᖅᑎᑦᑎᓂᕐᒧᑦ ᑲᑎᒪᔨᕋᓛᖏᓐᓄᑦ ᐊᒻᒪ 

ᑕᐃᒃᑯᐊ ᐃᒡᓗᑖᕈᒪᔪᑦ 

ᐅᕙᑦᑎᓐᓄᐊᖅᑕᐅᖃᑦᑕᖅᖢᑎᒃ, ᐃᓛ 

ᐃᖅᑲᓇᐃᔭᕈᒪᔪᑦ ᒪᒥᐊᓇᖅ. ᑕᐃᒃᑯᐊ 

ᐃᖅᑲᓇᐃᔮᒃᓴᐃᑦ ᓴᖅᑭᑕᐅᓂᐊᖅᑐᑦ 

ᓴᖅᑭᑕᐅᖃᑦᑕᖅᑐᑦ ᐃᒡᓗᒃᓴᖃᓕᖅᐸᑕ ᑭᓯᐊᓂ 

ᓴᖅᑭᑕᐅᖃᑦᑕᖅᑐᑦ. ᐃᒡᓗᓕᕆᔨᕐᔪᐊᒃᑯᑦ ᑖᒃᑯᐊ 

ᐃᖅᑲᓇᐃᔭᖅᑏᑦ ᐃᒡᓗᖏᓐᓄᑦ ᓄᑦᑎᕆᖃᑦᑕᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᕿᒥᕐᕈᓇᒃᖢᑎᒍᑦ ᑖᒃᑯᐊ ᐃᖅᑲᓇᐃᔭᖅᑏᑦ 

ᐃᒡᓗᖏᑦ ᓄᓇᕗᑦ ᒐᕙᒪᒃᑯᖏᑕ 

ᐃᖅᑲᓇᐃᔭᖅᑎᖏᓐᓄᑦ ᑖᒃᑯᐊ 

ᐃᑲᔫᓯᐊᖅᑖᖃᑦᑕᕐᒪᑕ ᕿᒥᕐᕈᓇᑦᑎᒡᓗᒋᑦ ᑖᒃᑯᐊ 

ᑕᐃᒪᓐᓇ ᐊᑐᖅᑕᐅᖃᑦᑕᖅᐸᑦ ᓱᓖ ᐃᓘᓐᓇᖏᓐᓄᑦ 

ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᓕᒫᖏᓐᓄᑦ 

ᐊᖏᔪᖅᑳᖑᒃᖤᕋᓗᐊᕈᓂ, ᐊᑯᓐᓇᖅᓱᖅᑐᒥᑦ 

ᐃᖅᑲᓇᐃᔭᕈᓂ ᐅᕝᕙᓘᓐᓃᑦ 

ᓯᐊᓛᖑᓂᖅᓴᐅᒐᓗᐊᕈᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᒡᓗᓕᕆᓂᖅ 

ᐃᒡᓗᖃᐅᕋᑦᑕ ᑭᓪᓕᖃᖅᑐᓂᑦ ᐅᓄᕐᓂᖏᓐᓂ 

ᓄᓇᕗᑦ ᒐᕙᒪᒃᑯᖏᑕ ᐃᓗᐊᓂ ᑕᖅᑭ 7 

ᐊᓂᒍᖅᑎᒡᓗᒋᑦ 900-ᖑᓚᐅᕐᒪᑕ ᐃᖅᑲᓇᐃᔭᖅᑏᑦ 

ᐃᒡᓗᖏᑦ ᓄᓇᕗᒻᒥ. ᑖᒃᑯᐊ ᐃᒡᓗᖃᕆᐊᖃᕐᒪᑕ 

ᐃᖅᑲᓇᐃᔭᖅᑎᓂᑦ ᐃᖅᑲᓇᐃᔭᖅᑎᑖᕈᓐᓇᖁᒡᓗᑕ 

ᐃᓚᖏᑦ ᐃᒡᓗᖃᓐᖏᒻᒪᑕ.  

 

ᑕᐃᒪᓐᓇ ᐱᔾᔪᑎᖃᖅᖢᑎᒃ 

ᐃᒡᓗᒃᓴᖃᖅᑎᑦᑎᖃᑦᑕᖅᑐᑦ ᐃᖅᑲᓇᐃᔭᖅᑏᑦ 

ᐃᒡᓗᒃᓴᖃᖅᑎᑕᐅᓐᖏᑉᐸᑕ 

ᐃᖅᑲᓇᐃᔭᖅᑎᑖᕐᓂᖅᓴᐅᒐᔭᖅᑐᒍᑦ ᐃᓕᓴᐃᔨᓂᒃ, 

ᐃᓄᓕᕆᔨᓂᑦ, ᐋᓐᓂᐊᓲᑎᓂᒡᓗ, ᓘᑦᑖᓂᑦ.  

ᑕᐃᒪᓐᓇ ᐃᒡᓗᒃᓴᖃᖅᑎᑦᑕᕆᐊᖃᕋᑦᑎᒍ 

ᓯᕗᓪᓕᐅᔾᔭᐅᓯᒪᔪᒡᓗ ᐋᖅᑭᒃᓱᖅᑕᐅᕙᒃᑐᑎᒃ 

ᐃᓪᓗᑖᖅᑳᕆᐊᓖᑦ. ᒪᓕᒃᖢᒋᑦ ᖃᓄᑎᒋ 

ᐱᒻᒪᕆᐅᑎᒋᒻᒪᖔᖅ ᐃᖅᑲᓇᐃᔮᖅ ᓄᓇᓕᓐᓂ ᐊᒻᒪ 

ᐱᓕᕆᕕᒻᒧᑦ ᐊᒻᒪ, ᐅᖃᕈᓐᓇᖅᑐᖓ 

ᐃᖅᑲᓇᐃᔮᔅᓴᐃᑦ ᐃᓐᓄᑦᑕᐅᓯᒪᓐᖏᑦᑐᑦ 

ᐅᓄᖅᑐᐊᓘᒻᒪᑕ ᓄᓇᕗᑦ ᒐᕙᒪᒃᑯᖏᓐᓂ 

ᐃᒡᓗᔅᓴᖃᓐᖏᓂᕐᒧᑦ ᐱᔾᔪᑎᖃᖅᖢᑎᑦ. 

ᐃᖅᑲᓇᐃᔮᒧᑦ ᐃᒡᓗᒃᓴᖃᓐᖏᒻᒪᑦ ᐃᖅᑲᓇᐃᔮᒧᑦ 

ᐱᔪᒪᒐᔭᓐᖑᐊᖅᑐᓄᑦ. ᑕᐃᒪᓐᓇ ᐱᔾᔪᑎᒋᓪᓗᒍ 

ᐃᖅᑲᓇᐃᔭᓚᐅᑲᐱᓪᓚᑐᐃᓐᓇᖅᑐᓂᒃ 

ᐃᖅᑲᓇᐃᔭᖅᑎᖃᕆᐊᖃᖅᐸᒃᐳᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᕿᒥᕐᕈᓇᒑᖓᑦᑎᒍᑦ ᑕᒪᒃᑯᐊ 

ᐃᖅᑲᓇᐃᔭᖃᑎᒌᖑᓂᕆᔭᖓ ᑮᓇᐅᔭᓕᕆᔨᒃᑯᑦ 

ᐊᒻᒪᓗ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐃᒡᓗᖃᖅᑎᑦᑎᓂᖅ ᐃᖅᑲᓇᐃᔭᖅᑎᓂᒃ ᐊᑐᐊᒐᖓ 

ᐱᓪᓗᒍ. ᖃᓄᖅ ᐊᑯᓂᐅᑎᒋ ᓂᕆᐅᑉᐱᑦ 

ᐊᑯᓂᐅᑎᒋᓂᐊᕐᒪᖔᖅ ᕿᒥᕐᕈᓇᓐᓂᐅᔪᖅ ᑖᓐᓇ? 

ᐃᖅᑲᓇᐃᖅᑕᐅᓂᐊᓕᖅᐹ ᒫᓐᓇᐸᓗᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᓕᒐᖏᑦ ᑖᒃᑯᐊ ᐊᕐᕌᒍᓕᒫᐸᓗᖃᐃ 

ᕿᒥᕐᕈᓇᒃᑕᐅᓂᐊᖅᑐᑦ ᐃᖅᑲᓇᐃᖅᑕᐅᓇᓱᖕᓂᖓᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᖃᐃ ᑕᒪᑐᒧᖓ ᐊᖑᒻᒪᑎᑦᑎᐊᕐᒪᑦ.  

ᐊᐱᖅᑯᑎᒋᓂᐊᖅᑕᓐᓂ, ᑕᐃᒪ ᓂᕆᐅᒃᐱᑖ 

ᐋᖅᑭᒋᐊᕈᑎᖏᑦ ᑖᒃᑯᐊ ᐃᖅᑲᓇᐃᖅᑕᐅᓂᐊᖅᑐᐃᑦ 

ᓂᕈᐊᕐᔪᐊᓚᐅᓐᖏᓐᓂᑦᑎᓐᓂ ᒪᓕᒐᓕᐅᖅᑎᒃᓴᓂᒃ 

ᑭᖑᓪᓕᕐᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᒥᑭᓐᖑᐊᖅ ᐊᐱᖅᑯᑎᖏᓐᓂᒃ 

ᕿᒥᕐᕈᓇᓚᐅᓐᖏᒃᑲᓗᐊᖅᑐᖓ. ᑭᒡᒍᓯᕋ ᑖᔅᓱᒧᖓ, 

ᐱᔭᕇᖅᑕᐅᓂᐊᖅᑐᖅ ᓂᕈᐊᕐᔪᐊᕐᓂᖅ 

ᑎᑭᓚᐅᖅᑎᓐᓇᒍ ᓱᓕ ᑖᒃᑯᐊ ᒐᕙᒪᐅᑎᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓇᖅ ᐃᓚᖏᑦ ᐊᐱᖅᑯᑎᒃᑲ 

ᐊᕗᖓᐅᔨᒃᑲᓂᐊᕐᔪᑯᓗᒍᓐᓇᕐᒪᑕ.  

 

ᕿᒥᕐᕈᓇᓪᓗᒋᑦ ᑖᒃᑯᐊ ᐋᖅᑭᒋᐊᕈᑎᒋᓂᐊᖅᑕᖏᑦ, 

ᖃᓄᖅ ᐊᑯᓂᐅᑎᒋᓂᐊᖅᐸᑦ? ᐋᖅᑭᒋᐊᕈᑏᑦ 

ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᓐᓄᑦ 

ᐃᒡᓗᔅᓴᖅᑖᑎᑦᑎᓂᕐᒧᑦ ᐊᑐᐊᒐᖏᑦ ᐊᕐᕌᒍ 

ᐃᓚᒍᓘᓐᓃᑦ ᓇᑉᐸᒻᒥ ᐊᕐᕌᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒫᓐᓇ ᓇᓚᐅᑦᑖᕈᑎᒥᒃ 

ᐊᖅᓴᕐᒥᒃ ᐱᓯᒪᓐᖏᓐᓇᒪ ᓯᕗᓂᔅᓴᑎᓐᓂᒃ 

ᓇᓕᖅᑯᑎᔾᔪᑎᒥᒃ. ᑖᓐᓇ ᐱᓕᕆᔭᐅᓇᓱᓐᓂᐊᖅᑐᖅ 

ᐱᔭᕇᖅᑕᐅᒃᐸᑦ ᓄᑖᑦ ᓂᕈᐊᖅᑕᐅᔪᑦ ᑕᐃᒃᑯᐊ 

ᒐᕙᒪᐃᑦ. ᒥᓂᔅᑕᕆᔭᖏᓐᓄᑦ ᐃᓱᒪᓕᐅᕆᐊᖃᓛᖅᑐᑦ 

ᖃᓄᖅ ᑕᒪᓐᓇ ᐱᓕᕆᔭᐅᓂᐊᕐᒪᖔᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᑲᐃᑎᓗᓯ ᒫᓐᓇ 

ᐅᕙᓃᒃᑲᑦᑕ ᑮᓇᐅᔭᓕᕆᔨᒃᑯᑦ ᑎᒥᐅᔪᒧᑦ 

ᐊᐅᓚᑦᑎᔩᑦ. ᐃᓄᒃᑎᑑᖓᔪᓂᒃ ᑎ-4. 

ᖃᓪᓗᓈᑎᑑᖓᔪᓂᑦ C-4. ᒥᔅᑐ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ. ᑕᕝᕗᖓ 

ᐱᕕᖃᖅᑎᒃᑯᕕᖓ ᐃᒥᐊᓘᑉ ᒥᒃᓵᓄᑦ 

ᐅᑎᒃᑲᓐᓂᐊᕐᔪᒍᒪᒐᓗᐊᕋᒪ. 

ᐊᒻᒪᓗ ᑐᓐᖓᓱᒋᑦ ᐊᒻᒪᓗ ᐃᖅᑲᓇᐃᔭᖅᑎᑎᑦ 

ᑖᒃᑯᐊ. ᑐᓐᖓᓱᒋᑦᑎ.  

 

ᑖᔅᓱᒧᖓ, ᐃᒃᓯᕙᐅᑕᖃᖅᑑᖅ, ᐅᖃᑲᐃᓐᓇᕐᓂᐊᕋᒪ. 

ᑖᓐᓇ ᐋᓐᓂᕈᑎᒋᒐᒃᑯ. ᐃᑲᔫᑎᖃᕐᓂᐊᖅᑐᖅ 

ᖃᐅᔨᒪᒐᓗᐊᖅᑐᖓ. ᑭᓯᐊᓂ ᓄᓇᕗᒻᒥᐅᑦ 

ᓇᕆᑦᑎᖅᑐᖅᑕᐅᖕᒪᑕ ᐃᒥᐊᓗᖕᒧᑦ. ᑕᒪᓐᓇᓗ 

ᐱᑯᑦᑐᓗᖓᓂᖅ ᓄᑕᖅᑲᓄᑦ ᐊᖏᒡᓕᒋᐊᕐᓂᐊᕐᒪᑦ. 

ᐊᐃᑦᑖ. ᑕᒪᓐᓇ ᐅᕙᓐᓄᑦ ᖁᕕᐊᓇᓐᖏᑦᑐᖅ. 

ᐱᔾᔪᑎᒋᓪᓗᒍ ᑐᑭᓯᒐᓗᐊᖅᑐᖓ ᑕᐃᒃᑯᐊ ᓴᓐᖏᔪᑦ 

ᐱᕋᔭᒍᑕᐅᖃᑦᑕᕐᒪᑕ ᐱᔾᔪᑕᐅᓪᓗᓂ. ᓇᐅᒃᑯᑦ 

ᐋᖅᑭᒃᐹᓪᓕᕈᑕᐅᓂᐊᕐᒪᖔᑦ ᑕᓐᓇ. 

 

ᐃᒥᖅᑎᐅᖏᑦᑎᐊᕋᒪ ᓱᐴᖅᑐᖅᑎᐅᓇᖓᓗ ᑭᓱᓂᒃ 

ᑕᒪᒃᑯᓂᖓ ᐊᑐᖏᓐᓇᒪ. ᐊᑐᖏᒃᑲᓗᐊᖅᖢᒍ 

ᖃᓄᐃᖏᑦᑐᖅ. ᖃᓄᐃᖏᑦᑎᐊᖅᑐᖅ. ᑖᓐᓇ 

ᐱᔾᔪᑎᒋᓪᓗᒍ ᐃᓱᒫᓗᒃᑲᒪ ᑕᔅᓱᒧᖓ. ᐅᓄᖅᑐᑦ 

ᐃᒥᕈᓐᓇᓚᐅᖏᑦᑐᑦ ᓄᓇᕘᒥ ᖁᕕᐊᓱᒃᑐᑦ. ᑕᒪᓐᓇ 

ᐃᒥᐊᓗᒃ ᐊᖏᒡᓕᔭᐅᒋᐊᕐᓂᐊᕐᒪᑦ ᐅᕙᖓ ᑕᐃᒪᓐᓇ 

ᐃᒃᐱᒋᒐᒃᑯ.  

 

ᑕᒪᓐᓇᖃᐃ ᐆᒃᑐᕋᐅᑎᒋᓂᐊᖅᑕᓯ 

ᐃᓗᐊᖏᔾᔪᑎᓪᓚᑦᑖᖑᒃᐸᑦ ᑕᐃᒃᑯᐊ ᐊᕐᕌᒍᐃᑦ 

ᐱᖓᓱᑦ ᓈᒃᐸᑕ ᐃᓱᒪᒃᓴᖅᓯᐅᕈᑎᒋᑦᑎᐊᕈᒫᖅᐱᓯᐅᒃ 

ᑕᒪᑐᒥᖓ ᑕᐃᒪᓐᓇ ᑐᑭᓯᓯᒪᕗᖔ ᑕᒪᑐᒥᖓ 

ᓯᕗᓪᓕᕐᒥᒃ. ᑖᓐᓇᓗ ᑭᐅᔪᒪᒍᕕᐅᒃ ᐅᖃᐅᓯᕆᔭᕋ 

ᑭᐅᑲᐃᓐᓇᓚᐅᓐᖓ ᑕᒪᑐᒥᖓ. ᖁᔭᓐᓇᒦᒃ, 

ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᓲᔪᖅ ᖁᔭᓐᓇᒦᖅᐸᕋ 

ᐊᐱᖅᑯᑎᖓᓂᒃ ᓱᖅᑯᐃᑦᑎᐊᖅᑕᕋ ᒥᔅᑕ ᓲᔪᖅ  

ᐅᖃᐅᓯᕆᔭᖓ. ᓇᓗᓇᐃᖏᓐᓇᑦᑎᐊᕆᐊᖃᕐᒪᑦ 

ᐱᐊᑐᐃᓐᓇᖅ ᕙᐃᓂᑐᐃᓐᓇᖅ ᑖᓐᓇ ᓴᓐᖐᑦᑑᖕᒪᑦ 

ᐃᒪᓐᓇ ᐊᓕᒍᐊᓗᖕᒥ ᓴᓐᖏᔪᐊᓗᖕᒥᒃ  

ᐊᓕᒍᕐᒦᑦᑐᓂᒃ ᐊᖏᔪᓂᒃ 

ᖃᐅᔨᒪᔪᓐᓃᕈᑕᐅᓲᖑᔪᓂᒃ ᑕᐃᒪᐃᑦᑑᖏᒻᒪᑦ.  

 

ᐅᑎᒃᑲᓐᓂᐊᕐᔪᒍᒪᒐᒪ ᑭᖑᓂᑦᑎᓐᓂ 

ᐊᑐᓚᐅᖅᓯᒪᔭᑦᑎᓐᓂ ᐃᖃᓗᒃᑑᑦᑎᐊᕐᒦᒃᑲᒪ 

ᐊᑯᓂᐊᓗᒃ ᓄᓇᖃᖅᖢᖓ ᐊᑕᐅᓯᐊᖅᖢᖓ 

ᐱᐊᑖᕐᕕᒃᑕᖃᓚᐅᖅᓯᒪᖕᒪᑦ ᒐᕙᒪᒃᑯᑦ 

ᐱᐊᑖᕐᕕᖃᖅᖢᑎᒃ. ᓯᕐᓗᐊᖃᖅᖢᑎᒃ 

ᐊᐅᒃᑕᔫᖅᑖᖃᑦᑕᕆᐊᖃᓚᐅᕋᑦᑕ 

ᓂᐅᕕᕆᐊᕈᓐᓇᐅᑎᓂᒃ ᐅᓪᓗᑐᐃᓐᓇᑕᒫᑦ 

ᐱᐊᑖᕆᐊᖅᑐᖅᐸᒃᖢᑕ ᐊᑕᐅᓯᕐᒥᒃ 

ᐃᒥᐊᓗᓪᓚᑦᑖᖅᑕᖃᖅᖢᓂ ᑕᐃᔅᓱᒪᓂ ᑕᐃᓐᓇ 

ᓈᓚᒡᕕᖃᐅᖅᑐᖅ ᑎᑭᓴᐃᖃᑦᑕᓚᐅᖅᓯᒪᖕᒪᑕ ᐱᐊ 

1988-ᒥ ᒪᑐᖕᒪᑦ ᐱᐊᑖᕐᓇᐅᖏᑦᑐᖅ ᐃᒥᐊᓗᖕᓂ 

ᓴᓐᖏᔪᓂᒃ ᑎᑭᓴᐃᖃᑦᑕᓕᓚᐅᕐᒪᑕ ᓯᓚᑖᓂ 

ᐃᖃᓗᒃᑑᑦᑎᐊᑉ. ᑕᐃᒃᑯᐊᓗ ᑕᒪᐅᓇᑐᐃᓐᓇᖅ 

ᓂᐅᕕᐊᒃᓴᖃᖃᑦᑕᖅᑐᑦ ᐱᕋᔭᒃᖢᑎᒃ ᐃᒥᐊᓗᖕᒥ 

ᓂᐅᕐᕈᑎᖃᖃᑦᑕᓕᓚᐅᖅᓯᒪᖕᒪᑕ. 

 

ᐱᐊ ᕙᐃᓐ ᐃᒥᐊᓗᐃᑦ 

ᐊᑭᑐᓗᐊᕌᓗᖏᓐᓂᖅᓴᐅᖕᒪᑕ ᓂᕆᐅᒃᑲᑦᑕ 

ᐃᓅᓯᑦᑎᓐᓂ ᓲᕐᓗ ᐃᓕᓐᓂᐊᖅᑎᑦᑎᔭᕆᐊᖃᕋᑦᑕ 

ᐃᒥᐊᓗᓗᐊᕆᐊᖃᖏᓐᓂᕐᒥᒃ ᐊᑦᑕᕐᓇᕐᓂᖏᓐᓂᒃᓗ 

ᐃᒥᐊᓗᖕᒥ ᓄᖅᑲᓐᖐᓐᓇᕐᓗᑕ ᐅᓪᓗᒐᓴᖕᓄᑦ 

ᐃᒥᖃᑦᑕᖅᑐᑦ ᐃᒪᓐᓇ ᐋᓐᓂᐊᖅᑖᕈᓐᓇᕐᓂᖏᓐᓂᒃ 

ᑕᒪᒃᑯᐊ ᐊᐅᓪᓚᑲᑕᒃᑐᑦ ᓄᓇᕗᒥ ᐃᒥᕐᕕᖃᐅᖅᑐᓂ 

ᐃᒥᑦᑎᐊᕆᐊᖃᕐᒪᑕ ᐊᕗᖓᐅᔨᖏᓪᓗᑎᒃ. 

 

ᐊᕐᕌᒍᓄᑦ ᐱᖓᓱᓄᑦ ᐆᒃᑐᕋᐅᑕᐅᓗᓂ 

ᖃᐅᔨᓴᐅᑕᐅᓂᐊᕐᒪᑦ. ᑕᐃᒃᑯᐊ ᓂᐅᕕᕆᐊᕈᓐᓇᖅᑐᑦ 

ᑐᓴᒐᒃᓴᖏᓐᓅᕐᓂᐊᖅᑕᕗᑦ ᐊᓯᖏᓪᓗ ᑐᓴᒐᒃᓴᐃᑦ 

ᓄᐊᑕᐅᖃᑦᑕᕐᓂᐊᖅᑐᑦ ᐊᒃᑐᐃᓂᕆᔭᖏᓐᓄᑦ 

ᖃᓄᖅ ᐃᒥᐊᓗᒃ ᐱᐊᑖᕐᕕᒃ ᕙᐃᓂᑖᕐᕕᒃ 

ᐊᒃᑐᐃᓂᖃᕐᒪᖔᑦ. 

 

ᑐᓐᖓᕕᒋᓗᒋᑦ ᑕᐃᒃᑯᐊ 

ᖃᐅᔨᓴᖅᑕᐅᔾᔪᑎᒋᓚᐅᖅᑕᖓ ᐃᒥᐊᓗᐃᑦ 

ᐱᖁᔭᖏᓐᓂ ᖃᐅᔨᓴᖅᑏᑦ ᑲᑎᒪᔨᖏᑦ 27-ᓄᑦ 

ᑕᖅᑭᓄᑦ ᑕᐃᒪᓐᓇ ᓇᓛᒎᖅᑐᒃᑯᑦ ᐊᑐᖅᓯᒪᔭᖏᓐᓂᒃ  

ᓇᓛᒎᓚᐅᕐᒪᑕ ᐃᒥᑦᑎᐊᖃᑦᑕᕐᓂᐊᖅᐸᑕ 

ᐊᕗᖓᐅᔨᖏᓪᓗᑎᒃ ᐱᐊᑖᕐᕕᒃ ᐊᒻᒪ ᕙᐃᓂᑖᕐᕕᒃ 

ᐱᕋᔭᒃᑐᖅ ᐅᓄᖏᓐᓂᖅᓴᐅᓕᕋᔭᕐᒪᑕ 

ᒪᑐᐃᖅᑕᐅᒃᐸᑦ. 

 

ᐱᕋᔭᖏᓐᓂᖅᓴᐅᓕᕈᓐᓇᕐᒪᑕ 

ᐋᓐᓂᖅᓯᕆᖃᑦᑕᕐᓂᕐᓗ ᐊᕐᕌᒍᑦ ᐱᖓᓱᑦ ᐃᓗᐊᓂ 

ᑖᒃᑯᐊ ᐊᓂᒍᖅᐸᑕ ᕿᒥᕐᕈᓇᒃᑕᐅᓂᐊᕐᒪᑕ. 

ᑕᒫᓃᓐᓂᐊᕐᒪᖔᑦᑕ ᖃᐅᔨᒪᖏᓐᓇᑦᑕ 

ᓂᕈᐊᖅᑐᖃᖅᐸᑦ ᐊᓯᖏᓐᓂᒃ 

ᐆᒃᑐᕋᐅᑎᐅᓂᕋᖅᑕᐅᔪᖅ ᐊᑑᑎᖏᑦ 

ᐊᑑᑎᖃᖏᓐᓂᕆᔭᖏᓪᓗ ᑕᒪᒃᑯᐊ 

ᕿᒥᕐᕈᓇᒃᑕᐅᖃᑦᑕᓛᖅᑐᑦ ᐊᕐᕌᒍᑦ ᐱᖓᓱᑦ 

ᐊᓂᒍᖅᐸᑕ. ᒥᔅᑕ ᓲᔫᑉ ᐊᐱᖅᑯᑎᖓ ᑭᐅᓗᒍ, ᐄ, 

ᐊᕐᕌᒍᑦ ᐱᖓᓱᑦ ᐊᓂᒍᖅᐸᑕ ᐆᒃᑐᕋᖅᑕᐅᓚᐅᕐᓗᒍ 

ᑖᓐᓇ ᖃᐅᔨᓴᖅᑕᐅᓛᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑕᖃᖅᑑ. ᐄ, 

ᐄᖑᒐᓗᐊᖅᐳᖓ. ᐄ. ᑖᓐᓇᐅᑎᓪᓗᒍ ᑕᒪᒃᑯᐊ 

ᐃᓱᒪᒋᕙᓪᓕᐊᓪᓗᒋᑦ ᓯᕗᓂᒃᓴᕆᓂᐊᖅᑕᕗᑦ ᑖᓐᓇ 

ᒪᑐᐃᖓᑦᑎᐊᓕᖅᐸᑦ ᐊᒻᒪᓗ ᓄᓇᓖᑦ ᑕᒪᒃᑯᐊ 

ᐱᑕᖃᓚᐅᓐᖏᑦᑐᑦ ᑎᑭᓴᐃᖃᑦᑕᑐᐃᓐᓇᖅᑐᑦ ᑕᐃᒪ 

ᑕᒪᑐᒥᖓ ᐱᔪᒪᕙᓪᓕᐊᒃᐸᑕ ᑕᐅᕙᓂ ᓯᕗᓂᑦᑎᓐᓂ. 

ᑕᒪᓐᓇ ᓄᓇᓕᖕᓄᑦ ᕙᐃᓐ ᐱᐊ ᓯᐊᒻᒪᒃᐸᑦ 

ᐋᖅᑭᒃᐹᓪᓕᕈᑕᐅᔾᔮᖏᓪᓚᕆᒻᒪᑦ ᓄᓇᓕᖕᓂᑦ. 

ᓴᓐᖐᑦᑑᒐᓗᐊᖅᑎᓪᓗᒍ 

ᖃᐅᔨᒪᔪᓐᓃᕈᑕᐅᔪᓐᓇᕐᒥᖕᒪᑦ ᖃᐅᔨᒪᒐᒪ. 

ᐱᓗᐊᖅᑕᐅᑐᐊᕈᓂ ᐋᖅᑭᒍᑕᐅᕚᓪᓕᔾᔮᖏᒻᒪᑦ 

ᑕᐃᒪᓐᓇ ᐃᓄᒃ ᐃᓱᒪᖅᓱᕐᓂᐊᕐᒪᑦ ᐃᒥᕐᓂᕆᔭᒥᓄᑦ 

ᒪᓕᒐᕐᔪᐊᒥ ᓴᖅᑭᑦᑎᓂᐊᓐᖏᑐᐊᕈᑦᑕ ᑕᒪᑐᒥᖓ.  

 

ᑖᓐᓇ ᐃᓱᒫᓘᑎᒋᒐᒃᑯ ᐃᑲᔫᑎᖃᕐᓂᐊᖅᑑᒐᓗᐊᖅ 

ᖃᐅᔨᒪᔪᖓ ᑭᓯᐊᓂ ᐃᓚᖓᒍᑦ ᓈᒻᒪᖕᓂᐊᕋᓗᐊᖅᐹ 

ᓈᒻᒪᔾᔮᖏᒃᑲᓗᐊᖅᐹ ᑕᐃᒪᐃᑦᑑᑎᒡᓗᒍ. ᐅᓇ 

ᐃᒃᐱᒋᒐᒃᑯ ᐅᖃᐅᓯᕆᓂᐊᖅᑕᕋ ᐃᒃᐱᒋᒐᒃᑯ,  

ᑕᒪᒃᑯᓄᖓ ᓴᓐᖏᔫᒐᓗᐊᓄᑦ ᓴᓐᖐᑦᑐᓄᓪᓗ 

ᐃᓅᓯᕗᑦ ᑕᐃᒪᐃᑦᑐᓂᑦ ᐊᑐᖅᑎᓪᓗᑕ 

ᑐᓴᓚᐅᖅᓯᒪᓐᖏᑦᑐᖓ. ᐃᒥᐊᓗᖃᑦᑕᓕᕋᒥᒎᖅ 

ᐃᓅᓯᖓ ᐋᖅᑭᑦᑎᐊᖅᑐᐊᓘᓚᐅᖅᑐᖅ. 

ᐋᖅᑭᒃᑐᖃᓚᐅᖅᓯᒪᓐᖏᑦᑐᖅ. ᑖᓐᓇ 

ᓴᓐᖐᒃᑲᓗᐊᕈᓂ ᑕᐃᒪᓐᓇ ᑭᒡᓕᖃᕋᓗᐊᕐᓗᓂ 

ᖃᐅᔨᒪᔪᓐᓃᕐᓇᕐᒥᖕᒪᑦ ᐃᓅᓯᕐᒧᑦ 

ᐃᑲᔫᑎᖃᔾᔮᖏᑦᑎᐊᒻᒪᕆᒃᑐᖅ ᑐᑭᓯᐅᒪᒐᒃᑯ. 

ᑕᐃᒪᐃᑦᑑᑎᒡᓗᒍ ᑖᓐᓇ ᐅᕙᖓ 

ᐃᓱᒪᒋᔭᑐᐃᓐᓇᕐᓂᑦ ᐊᓯᒃᑲᓕ ᑕᐃᒪᓐᓇ ᐃᓱᒪᔪᑦ, 

ᑖᓐᓇ ᐃᒃᐱᒋᒐᒃᑯ ᑕᐃᒪᓐᓇ ᐅᖃᐅᓯᕆᕙᕋ.  

 

ᑕᐃᒪ ᐊᐱᕆᓕᖅᐸᒋᑦ, ᓲᕐᓗ ᑕᐃᓐᓇ ᐊᑐᓕᖅᐸᑦ 

ᐃᖅᑲᓗᖕᓂ ᑕᕝᕗᖓ 

ᐋᓐᓂᐊᕕᓕᐊᖅᓯᒪᓗᖓᓘᓐᓃᑦ 

ᑲᑎᒪᔭᖅᑐᖅᓯᒪᓗᖓᓘᓐᓃᑦ, ᑕᐃᒪ ᐃᒥᐊᓗᖕᒥᑦ 

ᐱᔪᒪᓯᑳᓪᓚᒃᑯᒪ ᕙᐃᓐᒥᑦ ᓂᐅᕕᕈᓐᓇᕋᔭᖅᐳᖔ 

ᑕᐃᒃᑯᐊ ᐅᖃᐅᓯᕆᔭᑎᑦ ᑭᒡᓕᖃᕐᓗᒍ? ᑕᐃᒪ 

ᓂᕿᑦᑎᐊᕙᐅᓐᖏᑦᑐᒥᑦ ᓂᐅᕕᕋᔭᕋᒪ ᑖᓐᓇᓗ 

ᐊᖏᕐᕋᐅᑎᓂᐊᕐᓗᒍ ᐊᖏᕐᕋᕈᒪ ᑖᒃᑯᐊ 

ᑎᑭᕝᕕᒋᔭᒃᑲ ᓂᕿᑦᑎᐊᕙᐅᓐᖏᑦᑐᐊᓗᖕᒥᑦ 

ᓇᒃᓴᕐᕕᒋᒐᔭᖅᑕᒃᑲ ᐊᒻᒪᓗ ᐹᑎᖃᑎᒋᓕᕈᒃᑭᑦ 

ᐃᓅᓯᖃᑦᑎᐊᕐᓂᐊᓚᐅᕐᓗᖓ ᖃᐅᔨᒪᔪᓐᓃᕐᓂᕈᑦᑕ 

ᑕᐃᒪ ᕿᑐᕐᖓᒃᑲ ᑲᑉᐱᐊᓇᖅᑐᒦᓕᕆᕗᑦ.  

 

ᑖᓐᓇ ᓇᒃᓴᖃᑦᑕᕐᓂᑦ ᑕᐃᒪᓐᓇ ᒪᑐᐃᖓᔪᒫᖅᐹ 

ᓲᕐᓗ ᖃᑦᓯᓂᒃᑭᐊᖅ ᑕᐃᓐᓇ ᐅᖃᐅᓯᕆᖅᑲᐅᔭᐃᑦ 

ᒪᓕᒡᓗᒍ ᐃᓱᒪᖅᓱᑦᑎᐊᕈᒫᖅᐳᖔ ᑕᒪᑐᒧᖓ 

ᐊᖏᕐᕋᐅᔾᔨᔪᒪᒍᒪ ᑕᑦᓱᒧᖓ ᐅᐃᓐ ᐱᐊ ᑕᒪᓐᓇ 

ᑕᐃᒪᐃᓕᖓᕚ? ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᓲᔪᖅ  

ᐊᐱᖅᓱᕋᕕᑦ. ᓯᕗᓂᑦᑎᓐᓂ ᑕᑯᒥᓇᕐᔫᒥᓗᒍ 

ᐃᓱᒪᖃᖁᓇᖅᑑᒐᓗᐊᖅ ᐱᐊᑖᕐᕕᑦᑕᖃᓕᕋᓗᐊᖅᑳᑦ.  

 

ᖃᐅᔨᒪᔪᐃᓐᓇᑦᑎᐊᖑᒻᒪᑕ ᐃᒥᐊᓗᒃ ᓴᓐᖏᔪᐊᓗᐃᑦ 

ᐃᒥᐊᓗᐃᑦ ᓄᓇᓕᑦᑎᓐᓃᖃᑦᑕᕇᕐᖓᑕ 

ᐃᓱᒪᖅᓲᑕᐅᖃᑦᑕᖏᑦᑑᒐᓗᐊᑦ ᐊᒻᒪᓗ ᐃᓚᖏᑦ 

ᓄᓇᓖᑦ ᐃᓱᒪᖅᓱᑎᑦᑎᓪᓗᑎᑦ. ᑕᒫᓂ 

ᒥᔅᓴᐅᓯᔭᐅᖃᑦᑕᖅᑐᑦ $10 ᒥᓕᐊᓐ $20 ᒥᓕᐊᓄᑦ 

ᑕᒫᓐᖓᑐᐃᓐᓇᖅ ᐱᕋᔭᓐᓂᒃᑯᑦ 

ᐃᒥᐊᓗᑦᑖᖅᑐᖃᖅᐸᑦᑐᖅ ᐃᓄᓐᓂᑦ. 

ᐊᐳᖅᑕᕈᑎᖃᖅᑎᑦᑎᒐᓗᐊᕈᑦᑕ 

ᐱᖃᖅᑎᑦᑎᒋᐊᖃᓐᖏᒃᑲᓗᐊᕈᑦᑕ 

ᑎᑭᑎᑕᐅᖏᓐᓇᖃᑦᑕᖅᑐᑦ. ᐃᒥᐊᓗᓂ 

ᓂᐅᕕᐊᔅᓴᖃᖅᑐᖃᖃᑦᑕᕐᖓᑦ ᑭᒃᑯᑐᐃᓐᓇᕐᓂᑦ 

ᓄᓇᓕᓐᓂᑦ. ᑕᐃᒃᑯᐊᓗ ᖃᑭᒪᔪᐊᓘᒍᓐᓇᖅᑐᑎᒃ 

ᐱᒍᒪᓂᖅᑕᓕᐊᓘᒻᒪᑦ ᑕᖅᑳᓂ.  

 

ᐃᖃᓗᓐᓅᕋᐃᑉᐸᑕ 

ᐃᒥᐊᓗᖃᕆᐊᖃᓐᖏᑦᑐᒦᓐᖔᕐᓗᑎᑦ ᐅᕝᕙᓘᓐᓃᑦ 

ᐃᓱᒪᖅᓯᖏᑦᑐᓃᓐᖔᕐᓗᑎᒃ. 

ᐃᒥᐊᓗᑦᑖᕐᕕᒻᒨᕆᐊᖃᕋᔭᓐᖏᒻᒪᕆᑦᑐᑦ 

ᐃᒥᕋᓚᕝᕕᒻᒧᓪᓘᓐᓃᑦ 

ᐃᒥᕆᐊᖅᑐᖔᖃᑦᑕᕈᓐᓇᕋᔭᕆᓪᓗᓂ ᖃᓄᑐᐃᓐᓇᖅ 

ᐱᐅᒥᓪᓘᓐᓃᑦ ᐅᐃᓐᒥᓪᓘᓐᓃᑦ 

ᓴᓐᖏᓂᖅᓴᒥᓪᓘᓐᓃᑦ ᐃᓱᒪᖅᓲᑎᖃᕈᓐᓇᕋᔭᖅᑐᑦ. 

ᐃᖃᓗᓐᓂᓗ ᒫᓐᖓᑐᐃᓐᓇᖅ ᐃᓄᓐᓂᑦ ᐃᒥᐊᓗᓐᓂ 

ᓂᐅᕕᐊᔅᓴᓕᐊᓘᕙᒻᒥᔪᐃ. $300-ᕌᖅᑐᓂᑦ ᐊᑕᐅᓯᖅ 

ᐊᓕᒍᖅ ᑕᐃᒪᐃᒐᐃᒻᒪᑕ ᑭᓯᐊᓂ ᑮᓇᐅᔭᑦ 

ᓂᕿᑖᕈᑎᒋᒐᔭᓐᖑᐊᖅᑕᒥᓂᕋᓗᐊᑎᑦ 

ᐃᒥᐊᓗᑦᑖᕝᕕᒻᒨᑐᐃᓐᓇᖅᑯᑦ ᐃᓄᒻᒧᑦ. 

 

ᐱᐅᑖᕈᕕᑦ ᐱᐅᑖᕝᕕᒻᒨᕈᕕᑦ ᕙᐃᓐᑖᕝᕕᒻᒨᕈᕕᑦ 

ᑭᓇᐅᒻᒪᖔᖅᐱᑦ ᓇᓗᓇᐃᖅᑐᕈᑏᑦ ᑕᑯᑎᑦᑕᖅᑳᑦ, 

ᖃᓄᑭᐊᖏᓛᒃ ᐃᓱᖃᖅᑎᑕᐅᓂᐊᖅᑐᑦ. 

ᐊᖏᖅᑕᐅᖅᑳᖃᑦᑕᕆᐊᖃᓐᓂᐊᖅᑐᑦ 

ᐱᐅᑖᓐᓂᐅᓴᔪᑦ ᕙᐃᓐᑖᓐᓂᐅᓴᔪᑦ ᐊᑎᖃᖅᑎᑕᓗᓂ 

ᑕᐃᑲᓂ. ᐊᑕᐅᓯᒻᒥᒃ ᐃᓗᐃᑦᑐᒥᒃ ᐱᐅᑖᕈᓐᓇᓪᓗᑎᒃ 

ᐅᓪᓗ ᐊᑕᐅᓯᖅ, ᒪᕐᕉᓐᓂᓪᓘᓐᓃᑦ ᐊᓕᒎᓐᓂᒃ ᕙᐃᓐ  

ᖃᐅᑕᒫᓐ, ᐊᑭᑐᓗᐊᓐᖏᓪᓗᑎᒃ ᐊᒻᒪ ᐊᑦᑎᓪᓗᑎᒃ 

ᐃᒥᐋᓗᖃᓐᓂᖏᑦ, ᑐᔪᒻᒥᕕᖓᓄᑦ ᐃᕝᕕᑦ 

ᓇᔅᓴᓪᓗᒍ ᐱᖃᑎᒡᒋᓪᓗᑎᓪᓘᓐᓃᑦ ᐃᓱᒪᖅᓱᓪᓗᑎᑦ  

ᐃᒥᕈᓐᓇᕋᔭᕋᕖᑦ, ᐱᔪᓐᓇᐅᑎᒋᒐᕕᐅᒃ 

ᑲᓇᑕᒥᐅᑕᐅᓪᓗᑎᑦ. ᓄᖅᑲᖓᔾᔪᑎᑕᖃᓐᖏᑦᑐᖅ 

ᐃᖃᓗᓐᓂ ᐊᐳᖅᑕᕈᑎᖃᓐᖏᑦᑐᖅ 

ᐃᓱᒪᖅᓱᕈᓐᓇᑎᐊᒻᒪᑕᓕ ᐃᒥᕈᒪᔪᐃᑦ 

ᐃᒥᕈᒪᖏᑦᑐᓪᓘᓐᓃᑦ.  

 

ᑕᒪᒃᑯᐊ ᓄᓇᓖᑦ ᐊᓯᖏᓪᓕ 

ᓄᖅᑲᖓᔾᔪᑎᖃᖃᑦᑕᖅᑑᒐᓗᐊᑦ. 

ᐃᒥᐊᓗᖃᕆᐊᖃᖏᑦᑐᒥᐅᑕᐅᒍᕕᑦ ᒪᕐᕉᓐᓂᒃ 

ᕙᐃᓐᓂᒃ ᓇᔅᓴᕋᓱᒃᑯᕕᑦ, ᒪᓕᒐᒻᒥᒃ ᓱᕋᐃᒐᔭᖅᑐᑎᑦ. 

ᑕᒪᒃᑯᐊᓗ ᐃᓱᒪᖅᓲᑎᖃᓐᖏᑦᑐᐃᑦ ᓄᓇᓖᑦ 

ᐃᒥᐊᓗᖃᕈᓐᓇᕋᓗᐊᖅᑐᑎᒃ ᐊᐱᕆᖅᑳᖅᓯᒪᓐᖏᑉᐸᑦ 

ᐱᔪᓐᓇᐅᑎᑖᖅᑳᖅᓯᒪᖏᑉᐸᑦ, ᒪᓕᒐᒻᒥᒃ 

ᓱᕋᐃᒐᔭᒻᒥᔪᖅ ᐃᖃᓗᓐᓂ ᐊᖏᕐᕋᒥᓄᑦ ᓇᔅᓴᖅᐸᑦ. 

ᑕᒪᒃᑯᓄᖓ ᐃᓱᒪᖅᓱᓐᖏᑦᑐᓄᑦ 

ᑎᑭᑎᑦᑎᔪᖃᕋᐃᑉᐹᑦ ᐊᖏᖅᑕᐅᖅᑳᖅᓯᒪᖏᓪᓗᑎᒃ 

ᐃᒥᐋᓗᓕᕆᔨᖏᓐᓄᑦ, ᒪᓕᒐᓐᓂᒃ 

ᓱᕋᐃᓂᐅᔪᐃᓐᓇᑦᑎᐊᑦ. 

 

ᐃᖅᑲᐃᑎᒋᐊᖅᐸᑉᐸᓯ ᑕᐃᒫᒃ, ᑕᐃᒃᑯᓂᖓ 

ᒫᓐᖓᑐᐃᓐᓇᖅ ᓂᐅᕕᕝᕕᐅᓐᖏᑦᑐᓂᒃ ᐃᒥᐋᓗᓐᓂᒃ 

ᐱᕋᔭᓐᓂᒃᑯᑦ ᓂᐅᕕᐊᔅᓴᖃᕋᓱᑉᐸᑦᑐᓂᒃ 

ᓵᓐᖓᑦᑎᒋᐊᕈᑎᒋᓇᓱᑦᑕᕗᑦ ᐃᓚᖏᑦ $500-

ᕌᖅᑎᑦᑎᖃᑦᑕᒻᒪᕆᓲᖑᖕᒪᑕ, ᐊᒻᒪᓗ ᑕᐃᓐᓇ 

ᓂᐅᕕᖅᑐᖅ ᓄᖒᑦᑎᓵᕋᓱᑦᑐᐋᓘᓲᖑᓪᓗᑎᒃ ᐊᒻᒪ 

ᐃᓅᓯᖃᑦᑎᐊᖏᓐᓂᒻᒧᑦ ᑐᕌᓱᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓲᖅ. 

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ ᐊᒻᒪᓗ 

ᖁᔭᓐᓇᒦᒃ ᑕᒪᑐᒥᖓ ᐃᓱᒫᓗᒋᔭᓐᓂᒃ ᑐᑭᓯᕚᓪᓕᕋᒪ 

ᐊᒻᒪᓗ ᐃᓱᒫᓗᒃᑲᓗᐊᖅᖢᖓ 

ᐃᓱᒫᓗᖏᓐᓂᖅᓴᐅᓂᐊᓕᖅᐳᖓ. 

 

ᑖᓐᓇᓕ ᑕᐃᒪᐃᑦᑑᓕᖅᑎᓪᓗᒍ ᐃᒃᐱᒋᒐᔅᓯᐅᒃ. 

ᑕᒪᓐᓇ ᐆᒃᑐᓚᐅᕐᓗᒍ ᐊᒻᒪᓗ ᐃᓱᒪᖅᓱᓕᕈᑎᒃ ᓲᕐᓗ  



ᐱᖓᑦᓯᖅ, ᒫᑦᓯ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑦᑑᒥᓂᖅᓴᐅᔪᓐᓇᕋᔭᕐᒪᑕ ᑕᐃᒪᓐᓇ ᑖᓐᓇ 

ᑐᓐᖓᕕᖃᕐᒪᑦ ᐆᒃᑐᕋᐅᑎᒋᓂᐊᖅᑕᓯ, 

ᐊᖏᖏᒃᑲᓗᐊᖅᖢᖓ ᑖᓐᓇ ᐆᒃᑐᕋᐅᑎᒋᓂᐊᖅᑕᓯ. 

 

ᐆᒃᑐᕐᓗᒍ ᑕᒪᓐᓇ ᑕᐃᒪᐃᓕᖓᓂᐊᕐᒪᑦ 

ᓈᒻᒪᖕᓂᖏᑉᐸᑦ ᖃᓄᖅᑑᕈᑕᐅᔪᒫᕐᓂᖓ 

ᑕᐅᕗᖓᓕᒫᔾᔮᖏᒻᒪᑦ ᑕᒪᑐᒧᖓ ᖁᔭᓐᓇᒦᓕᖅᐸᒋᑦ 

ᐅᖃᐅᓯᕆᔭᕐᓄᑦ. ᐃᒃᓯᕙᐅᑕᖃᖅᑑᖅ ᖁᔭᓐᓇᒦᒃ, 

ᑕᐃᒫᖅᖢᖓᓗ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. 

ᐅᖃᐅᓯᑐᐃᓐᓇᐅᖅᑰᕐᒪᑦ ᐊᐱᖅᑯᑎᖃᖅᑰᓐᖏᓐᓇᕕᑦ, 

ᐊᐱᖅᑯᑎᑕᖃᓐᖏᒃᑲᓗᐊᖅᑎᓪᓗᒍ ᒥᓂᔅᑕ ᐲᑐᓴᓐ 

ᓂᓪᓕᕐᕕᒋᔪᒪᒍᕕᐅᒃ ᐱᕕᖃᖅᑎᑉᐸᒋᑦ ᓱᓕ. ᒥᓂᔅᑕ 

ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑐ ᓲᔪᓪᓗ 

ᐃᓱᒫᓗᒻᒪᑦ, ᐊᑯᓂᐊᓗᒃ ᐃᓅᓕᕐᖓᑦ 

ᐊᒥᓱᐋᓗᓐᓂᓪᓗ ᑕᑯᓯᒪᓪᓗᓂ ᐃᒥᐊᓗᓐᓄᑦ 

ᐊᒃᑐᖅᑕᐅᓯᒪᔪᓂᒃ, ᑕᐃᒪᐃᓯᒪᔪᐃᓐᓇᐸᓘᒐᑦᑕ. 

ᐱᖃᑎᖃᕋᑦᑕ ᐃᓚᖃᐅᖅᑐᑕᓗ ᑕᐃᒫᒃ 

ᐊᓐᓂᐋᓕᓪᓚᕆᔅᓯᒪᔪᓂ, ᐅᕝᕙᓘᓐᓃᑦ 

ᐃᓅᒍᓐᓃᖅᓯᒪᒻᒪᕆᑦᑐᓂᒃ ᐃᒥᐋᓗᒃ ᐱᓪᓗᒍ.  

 

ᑕᕝᕘᓇ ᐱᐅᑖᕝᕕᒃᑯᑦ ᕕᐊᓐᑖᕝᕕᒃᑯᑦ ᐃᒫᒃ, 

ᐃᑲᔪᕋᓱᓐᓂᐊᖅᑐᒍᑦ ᓄᓇᕗᒻᒥᐅᑕᓐᓂᒃ 

ᐊᑐᐃᓐᓇᖃᖅᑎᑦᑎᓗᒋᑦ ᐱᐅᑖᕝᕕᔅᓴᒥᒃ 

ᕙᐃᓐᑖᕝᕕᔅᓴᒥᓪᓗ ᐊᑯᑐᓗᐊᖅᑐᐋᓘᖏᑦᑐᒥᒃ ᐊᒻᒪ 

ᒫᓐᖓᑐᐃᓐᓇᐅᖏᑦᑐᒥᒃ 

ᓂᐅᕕᐊᖑᖃᑦᑕᕈᓐᓇᖅᑐᓂᒃ ᐊᒻᒪᓗ ᐃᓚᒋᔭᐅᓗᓂ 

ᐊᑐᓕᖁᔭᓕᐊᖅᑕᖃᒻᒥᒻᒪᑦ ᐃᒥᐋᓗᓕᕆᓂᒻᒧᑦ 

ᑲᑎᒪᔨᖏᓐᓄᑦ, ᑐᓴᖅᑎᑦᑎᕈᑎᕈᓘᔭᓐᓃᑦ 

ᑕᓚᕖᓴᒃᑯᓪᓗ ᓴᖅᑭᔮᖅᑎᑦᑎᖃᑦᑕᓪᓗᑎᒃ 

ᐅᖃᓕᒫᒐᒃᑯᓪᓗ ᐱᕙᓪᓕᐊᔪᒃᑯᑦ 

ᓴᖅᑭᔮᖅᑎᑦᑎᕈᓘᔭᖃᑦᑕᓛᖅᑐᒍᑦ ᑕᖅᑲᒃᑯᓂᒃ  

ᐃᓕᓴᑎᑦᑎᒐᓱᓪᓗᑕ ᐃᒥᐋᓘᑉ ᐃᒥᓗᐊᓐᓂᐅᓪᓗ 

ᐊᑦᑕᓇᓐᓂᖓᓂᒃ ᐊᒻᒪᓗ ᖃᓄᖅ 

ᐃᒥᑦᑎᐊᖅᑐᖃᕈᓐᓇᒻᒪᖔᖅ. ᐱᓗᐊᖅᑐᒥ ᒪᒃᑯᑦᑐᐃᑦ 

ᐃᓅᓱᑦᑐᐃᑦ 

ᓯᕗᓂᕇᓐᓇᓐᓂᕋᖅᑕᐃᓐᓇᕆᕙᒃᑲᑦᑎᒍᑦ.  

 

ᐱᑦᑎᐊᕋᓱᓐᓂᒃᑯᑦ ᐅᓇ ᓴᖅᑭᕋᓱᑦᑕᕋᓗᐊᕗᑦ 

ᑮᓇᐅᔭᓕᐅᕋᓲᑎᒋᓇᓱᑐᐃᓐᓇᓐᖏᑕᕋᓗᐊᕗᑦ. 

ᖃᐅᔨᓴᓐᓂᒃᑯᓪᓗ ᐊᑯᑭᑦᑐᕐᒥᐅᑕᑦ 

ᐊᐅᓚᑦᑎᐊᖅᓯᒪᔪᐊᓘᖕᒥᔪᒡᒎᖅ 

ᐆᒃᑐᕆᐊᖃᕋᓱᒋᒐᑦᑎᒍᑦ. ᐊᕐᕌᒍᓂ ᐊᓂᒍᖅᓯᒪᔪᓂ 

ᓇᓗᓇᖏᓪᓚᕆᖕᒪᑦ ᐃᒥᐊᓗᖕᒧᑦ 

ᐊᑲᐅᖏᓕᐅᕈᑎᓖᑦ ᐊᒥᓲᖕᒪᑕ ᓄᓇᕘᒥ 

ᑕᐃᒃᑯᓄᖓ ᐃᒥᐊᓗᓪᓚᕆᐊᓗᖕᓄᑦ ᓴᓐᖏᔪᓄᑦ 

ᑕᐃᒃᑯᐊᓗ ᒫᖓᑐᐃᓐᓇᖅ ᓂᐅᕕᕐᕕᐅᖏᑦᑐᓂᒃ 

ᓂᐅᕕᒃᓴᖃᖅᐸᒃᑐᑦ ᐃᑲᔪᖅᓯᑐᐃᓐᓇᖅᐸᖕᒪᑕ 

ᑕᒪᔅᓱᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ. ᒥᔅᑐ ᔪᐊᓇᓯ. 

 

ᔪᐊᓇᓯ: (ᑐᓵᔨᑎᒎᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐲᑕᓴᓐ, ᐃᖅᑲᓇᐃᔭᖅᑎᑎᓪᓗ ᑐᓐᖓᓱᒋᑦ.  

 

ᐃᒃᓯᕙᐅᑖᖅ ᑐᓴᑦᑎᐊᖃᐅᒍᒃᑯ ᐃᓚᖓ 

ᑭᐅᔾᔪᑎᒋᖃᐅᔭᖓ ᖃᐅᔨᓴᕐᓂᐊᕐᓂᕋᕐᒪᑦ ᖃᓄᖅ 

ᐊᒃᑐᐃᓂᖃᕐᓂᐊᕐᒪᖔᖅ ᐱᐊᑖᕐᕕᒃ ᕙᐃᓂᑖᕐᕕᒃ 

ᑕᒫᓂᒥᐅᓄᑦ. ᓇᓗᓇᐃᑦᑎᐊᕈᓐᓇᖅᐱᐊᒃ 

ᐃᖃᓗᖕᓂᑐᐊᖅ ᖃᐅᔨᓴᕋᔭᖅᐱᓰ ᐅᕝᕙᓘᓐᓃᑦ 

ᒐᕙᒪᒃᑯᑦ ᑮᓇᐅᔭᓕᕆᔨᒃᑯᓐᓄᓂᓛᒃ 

ᐊᒃᑐᖅᑕᐅᓂᖏᓐᓂ ᐃᖃᓗᐃᑦ ᖃᓂᒋᔭᖏᑦ ᓄᓇᓖᑦ 

ᖃᐅᔨᓴᕋᔭᕆᕙᑦ ᑭᓐᖓᕐᓂ, ᑭᒻᒥᕈᑦ ᑕᒪᒃᑯᓂᖓ? 

ᖃᓂᒃᓴᓛᖑᖕᒪᓂᒫᒃ ᑭᒻᒥᕈᑦ. ᑕᕝᕙᖓᓗ 

ᑐᑦᑕᕐᕕᐅᔪᒧᑦ ᖃᓂᓛᖑᓪᓗᓂ ᖃᓄᑎᒋᑦ ᑖᓐᓇ 

ᖃᐅᔨᓴᕐᓂᐊᖅᐱᓯᐅᒃ? ᐱᐊ ᐊᒻᒪᓗ ᕙᐃᓂᑖᕐᕕᐅᒃ 

ᐊᒃᑐᐃᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᔅᑕ ᔪᐊᓇᓯ 

ᐊᐱᕆᖕᒪᑦ. ᑕᐃᒪ ᐊᒃᑐᖅᑕᐅᖄᖓᐅᑕᐅᒐᔭᕐᒪᑕ 

ᐃᖃᓗᐃᑦ. ᑕᕝᕗᖓ ᐃᓱᒫᓗᒋᓂᖅᓴᕆᑦᑕᕋᔭᖃᕗᑦ. 

ᑕᒪᒃᑯᐊᖃᐃ ᐊᖏᖅᑕᐅᔪᐃᑦ ᐊᖏᖅᑕᐅᔪᑦ 

ᐃᖃᓗᖕᒥᐅᖑᒐᔭᖅᑐᒃᓴᐅᖕᒪᑕ ᓄᓇᓖᑦ 

ᐊᓯᖏᓐᓂᑦᑕᐅᖅ ᑐᓴᕈᒪᒐᔭᕐᒥᔪᒍᑦ. 

ᐃᓱᒪᒋᒋᐊᕈᒪᒐᔭᖅᑕᕗᑦ ᑕᒪᓐᓇ ᕿᒥᕐᕈᓕᕈᑦᑎᒍᑦ 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐃᓄᒐᓛᓗᖕᓄᑦ ᑕᒪᓐᓇ 

ᑕᑯᓐᓈᖅᑕᐅᓂᐊᖅᐸᓪᓚᐃᖕᒪᑦ ᒪᑐᐃᖅᐸᑦ 

ᐅᖃᕈᓐᓇᖅᐲᑦ ᓇᓗᓇᐃᖅᓯᔪᓐᓇᖅᐲᑦ ᐅᑯᓂᖓ 

ᑕᑯᓐᓈᕋᑖᕋᒪ ᐅᖃᓕᒫᕋᑖᕋᒪ ᐅᓂᒃᑳᓕᐊᒥᓂᕐᓂ 

ᐃᒥᐊᓗᖕᓄᑦ ᐋᓐᓂᖅᑕᐅᖃᑦᑕᖅᑐᓂᒃ 

ᖃᑦᑏᓐᓇᕈᕐᔫᒥᑎᑦᑎᓇᓱᒃᑐᖅ ᑕᕝᕙᓂ 

ᑭᖑᓪᓕᖅᐹᖓᓐᓂ ᕿᒥᕐᕈᔭᐅᖃᑦᑕᕐᓂᖓᓂᒃ 

ᖃᐅᔨᓴᖅᑕᐅᓂᖓᓂᒃ ᐅᖃᐅᓯᖃᕐᒪᑦ. 

ᐃᖅᑲᓇᐃᔭᖅᑎᓂᒃ ᑕᕝᕗᖓ ᑐᕌᖓᑎᑦᑎᒐᔭᖅᐱᓰ 

ᓇᓗᓇᐃᖅᓯᑦᑎᐊᕈᓐᓇᖅᐲᑦ ᐃᖅᑲᓇᐃᔭᖅᑏᑦ 

ᖃᔅᓯᐅᒐᔭᕐᒪᖔᑕ ᐊᑕᐅᓯᕐᓘᓐᓃᑦ ᑲᒪᑎᑕᐅᒐᔭᖅᐸ 

ᕿᒥᕐᕈᑎᑕᐅᓗᓂ. 

 

ᑕᕝᕙᓕ ᐃᖅᑲᑦᑕᐅᑎᒋᒐᒃᑭᑦ ᐸᓖᓯᒃᑯᑦ. ᑕᐃᒃᑯᐊ 

ᑭᒡᓕᓯᓂᐊᕆᖃᑦᑕᕐᒪᑕ ᐱᕋᔭᒃᓯᒪᔪᓂᒃ 

ᖃᔅᓯᐅᖕᒪᖔᑕ ᓈᓴᐃᖃᑦᑕᖅᑐᑎᒃ 

ᐃᒥᐊᓗᒃᑐᒥᓂᕐᓂᓗ ᐱᕋᔭᒃᑐᒥᓂᕐᓂᒃ. ᐃᑉᐸᒃᓴᖅ 

ᐅᖃᐅᓯᖃᓚᐅᕐᒥᒐᑦᑕ, ᐅᖃᐅᓯᖃᓚᐅᕐᒪᑦ 

ᐸᓖᓯᒃᑯᓐᓂ ᐃᑭᒪᖃᑦᑕᖅᑐᒥᓂᐅᓂᕋᖅᑐᓂ ᑖᓐᓇ 

ᒥᓂᔅᑕ. ᐃᓚᖏᑦ ᑕᐃᒃᑯᐊ ᐅᖄᓚᖃᑦᑕᖅᑐᕕᓃᑦ 

ᐃᒥᐊᓗᖕᒥ ᐱᔾᔪᑎᖃᖅᑐᒃᓴᐅᓐᓂᖅᐳᖅ 

ᐊᑕᖏᖅᑐᑎᓘᓐᓃᑦ. ᖃᓄᕐᓕ ᑕᒪᓐᓇ 

ᓄᐊᑕᐅᖃᑦᑕᓂᐊᖅᐸᑦ ᖃᐅᔨᓴᕈᑎᐅᓕᕐᓗᑎᒃ 

ᐊᒃᑐᐃᓂᕆᔭᖓᓂᒃ ᐃᖃᓗᖕᓂᑑᖏᑦᑐᖅ 

ᓄᓇᓕᖕᓂᑦᑕᐅᖅ ᐃᖃᓗᐃᑦ ᓯᓚᑖᓃᑦᑐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᓗ ᒥᔅᑕ ᔪᐊᓇᓯ ᐊᐱᕆᖕᒪᑦ. 

ᑕᐃᔅᓱᒪᓂ ᐸᓖᓯᒃᑯᓐᓂ ᐃᑭᒪᖃᑕᐅᒐᒪ ᐄᑉᐳᕈ 

2010-ᖑᑎᓪᓗᒍ 6-ᒥ ᐱᒋᐊᕋᒪ ᐃᑲᕐᕋᓕᐊᒃᑲ 

ᐱᔭᕇᕐᕕᖃᓚᐅᖅᓯᒪᔪᖅ 4-ᒧᐊᖅᑎᓪᓗᒍ. 

ᐱᓕᕆᐊᕆᓗᐊᓚᐅᖅᓯᒪᔭᕗᓪᓕ ᐃᒥᕋᓚᕝᕕᒻᒦᑦᑐᑦ 

ᐃᒥᕋᓚᕝᕕᒻᒥᒃ ᐊᓂᓕᓵᖅᑐᓪᓘᓐᓃᑦ 

ᖁᕕᐊᓱᒋᖅᑐᓕᖅᑐᑎᓪᓗ ᐱᔾᔪᑎᖃᓐᖏᓯᐊᖅᑐᒥᒃ 

ᐃᒥᐊᓗᓐᓂᒃ ᓯᕐᓗᐊᒥᒃ ᐅᕝᕙᓘᓐᓃᑦ ᐱᐊᑖᕐᕕᒻᒥᒃ 

ᐅᐃᓂᑖᕐᕕᒻᒥᓘᓐᓃᑦ. 

 

ᐅᖃᕋᓱᑦᑐᖓ, ᐃᒃᓯᕙᐅᑖᖅ, ᑕᐃᒃᑯᐊ ᑕᐃᔅᓱᒪᓂ 

ᐃᒥᓕᕇᓚᐅᖅᓯᒪᔪᑦ ᐸᓖᓯᒃᑯᓐᓂ ᒪᓕᑲᑕᒃᑎᓪᓗᖓ 

ᐃᒥᕐᕕᕐᒦᖦᖤᖅᐳᑦ, ᐊᖏᕐᕋᕋᒥᒃ ᐃᒥᐊᓗᑦᑖᕋᒥ 

ᓇᓂᑭᐊᖅ ᐅᕙᑦᑎᒥᓂᑦ ᐃᒥᓕᕆᒡᓗᑎᑦ. 

ᐸᓖᓯᒃᑯᓐᓂ ᑕᐃᑲᓂ ᒪᓕᑲᑕᒃᖢᖓ 

ᑕᑯᔪᓐᓇᖅᓯᓚᐅᖅᑕᒃᑲ ᑕᐃᒃᑯᐊ ᐱᐊᒍᓐᖏᑦᑐᒥᒃ 

ᐅᐃᓂᐅᖏᑦᑐᒥᒃ ᐃᒥᖅᑐᑦ ᑭᒥᖅᑯᖅᑐᓂᖅᓴᓂᖔᖅ. 

 

ᑭᐅᓇᓱᓪᓗᒍ, ᑕᐃᒃᑯᐊ ᒫᓐᓇ ᓴᖅᑭᔮᖅᑐᑦ 

ᓴᓇᕐᕈᑎᒋᔪᓐᓇᖅᑕᕗᑦ ᐊᑐᕐᓂᐊᖅᑕᕗᑦ ᓲᕐᓗᖃᐃ 

ᑕᐃᒃᑯᐊ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᑲᑎᒪᔩᑦ 

ᐊᒻᒪ ᐸᓖᓯᒃᑯᑦ ᐃᖅᑲᓇᐃᔭᖃᑎᒋᑦᑎᐊᖃᑦᑕᕐᒥᔭᕗᑦ 

ᒪᑯᓂᖓᓗ ᑭᓪᓕᓯᓂᐊᖅᑕᕕᓂᕐᓂᑦ ᐃᒥᐊᓗᓕᕆᔨᒥᑦ 

ᓂᐅᕕᕈᑎᒋᔭᐅᖃᑦᑕᖅᑐᒡᓗ 

ᑎᑭᓴᐃᔾᔪᑎᒋᔭᐅᖃᑦᑕᖅᑐᒡᓗ ᑕᒪᒃᑯᐊ 

ᐱᓯᒪᖃᑦᑕᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑐ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᕙᖃᐃ ᑖᓐᓇ ᒥᓂᔅᑕ ᐅᑯᐊ ᐅᓂᒃᑳᑦ 

ᑕᑯᒡᓗᒋᑦ ᒐᕙᒪᒃᑯᑦ, ᒐᕙᒪᒃᑯᑦ ᐱᓕᕆᕝᕕᖏᓐᓂ 

ᐊᖅᑯᑎᖃᕐᓗᑎᑦ ᖃᐅᔨᓴᐃᖃᑦᑕᕐᓂᐊᖅᑐᑦ ᓲᕐᓗ 

ᑕᐃᓐᓇ ᐃᒥᐊᓗᑦᑖᕐᕖᒃ ᒪᑐᐃᖅᐸᑦ ᖃᓄᖅ 

ᐃᖏᕐᕋᑦᑎᐊᕐᒪᖔᓐᖓ ᐊᒻᒪᓗ ᑭᓱᓂᑦ  

ᐱᓇᐃᓗᑕᖃᐅᓚᐅᕐᒪᖔᑦ ᑕᐃᓐᓇ  

ᒪᑐᐃᖓᓕᖅᑎᒡᓗᒍ? ᒥᔅᑕ ᓲᔪᖅ, ᒥᔅᑐ ᐅᑲᓕᖅ 

ᐊᒻᒪᓗ ᒥᔅᑐ ᐃᓄᒃ ᐃᓘᓐᓇᑎᒍᑦ ᐃᓱᒫᓘᑎᖃᕋᑦᑕ 

ᐃᒥᐊᓗᐃᑦ ᓂᐅᕕᖅᑕᐅᔪᓐᓇᖅᓯᑉᐸᑦ ᑭᓱᓂᒡᓗ 

ᐱᐅᓐᖏᑦᑐᓂᑦ ᓴᖅᑭᑦᑎᓇᔭᕐᒪᖔᑦ.  

 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᖃᐅᔨᒪᕙ ᒐᕙᒪᒃᑯᑦ 

ᖃᓄᖅ ᓇᐅᑦᑎᖅᑐᕐᓂᐊᕐᒪᖔᖅ ᑕᒪᑐᒥᖓ 

ᒪᑐᐃᖅᐸᑦ ᑖᓐᓇ ᐊᒻᒪᓗ ᑖᓐᓇ 

ᐃᖅᑲᓇᐃᔭᖅᑎᖃᕐᓂᐊᕐᒪᖔᑦ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᔪᐊᓇᓯ 

ᐊᐱᕆᖕᒪᑦ. ᑕᐃᔅᓱᒪᓂᐅᓚᐅᖅᑐᒧᑦ 

ᐅᓂᒃᑳᑲᐃᓐᓇᕈᒪ ᖃᐅᔨᒋᐊᕐᓂᖃᒻᒪᕆᓚᐅᖅᓯᒪᒐᑦᑕ 

ᐃᖃᓗᓐᓂ. ᐊᑕᖏᐊᓗᓪᓗᒍ ᐅᓂᒃᑳᕆᔾᔮᖏᑕᕋ. 

 

ᓂᕈᐊᕐᓂᖃᖅᑎᑦᑎᓚᐅᖅᓯᒪᒐᑦᑕ ᐄᐳᕈ 20, 2015-

ᒥ 1,500-ᑲᓴᒻᒪᕇᑦ ᓂᕈᐊᕆᐊᖅᑐᓚᐅᖅᓯᒪᒻᒪᑕ 

ᓂᕈᐊᕆᐊᖅᑐᖅᑐᑎᒃ, 40 ᐳᓴᒋᔭᐅᔪᑦ 

ᓂᕈᐊᕈᓐᓇᖅᑑᔪᓂᒃ ᐊᒻᒪ 78 ᐳᓴᖏᑦ ᓂᕈᐊᖅᑐᑦ 

ᐊᖏᓚᐅᖅᓯᒪᕗᑦ ᒐᕙᒪᒃᑯᑦ ᒪᑐᐃᖁᓪᓗᒋᑦ 

ᐱᐊᑖᕐᕕᒻᒥᒃ ᐅᐃᓂᑖᕐᕕᒻᒥᓗ ᐊᐅᓇᑕᐅᔭᒐᔭᖅᑐᒥᒃ 

ᒐᕙᒪᒃᑯᓐᓄᑦ ᒪᓕᓪᓗᒋᑦ ᐊᑐᓕᖁᔭᐅᓚᐅᖅᑐᑦ 

ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᖃᐅᔨᒋᐊᖅᑎᑕᐅᓚᐅᖅᓯᒪᔪᓄᑦ. 

 

ᐃᖃᓗᓐᓂ ᑕᐃᒪᓐᓇᒃ ᐱᐊᑖᕐᕕᔅᓴᒥᒃ 

ᐅᐃᓂᑖᕐᕕᔅᓴᒥᓪᓗ ᓂᕆᐅᓐᓂᖃᑦᑎᐊᓚᐅᖅᓯᒪᕗᑦ. 

ᓄᓇᓕᐸᐅᔭᐅᑉ ᑲᑎᒪᔨᖏᑦ ᐃᓚᐅᖃᑕᐅᓚᐅᖅᐳᑦ 

ᐱᖁᔨᕗᖔᕈᑎᓕᐅᖅᑐᑎᒃ ᐃᑲᔪᖅᑐᖅᑐᒥᒃ 

ᓂᕈᐊᖅᑎᑦᑎᓂᐅᔪᒥᒃ ᑕᐃᔅᓱᒪᓂ. 

ᐋᖅᑭᒋᐊᕈᒪᔾᔪᑎᑦᑎᓐᓂ ᐊᖏᖃᑖᓚᐅᕐᒥᔪᐃᑦ 

ᑕᐃᓐᓇ ᐃᒥᐊᓗᖃᕐᕕᐅᓕᖅᑐᖅ 

ᓴᓇᔭᐅᒋᐊᒃᑲᓐᓂᕈᑎᔅᓴᖓᓄᑦ. ᐄ, ᐊᒥᓲᓚᐅᖅᑐᑦ 

ᐃᖃᓗᒻᒥᐅᑉ ᓂᕆᐅᓐᓂᖃᑦᑎᐊᖅᑐᑦ.  

 

ᐃᓕᓴᕆᔭᕋᓗᐊᕋ ᑕᐃᑲᐅᒻᒥᒻᒪᑕ ᐃᓱᒫᓘᑎᖃᖅᑐᑦ. 

ᑕᒪᓐᓇ ᐅᖃᐅᓯᕆᓕᑦᑖᒃᑲᓐᓂᔾᔮᓐᖏᑕᕋ. ᐱᐊᓂᒃ 

ᐅᐃᓂᓂᓪᓗ ᑭᓯᐊᓂ ᐱᔾᔪᑎᖃᕐᒪᑦ. 

ᐋᖓᔮᓕᕐᓇᕈᑎᖏᑦ ᒥᑭᐸᓗᑉᐳᑦ  

ᑭᒥᖅᑯᖅᑐᔪᑎᑑᖏᒻᒪᑕ ᕚᑦᑲᑎᑐᑦ ᔮᓂ 

ᐅᐊᑲᑎᑐᓪᓘᓐᓃᑦ. ᑭᒥᖅᑯᖅᑐᓂᖏᑦ 40 

ᐳᓴᐅᓐᖏᓯᐊᕐᒪᑕ. ᑭᒥᑭᐸᓗᒃᑐᑎᒃ ᐊᑭᑐᓗᐊᕋᑎᓪᓗ 

ᑕᐃᒪᐃᑦᑑᕗᑦ ᐱᐊᑦ ᐊᒻᒪ ᐅᐃᓃᑦ. 

 

ᐄᖑᒐᓗᐊᖅ, ᓇᓗᓇᐃᔭᕆᐊᖓ ᕿᓚᒥᐅᓗᐊᕐᒪᑦ 

ᓱᓕ. ᐱᓕᕆᔾᔪᑎᒋᔭᕇᖅᑕᕗᑦ 

ᓯᕗᒧᐊᕈᑎᒋᕙᓪᓕᐊᕙᕗᑦ 

ᖃᐅᔨᓴᐃᔾᔪᑎᒋᓂᐊᖅᑕᑦᑎᓐᓂᒃ. ᐱᐊᓂᒃ 

ᐅᐃᓂᓂᓪᓗ ᓂᐅᕕᕐᕕᖁᑎᖃᓚᐅᖅᓯᒪᓐᖏᓚᒍᑦ, 

ᒫᓐᓇ ᑐᒃᓯᕋᕈᑎᓂᒃ ᐋᖅᑭᔅᓱᐃᕙᓪᓕᐊᓕᖅᐳᒍᑦ 

ᓂᐅᕕᖃᑦᑕᕋᔭᖅᑐᓄᑦ. ᐱᓕᕆᖃᑎᒋᓲᑦᑎᓐᓂᒃ 

ᐃᖅᑲᓇᐃᔭᖃᑎᖃᖅᐸᓪᓕᐊᕗᒍᑦ ᖃᓄᖅ 

ᖃᐅᔨᓴᐃᖃᑦᑕᕐᓂᐊᕐᒪᖔᑦᑕ ᑕᐃᔅᓱᒪᐅᑉ ᐱᐊᓂᒃ 

ᐅᐃᓂᓂᓪᓗ ᓂᐅᕕᕐᕕᐅᑉ ᐊᐅᓚᓂᕆᒐᔭᖅᑕᖏᓐᓂᒃ 

ᑕᒪᒃᑯᐊᓗ ᑐᓴᕈᑏᑦ ᑲᑎᑕᕗᑦ 

ᓇᓗᓇᐃᔭᕈᑎᒋᓂᐊᕐᓗᑎᒃᑯ ᐱᐊᑖᕐᕕᑉ 

ᐅᐃᓂᑖᕐᕕᐅᑉ ᐃᖏᕐᕋᑦᑎᐊᕐᓂᖓᓂᒃ 

ᐃᖏᕐᕋᑦᑎᐊᓐᖏᓐᓂᖓᓂᓪᓘᓐᓃᑦ ᐊᕐᕌᒍᐃᑦ 

ᐱᖓᓱᑦ ᐊᓂᒍᖅᐸᑕ ᒪᑐᐃᖅᑕᐅᒋᐊᓐᖓᕐᓂᖓᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᔾᔪᑎᒥᑦ ᑐᓴᖅᑲᐅᓐᖏᓐᓇᒪ ᑖᒃᑯᐊ ᒐᕙᒪᒃᑯᑦ 

ᑐᑭᓯᐅᒪᕚᑦ ᖃᑦᓯᑦ ᐃᖅᑲᓇᐃᔭᖅᑏᑦ 

ᐃᒥᐊᓗᓕᕆᓂᕐᒥᑦ ᓇᐅᑦᓯᖅᓱᒋᔭᐅᓂᐊᖅᐸᑦ? 

ᑕᐃᓐᓇ ᓂᐅᕕᕐᕕᒃ ᒪᑐᐃᖅᐸᑦ? 

ᓇᓗᓇᐃᖅᓯᔪᓐᓇᖅᐹ ᖃᔅᓯᑦ ᐃᖅᑲᓇᐃᔭᖅᑏᑦ 

ᑮᓇᐅᔭᓕᕆᔨᒃᑯᑦ ᐱᓕᕆᕕᐊᓂ ᐅᕝᕙᓘᓐᓃᑦ 

ᒪᓕᒐᓕᕆᔨᒃᑯᑦ ᐱᓕᕆᕝᕕᐊᓂ 

ᓱᑯᑦᑎᐊᓃᓐᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᐅᓇᓱᒋᖅᑲᐅᒐᓗᐊᕋᒃᑯ. 

ᐃᖅᑲᓇᐃᔭᖅᑎᕗᑦ ᐅᓄᖅᓯᒋᐊᔾᔮᖏᑦᑐᑦ. ᑕᐃᓐᓇ  

ᓯᕐᓗᐊᖅ ᓴᓇᔭᐅᒃᑲᓐᓂᓕᖅᑐᖅ ᑕᐃᒃᑯᐊ 

ᐃᖅᑲᓇᐃᔭᖅᑎᖃᐅᕐᒪᑕ ᐊᒻᒪᓗ ᑲᑎᖅᑲᐅᓪᓗᒋᑦ 

ᑕᐃᒃᑯᐊ ᐃᖅᑲᓇᐃᔭᖅᑎᖏᑦ. ᐊᑐᐊᒐᓕᕆᔨᕗᓪᓗ 

ᑮᓇᐅᔭᓕᕆᔨᒃᑯᑦ ᐃᓗᐊᓂ 

ᐃᖅᑲᓇᐃᔭᖃᑎᒋᖃᑦᑕᓂᐊᕐᒥᔭᕗᑦ  

ᐃᖅᑲᓇᐃᔭᖃᑎᖃᕐᓗᓂᓪᓗ ᓄᓇᕗᒻᒥ 

ᐃᒥᐊᓗᓕᕆᓂᕐᒧᑦ ᑲᑎᒪᔨᓂᒃ, ᐸᓖᓯᒃᑯᓪᓗ. 

ᑕᐃᒃᑯᐊ ᑕᐅᖅᓰᖃᑎᒋᖃᑦᑕᓂᐊᖅᑕᕗᑦ ᐸᓖᓯᒃᑯᑦ 

ᑕᒪᒃᑯᓄᖔᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᕿᒪᑲᐃᓐᓇᕐᓂᐊᕋᒃᑯ.  

 

ᑕᐃᒃᑯᐊ ᓄᓇᓖᑦ ᑭᒡᒐᑐᖅᑖᒃᑲ, ᑭᓐᖓᐃᑦ ᐊᒻᒪᓗ 

ᑭᒻᒥᕈᑦ, ᐊᒃᑐᖅᑕᐅᓪᓚᕆᓐᓂᐊᖅᑐᑦ 

ᖃᓂᓐᓂᖅᐹᖑᒻᒪᑕ ᐊᓯᖏᓪᓗ ᓄᓇᓕᓐᓂ 

ᐊᒃᑐᖅᑕᐅᓂᖅᐹᖑᓂᐊᖅᖢᑎᒃ. 

ᖃᓄᐃᒻᒪᓕᑭᐊᖏᒃᑯᐊ ᐃᓱᒪᓯᐅᖅᑕᐅᓪᓗᑎᑦ 

ᓂᕈᐊᕐᓂᕐᒥᒃ ᐃᓚᐅᑎᑕᐅᓚᐅᓐᖏᒻᒪᖔᖏᑦ? ᐄ, 

ᑕᒫᓂ ᐱᑕᖃᓚᐅᖅᑐᖅ ᐃᖃᓗᓐᓂ. ᑭᓯᐊᓂᑦᑕᐅᖅ 

ᖃᓂᒋᔭᖏᑦ ᓄᓇᓖᑦ ᐊᒃᑐᖅᑕᐅᓂᐊᖅᑐᑦ. 

ᑭᐅᑲᐃᓐᓇᕐᓖ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓄᓇᕗᓕᒫᒦᓐᓇ 

ᐃᓱᒪᓯᐅᓚᐅᓐᖏᓇᑦᑕ. ᐃᖃᓗᐃᑦ ᑖᓐᓇᑐᐊᖅ 

ᐃᓱᒪᓯᐅᖅᑕᐅᓚᐅᖅᑐᖅ ᐊᒻᒪ ᓂᕈᐊᕐᕕᐅᓪᓗᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᔪᐃᓐᓇᐅᔪᒍᑦ ᐃᖃᓗᐃᑦ ᑖᓐᓇ ᓄᓇᕗᒻᒥ  

ᑐᑦᑕᕐᕕᓪᓚᕆᐅᒻᒪᑦ. ᑭᓇᑐᐃᓐᓇᖅ ᖃᓪᓗᓈᑦ 

ᓄᓇᖓᓐᓄᐊᖅᑐᖅ ᐃᖃᓗᒃᑎᒍᑦ ᑭᓯᐊᓂ 

ᐊᖅᑯᓵᕐᓗᓂᐅᖃᑦᑕᕐᒪᑦ ᓇᓂᓕᒫᖅ ᕿᑭᖅᑖᓗᒻᒥ, 

ᓇᓂ ᓄᓇᖃᕋᓗᐊᕈᑎᒃ ᐃᖃᓗᒃᑎᒎᕐᓗᑎᑦ ᑭᓯᐊᓂ 

ᖃᓪᓗᓈᑦ ᓄᓇᖏᓐᓄᑦ ᑲᔪᓯᔪᓐᓇᖃᑦᑕᕐᒪᑕ. 

ᐃᖃᓗᓐᓄᑦ ᐃᓚᒋᔭᐅᖃᑕᐅᔪᒍᑦ ᑐᑦᑕᕐᕕᓪᓚᕆᐅᒻᒪᑦ 

ᐊᒻᒪᓗ ᒐᕙᒪᒃᑯᓐᓄᑦ ᑐᑦᑕᕐᕕᓪᓚᕆᐅᓪᓗᓂ. 

ᑲᑎᒪᔾᔪᐊᕐᓂᐊᓗᐃᑦ ᑕᕝᕙᓂ 

ᑲᑎᒪᔾᔪᐊᖅᑐᐊᓘᖃᑦᑕᖅᑐᑦ ᐅᓄᖅᑑᒻᒪᑕ.  

ᑕᖅᑳᖔᖅᑐᑦ. ᓄᓇᓖᑦ ᓇᐅᒃᑯᑦ 

ᐊᒃᑐᖅᑕᐅᓂᐅᓴᑐᐃᓐᓇᖅᑐᑦ. ᑕᐃᒪᐃᑦᑑᒻᒪᑦ 

ᓱᒻᒪᓪᓕᑭᐊᖅ ᐃᖃᓗᐃᑦ ᓯᓚᑖᓂ ᓄᓇᓖᑦ 

ᓂᕈᐊᖅᑎᑕᐅᓚᐅᓐᖏᒻᒪᖔᖏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒥᐊᓗᓕᕆᓂᕐᒧᑦ ᐱᖁᔭᕐᔪᐊᖅ 

ᐊᑐᖅᖢᒍ ᓄᓇᓖᑦ ᐊᑐᓂ 20-ᓂᑦ 

ᐊᑎᓕᐅᖅᑐᖃᑐᐊᖅᐸᑦ ᓲᕐᓗ ᑭᓐᖓᐃᑦ 

ᐃᓱᒪᓯᐅᖅᑕᐅᔪᒪᑉᐸᑕ ᓂᕈᐊᕐᓂᒃᑯᑦ ᐃᒥᐊᓗᒃ 

ᐱᔾᔪᑎᒋᓪᓗᒍ ᐊᕙᑏᑦ ᐊᑎᓕᐅᑐᐊᖅᐸᑕ 

ᓂᕈᐊᕐᓂᖅᑕᖃᕈᓐᓇᖅᓯᓂᐊᖅᑐᖅ ᐊᒻᒪᓗ ᑭᒻᒥᕈᕐᒥ.  

 

99 ᐊᑎᓕᐅᕆᔪᖃᓚᐅᕐᒪᑦ ᑕᒫᓂ ᐃᓱᒪᓯᐅᖅᖢᑎᑦ 

ᓂᕈᐊᕐᓂᖅᑕᖃᓕᓚᐅᖅᓯᒪᔪᖅ ᐱᔾᔪᑎᒋᔭᐅᓪᓗᓂ 

ᕕᐊᒥᒃ ᐅᐊᐃᓐᒥᓗ ᓂᐅᕕᕐᕕᒃ. ᓄᓇᓕᐸᐅᔭᐃᑦ 99-

ᓂᒃ ᐊᑎᓕᐅᕐᕕᐅᒻᒪᑦ ᓂᕈᐊᕈᓐᓇᑐᐊᖅᐸᑕ ᑕᐃᒃᑯᐊ 

ᐊᑎᓕᐅᖃᑕᐅᔪᑦ ᐊᐱᖅᑯᑎᒋᓕᓚᐅᖅᐸᕗᑦ ᑕᒪᓐᓇ 

ᓄᓇᓕᐸᐅᔭᒃᑯᑦ ᑲᑎᒪᔨᖏᓐᓄᑦ.  

 

ᐃᓱᒪᓯᐅᕐᓗᑕ ᓂᕈᐊᖅᑎᑦᑎᔪᓐᓇᖅᐱᑖ ᐱᔾᔪᑎᒋᓗᒍ 

ᕕᐊᓂᒃ ᐅᐊᐃᓐᓂᓪᓗ ᓂᐅᕕᐊᔅᓴᒥᒃ. ᑕᐃᒪ 

ᓄᓇᓕᐸᐅᔭᒃᑯᑦ ᐱᖁᔨᕗᖔᓕᐅᓚᐅᖅᓯᒪᔪᑦ 

ᓇᓗᓇᐃᖅᓯᓪᓗᑎᑦ ᐃᑲᔪᖅᓱᐃᓂᕐᒥᓂᒃ  

ᒪᑐᐃᖅᓯᔪᖅᑕᖃᓂᐊᖅᐸ ᕕᐊᑖᕐᕕᒻᒧᑦ 

ᐅᐊᐃᓐᑖᕐᕕᒻᒥᓗ.  

ᑕᐃᒃᑯᐊ ᓂᕈᐊᖅᑐᓕᕆᔨᒃᑯᑦ 

ᖅᑲᓇᐃᔭᖃᑎᒋᓚᐅᖅᖢᑎᒍᑦ 

ᑐᑭᓯᓇᓱᖕᓂᖃᓚᐅᖅᖢᑕ ᑭᖑᕐᖓᓂ 

ᓂᕆᐊᖅᑎᑦᑎᓕᓚᐅᖅᓯᒪᔪᒍᑦ ᐃᑉᐳᕈᓪ 2015-ᒥ 

ᐃᒪᓐᓇ ᓂᕈᐊᕇᓚᓚᐅᖏᑕᕗᑦ. ᓂᕈᐊᕐᓇᐅᓕᕐᒪᑦ 

78 ᐳᓴᓐ ᐊᖏᓚᐅᖅᑐᑦ ᓇᑉᐸᖓᑕ ᐅᖓᑖᓄᑦ 

ᐃᓚᒃᑲᓐᓂᖅᖢᒍᓗ. ᐃᑲᔪᖅᓱᓚᐅᖅᑐᑦ ᐱᐊᑖᕐᕕᖕᒥ 

ᕙᐃᓂᑖᕐᕕᖕᒥᒃᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇ ᑕᐃᒪ ᐃᓱᒪᓕᖅᐳᖓ ᖃᓄᖅ ᑕᒪᓐᓇ 

ᐃᓱᒪᒋᔭᐅᖕᒪᖔᖓ ᐸᓖᓯᒃᑯᓐᓄᑦ ᐊᒻᒪᓘᓐᓃᑦ 

ᒪᓕᒐᕐᓂᒃ ᒪᓕᒃᑎᑦᑎᔨᐅᔪᓄᑦ ᑖᒃᑯᐊ 

ᖃᐃᖁᔭᐅᒡᒍᖕᒪᑕ ᖃᓄᐃᓕᐅᕐᓗᒃᑐᖃᓕᕌᖓᑦ 

ᖃᐃᖁᔭᐅᒡᒍᖕᒪᑕ ᐃᒥᐊᓗᒃᑕᖃᒡᒍᓪᓗᓂᓗ 

ᐃᒥᖅᓯᒪᔪᐃᓐᓇᐸᓘᓱᖑᓪᓗᑎᒃᓗ. 

 

ᐊᒻᒪᓗ ᐃᒥᕐᕖᑦ ᑕᒪᔾᔭᐅᖕᒪᑕ ᒫᓂ, ᐄ, ᑕᐃᒪ 

ᐃᒥᕐᕕᒃᑕᖃᖦᖤᕋᓗᐊᕐᒪᑦ ᒪᓕᒐᓂᒃ ᓯᖁᒥᑦᑎᓗᑎᒃ 

ᓂᐅᕕᐊᒃᓴᖃᖃᑦᑕᕋᓗᐊᕐᒪᑕ ᑕᐃᒪ 

ᓂᐅᕕᕐᕕᒃᑕᖃᑦᑎᐊᒻᒪᕆᖕᓂᐊᓕᕆᕗᖅ 

ᑐᑭᓯᐅᒪᓂᕋᓕ ᒪᓕᒃᖢᒍ. 

 

ᐃᒥᐊᓗᒃᑕᖃᒃᑲᓐᓂᓕᖅᐸᑦ ᐸᓖᓯᖃᐃ ᑕᐃᒪ 

ᖃᐃᖁᔭᐅᑲᑕᖑᐊᐱᑯᓗᖕᓂᐊᓕᖅᐳᑦ 

ᖃᓂᐅᓕᔭᐅᓐᓂᖅᐱᓯᓕᑭᐊᖅ ᐸᓖᓯᒃᑯᓐᓄᑦ 

ᐅᕝᕙᓘᓐᓃᑦ ᒪᓕᒐᓂᒃ ᐱᓕᕆᐊᖃᓲᖑᔪᓄᑦ ᑕᐃᖕᓇ 

ᒪᑐᐃᕐᓂᐊᓕᖅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓄᓇᕗᒻᒥ ᐃᒥᐊᓗᓕᕆᔨᒃᑯᑦ 

ᑲᑎᒪᔨᖏᓐᓄᑦ ᐃᓚᒋᔭᐅᖃᑕᐅᓚᐅᖅᓯᒪᔪᖅ  

ᑭᒡᒐᖅᑐᐃᓚᐅᖅᓯᒪᔪᖅ ᐸᓖᓯᒃᑯᓐᓂ. 

 

ᑖᒃᑯᐊ ᑲᑎᒪᔩᑦ ᓄᓇᓕᓕᒫᓄᑦ ᓈᖦᖢᓂᔾᔪᒃ 

ᐃᖏᕐᕋᔭᓚᐅᖅᓯᒪᔪᑦ ᐅᓂᒃᑳᓕᐅᖅᖢᑎᒃᓗ 

ᑐᓴᓚᐅᖅᑕᕗᑦ ᐊᒻᒪᓗ ᐊᑐᓕᖁᔭᓕᐅᖅᖢᑎᒃ. 

ᐃᓚᖓᑦ ᐊᑐᓕᖁᔭᖅ ᐅᖃᖅᓯᒪᓚᐅᖅᑐᖅ 

ᐱᐊᑖᕐᕕᖕᒥ ᕙᐃᓂᑖᕐᕕᖕᒥᓗ ᒪᑐᐃᖅᓯᖁᓪᓗᒋᑦ 

ᐱᔾᔪᑎᒋᓗᐊᕐᓗᒍ ᑕᐃᒃᑯᐊ ᒪᓕᒐᕐᓂᒃ 

ᓯᖁᒥᑦᑎᓪᓗᑎᒃ ᓂᐅᕐᕈᑎᒃᓴᖃᖃᑦᑕᖅᑐᑦ ᐊᓕᒍᕐᓂᒃ. 

 

ᐊᑲᐅᖏᓕᐅᕈᑕᐅᓗᐊᖃᑦᑕᖅᑐᓂᒃᑯᐊ ᑕᐃᒃᑯᐊ 

ᓴᓐᖏᔪᑦ ᐊᓕᒍᑦ. ᐊᒻᒪᓗ ᐃᖃᓗᒃᑑᑦᑎᐊᕐᒥ 60 oz 

ᕚᑦᑲ ᐱᐊ 12-ᖑᓪᓗᑎᒃ ᓴᓐᖏᔪᓂᒃ 

ᓂᐅᕐᕈᑎᖃᖃᑦᑕᔾᔮᖏᑦᑐᒍᑦ ᐱᐊᓂᒃ ᕙᐃᓂᓂᒃᓗ. 

ᓴᓐᖏᓐᓂᖅᓴᓂᒃ. 

 

ᐸᓖᓯᒃᑯᑦ ᐃᓱᒪᖅᓱᓂᕈᑎᒃ ᐱᐅᒃᓴᕐᓂᖅᓴᐅᔪᒃᓴᐅᔪᑦ 

ᓴᓐᖏᔪᓂᒃ 

ᓂᐅᕕᐊᒃᓴᖃᖏᓐᓂᖅᓴᐅᓕᕋᔭᕐᓂᖏᓐᓂᒃ ᐊᒻᒪᓗ 

ᒪᓕᒐᓂᒃ ᓯᖁᒥᑦᑎᓗᑎᒃ ᓂᐅᕐᕈᑎᖃᖅᐸᒃᑐᑦ 

ᐅᓄᖏᓐᓂᖅᓴᐅᓕᕐᓗᑎᒃ. 

 

ᐄ, ᑐᑭᓯᔭᕋ ᓱᖕᒪᑦ ᑕᐃᒪᓐᓇ ᐋᖅᑭᒃᑕᐅᓯᒪᖕᒪᖔᑦ 

ᐊᔪᓕᖅᑎᓐᓂᖅᓴᐅᒋᐊᕐᓗᒋᑦ ᑕᐃᒃᑯᐊ ᓴᓐᖏᔪᓂᒃ 

ᓂᐅᕐᕈᑎᖃᖅᐸᒃᑐᑦ ᑕᒪᓐᓇ ᖃᐅᔨᓴᖅᓯᒪᒐᑦᑎᒃᑯᑦ  

ᐱᐊᓗ ᕙᐃᓂᓗ, ᓂᐅᕕᕐᕕᒃ 

ᐋᖅᑭᒃᓯᒃᑲᓐᓂᕐᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇ ᓈᒻᒪᒃᓯᖅᑰᖅᑐᖓ ᐊᐱᖅᑯᑎᒃᓴᓐᓂᑦ 

ᐃᖅᑲᐃᔪᓐᓃᕋᒪ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᐅᕙᓃᑦᑐᒍᑦ 

ᒪᒃᐱᖅᑐᕋᖓ C-4, Finance Corporate 

Management. ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᐃᖃᓗᒻᒥᐅᑕᐅᓐᖏᒡᓗᖓ 

ᕿᑭᖅᑖᓕᐅᒻᒥᐅᑕᐅᓐᖏᒡᓗᖓᓗ ᑕᐃᑦᓱᒧᖓ 

ᐃᒥᐊᑖᕐᕕᐅᑉ ᒥᒃᕼᐊᓄᑦ 

ᐅᖄᓪᓚᓐᓂᐅᕼᐊᓕᕆᕗᖓ. ᐅᕙᓂ ᐃᖃᓗᓐᓂ 

ᓄᓇᕗᑦ, ᓄᓇᕗᓗᑦᑖᒥ ᐊᐅᓚᑦᓯᕕᐅᒻᒪᑦ ᐃᓄᐃᑦ 

ᐊᑦᑐᖅᑕᐅᓯᒪᔪᐃᓐᓇᐅᓂᐊᕐᒪᑕ ᑕᐃᑉᕼᐅᒧᖓ 

ᑕᐃᒻᓇ ᒥᓂᔅᑕᕆᔭᑉᑕ ᐅᖃᐅᕼᐃᕆᒻᒪᒍ. 

 

ᐄ, ᕼᐃᕗᓪᓕᖅᐹᒥ ᑐᓐᖓᕼᐅᒋᒃᓯ ᒥᓂᔅᑕ 

ᐃᑲᔪᖅᑎᒋᔭᒃᕼᐃᓗ.  

 

ᐅᖃᐅᕼᐃᕆᒻᒪᒍ ᖃᓄᖅ ᐆᑦᑐᖅᕼᐃᒪᓂᐊᕐᓂᖏᑕ 

ᒥᒃᓵᓄᑦ ᐅᕙᖓ ᖃᐅᔨᒪᓐᖏᑦᑐᖓ ᑕᐃᑉᕼᐅᒧᖓ.  

ᐅᓇ ᐃᕼᐅᒫᓗᒋᒐᑉᑎᒍ ᐅᑭᐅᖅᑕᖅᑐᒥᐅᑕᐅᔪᑎᒍᑦ 

ᐅᒥᐊᓗᒃ ᐃᓅᕼᐃᕈᑕᐅᕙᑦᑐᖅ ᐊᒥᕼᐅᓄᓪᓗᑭᐊᖅ 

ᖃᓄᑭᐊᖅ ᐊᒥᕼᐅᓄᒡᓗᑭᐊᖅ 

ᐊᒥᕼᐅᓗᐊᓐᖏᑦᑐᓄᒡᓗᑭᐊᖅ. ᑖᓐᓇ 

ᐃᕼᐅᒫᓗᒋᒐᑉᑎᒍ ᐅᖃᐅᕼᐃᕆᓪᓗᐊᖅᐸᒃᑯᑦ. 

 

ᑭᕼᐃᐊᓂᒡᓕ ᑕᐃᑉᑯᐊ ᕼᐃᕗᓂᒃᕼᐊᕆᓂᐊᖅᑕᒃᑯᑦ 

ᐃᓅᕼᐅᑦᑐᑦ ᖃᓄᖅ ᐃᒪᓐᓈᖅᑕᐅᑦᓯᐊᖅᓯᒪᑉᐸᑕ 

ᐃᓕᓐᓂᐊᖅᑎᑕᐅᑦᓯᐊᖅᓯᒪᑉᐸᑕ ᐊᑐᕈᒪᔭᒻᒥᓐᓂᒃ 

ᕼᐅᓇᑐᐃᓐᓇᖅ ᐃᓅᕼᐅᑦᑑᒐᓗᐊᕈᓂ ᐊᑐᕈᓐᓇᕐᒪᑦ 

ᒪᓕᒐᖅ ᐊᑐᖅᖢᒍ.  

 

ᑕᐃᒪᓕ ᑐᑭᕼᐃᑦᓯᐊᕈᒪᕗᖓ ᑕᕼᐊᒻᓇ ᑮᓇᐅᔭᖅ, 

ᑮᓇᐅᔭᖅᑐᕐᓂᐊᕐᒪᑦ ᓇᒻᒥᓂᖃᕐᓂᐊᖅᑐᑦ 

ᐊᐅᓚᓐᓂᐊᖅᐸᐅᒃ ᐅᕝᕙᓘᓐᓃᑦ ᒐᕙᒪᒃᑯᓐᓂ  

ᐊᐅᓚᑕᐅᓂᐊᖅᐸ? ᑖᓐᓇ ᑐᕼᐅᒪᓐᖏᓇᒃᑯᑦ 

ᑐᑭᓯᑦᑎᐊᕈᒪᒡᓗᒍ ᐊᐱᖅᑯᑎᒋᕙᕋ. 

ᐃᒃᕼᐃᕙᐅᑕᖃᖅᑑᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᕿᓐᖓᒡᓗ ᖁᔭᓐᓇᒦᒃ 

ᐊᐱᕆᒻᒪᑦ. ᐃᒃᓯᕙᐅᑖᖅ. ᑖᒃᑯᐊ ᐃᒥᐊᓗᒻᒥᑦ 

ᖃᐅᔨᒋᐊᕋᓱᐊᖅᑐᑦ ᒐᕙᒪᒃᑯᓐᓂ 

ᓇᒻᒥᓂᕆᖁᔭᐅᓚᐅᖅᑐᑦ ᐊᐅᓚᑕᐅᔪᓂᒃ. ᐄ, 

ᑕᐃᒪᐃᑦᑑᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᖃᖅᑑᖅ. ᐄᒪ 

ᑖᒻᓇ ᑕᐃᒃᕼᐅᓂᖓ ᐊᖏᓂᖅᕼᐊᓂᑦ 

ᐃᒥᐊᓗᓕᕆᔪᒥᑦ ᑕᕝᕙ ᐊᑐᓚᐅᖅᐸᒃᑲᓗᐊᕐᒥᔪᒍᑦ 

ᕼᐊᓐᓂᖅᕼᐊᒻᒪᕆᓐᓂᑦ ᖃᓄᖅ ᐱᑦᑕᐅᓐᖏᑎᒋᒻᒪᑕ 

ᑖᑉᑯᐊ ᐱᐅᓗ ᐅᐃᓐᓗ ᖃᐅᔨᒪᓐᖏᑕᒃᑲ.  

 

ᑕᐃᑉᕼᐅᒧᖓᓕ ᐊᑐᕐᓗᐊᕐᓗᒋᑦᑕᐅ 

ᖃᐅᔨᒪᔭᐅᔪᒃᕼᐊᐅᒋᕗᖅ ᖃᓄᖅ ᐃᓅᕼᐃᑦᓯᐊ 

ᖃᓄᖅ ᐅᖃᐅᕼᐃᕆᓂᐊᖅᑕᕋ ᓇᓗᓕᕆᕙᕋ. 

ᐋᓐᓂᐊᓇᖅᑐᖃᓕᕐᓂᖏᒃᑲᓗᐊᖅᐸᑦ ᑕᐃᒻᓇ 

ᐅᐃᓐᓗ ᐱᐅᓪᓗ ᑎᒥᒧᑦ? ᑖᒻᓇ 

ᑐᑭᕼᐃᕚᓪᓕᖅᑎᕈᒪᒡᓗᒍ 

ᐋᓐᓂᐊᕐᓇᖅᑐᓕᕆᔨᐅᓐᖏᒃᑲᓗᐊᖅᑎᒡᓗᒍ 

ᑐᑭᕼᐃᑦᓯᐊᕈᒪᓪᓗᖓ ᑖᐃᒪᐃᑦᑐᑦ ᐅᑲᒪᔪᖅᑐᒥᐅᒻᒪᑦ  

ᑖᒻᓇ ᒥᓂᔅᑐᕆᔭᖅᐳᑦ ᑭᐅᓇᓐᖏᑉᐸᒍ 

ᑭᐅᓐᖏᒃᑲᓗᐊᖅᑎᒡᓗᒍ ᐃᒃᓯᕙᐅᑕᓕᒃ ᖁᔭᓐᓇᒦᒃ. 

 



ᐱᖓᑦᓯᖅ, ᒫᑦᓯ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᖅᑯᑎᑦᑎᐊᕙᖅ. ᐃᒪᓐᓇᖃᐃ 

ᖃᓪᓗᓈᓃᑎᒋᔪᒥᑦ ᐃᒥᕈᕕᑦ ᐃᒪᓐᓇ ᐱᐊᑐᕈᕕᑦ 

ᑕᐃᒪᓕ ᓈᒃᑭᕈᖅᑐᒥᑦ ᑐᓴᐅᒪᒐᓗᐊᖅᑐᒍᑦ ᐱᐅᒧᑦ 

ᑎᒥ ᐊᔾᔨᓲᖑᒻᒪᑦ. ᑕᐃᒪᓕ ᐊᖏᔪᐊᓗᒻᒥ ᐱᐊᑐᕈᕕᑦ 

ᐳᓚᒥᒃᑲᔭᖅᑐᔅᓴᐅᔪᑎᑦ ᖃᓂᒻᒪᒡᓗᑎᒡᓗ 

ᑐᓴᐅᒪᒻᒥᒐᑦᑕ ᐃᒪᓐᓇ ᖃᐅᑕᒫᖅ 

ᕙᐃᓐᑐᐊᔾᔪᐸᓪᓗᓂ ᐆᒻᒪᑎᒧᑦ ᐊᑑᑎᖃᖅᑐᖅ, 

ᓗᒃᑖᓐᖑᖏᒃᑲᓗᐊᖅᑐᖓ ᑭᒡᓕᓯᓂᐊᖅᑎᐅᓇᖓᓗ 

ᓈᒻᒪᖏᓐᓂᖏᓪᓗ ᓈᒻᒪᒃᑐᓂᓪᓗ. 

 

ᑕᐃᒪᓕ ᐃᒪᓐᓇᐃᓕᐅᕋᓱᒃᑲᑦᑕ ᐃᓄᓐᓂᒃ 

ᐃᓕᓐᓂᐊᖅᑎᑦᑎᑲᓐᓂᕋᓱᒃᑲᑦᑕ 

ᐃᒥᑦᑎᐊᖃᑦᑕᓐᓂᒻᒥᒃ, ᐃᒪᓐᓇ ᐱᐅᑖᕈᕕᑦ 

ᐃᓗᐃᑦᑐᒥᒃ ᐊᑕᐅᑦᑎᒃᑯᖅᑖᓗᒋᓐᖏᒃᑲᓗᐊᓗᒋᑦ 

ᐃᒪᓐᓇ ᐃᑲᕐᕋᑕᒫᓪᓘᓐᓃᑦ ᐊᑕᐅᓯᒻᒥᒃ 

ᐱᐅᑐᖃᑦᑕᕈᕕᑦ ᐃᒪᓐᓇ ᐃᑲᕐᕋᑐᐃᓐᓇᑯᓗᓐᓂᒃ 12-

ᓂᒃ ᐃᒥᓐᖏᓪᓗᑎᑦ. 

 

ᑎᒥᒧᑦ ᐱᐅᔪᓐᓇᒻᒥᒻᒪᑦ, ᑕᒪᒃᑯᐊ ᓴᓐᖏᓂᖅᓴᐃᑦ 

ᐃᒥᐋᓗᐃᑦ ᑕᐃᒪᓕ ᓴᓐᖏᔪᒥᒃ ᐃᒥᐋᓗᒃᑯᕕᑦ 

ᑕᒪᓐᓇ ᑎᖑᒻᒧᑦ ᐱᐅᖏᒻᒪᑦ ᑕᐃᒫᒃ ᑎᖑᒻᒧᑦ 

ᓱᕋᒍᑕᐅᔪᓐᓇᒻᒪᑦ ᐊᑯᓂᓘᓐᓃᑦ ᐃᒦᓐᓇᐅᔭᕈᕕᑦ 

ᐊᖏᓈᖅᑐᒥᓪᓘᓐᓃᑦ ᐃᒥᕈᕕᑦ ᑕᐃᒪᐃᑦᑐᓐᓇᕋᕕᑦ 

ᓴᓐᖏᔪᒥᒃ ᐱᓗᐊᖅᑐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒃᑯᐊ 

ᐊᐱᖅᑯᑎᒋᓪᓗᐊᖅᑕᒃᑲ ᑕᐃᑲᓂ ᐊᖏᕐᕋᑉᑎᓐᓂ 

ᐃᒥᐊᓗᓐᓇᖏᒻᒪᑦ ᑭᕼᐃᐊᓂ ᕼᐃᕗᐊᒍᑦ  

ᓂᕈᐊᖅᕼᐃᖅᕼᐃᒪᓕᒻᒪᑕ ᐃᒥᐊᓗᒍᒪᓐᖏᑦᑐᑦ 

ᕼᐋᓚᒃᕼᐊᒻᒪᑕ ᕼᐅᓕ ᐃᒥᐊᓗᓐᓇᖏᑦᑐᖅ. 

ᑭᕼᐃᐊᓂᒡᓕ ᑖᒻᓇ ᐃᓅᕼᐅᓐᓂᒃᕼᐊᓂᒃ ᑕᐃᒃᑯᐊ 

ᐊᑐᖁᔨᓐᖏᑦᑐᑦ ᑐᖁᕈᐃᖅᐸᓪᓕᐊᒻᒪᑕ ᐊᖓᔪᒃᖡᑦ 

ᕼᐆᖃᐃᒻᒪ ᖃᐅᔨᒪᒐᒥᔾᔪᒃ ᑖᒻᓇ ᐃᓅᕼᐃᒻᒧᑦ 

ᐊᑐᒐᐅᖃᑦᑕᓐᖏᑎᓪᓗᒍ ᐊᑐᒐᐅᓪᓗᐊᖅᐸᑦ 

ᐃᖠᐊᓐᓂᐊᓐᖏᒻᒪᑦ ᐃᓅᕼᐃᒻᒧᑦ ᕼᐅᓇᑐᐃᓐᓇᒻᒧᑦ. 

ᑖᒻᓇ ᐃᕼᐅᒪᒋᓪᓗᒍ ᐊᐱᖅᑯᑎᒋᕙᕋ. ᖃᑯᒍ 

ᓂᕈᐊᖅᖠᒻᒥᒃᐸᑕ ᑕᐃᑲᓂ ᑰᒐᔾᔪᒻ ᑕᐃᑉᕼᐅᒧᖓ 

ᑭᐅᔾᔪᑎᒃᓴᒥᒃ ᖃᓄᖅ ᐃᖢᐊᓐᓂᖓᓄᑦ 

ᐃᖢᐊᓐᖏᓐᓂᖓᓄᑦ ᑭᐅᔾᔪᑎᒃᓴᑦᑎᐊᕙᒻᒥᒃ 

ᓇᓗᓇᓐᖏᑉᐹᓪᓕᖁᑉᓗᒍ ᐊᐱᖅᕼᐆᑎᒋᕙᓪᓛᕙᕋ 

ᑕᐃᒻᓇ. ᖃᓄᖅ ᓇᓗᓗᐊᕼᐃᓐᓂᐊᒻᒥᒻᒪᑦ 

ᐅᖃᐅᕼᐃᐅᔪᒫᕋᓗᐊᕆᓪᓗᓂ. ᑖᒻᓇ 

ᐅᖃᐅᕼᐃᒃᕼᐊᑐᐃᓐᓇᐅᕈᖅ 

ᑭᖑᓪᓖᑦᑐᕆᓂᐊᖅᑰᖅᖢᒍᓗ ᐃᒃᓯᕙᐅᑕᓖᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. 

ᐊᐱᖅᑯᑕᐅᖅᑰᓐᖏᑦᑑᒐᓗᐊᖅ ᑭᓯᐊᓂ 

ᐱᕕᖃᕈᒪᒃᐸᑦ ᒥᓂᔅᑐ ᐲᑐᓴᓐ, ᐱᕕᖃᖅᑎᑉᐸᒋᑦ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ, ᐋᒃᑲ,. ᐃᒃᓯᕙᐅᑖᖅ, ᐋᒃᑲᐅᓐᓃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᒃᓱᓪᓘᓐᑦᓃ 

ᐱᔭᕇᕈᓐᓇᖦᖤᕈᑦᑕ. (ᑐᓵᔨᒃᑰᕈᓐᓃᖅᑐᖅ) 

ᑮᓇᐅᔭᓕᕆᔨᒃᑯᑦ, ᑎᒥᐅᔪᒧᑦ ᐊᐅᓚᑦᑎᔩ, 

ᑕᒪᒃᑭᖅᖢᒋᑦ ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓪᓗ 

ᓂᕈᐊᖅᑕᐅᔭᕆᐊᓖᑦ, $4,475,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ, 

ᐃᓄᒃᑎᑑᖓᔪᓂ ᑏ-5. ᖃᓪᓗᓈᑎᑑᖓᔪᓂ C-5. 

ᐃᒪᐃᓕᖓᔪᑦ. ᑮᓇᐅᔭᓕᕆᔨᒃᑯᑦ ᑮᓇᐅᔭᓕᕆᓂᕐᒧᑦ 

ᐊᐅᓚᑦᑎᔩᑦ ᑕᒪᒃᑭᖅᖢᒋᑦ ᐊᐅᓚᔾᔪᑎᑦ  

ᐋᖅᑭᐅᒪᔾᔪᑎᓪᓗ ᓂᕈᐊᖅᑕᐅᔭᕆᐊᓖᑦ. ᒥᔅᑐ 

ᒥᑭᓐᖑᐊᖅ. 
 

ᒥᑭᓐᖑᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᓴᕆᒐᕕᖓ. ᑖᒃᑯᐊ ᓄᓇᕗᒻᒥ  

ᐃᒥᐊᓗᓕᕆᔨᒃᑯᖏᓐᓄᑦ ᐅᓂᒃᑳᓕᐊᖏᓐᓂ  

ᑖᐃᓐᓇ ᑲᑎᓂᐅᓚᐅᖅᑐᖅ ᑲᑐᔾᔨᖃᑎᒌᒃᑐᓂ  



ᐱᖓᑦᓯᖅ, ᒫᑦᓯ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒥᐊᓗᒻᒧᑦ ᐱᔪᓐᓇᐅᑎᑖᕋᓱᓐᓂᖅ. ᑕᒪᓐᓇ 

ᐱᕋᔭᓐᓇᕈᓐᓃᖅᑎᑕᐅᓂᐊᓐᓂᖓ ᓱᐴᖅᑐᒐᐅᑦ 

ᐊᒻᒪᓗ ᐃᒥᐋᓗᒻᒧᑦ ᓚᐃᓴᓐᑖᖅᑎᑦᑎᔩᑦ 

ᐃᓚᑏᓐᓇᕆᐊᖃᓐᓂᖏᓐᓂᒃ ᓂᐅᕐᕈᑎᖃᓐᓂᒻᒧᑦ 

ᓯᐊᒻᒪᒃᑎᕆᓂᒻᒧᓪᓗ ᒪᓕᒐᓕᐅᖅᑕᐅᓂᖏᓄᓪᓗ 

ᓱᐴᖅᑐᒐᐃᑦ. 

 

ᓄᕕᐱᕆ 1, 2016-ᖑᑎᓪᓗᒍ ᐅᖃᓚᐅᕋᕕᑦ 

ᒪᓕᒐᓕᐅᕝᕕᒻᒥ. ᑖᒃᑯᐊ ᑮᓇᐅᔭᓕᕆᓂᕐᒧᑦ 

ᐱᓕᕆᕝᕕᖓ ᒪᓕᒐᓕᕆᔨᒃᑯᑦ ᐊᒻᒪᓗ 

ᐋᓐᓂᐊᖃᕐᓇᖏᑦᑐᓕᕆᓂᖅ ᐱᓕᕆᖃᑎᒌᒃᑐᒃᓴᓂᑦ 

ᐋᖅᑭᒃᓯᓚᐅᕐᒪᑕ ᐋᖅᑭᒃᓯᓇᓱᓐᓂᐊᕐᓗᑎᑦ 

ᐱᕋᔭᓐᓇᕈᓐᓃᕐᓂᐊᕐᓂᖓᓐᓂ 

ᓴᐃᒻᒪᖅᑎᖅᑕᐅᓂᐊᕐᓂᖓᓂᓗ ᓄᓇᓕᕕᒻᒧᑦ. 

ᖃᓄᖅ ᐋᖅᑭᒃᓯᓯᒪᓕᖅᐸᑦ ᐊᑭᓕᖁᔨᓯᒪᔪᓪᓗ ᑖᒃᑯᐊ 

ᐱᓕᕆᖃᑎᒌᑦᑐᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᒥᑭᓐᖑᐊᖅ 

ᐊᐱᕆᒻᒪᑦ. ᑖᓐᓇ ᓴᖅᑭᓚᐅᖅᓯᒪᒻᒪᑦ 

ᒐᕙᒪᑐᖃᒃᑯᓪᓗ ᐊᕕᑦᑐᖅᓯᒪᔪᓪᓗ ᒪᓕᒐᓕᕆᓂᕐᒧᑦ 

ᒥᓂᔅᑕᐃᑦ ᑲᑎᒪᑎᓪᓗᒋᑦ ᕼᐊᓕᐹᒃᓯᒥ ᐊᑦᑑᑉᐱᕆᒥ. 

ᒥᓂᔅᑕᐃᑦ ᐅᖃᐅᓯᖃᓚᐅᕐᒪᑕ ᐱᖁᔭᒃᓴᕆᔭᐅᔪᓂᑦ 

ᒐᕙᒪᑐᖃᒃᑯᓐᓂ ᐊᒻᒪᓗ ᐊᕕᑦᑐᖅᓯᒪᔪᑦᑎᓐᓂ 

ᐅᑎᕈᑦᑕ ᒪᓕᒐᓕᕆᓂᕐᒧᑦ ᒥᓂᔅᑕᐅᓪᓗᑕ ᑲᓇᑕᐅᑉ 

ᒐᕙᒪᒃᑯᖏᓐᓂ ᐊᔭᐅᖅᑐᐃᓚᐅᕋᑦᑕ ᑖᓐᓇ 

ᐱᖁᔭᒃᓴᖅ ᒐᕙᒪᑐᖃᒃᑯᑦ ᐱᖁᔭᖓ ᓴᖅᑭᑉᐸᑦ 

ᐃᒪᓐᓇ ᐱᕕᖃᕆᐊᖃᕐᓂᐊᕋᑦᑕ ᑕᑦᓱᒧᖓ ᐱᖁᔭᕐᒧᑦ 

ᐋᖅᑭᒍᑎᓇᓱᒡᓗᑕ.  

 

ᐅᖃᓪᓚᖃᑎᖃᓚᐅᖅ... ᒪᓕᒐᓕᐅᕐᕕᔾᔪᐊᒧᑦ 

ᑎᑎᕋᖅᑎᖓᓐᓄᑦ ᑕᖅᑭᐅᓚᐅᖅᑐᒥᑦ 

ᐅᖃᓪᓚᖃᑎᒋᓚᐅᖅᑕᕋ, ᐅᖃᓪᓚᖃᑎᒌᑦᑐᓄᑦ 

ᖃᓄᐃᓕᖓᓕᖅᐸ ᑕᒪᓐᓇ 

ᐸᕐᓇᐸᓪᓕᐊᖁᔨᓕᓚᐅᕐᒪᑦ. ᑖᒃᑯᐊ 

ᑲᑎᒪᔨᕋᓛᕆᓕᖅᑕᕗᑦ ᐱᖓᓱᓂᑦ ᐊᕕᑦᑐᖅᓯᒪᔪᓄᑦ  

ᐅᑭᐅᖅᑕᖅᑐᒥ ᑖᒃᑯᓄᖓ ᐱᓕᕆᖃᑎᒌᑦᑏᐅᔪᓄᑦ 

ᐅᖃᓪᓚᕕᖏᓐᓂ ᐋᒡᒌᓯᐅᓚᐅᖅᑐᒥᑦ ᐅᓂᒃᑳᑦ 

ᓴᖅᑭᓕᑕᐃᓐᓇᓚᐅᖅᑰᒻᒪᑦ ᑏᓰᑉᐱᕆᒥ 

ᕿᒥᕐᕈᓚᐅᕋᑦᑎᒍ. 

 

ᑖᒃᑯᐊ ᐱᓕᕆᕝᕕᓐᓂ ᒐᕙᒪᒃᑯᑦ ᐱᓕᕆᕝᕕᖏᑦ 

ᒫᓐᓇ ᓱᓕ ᐱᓕᕆᕙᓪᓕᐊᓕᑕᐃᓐᓇᕐᒪᑕ ᕿᒥᕐᕈᔪᒍᑦ 

ᐅᓂᒃᑳᕐᒥᑦ ᑕᐅᑐᒃᑲᑦᑎᒍ ᑖᓐᓇ ᐱᖁᔭᒃᓴᐅᓂᐊᖅᑐᖅ 

ᑖᓐᓇ ᐊᒃᓱᕈᓐᓇᖅᑑᓂᐊᕐᒪᑦ ᓄᓇᕗᒻᒥ 

ᖃᐅᔨᒪᓂᐊᕋᔅᓯ ᒪᕐᕈᐃᓐᓈᕐᓂᑦ ᓯᕐᓗᐊᖃᕋᑦᑕ 

ᐃᒥᐊᓗᒻᒧᑦ ᓄᓇᕗᒻᒥ. ᐃᒫ ᖃᓄᕐᓗ ᑕᐃᒪ ᐱᖁᔭᖅ 

ᑕᐃᓐᓇ ᖄᖏᖅᑎᑕᐅᓂᖅᐸᑦ ᖃᓄᖅ 

ᐋᖅᑭᒃᓱᕐᓂᐊᖅᐸᕗᑦ ᓂᐅᕐᕈᑕᐅᖃᑦᑕᕐᓂᐊᕐᓂᖏᑦ 

ᑕᐃᒪ ᐊᐱᖅᑯᑎᒃᓴᐃᑦ ᐅᓄᓚᐅᕐᒪᑕ ᒫᓐᓇ 

ᑭᐅᔾᔪᑎᒃᓴᖃᓐᖏᑦᑐᖓ ᐃᓕᓐᓄᑦ. ᑖᓐᓇ 

ᐋᓪᓚᒻᒪᕆᐅᒻᒪᑦ ᐅᕙᑦᑎᓐᓄᑦ ᑖᒃᑯᓄᖓ 

ᐊᕕᑦᑐᖅᓯᒪᔪᓕᒫᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐊᐱᖅᑐᑎᒋᒋᐊᓕᖅᐸᕋᖃᐃ ᑕᐃᒪ ᓱᐴᖅᑐᒐ 

ᐱᕋᔭᓐᓇᕇᖅᑐᕕᓂᐅᑉᐸᑦ ᓄᓇᕗᑦ ᐃᓗᐊᓂ, 

ᐊᐱᖅᑯᑎᒋᒐᔭᓕᖅᐸᕋᓕ ᑖᒃᑯᐊ ᓄᓇᓕᓕᒫᑦ 

ᓄᓇᕗᒻᒥ ᐃᓚᖏᑦ ᐃᒥᐊᓗᖃᑦᑕᐃᓕᒪᒻᒪᑕ 

ᐃᓚᖏᓪᓗ ᐃᓱᖃᖅᑎᑦᑎᒡᓗᑎᑦ ᐃᓚᖏᓪᓗ 

ᒪᑐᐃᖓᒡᓗᑎᑦ ᐃᒥᐊᓗᒻᒧᑦ. ᑖᒃᑯᓄᖓ ᓄᓇᓕᓐᓄᑦ 

ᑕᐃᓐᓇ ᓂᕈᐊᕐᓂᒃᑯᑦ ᑕᐃᒪᐃᓕᖃᑦᑕᖅᓯᒪᒡᓗᑎᑦ 

ᑕᐃᒪᓐᓇᐅᔪᒪᓂᐅᑉᐸᓪᓕ ᑕᐃᒪ 

ᓂᕈᐊᕐᓂᖅᑕᖃᕈᓐᓇᕋᔭᕆᕚ ᓱᐴᖅᑐᒐᐅᑉ ᑕᐃᒪ 

ᒐᕙᒪᑐᖃᒃᑯᓐᓂ ᐋᖅᑭᑦᑕᐅᓯᒪᓕᕐᓂᖅᐸᑦ ᑕᕝᕗᖓ 

ᓄᓇᕗᒻᒧ ᐃᓯᕈᓐᓇᖅᓯᓗᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐲᑐᓴᓐ ᑭᐅᒋᐊᕈᒪᒍᕕᐅᒃ 

ᐃᓱᒪᖅᓱᖅᑎᑉᐸᒋᑦ ᑭᓯᐊᓂ (ᑐᓵᔨᑎᒍᑦ) ᑖᓐᓇ 

ᐃᓱᒪᒃᓴᖅᓯᐅᕐᓂᑐᐃᓐᓇᐅᖅᑰᔨᔪᖅ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᔅᑕ ᒥᑭᓐᖑᐊᖅ 

ᐊᐱᖅᑯᑎᖓᓄᑦ, ᐊᐱᖅᑯᑎᑦᑎᐊᕙᒃ. 

ᐅᖃᖅᑲᐅᒐᒪᐃᓛᒃ ᐊᒥᓱᓂᑦᑕᐅᖅ 

ᐊᐱᖅᑯᑎᖃᕐᒥᒐᒪ. ᐄ, ᐅᖃᖃᑖᕋᕕᑦ 

ᐃᓱᒪᖅᓴᖅᓯᐅᕐᓂᑐᐃᓐᓇᐅᖅᑰᔨᖕᒪᑦ. ᑕᒪᓐᓇ 

ᒪᓕᒐᒃᓴᖅ ᓱᓕ ᑲᔪᓯᑎᑕᐅᓚᐅᓐᖏᑦᑐᖅ, 

ᖃᐅᔨᒪᓐᖏᑦᑐᒍᑦ ᑲᔪᓯᑎᑕᐅᓂᐊᕐᒪᖔᖅ. 

ᑲᔪᓯᑎᑕᐅᓂᐊᓪᓚᕆᑦᑑᓚᒍᓐᓇᖏᑦᑐᒍᑦ, 

ᐊᒥᓲᓛᖑᒻᒪᑕ ᐋᑐᐊᒥ. ᑕᒪᒃᑯᐊ ᐊᒥᓲᓛᖑᔪᐃᑦ 

ᒐᕙᒪᐅᒻᒪᑕ ᑲᔪᓯᒍᓐᓇᕐᓂᖃᑦᑎᐊᖅᑐᖅ.  

 

ᐅᖃᖅᑲᐅᒐᒪ ᒥᓂᔅᑕᐃᑦ ᒪᓕᒐᓕᕆᓂᕐᒧᑦ 

ᐅᖃᖅᓯᒪᓕᖅᑐᒍᑦ ᑕᐃᒪ ᖄᖏᖅᑎᑕᐅᔪᕕᓂᐅᑉᐸᑦ 

ᐊᕐᕌᒍᓂ ᖃᑦᑎᓂᒃᑭᐊᖅ ᐱᕕᒃᓴᖃᕆᐊᖃᕐᓂᐊᕋᑦᑕ 

ᐊᕕᒃᑐᖅᓯᒪᔪᓂᒃ ᖃᓄᖅ ᑲᒪᒋᓂᐊᕐᒪᖔᑦᑎᒍ 

ᑕᒪᓐᓇ ᓂᐅᕐᕈᑕᐅᖃᑦᑕᕐᓂᖓ. ᑖᒃᑯᐊ 

ᓂᕈᐊᕐᓂᐅᒐᔭᖅᑐᑦ ᓄᓇᓕᓐᓂ ᑖᒃᑯᐊ ᑕᕝᕙ 

ᐋᖅᑭᓱᕆ. ᒫᓐᓇ ᐅᖃᕈᓐᓇᓐᖏᑦᑐᖓ ᐅᕙᓂ 

ᐅᓪᓗᒥ ᖃᓄ ᑭᐅᒐᔭᕐᒪᖔᒃᑭᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇ ᐊᐱᕆᔪᓐᓇᖅᑎᕋᑖᕋᕕᓐᖓ. ᐊᒻᒪᓗᑦᑕᐅᖅ 

ᐊᑕᐅᑦᑎᒃᑯᑦ, ᐃᒻᒪᖃ ᑕᐃᒃᑯᐊ ᒪᓕᓪᓗᒋᑦ 

ᐱᔭᕆᐊᑭᓪᓕᑎᑦᑎᓂᕐᒧᑦ ᑲᑎᒪᔨᕋᓛᑦ ᐊᒻᒪᓗ 

ᑮᓇᐅᔭᓕᕆᔨᒃᑯᑦ ᐊᒻᒪᓗ ᒪᓕᒐᓕᕆᔨᒃᑯᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ ᐱᓕᕆᕕᖏᑦ, 

ᖃᓄᐃᑦᑐᒥᒃ ᐊᑐᓕᖅᑭᑦ, ᑖᓐᓇ ᑭᖑᓪᓕᕐᒥ 

ᐊᐱᖅᑯᑎᒋᓂᐊᖅᑕᕋ. ᑖᒃᑯᐊ ᑕᑯᓐᓇᖅᖢᒋᑦ 

ᖃᓄᐃᑦᑐᓂᒃ ᐊᑐᓕᖁᔭᓕᐅᕐᓂᐊᖅᐱᓯ 

ᒐᕙᒪᑐᖃᒃᑯᓐᓄᑦ ᓄᓇᕗᒻᒥᐅᑦ ᑭᒡᒐᑐᕐᓗᒍ 

ᐱᔭᕆᐊᑭᓪᓕᑎᑦᑎᔩᑦ ᑲᑎᒪᔨᖏᑎᒍᑦ? 

ᑐᓴᕋᓱᐊᕐᓂᖃᕐᓂᐊᖅᐱᓰ ᐅᕝᕙᓘᓐᓃᑦ ᑕᐃᓐᓇ  

ᐱᓕᕆᖃᑎᒋᓗᒍ ᐱᖁᔭᓕᐅᖅᑎᕐᔪᐊᖅ 

ᑭᒡᒐᑐᖅᑎᒋᔭᕗᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᒥᑭᓐᖑᐊᖅ 

ᐊᐱᕆᒻᒪᑦ. ᑖᒃᑯᐊ ᐃᒻᒪᖃ 

ᐊᑐᓕᖅᑎᑕᐅᕙᓪᓕᐊᓕᖅᐸᑦ ᑖᓐᓇ ᐱᖁᔭᕐᔪᐊᖅ 

ᑕᐃᑲᓂ ᑕᐃᒪ ᐃᓱᒪᓕᐅᖅᐸᓪᓕᐊᓛᖅᑐᒍᑦ ᖃᓄᖅ 

ᐊᑐᓕᖅᑎᑕᐅᒐᔭᕐᒪᖔᖅ ᓄᓇᕗᒻᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᕙᓃᑦᑐᒍᑦ, 

ᑮᓇᐅᔭᓕᕆᔨᒃᑯᑦ. ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔩᑦ. 

ᑕᒪᒃᑭᖅᖢᒋᑦ ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓪᓗ 

ᓂᕈᐊᖅᑕᐅᔭᕆᐊᓖᑦ $7,292,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ. 

ᐃᓄᒃᑎᑑᖓᔪᓂᒃ ᑎ-6. ᖃᓪᓗᓈᑎᑑᖓᔪᓂᒃ C-6. 

ᑮᓇᐅᔭᓕᕆᔨᒃᑯᑦ. ᑮᓇᐅᔭᓕᕆᔨᒻᒪᕇᑦ. ᒥᔅᑐ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᒃᑲᓂᐊᕐᔪᑯᓗᓪᓗᖓ ᒐᕙᒪᒃᑯᑦ 2014-ᒥ 

ᑮᓇᐅᔭᖅᑐᕈᑎᔅᓴᓄᑦ ᐅᖃᐅᓯᖃᓚᐅᖅᓯᒪᒻᒪᑕ 

ᑐᓴᖅᑎᑦᑎᓚᐅᕐᒪᑕ ᒐᕙᒪᒃᑯᑦ ᕿᒥᕐᕈᓇᓐᓂᐊᕐᒪᑕᒎᖅ 

ᐊᕐᕌᒍᒋᔭᑦᑎᓐᓂ ᓇᐅᑦᑎᖅᓱᐊᖃᕐᓗᑎᑦ ᑕᒪᒃᑯᓂᖓ 

ᑮᓇᐅᔭᖃᖅᑎᑦᑎᔾᔪᑕᐅᖃᑦᑕᖅᑐᓂᒃ 

ᐊᖏᖃᑎᒌᒍᑎᑦ.  

 

ᐱᔾᔪᑎᒋᓪᓗᒍ 2017-20-ᒧᑦ ᐅᖃᓚᐅᕐᒪᑕ ᐃᓚᖏᑦ 

ᓯᕗᓪᓕᐅᑎᓯᒪᔪᖅ ᑐᒡᓕᐊᓂ ᖃᐅᔨᓴᐃᓗᑎᑦ 

ᑐᓐᓂᕐᕈᑎᓂᒃ ᑮᓇᐅᔭᓂᓪᓗ 

ᐃᑲᔪᖅᓯᔾᔪᑎᒋᖃᑦᑕᖅᑕᖏᑦ ᓄᓇᕗᑦ ᒐᕙᒪᒃᑯᖏᑦ. 

ᖃᓄᑎᒋ ᑖᓐᓇ ᑭᐅᕙᑦ ᑮᓇᐅᔭᓂᑦ 

ᐊᑐᑦᑎᐊᖃᑦᑕᓂᕐᒥᒃ ᒐᕙᒪᒃᑯᑦ ᐊᑐᖅᐸᑦᑕᖏᓐᓂᒃ 

ᑐᓂᕐᕈᓯᐊᓂᒃ ᐊᒻᒪ ᐊᑐᕈᒫᖅᑕᖏᓐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑐᓴᓐ, 

ᑭᐅᒋᐊᓐᖏᓐᓂᕐᓂ, ᐃᓕᓴᖅᓯᑲᐃᓐᓇᕈᒪᓪᓗᖓ  

ᑕᕝᕙᓂ ᐳᓛᖅᑎᒋᔭᑦᑎᓐᓂ ᐅᕙᓂ 

ᒪᓕᒐᓕᐅᖅᑎᐅᕙᓚᐅᖅᓯᒪᖕᒥᔪᖅ. ᒥᔅᑐ ᓯᐅᑦᓴᒃ, 

ᑐᓐᖓᓱᒋᑦ ᑲᑎᒪᕕᐅᑉ ᐃᓗᐊᓄᑦ.  

 

ᒥᓂᔅᑕ ᐲᑐᓴᓐ, ᐊᐱᖅᑯᑕᐅᔪᖅ ᐳᐃᒍᕐᓂᖏᒃᑯᕕᐅᒃ. 

ᒥᓂᔅᑕ ᐲᑐᓴᓐ.  

ᐊᖓᔪᖅᑲᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᓯᐅᑦᓴᒃ ᑐᓐᖓᓱᓪᓕ.  

 

ᐃᖅᑲᐅᒪᑦᑎᐊᓗᐊᕌᓗᒍᓐᓃᕋᒪ. ᐃᖅᑲᐅᒪᒐᓛᑦᑐᖓ 

ᑕᐃᒃᑯᐊ ᐊᐱᖅᑯᑕᐅᖅᑲᐅᔪᑦ. 

 

ᑖᓐᓇ, ᐃᒃᓯᕙᐅᑕᐅᑉ, ᒥᔅᑕ ᓴᐅᓐ ᑕᕝᕙᓂ 

ᓇᔅᓴᓚᐅᕋᒃᑯ ᑭᐅᖁᑦᑕᓕᖅᐸᕋ ᐊᐱᖅᑯᑕᐅᔪᒧᑦ.  

 

ᐃᒃᓯᕙᐅᑕᖅ: ᒥᔅᑐ ᓴᐅᓐ.  

 

ᓴᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᒡᓕᐊᓂ ᓈᓴᐃᓂᐅᔪᖅ ᑖᒃᑯᓂᖓ ᒫᓐᓇ 

ᐱᓕᕆᔭᐅᕙᓪᓕᐊᓕᖅᑐᖅ ᐊᒻᒪ 

ᐃᖅᑲᓇᐃᖅᑕᐅᓂᐊᖅᑐᖃᐃ ᕿᓚᒥᐸᓗᕈᓗᒃ. ᑖᒃᑯᐊ 

ᓈᓴᐃᓂᐅᔪᑦ ᕿᒥᕐᕈᓇᓐᓂᐊᔪᑦ 

ᑐᓂᕐᕈᑎᐅᖃᑦᑕᖅᑐᓂᒃ 

ᑮᓇᐅᔭᖃᖅᑎᑦᑎᔾᔪᑎᐅᖃᑦᑕᖅᑐᓂᒃ 

ᖃᐅᔨᓴᐃᓂᐊᖅᑐᑦ ᑖᒃᑯᐊ ᐱᓕᕆᕕᕗᑦ 

ᒪᓕᑦᑎᐊᕋᓗᐊᕐᒪᖔᑕ ᑐᓂᕐᕈᑎᓄᑦ ᐃᑲᔫᓯᐊᓄᓪᓗ 

ᐊᑐᐊᒐᖏᓐᓂᒃ ᑐᓂᓯᐅᖅᑲᐃᖃᑦᑕᑎᓪᓗᒋᑦ 

ᑖᒃᑯᓇᓂ ᑮᓇᐅᔭᓂᒃ ᐅᕝᕙᓘᓐᓃᑦ, 

ᓇᐅᑦᑎᖅᓱᐃᖃᑦᑕᕐᒪᖔᑕ ᑕᐃᒃᑯᐊ ᑮᓇᐅᔭᓂᑦ 

ᑐᓂᔭᐅᓯᒪᔪᑦ ᐊᑐᑦᑎᐊᕋᓗᐊᕐᒪᖔᑕ 

ᐊᑐᕐᓂᐊᕐᓂᕋᓚᐅᖅᑕᒥᓐᓄᑦ. 

 

ᐃᓚᒋᓪᓗᓂᐅᒃ ᓈᓴᐃᓂᖅ ᖃᐅᔨᓴᐃᑎᓪᓗᒋᑦ 

ᐱᓕᕆᕖᑦ ᑕᐃᒃᑯᐊ ᑕᐃᒪᐃᑦᑐᓂᒃ 

ᑮᓇᐅᔭᖃᖅᑎᑦᑎᖃᑦᑕᖅᑐᑦ 

ᓇᐅᑦᑎᓱᐃᑦᑎᐊᖃᑦᑕᕋᓗᐊᕐᒪᖔᑕ ᐱᓕᕆᐊᖑᔪᓂᒃ 

ᑕᒪᒃᑯᓂᖓ ᐊᐅᓚᑕᐅᑦᑎᐊᖁᓪᓗᒋᑦ. ᑖᒃᑯᐊᓗ 

ᓴᖅᑭᑦᑎᐊᕆᐊᖃᖅᑐᓂᑦ ᓴᖅᑭᑦᑎᖃᑦᑕᖁᒡᓗᒋ 

ᖃᓄᕐᓗ ᐊᑑᑎᖃᕐᒪᖔᑕ ᐱᓕᕆᐊᖑᔪᖅ ᑕᒪᓐᓇ 

ᐱᓕᕆᕕᔪᑦ ᑕᒪᒃᑯᐊ ᐋᖅᑭᒃᓯᔭᕆᐊᖃᖅᑐᑦ 

ᐱᓕᕆᐊᖑᔪᑦ ᑕᒪᒃᑯᐊ ᐱᓕᕆᔾᔪᑕᐅᔪᐃᑦ  

ᐃᑲᔫᑎᓪᓚᑦᑖᖑᒻᒪᖔᑕ ᑖᒃᑯᐊ ᖃᐅᔨᓴᐃᓇᓱᒃᑐᒍᑦ 

ᐱᓕᕆᕖᑦ ᑖᒃᑯᐊ ᒪᓕᒐᖃᕐᒪᖔᑕ 

ᐆᑦᑐᒐᐅᑎᖃᕐᒪᖔᑕᓗ ᐊᑐᖅᑕᐅᑦᑎᐊᕐᓂᕐᒪᖔᑕ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄ 

ᒐᕙᒪᒃᑯᓪᓕ ᒫᓐᓇ ᐆᑦᑐᕆᐊᖃᑦᑕᖅᐸᑦ 

ᖃᐅᔨᓴᐃᒡᓗᑎᒃ ᐊᑑᑎᖃᕐᓂᕋᖃᑦᑕᖅᑕᖏᓐᓂ 

ᑐᓂᕐᕈᑏᑦ ᐃᑲᔫᓯᐊᓪᓗ ᐊᑭᓖᖅᓱᔭᐅᖃᑦᑕᖅᑐᑦ?. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᕋᑉᐳᑦ ᖁᔭᓐᓇᒦᖅᐸᕋ 

ᐃᒃᓯᕙᐅᑖᖅ ᑖᓐᓇ ᓈᓴᐃᑎᒡᓗᒋᑦ 

ᖃᐅᔨᓴᐃᓂᕆᓚᐅᖅᑐᖅ ᐱᔾᔪᑎᒋᒡᓗᒍ 

ᖃᐅᔨᓴᐃᓇᓱᒃᑐᑦ ᐱᓕᕆᕖᑦ ᑕᐃᒪᓐᓇ 

ᒪᓕᑦᑎᐊᖃᑦᑕᕋᓗᐊᕐᒪᖔᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕋᑉᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᔪᖓ ᐱᔭᕇᖅᓯᒪᓐᖏᑦᑐᑦ ᐅᓂᒃᑳᓕᐅᖅᓯᒪᔪᑦ 

ᖃᔅᓯᐊᖅᑎ ᖃᐅᔨᓴᐃᖃᑦᑕᕐᓂᐊᖅᐸᑦ ᒐᕙᒪᒃᑯᑦ 

ᐊᕐᕌᒍᑕᒫᑦ ᑖᒃᑯᓄᖓ ᑐᓂᕐᕈᓯᐊᓂ ᐃᑲᔪᕈᑎᓄᓪᓗ 

ᑐᓂᔭᐅᔪᕕᓂᕐᓂᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᓴᐅᓐ ᐅᖃᖅᑐᖅ 6 ᐊᐃ 7-

ᐸᓪᓗᑭᐊᖅ ᐱᓕᕆᕖᑦ ᖃᐅᔨᓴᖅᑕᐅᔪᑦ  

ᕿᒥᕐᕈᓇᑦᑕᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᐲᑐᓴᓐ. 

ᐃᓄᒃᑎᑑᖓᔪᓂᑦ ᑏ-6 ᖃᓪᓗᓈᑎᑑᖓᔪᓂᑦ C-6. 

ᒥᔅᑐ ᒥᑭᓐᖑᐊᖅ.  

 



ᐱᖓᑦᓯᖅ, ᒫᑦᓯ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᑭᓐᖑᐊᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᓴᖅᓯᒐᕕᑦ ᐅᕙᓐᓂᑦ ᐋᓯᑦ. ᐱᓕᕆᕕᔅᓯ 

ᐆᑦᑐᕋᐅᑎᖓ 2017-18 ᐊᐅᓚᔾᔪᑎᓄᑦ 

ᐊᑐᕈᒫᖅᑐᓂᑦ ᐊᒻᒪᓗᑦᑕᐅ 2017-2020-ᒧᑦ 

ᐱᓕᕆᐊᒃᓴᓄ ᐸᕐᓇᐅᑎᖏᑦ ᐱᖃᓯᐅᔾᔨᓯᒪᒻᒪᑕ 

ᐅᓄᑲᓪᓚᑦᑐᑦ ᐊᓯᔾᔨᕈᑕᐅᔪᓂᑦ ᐱᓕᕆᕕᔅᓯ 

ᑎᒥᖁᑎᐊᓂ ᐱᖃᓯᐅᑎᒡᓗᒍ ᐊᓯᔾᔨᖅᑕᐅᒻᒪᑦ 

ᑎᑎᕋᕐᕕᐅᑉ ᐃᓗᐊᓂ ᖃᐅᔨᓴᐃᔾᔪᑎᐅᖃᑦᑕᖅᑐᖅ 

ᓇᐃᓴᐃᓪᓗᑎᒃ ᐊᒡᒍᖅᑐᖅᓯᒪᓐᓂᓐᖑᑎᑕᐅᓪᓗᓂ 

ᐱᓕᕆᕕᐊᕈᓯᐅᓚᐅᖅᑑᒐᓗᐊᖅ. ᑮᓇᐅᔭᓕᕆᕕᒻᒥ 

ᖃᓄᐃᒻᒪᑦ ᑖᒃᑯᐊ ᐋᖅᑭᒃᓱᖅᑕᐅᒃᑲᓐᓂᓕᖅᐸᑦ 

ᑭᓱᒥᒡᓗ ᓴᖅᑭᑦᑎᓂᐊᖅᐸᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᒥᔅᑕ ᓵᓐ ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᐅᓐ. 

 

ᓴᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᕕᒻᒦᑲᐃᓐᓇᖅᓯᒪᒐᒪ ᐊᑯᓂᑲᓪᓚᒃ ᑕᕝᕙᓂ 

ᑖᒃᑯᐊ ᑖᒃᑯᓂᖓ ᖃᐅᔨᒪᓪᓚᓕᕋᒃᑭᑦ ᐱᓕᕆᕕᐅᑉ 

ᐃᓗᐊᓂ ᓈᓴᐃᖃᑦᑕᕐᓂᖅ ᐊᕐᕌᒍᑦ ᖁᓕᑦ 

ᐊᓂᒍᖅᑎᒡᓗᒋᑦ ᐱᓕᕆᕕᐅᑉ ᐃᓗᐊᓂ ᑖᒃᑯᐊ 

ᖃᐅᔨᓴᐃᓚᐅᖅᑎᓪᓗᒋᑦ ᐊᖏᔪᖅᑳᒻᒪᕆᖓᓂ 

ᑮᓇᐅᔭᓕᕆᔨᒃᑯᑦ ᐅᓂᒃᑳᓕᐅᖃᑦᑕᓚᐅᖅᑐᑦ 

ᐋᖅᑭᒃᓱᖅᑕᐅᒃᑲᓐᓂᕐᒪᑦ. 

 

ᑖᓐᓇ ᐋᕐᕌᒍᑦ ᐊᒥᓲᓂᖏᑦᑐᑦ ᐊᓂᒍᖅᑐᑦ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᖓ 

ᐱᓕᕆᐊᕆᓕᕋᑦᑎᒍ ᐱᓕᕆᕕᑦᑕ ᐃᓗᐊᓂ ᐃᓚᖓ 

ᑖᒃᑯᐊ ᐃᓱᒪᓕᐅᕈᑎᒋᓚᐅᖅᓯᒪᒐᑦᑎᒍ ᑕᐃᑦᓱᒪᓂ 

ᑖᒃᑯᐊ ᖃᐅᔨᓴᐃᓂᖅ ᐱᓕᕆᕕᐅᑉ ᐊᑖᓂ ᐃᓗᐊᓂ 

ᖃᐅᔨᓴᐃᓂᐅᖃᑦᑕᖅᑐᑦ ᑐᖏᓕᖓᑕ ᒥᓂᔅᑕᐅᑉ 

ᑲᒪᒋᓂᐊᓕᕐᓗᓂᐅᒃ ᑖᒃᑯᐊ ᕿᕐᒥᕐᕈᓴᑦᑐᑎᒍ 

ᐋᖅᑭᒃᓱᖅᑕᐅᒃᑲᓐᓂᕐᒪᑕ ᐃᖅᑲᓇᐃᔭᖅᑐᓕᕆᓂᕐᒧᑦ  

ᑐᕌᖓᔪᑦ ᐊᑕᐅᓯᕐᒧᐊᖅᑕᐅᓪᓗᑎᒃ ᑕᐃᒪᓐᓇ 

ᐋᖅᑭᒃᓱᒃᑕᐅᓪᓗᑎᒃ. ᑕᒪᓐᓇ 

ᐅᑎᖅᑎᑕᐅᒃᑲᓐᓂᓕᓚᐅᖅᓯᒪᓪᓗᑎᑦ 

ᑮᓇᐅᔭᓕᕆᔨᒻᒪᕆᐅᑉ ᑲᒪᒋᓂᐊᓕᕐᒪᒍ. 

 

ᑖᒃᑯᐊ ᐊᓯᖏᑦ ᒐᕙᒪᐅᔪᑦ ᕿᒥᕐᕈᓇᒃᑯᔅᓯᐅᒃ 

ᑕᐃᒃᑯᐊ ᐊᒡᓚᒡᕕᐅᑉ ᐃᓗᐊᓂ ᐱᓕᕆᕕᐅᔪᑦ 

ᖃᐅᔨᓴᐃᓂᐅᖃᑦᑕᖅᑐᑦ ᓇᓃᕈᓘᔭᖃᑦᑕᕐᒪᑦ 

ᓇᓃᓐᓂᔅᓴᕆᓂᐊᖅᑕᖓ ᐃᓂᒋᓂᐊᖅᑕᖓ ᑖᔅᓱᒪ 

ᖃᐅᔨᓴᐃᓂᐅᑉ ᐊᑕᐅᓯᕐᒦᑦᑎᑕᐅᖃᑦᑕᖏᒻᒪᑦ 

ᐊᓯᑦᑎᓐᓂ ᑭᓯᐊᓂ ᑮᓇᐅᔭᓕᕆᔨᒻᒪᕆᐅᑉ ᑲᒪᒋᔭᖓ.  

 

ᐃᒃᓯᕙᐅᑕᖅ: ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᓴᐃᑎᒡᓗᓯ ᑕᒪᒃᑯᓂᖓ ᐱᓕᕆᒃᓴᑦ ᐃᓗᐊᓂ 

ᐊᑑᑎᖓᓐᓄᑦ ᐊᒻᒪᓗᑦᑕᐅ ᓇᓗᓇᐃᖅᓯᑎᓪᓗᒋᑦ 

ᐱᕕᒃᓴᐅᔪᓂᑦ ᐱᐅᓯᒋᐊᕐᕕᒃᓴᐅᓂᐊᖅᑐᓂᒃ ᑖᓐᓇ 

ᐅᖃᕋᑖᕐᒪᑦ ᐃᖅᑲᓇᐃᔭᖅᑎᖓ ᒥᐊᓂᕆᔭᐅᔪᑦ ᐊᒻᒪ 

ᐃᖅᑲᓇᐃᔭᕐᓂᕐᒧᑦ ᐃᓕᖅᑯᓯᐅᖃᑦᑕᖅᑐᑦ ᐊᒻᒪ 

ᐊᑑᑎᖃᕐᓂᕆᔭᖏᑦ ᓄᓇᕗᑦ ᒐᕙᒪᒃᑯᖏᓐᓄᑦ. 

ᖃᓄᐃᑦᑐᓂᑦ ᓴᖅᑭᑦᑐᖃᕐᓂᐊᖅᐸ ᖃᐅᔨᓴᐃᓂᕐᒥᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᒥᔅᑕ ᒥᑭᓐᖑᐊᖅ 

ᐊᐱᕆᒻᒪᑦ. ᓱᖅᑯᐃᑎᐊᖅᑰᓐᖏᑕᕋᓗᐊᕋ ᑖᒃᑯᐊ 

ᒐᕙᒪᒃᑯᓐᓄᑦ ᐊᑑᑎᖃᕐᓂᕐᒪᖔᑦ ᐊᐱᕆᔪᖅ. 

ᐊᑑᑎᖃᓪᓚᕆᑦᑐᐊᓗᒃ ᑕᒪᓐᓇ ᒐᕙᒪᒃᑯᓐᓄᑦ 

ᖃᐅᔨᓴᐃᓂᐅᖃᑦᑕᖅᑐᖅ ᓈᓴᐃᓂᐅᖃᑦᑕᖅᑐᖅ 

ᐃᖅᑲᓇᐃᔭᕐᓂᕆᔭᐅᔪᑦ ᒪᓕᑦᑎᐊᕋᓗᐊᕐᒪᖔᑕ 

ᐊᐅᓚᑕᐅᔪᓪᓗ ᐊᔾᔨᒌᓐᖏᑦᑐᑦ ᑕᒪᒃᑯᐊ.  

 

ᐱᓕᕆᕕᒃ ᑐᒃᓯᕋᖅᑎᓪᓗᒍ ᖃᐅᔨᓴᐃᖁᑎᓪᓗᒍ 

ᓈᓴᐃᖁᔨᑎᓪᓗᒋᑦ ᑕᐃᒪᓐᓇ ᐅᐸᑦᑕᐅᔪᓐᓇᖅᑐᑦ 

ᐱᔾᔪᑎᖃᐅᑎᓪᓗᒋᑦ ᓇᓗᓇᐃᖅᓯᖅᑕᐅᓯᒪᔪᓂᒃ. 

ᐃᖅᑲᓇᐃᔭᖃᑎᖃᖃᑦᑕᖅᑐᒍᑦ ᐱᓕᕆᕕᐅᔪᓂᒃ 

ᐃᑲᔪᖅᑐᖃᑦᑕᖅᖢᑎᒍᓪᓗ ᐱᓕᕆᕕᐅᔪᑦ 

ᐊᐅᓚᑎᑎᓪᓗᒋᑦ ᑕᒪᒃᑯᓂᖓ ᐱᓕᕆᐊᓂᒃ  

ᐱᔨᑦᑎᕈᑎᓂᓪᓗ.  

 

ᐊᓯᖏᓐᓂᓪᓗ ᐊᐅᓚᑕᐅᔪᓂᒃ 

ᐊᑑᑎᖃᓪᓚᕆᑦᑐᐊᓗᒃ. ᐱᓕᕆᕕᑦᑕ ᐃᓗᐊᓂ ᑖᓐᓇ 

ᐊᒡᒍᑐᖅᓯᒪᓂᐅᔪᖅ ᐃᑲᔪᕐᓂᖃᓪᓚᕆᖃᑦᑕᖅᑐᖅ  

ᐱᓕᕆᕕᑦᑎᓐᓄᑦ ᐊᓯᖏᓐᓄᓪᓗ ᒐᕙᒪᒃᑯᑦ  

ᐱᓕᕆᕕᓕᒫᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗᑦᑕᐅᖅ ᖁᔭᓐᓇᒦᖅᐸᕋ ᒥᓂᔅᑕ ᑭᐅᒻᒪᑦ. 

ᕿᒥᕐᕈᓇᒃᖢᑎᒍᑦ ᑕᒪᓐᓇ ᐱᓕᕆᕕᒃ ᑖᓐᓇ 

ᖃᔅᓯᐊᖅᑎ ᓈᓴᐃᖃᑦᑕᖅᐸ ᐱᓕᕆᕕᔅᓯᓐᓂ 

ᐊᕐᕌᒍᑕᒫᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᓂᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᖅ.  

 

ᒫᓐᓇᓇᓴᕐᓂᖅᐹᑦ ᑭᒡᓕᓯᓂᐊᖅᑕᐅᓂᒃᑯᑦ 7-ᖑᔪᓂᑦ 

ᓈᓴᐃᔪᑦ, ᒪᕐᕉᒃ ᐊᐅᓚᑕᐅᓂᖏᓐᓄᑦ 

ᖃᐅᔨᓴᐃᓪᓗᑎᑦ, ᖃᐅᔨᓴᐃᓪᓗᑎᓪᓗ 

ᐱᕋᔭᒃᓯᒪᔪᑕᖃᓐᖏᒃᑲᓗᐊᕐᒪᖔᖅ.  ᑕᐃᒪ 

ᐅᑎᒃᑲᓂᐊᕐᔪᑯᓗᓪᓗᖓ. 2015-16 ᐊᕐᕌᒍᓂ 22-

ᓂᑦ ᐊᐅᓚᑕᐅᔪᓂᒃ ᐊᒻᒪ ᑎᓴᒪᕋᖅᑐᑕ 

ᖃᐅᔨᓴᐃᓚᐅᖅᑐᒍᑦ.  

 

ᐅᖃᕈᓐᓇᖅᑐᖓ, ᐃᒃᓯᕙᐅᑖᖅ, ᐊᐅᓚᑦᑎᓂᕐᒧᑦ 

ᓈᓴᐃᓂᖅ ᖃᐅᔨᓴᐃᓂᖅ ᐱᓇᓱᐊᕈᓰᓐᓄᑦ ᒪᕐᕉᓐᓄᒃ 

ᐊᑯᓂᐅᓂᖃᕈᓐᓇᖅᑐᖅ ᑕᖅᑭᓕᒫᓄᑦ ᐅᕝᕙᓘᓐᓃᑦ 

ᑕᖅᑭᓄᑦ ᐱᖓᓲᔪᖅᑐᓄᑦ. ᒪᓕᓪᓗᒋᑦ ᑕᐃᒃᑯᐊ 

ᖃᐅᔨᓴᕈᑕᐅᔪᑦ ᓈᓴᐅᔾᔪᑕᐅᔪᑦ ᐱᓕᕆᕕᒻᒥ 

ᑐᓴᒐᒃᓴᓂᓪᓗ ᕿᒥᕐᕈᓇᖃᑦᑕᖅᑐᓂ ᐃᓛᓐᓂᑯᓪᓗ 

ᐊᐅᓪᓚᖃᑦᑕᕆᐊᖃᕐᒥᒻᒪᑕ ᓄᓇᓕᓐᓄᑦ ᐊᓯᐊᓄᑦ 

ᓈᓴᐃᔭᖅᑐᕐᓗᑎᑦ ᑕᒻᒪᖅᓯᒪᔪᖅᓯᐅᕆᐊᖅᑐᕐᓗᑎᑦ.  

 

ᐱᑐᐃᓐᓇᐅᖏᒃᖢᓂᓗ ᑕᒪᓐᓇ ᓈᓴᐃᓂᖅ 

ᖃᐅᔨᓴᐅᓂᐅᖃᑦᑕᖅᑐᖅ. ᑕᒻᒪᖅᓯᒪᔪᖅᓯᐅᕐᓂᖅ  

ᐃᖅᑲᓇᐃᔭᖃᑎᖃᖃᑦᑕᕆᐊᖃᕐᒪᑕ 

ᐃᖅᑲᓇᐃᔭᖅᑎᓂᒃ. ᑕᐃᒪᓐᓇᓗ 50-ᓱᕐᓗᑎᑦ 100-

ᓱᕐᓗᑎᓪᓗ ᖃᐅᔨᓴᐃᖃᑦᑕᓂᕐᒧᑦ ᓈᓴᐃᖃᑦᑕᓂᕐᒧᑦ 

ᑕᒻᒪᖅᓯᒪᔪᔅᓯᐅᖃᑦᑕᓂᐊᖅᑐᔅᓴᐅᓐᖏᑦᑑᒐᓗᐊᑦ 

ᐅᓄᓗᐊᕐᒪᑕ ᑕᐃᒪᓐᓇ. ᐋᖅᑭᓱᖅᑕᐅᖃᑦᑕᖅᑐᑦ 

ᓯᕗᓪᓕᐅᔾᔭᐅᓯᒪᔪᑦ ᓯᕗᓪᓕᐅᔾᔭᐅᖃᑦᑕᖅᖢᑎᑦ 

ᐱᓕᕆᕕᓐᓂ ᐱᓕᕆᐊᖑᔭᐅᔪᑦ. ᑕᐃᒃᑯᐊ  

ᖃᐅᔨᓴᐃᖁᔭᐅᔪᑦ ᓈᓴᐃᖁᔭᐅᔪᑦ ᒪᓕᑦᑕᐅᓪᓗᑎᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑦᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗᑦᑕᐅᖅ, ᓈᓚᒃᖢᒍ ᑖᓐᓇ ᒥᓂᔅᑕ 

ᑭᒡᒍᓯᕆᔭᖓ, ᐊᐱᖅᑯᑎᖃᕐᓂᐊᓕᖅᐳᖓ. 

ᐊᔾᔨᒌᓐᖏᑦᑐᓂᒃ ᐱᓕᕆᕕᖓᓐᓂ ᓄᓇᕗᑦ 

ᒐᕙᒪᒃᑯᖏᑕ ᐱᓕᕆᕕᖏᓐᓂᒃ ᐊᔾᔨᒌᓐᖏᑦᑐᓂᒃ, 

ᑕᐃᒪᓐᖓᑦ ᓂᕈᐊᖅᑕᐅᓚᐅᖅᓯᒪᒻᒪᒐᒪ ᐅᔾᔨᕆᓯᒪᒐᒪ 

ᐅᓄᑲᓪᓚᒻᒪᑕ ᐃᓕᓐᓂᐊᖅᑏᑦ 

ᐃᖅᑲᓇᐃᔭᓕᒻᒪᓴᖅᑐᑦ ᐃᖅᑲᓇᐃᔭᖅᑐᑦ. ᓄᓇᑖᕈᑏᑦ 

23 ᒪᓕᓪᓗᒍ ᓄᓇᑕᕈᑎᖓ ᓄᓇᕗᒻᒥ, ᒫᓐᓇᐅᔪᖅ 

ᐃᓕᓐᓂᐊᖅᑎᑕᖃᖅᐹ ᑕᕝᕙᓂ ᐱᓕᕆᕕᔅᓯ 

ᐃᓗᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᒥᑭᓐᖑᐊᖅ. ᐄ, 

ᐱᖓᓱᓂᒃ ᐃᓕᓐᓂᐊᖅᑎᖃᖅᑐᒍᑦ ᑮᓇᐅᔭᓕᕆᔨᒃᑯᑦ 

ᐱᓕᕆᕕᐊᓂ ᑭᓯᐊᓂ. ᓈᓴᐃᓂᕐᒧᑦ ᖃᐅᔨᓴᐃᓂᕐᒧᑦ 

ᐱᑕᖃᓐᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᐋᓗᒃ, 

ᐃᒃᓯᕙᐅᑖᖅ. ᐸᕐᓇᐅᑎᖃᖅᐱᓰ ᓯᕗᓂᔅᓴᑦᑎᓐᓂ 

ᐱᓕᕆᐊᔅᓴᓯᓐᓂᓗ ᐸᕐᓇᐅᑎᖃᖅᐱᓯ ᐊᒡᒋᖅᑐᓂᒃ 

ᐊᕐᕌᒍᓂᒃ ᐃᓕᓐᓂᐊᖅᑎᒥᒃ 

ᐃᖅᑲᓇᐃᔭᖅᑎᑖᕈᓐᓇᓂᐊᕐᒪᖔᔅᓯ ᑕᕝᕙᓂ 

ᐱᓕᕆᕕᐅᑉ ᐃᓗᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᒥᑭᓐᖑᐊᖅ 

ᐊᐱᕆᒐᕕᑦ. ᐸᕐᓇᐅᓯᒪᓐᖏᑦᑐᒍᑦ ᐃᓕᓐᓂᐊᖅᑎᓂᒃ  



ᐱᖓᑦᓯᖅ, ᒫᑦᓯ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3849 

ᐃᖅᑲᓇᐃᔭᖅᑎᖃᕐᓂᐊᕐᓂᒧᑦ ᑕᐃᑲᓂ  

ᖃᐅᔨᓴᐃᕕᒻᒥ. ᑭᓯᐊᓂ, ᐱᕕᔅᓴᖅᑕᖃᖅᐸᑦ 

ᐱᔪᒪᔪᑕᖃᖅᐸᓪᓗ ᑕᐃᒪᐃᑦᑐᓐᓇᖅᖢᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᕙᓃᑦᑐᒍᑦ 

ᑮᓇᐅᔭᓕᕆᔨᒃᑯᑦ. ᑮᓇᐅᔭᓕᕆᔨᒻᒪᕇᑦ. ᑕᒪᒃᑭᖅᖢᒋᑦ 

ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓪᓗ ᓂᕈᐊᖅᑕᐅᔭᕆᐊᓖᑦ. 

$9,654,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ C-7. 

ᐃᓄᒃᑎᑑᖓᔪᓂᒃ ᑎ-7. ᒥᔅᑐ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᓇᓗᓇᐃᖅᑐᕈᑎᓂᒃ ᖃᐃᑦᑎᔭᐅᔪᒐᑦᑕ 

ᐃᖅᑲᓇᐃᔮᒧᑦ ᐃᓕᔭᐅᑐᐃᓐᓇᖅᓯᒪᔪᒥᓂᕐᓂᑦ. 

ᑕᐃᒍᔾᔮᖏᑦᑕᕋᓗᐊᒃᑲ ᐊᑕᖏᕐᓗᒋᑦ. ᐊᕐᕌᓂᓕ 

2015-16-ᒧᑦ 49-ᖑᓐᓂᕐᖓᑕ ᐃᖅᑲᓇᐃᔮᒧᑦ 

ᐃᓕᔭᐅᑐᐃᓐᓇᖅᑐᑦ, 43 ᓄᓇᑖᖃᑕᐅᓯᒪᔪᑦ, 6 

ᓄᓇᑖᖃᑕᐅᓯᒪᓐᖏᑦᑐᑦ. ᑕᐃᒪᓕ ᑮᓇᐅᔭᓕᕆᔾᔪᑎ 

ᐊᕐᕌᒍᖓ ᐃᓱᓕᓐᓂᐅᓴᓕᕐᒥᖕᒪᑦ, ᑮᓇᐅᔭᓕᕆᔨᒃᑯᑦ 

ᑭᒡᓕᓯᓂᐊᕆᓯᒪᒋᕙᑦ ᖃᑦᑎᐊᖅᑎᖅᖢᑎᒃ 

ᐃᖅᑲᓇᐃᔮᒧᑦ ᐃᓕᓯᑐᐃᓐᓇᓂᕐᒪᖔᑕ 

ᓄᓇᑖᖃᑕᐅᓯᒪᓐᖏᑦᑐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᒥᑭᓐᖑᐊᖅ): ᖁᔭᓐᓇᒦᒃ. ᒥᓂᔅᑐ 

ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᕋᒻᐴᑦ, ᓇᓗᓇᐃᕆᐊᕉᒃ 

ᑮᓇᐅᔭᓕᕆᔨᒃᑯᓐᓃ ᐅᕝᕙᓘᓐᓃᑦ ᓄᓇᕗᒻᒥ 

ᒐᕙᒪᒃᑯᖏᓐᓂᓕᒫᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑐ ᕋᒻᐴᑦ, 

ᑐᑭᓯᓇᑦᑎᐊᕆᐊᒃᑲᓐᓂᕐᓗᒍ. ᒥᔅᑐ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂ ᐊᕐᕌᒍᑕᒫᖅᓯᐅᑦ  

ᐅᓂᒃᑳᓕᐊᒥᓂᖏᓐᓂ ᐊᐱᖅᑯᑎᖃᖅᑐᖓ ᒥᓂᔅᑕᓄᑦ 

ᑖᒃᑯᐊ ᒥᓂᔅᑕᓄᑦ ᑲᑎᒪᔨᕋᓛᖏᓐᓄᑦ 

ᑎᒃᑯᐊᖅᑕᐅᑐᐃᓐᓇᖅᑐᒥᓂᕐᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑮᓇᐅᔭᓕᕆᔨᒃᑯᑦ 

ᒥᓂᔅᑐᖓᑦ, ᒥᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᓇᓗᓇᐃᑦᑎᐊᕋᕕᐅᒃ. ᖁᔭᓐᓇᒦᑦᑕᐅᖅ ᒥᔅᑕ ᕋᒻᐴᑦ 

ᓇᓗᓇᐃᕋᕕᐅᒃ. ᒫᓐᓇ ᑎᓴᒪᑦ ᐊᖏᖅᑕᐅᓯᒪᒧᑦ 

ᐱᖓᓱᒃᑲᓃᑦ ᓱᓕ ᑕᐃᒪ ᕿᒥᕐᕈᐊᖅᑕᐅᔪᑦ 

ᓄᓇᑖᖃᑕᐅᓯᒪᔪᐃᓐᓇᐃᑦ. ᐊᕐᕌᓂ ᑕᐃᒪ 

ᑭᒃᑯᑐᐃᓐᓇᐅᖏᑦᑐᕐᓂᑦ ᐱᒐᓱᐊᕋᔅᓴᓂᒃ 

ᐃᖅᑲᓇᐃᔮᓂᒃ ᓴᖅᑮᓚᐅᖅᓯᒪᒐᑦᑕ 

ᓴᖅᑮᒍᓐᓇᖅᓯᓚᐅᖅᓯᒪᒐᑦᑕ. ᑕᐃᒫᓪᓗ 

ᐃᖅᑲᓇᐃᔭᖅᑏᑦ, ᐃᖅᑲᓇᐃᔭᖅᑎᓄᑐᐊᖅ 

ᑐᕌᖓᔪᓂᒃ ᐱᒐᓱᐊᖅᑎᑦᑎᖃᑦᑕᖅᓯᒪᓪᓗᑕ ᐊᒻᒪᓗ 

ᑎᒃᑯᐊᖅᓯᑐᐃᓐᓇᖃᑦᑕᖅᓯᒪᒋᓪᓗᑕ ᐃᖅᑲᓇᐃᔮᒧᑦ. 

ᑕᒪᒃᑯᐊ ᐱᓕᕆᕖᑦ ᑎᒃᑯᐊᖅᓯᑐᐃᓐᓇᕈᒪᒐᐃᑉᐸᑕ 

ᐅᕙᑦᑎᓐᓄᑦ ᑐᔅᓯᕋᖃᑦᑕᖁᔭᕗᑦ 

ᐱᓕᕆᐊᕆᓂᐊᕋᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᖔᖅ ᑕᐃᒪ. ᑕᐃᒪ 2017-18 ᑮᓇᐅᔭᔅᓴᖏᑦ 

ᖃᑦᑎᐅᕙᑦ ᐊᐅᔭᒃᑯᑦ ᐃᓕᓐᓂᐊᖅᑏᑦ 

ᐃᖅᑲᓇᐃᔭᕈᑎᔅᓴᖏᓐᓂᒃ? ᖃᓄᑎᒋᓗ ᑖᒃᑯᐊ 

ᐊᔾᔨᖃᓐᖏᓚᑦ ᐊᕐᕌᒍᓂᑦ ᐊᓂᒍᖅᓯᒪᔪᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᕋᒻᐴᑦ 

ᐊᐱᕆᒻᒪᑦ. ᐊᔾᔨᑐᐃᓐᓇᖓ ᑕᕝᕙᓂ ᐊᕐᕌᒍᑦᑎᓐᓂ 

$985,000. ᒐᕙᒪᒃᑯᑦ ᐱᓕᕆᕕᖏᑦ ᐃᓚᒋᐊᖅᓯᓲᑦ 

ᑮᓇᐅᔭᓵᔅᓴᖏᓐᓂᒃ $985,000-ᒎᖅ  

ᐊᑐᐃᓐᓇᐅᑕᖅᑯᑦ ᐅᕙᒍᑎᒍᑦ. ᑕᐃᒪᓕ ᒐᕙᒪᒃᑯᑦ 

ᐱᓕᕆᕕᖏᑦ ᐅᕙᑦᑎᓐᓂ ᑐᔅᓯᕋᒃᑲᓐᓂᕈᓐᓇᕐᒥᔪᑦ 

ᐃᖅᑲᓇᐃᔭᖅᑎᑦᑎᑲᓐᓂᕈᒪᒍᑎᑦ. 154-ᖑᒻᒪᕆᔪᔪᑦ 

ᐅᐊᑦᑎᐊᕉᔪᔪᖅ ᐊᒻᒪᓗ 249-ᒪᕆᐅᔪᓪᓗᑎᑦ ᐊᕐᕌᓂ. 

ᒐᕙᒪᒃᑯᑦ ᐱᓕᕆᕕᖏᑦ ᑲᔪᖏᖅᓴᐃᓇᖅᐸᑦᑕᕗᑦ 

ᐊᐅᔭᒃᑯᑦ ᐃᖅᑲᓇᐃᔭᖅᑎᑦᑎᖁᓪᓗᑎᒍ 

ᐃᑲᔪᕈᓐᓇᕐᓂᐊᕋᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖑᓐᖑᓱᓕᖅᑐᖅ ᐅᓇ. ᑖᒃᑯᐊ 

ᑐᔅᓯᕌᕆᔭᓯ 2017-20-ᒧᑦ ᐱᓕᕆᐊᔅᓴᓄᑦ 

ᐸᕐᓇᐅᑎᖏᑦ ᐃᓄᓕᕆᔨᒃᑯᑦ ᐅᖃᖅᓯᒪᒻᒪᑕ 30 

ᐃᓕᓐᓂᐊᖅᑏᑦ ᐱᖃᑕᐅᓐᓂᕐᖓᑕ ᓄᑖᒥᒃ ᐊᐅᔭᒃᑯᑦ 

ᓄᓇᕗᒻᒥ ᐃᖅᑲᓇᐃᔭᖅᑎᑦᑎᓂᐅᔪᓄᑦ 

ᐃᓕᓐᓂᐊᖅᑎᓄᑦ. ᑖᒃᑯᐊ ᑮᓇᐅᔭᔅᓵᑎᒍᑦ ᐃᑲᔪᓲᑦ 

ᕼᐋᒻᓚᒃᑯᓐᓂ ᓇᒻᒥᓂᖃᐅᑎᓕᓐᓂᓪᓗ 

ᐃᖅᑲᓇᐃᔭᖅᑎᑦᑎᓲᓂᑦ.  

 

ᖃᓄᑎᒋ ᑮᓇᐅᔭᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ 

ᑐᑭᒧᐊᑦᑎᑦᑎᓲᖑᕙᑦ ᐊᐅᓚᑕᐅᓂᖏᓐᓂ ᑖᒃᑯᐊ 

ᒪᕐᕉᓕᖅᑲᖓᔫᒃ ᐃᓕᓐᓂᐊᖅᑎᓄᑦ 

ᐃᖅᑲᓇᐃᔭᕈᓐᓇᐅᑎᐅᕙᑦᑑᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ, ᒥᔅᑕ ᕋᒻᐴᑦ 

ᐊᐱᕆᒻᒪᑦ. ᑖᓐᓇ ᒥᔅᑕ ᐸᐅᕗ ᑭᐅᔭᐅᖁᓐᖑᓱᑦᑕᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐸᐅᕗ.  

 

ᐸᐅᕗ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᕐᕌᓂ ᐆᑦᑐᕋᔪᒐᑦᑕ 30-ᑐᐃᓐᓇᕐᓂᑦ ᑕᕝᕙᓂ 

ᐃᖅᑲᓇᐃᔭᖅᑎᑦᑎᒍᓐᓇᔪᒐᑦᑕ ᑕᐃᒪᓐᓇᓪᓗᐊᖅ 

ᑮᓇᐅᔭᖏᑦ ᐃᓚᓂᐅᓴᔭᕗᑦ. ᐊᔾᔨᒌᔾᔫᒥᔪᓂᒃ 

ᐸᕐᓇᒃᑲᓗᐊᕐᒪᖔᑦᑕ ᑕᒪᒃᑯᐊᓗ ᓄᓇᓖᑦ  

ᒐᕙᒪᖃᓐᖏᓂᖅᓴᐅᔪᐃᑦ 

ᐱᔪᓐᓇᖃᑦᑕᓂᐊᕐᖓᑕᑦᑕᐅᖅ ᐃᓕᓐᓂᐊᖅᑎᓂᒃ 

ᐃᑲᔪᖃᑦᑕᕐᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑮᓇᐅᔭᓕᕆᔨᒃᑯᑦ. ᐃᖅᑲᓇᐃᔭᖅᑐᓕᕆᔨᖏᑦ. 

ᐊᑎᖁᑎᒃᑲ ᒪᓕᒃᑐᒋᑦ. ᒥᔅᑕ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ. ᒫᓐᓇ 

ᓅᑦᑎᒋᐊᑐᐃᓐᓇᓕᖅᑯᖓ ᑖᓐᓇ ᓯᕿᓐᖑᔭᖅ 

ᐃᓕᓴᕆᔭᐅᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᕈᑎᖃᕐᖓᑦ 

ᐊᐃᕙᐅᑎᒃᓴᐅᒐᓂᓗ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑎ ᑲᔪᓯᔪᖅ. ᒫᓐᓇ ᓂᑯᕕᓐᖑᓱᓕᖅᑯᖓ 

ᐱᕙᓪᓕᐊᓂᕆᓯᒪᔭᑦᑎᓐᓂ ᐅᓂᒃᑳᖃᕐᓗᖓ.  

 

ᐃᖅᓱᖅᑏ, ᐃᖅᑲᓇᐃᔭᖅᑎᖏᑦ ᑖᒃᑯᐊ 

ᐅᖃᕆᐊᖅᑐᕕᒻᒥ ᐲᖅᑎᑲᐃᓐᓇᓚᐅᕐᒥᑭᑦ.  

 

ᐅᖃᖅᑎ: 20. ᑲᑎᒪᑐᐃᓐᓇᓂᕐᒧᑦ ᐅᓂᒃᑳᑦ. ᒥᔅᑐ 

ᓯᒥᐊᓐ ᒥᑭᓐᖑᐊᖅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑲᑎᒪᔨᖁᑎᑎᑦ 

ᐃᓱᒪᔅᓴᖅᓯᐅᕈᑎᖃᕋᑖᖅᑐᑦ ᒪᓕᒐᒃᓴᖅ 34-ᒥᒃ ᐊᒻᒪ 

ᑮᓇᐅᔭᖅᑐᕈᑎᔅᓴᐅᔪᓂᒃ ᐅᓂᒃᑳᕈᒪᔪᒍᑦ 

ᐱᕙᓪᓕᐊᓂᕆᓯᒪᔭᑦᑎᓐᓂᒃ. ᐊᒻᒪᓗᑦᑕᐅᖅ, ᐅᖃᖅᑏ, 

ᐱᒋᐊᖅᑎᑦᑎᕗᖓ ᑖᒃᑯᐊ ᑲᑎᒪᓂᑐᐃᓐᓇᐅᑉ 

ᐅᓂᒃᑳᓕᐊᒥᓂᖏᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒥᑦ 

ᓇᑎᕐᒦᑦᑐᖃᕐᒪᑦ. ᐊᐃᑉᐱᖅᑕᐅᕙ? ᒥᔅᑐ ᐹᓪ 

ᐅᑲᓕᖅ. (ᑐᓵᔨᑎᒎᓕᖅᑐᖅ) ᐱᖁᔨᕗᖔᕈᑎ  

ᓈᒻᒪᑦᑐᖅ. ᓈᒻᒪᓴᖅᑐᐃᑦ? (ᑐᓵᔨᑎᒎᕈᓐᓃᖅᑐᖅ)  

ᖁᔭᓐᓇᒦᒃ. ᐊᑭᕋᖅᑐᖅᑐᑦ? 

(ᑐᓵᔨᑎᒎᓕᖅᑐᖅ) ᐱᖁᔨᕗᖔᕈᑎᒃ ᑲᔪᓯᔪᖅ.  

 

21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᔅᑕ ᔫ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᑎᕆᐊᑲᐃᓐᓇᕈᒪᔪᖓ ᑲᑎᒪᔾᔪᑎᔅᓴᖅ 5-

ᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅᔪᖅ 

ᐊᕐᕕᐊᕐᒧᑦ ᑐᔅᓯᕋᕐᖓᑦ ᐅᑎᕆᐊᕈᒪᓪᓗᓂ 

ᑲᑎᒪᔾᔪᑎᔅᓴᖅ 5-ᒧᑦ. ᐋᒡᒑᖅᑕᐅᕙ? ᐋᒡᒑᖅᑐᒥᒃ 

ᑐᓴᓐᖏᓐᓇᒪ ᑲᔪᓯᒋᐊᑐᐃᓐᓇᕆᑦ, ᒥᔅᑕ ᓴᕕᑲᑖᖅ.  

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐃᓕᓴᖅᓯᒍᒪᒐᒪ ᐅᕙᓂ 

ᐃᖅᑲᓇᐃᔭᖃᑦᑕᓚᐅᖅᓯᒪᒻᒥᔪᒥᒃ 

ᐊᕐᕕᐊᕐᒥᐅᑕᐅᓚᐅᖅᓯᒪᔪᒥᒃ ᒫᓂ 

ᑲᑎᒪᔭᖅᑐᖃᑕᐅᓯᒪᒻᒪᑦ. ᐃᓕᓴᕆᔪᒪᔭᕋ ᑖᓂᐅᓪ 

ᓯᐅᑦᓴᒃ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᒻᒧᑦ ᑐᓐᖓᓱᒋᑦ.  

 

(ᑐᓵᔨᑎᒎᓕᖅᑐᖅ) 22. ᑲᑎᒪᔾᔪᑎᔅᓴᐃᑦ. ᑎᑎᕋᖅᑏ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑦᑎᒋᐊᑐᐃᓐᓇᕐᓗᖓ ᖃᐅᑉᐸᑦ ᑲᑎᒪᔨᕋᓛᑦ  

ᒪᓕᒐᓕᕆᓂᕐᒧᑦ 9-ᒨᖅᑲᑦ ᑲᑎᒪᓛᖅᑐᐃᑦ 

ᐊᒻᒪᑦᑕᐅᖅ ᒪᓕᒐᓕᐅᖅᑎᓕᒫᑦ 11-ᒨᖅᑲᑦ 

ᑲᑎᒪᓛᕐᒥᔪᑦ ᓇᓄᖅ ᑲᑎᒪᕕᖓᓂ.  

 

ᑲᑎᒪᔾᔪᑎᔅᓴᐃᑦ ᒫᔾᔨ 9: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

 ᐱᒋᐊᖅᑎᑕᖅ 44 - 4(3) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 37 

 ᒪᓕᒐᒃᓴᖅ 40 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 19 

 ᒪᓕᒐᒃᓴᖅ 26 

 ᒪᓕᒐᒃᓴᖅ 27 

 ᒪᓕᒐᒃᓴᖅ 30 



ᐱᖓᑦᓯᖅ, ᒫᑦᓯ 8, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3852 

 ᒪᓕᒐᒃᓴᖅ 32 

 ᒪᓕᒐᒃᓴᖅ 33 

 ᒪᓕᒐᒃᓴᖅ 34 

 ᒪᓕᒐᒃᓴᖅ 35 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᒪᓕᒐᓕᐅᕐᕕᒃ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ 

ᕿᑎᖅᑰᑎᕈᕋᓱᐊᕐᓂᖓᓂ, ᒫᑦᓯ 9, 1:30-ᒧᐊᖅᐸᑦ 

ᐅᓐᓄᓴᒥ.  

 

(ᑐᓵᔨᒃᑰᖏᑦᑐᖅ) ᐃᖅᓱᖅᑎ.  

 

>>ᓄᖅᑲᖅᑐᑦ 18:02ᒥ



 

 

 


